
Det største  
lagarbeidet
2022 er dedikert til å vere frivilligåret i Noreg. Solberg-regje-
ringa vedtok at året me nå har starta på skal setje fokus på fri-
villig arbeid, og det er forankra i regjeringas frivilligmelding. 
Forslaget om å ha eit frivilligår kom frå Frivillighet Norge, 
som er eit samarbeidsforum for over 300 frivillige medlemsor-
ganisasjonar frå alle delar av frivillig sektor, og som represen-
terer meir enn 50.000 lag og foreiningar. 

Frivilligåret blei opna på den offisielle frivilligdagen den 5. 
desember 2021, og planen er at lag, foreiningar, frivilligsen-
tralar, kommunar og næringsliv skal vere med på å synleggje-
re og aktualisere Noregs største lagarbeid, auke kjennskapen 
til frivillig arbeid og få fleire med. Frivillighet Norge har fått 
ansvaret for å planleggje og koordinere innsatsen i 2022, og 
frivilligåret skal bli markert frå nord til sør. Det skal skje både 
gjennom analoge og digitale arrangement. Det overordna må-
let er å auke deltaking og mangfaldet og setje fokus på meir-
verdien som frivillig sektor bidreg med i samfunnet.

Også i lokalsamfunnet i Midt-Telemark er ein i gang med 
denne markeringa. Det er mellom anna sett ned ei arbeidsgrup-
pe som skal jobbe med dette gjennom året. Det skal også me i 
lokalavisa gjere. Det er ikkje noko nytt eller uvanleg at Bø blad 
– Lokalavis i Midt-Telemark løftar opp og er den viktigaste ka-
nalen for synleggjering av det frivillige arbeidet i kommunen, 
det har me gjort i alle år. I 2022 skal me likevel gjere ein ekstra 
innsats på dette området ved å sjå nærmare på kva frivillig ar-
beid eigentleg betyr for lokalsamfunnet, og me skal vise fram 
mange av dei lokale laga som finst her.

I ei tid der fleire melder om aukande fokus på enkeltindivi-
det og problem med å rekruttere frivillige, vil lokalavisa vere 
med og løfte fellesskapet som blir skapt og sjølvkjensla den 
enkelte får ved å gjere ein innsats for andre, i tillegg til gleda 
og hjelpa dei som får nyte godt av dette arbeidet får.

Under pandemien har fleire lag og foreiningar måtte endre 
på aktivitet og samvær, noko som har vore tungt for mange. 
Det viser kva frivillig arbeid betyr for folk, og kva for ein for-
skjell det kan gjere. I nyttårstala si sa Kong Harald at fellesskap 
er vårt beste vern mot vanskelege tider. Det har han nok heilt 
rett i. Summen av frivillig arbeid er kraftfull, og det er stort 
behov for det. Me kan alle vere med og bidra, og gjere ein 
forskjell for andre – og oss sjølve. Å delta er, som Kongen så 
klokt sa det: «ei gåve me gjev til oss sjølve – og til kvarandre».

Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), 
som er eit klage organ oppnemnd 
av Norsk Presse- forbund. PFU 
handsamar klager mot   pressa i 
presseetiske spørsmål. 
Adresse: Rådhusgata 17, 
Postboks 46 - Sentrum, 0101 Oslo. 
E-post: pfu@presse.no
Tlf: 22 40 50 40

«Det er vanskeleg å spå, særleg om framtida» er 
eit smør-på-flesk-uttrykk me nyttar oss av når det 
høver slik. Det er sjeldan det har høvd så godt som 
i desse dagar. For sjølv om det ikkje tek så lang 
tid før du les det eg skriv nå – ein tre-fire vekers 
tid - , så kan det ha endra seg til det verre eller til 
det betre for deg, for Midt-Telemark, for Noreg og 
for heile verda.

Sjølvsagt er det slik støtt, men i Noreg er me 
stort sett vane med å ha sånn nokonlunde peiling. 
Slik er det ikkje nå. Sjølv dei flinkaste ekspertane 
og dei med mest makt i landet vårt, står på fjernsy-
net og seier det som det er, at dei gissar. Dei gissar 
ikkje heilt vilt, men dei gissar. For det er krig. Krig 
mot ein usynleg fiende dessmeir.

 «Det er så visleg laga», var eit uttrykk far min 
stundom brukte. Ein av dei tinga som «er så vis-
leg laga», er at me med tida gløymer det vonde og 
hugsar det gode. I barndomen vår var alle somrar 
lange, varme og solfylte. Berre prøv å tenkja etter. 
Og vintrane var passeleg kalde og fulle av sol og 
glitrande snø. 

«Du veit ikkje kor godt du har hatt det før etter-
på» er eit anna ord. Alt var betre før. I Barndomen. 
I ungdomen. Då ungane var små. Før du vart gift. 
Før du vart skild. Før du vart pensjonist. 

Me gløymer det vonde og hugsar det gode. Så 
kva kjem me til å hugsa av denne krigen som me 
nå alle er med i, ja, bortsett frå dei i kommentator-
felta som nektar for at det er noko krig. Vil me rosa 
Erna Solberg og Jonas Gahr Støre? Nei, dei er po-
litikarar. Politikarar skal ha kjeft. Uansett.  Vil me 
hugsa innsatsen til Folkehelseinstituttet og Helse-
direktoratet? Vil me minnast kor flink Midt-Tele-
mark kommune var til å halda oss informerte? Vil 

me snakka om kor godt med blei tekne hand om då 
me blei vaksinerte på Sandvin? Vil me synast det 
er moro å ta fram eit munnbind for å visa barnebar-
net eit rart, gamalt «klesplagg» me brukte mykje i 
2021? 

Det seiast at krig får fram det verste og det beste 
i oss. Ei lita trøyst – kanskje ikkje så lita heller – er 
at denne krigen me står midt oppi nå, etter mitt syn 
har fått fram mykje meir av det beste enn av det 
verste i oss her til lands. 

Me veit at alle krigar tar slutt. Det kjem ei tid 
då me skal sjå attende på denne krigen òg. Litt å 
klamra seg til det òg når ein står midt i striden. 
Og sjølv om me i større mon enn vanleg ikkje veit 
kva som ligg føre oss, og sjølv om få av oss, altfor 
få har det vist seg, er intensivsjukepleiarar, får me 
prøva så godt me kan å ta vare på oss sjølv og kva-
randre og håpa på eit Godt Nytt År.

Om at alt var 
betre før
Vekas spaltist: Stanley Jacobsen

Stanley Jacobsen: Vestlending, sivilagronom, visesongar, viseforfattar, plateartist, pionèr i Telemark og 
Noreg på entreprenørskap i utdanning. Har budd i Puttland i Bø sidan 1990. Er 71 år og pensjonist.

Fleire stemmer skal inn i Bø blad. Fire gjesteskribentar ser derfor med skråblikk på lokalsamfunnet.

Spaltistar: Gunn Margit Langkaas, Jon Solberg, Sigrid Aksnes Stykket, Stanley Jacobsen.

Ordførar Siri er 
opptatt av å legge 
til rette for fri-
villigheit i kom-
munen. Privat-
personen Siri har 
erfart at frivillig 
arbeid kan gje 
mykje tilbake.

Gro Birgitte Røiland
gro@boblad.no - tlf. 930 22 398

Etter forslag frå Frivillighet Nor-
ge vedtok den førre regjeringa at 
2022 skal vera Frivilligåret. Året 
skal vera eit fl omlys på frivillige 
organisasjonar og frivilligpoli-
tikk i Noreg og feirast av frivil-
lige, kommunar, næringsliv og 
andre, både nasjonalt og lokalt.

185 lag på lista
Ved starten på Frivilligåret 
har kultur- og idrettskonsulent 
Sindre Flø ved kulturkontoret 
i kommunen 185 lag og forei-
ningar på lista. Talet er i stadig 
endring og har gått noko ned på 
grunn av samanslåingar.

I Midt-Telemark fi nst det lag 
og organisasjonar for mange in-
teresser, frå astronomisk forei-
ning, hundeklubb, pistolklubb, 
fl uefi skarklubb og gladdans til 
velforeiningar, religiøse organi-
sasjonar, kultur og ikkje minst 
idrett. På Flø si liste kan ein til 
dømes telje 30 ulike klubbar 
innan idrett og 26 velforeiningar.

Frivilligstrategi
Ordførar Siri Blichfeldt Dyrland 
er klar for å feire Frivilligåret og 
bidra til å sette fokus på det fri-
villige arbeidet. I året som kjem 
ønskjer ho å bli betre kjent med 
frivilligheita i kommunen ho er 
valt til å leie. Fleire lag og orga-
nisasjonar kan få ordførarbesøk i 
løpet av året.

Midt-Telemark kommune har 
vedtatt ein frivilligstrategi for 
perioden 2021-2025. Det er også 
laga handlingsplan, som kvart år 
skal bli rullert i samband med 
kommunebudsjettet. 

– Ein berebjelke
Frivilligheit er også med i den 
nye kommuneplanen som blei 
vedtatt i samband med kom-
munesamanslåinga. Ordføraren 

er opptatt av at det frivillige liv 
med sine store og små aktivitetar 
og tilbod betyr veldig mykje for 
oss som bur her.

– Frivilligheit er ein av be-
rebjelkane i samfunnsdelen av 
kommuneplanen. Det er mange 
ulike delar av lokalsamfunnet 
som frivillige bidreg til. Døme 
på det er Nordagutu Vel som 
har laga hinderløype, frivillige 
i Hørte Vel som har laga syk-
kelbane, turlag og løypelag som 
legg til rette for at me kan gå på 
tur, frivilligsentralane og idret-
ten som lagar tilbod for barn og 
unge. Skjer det noko med deg på 

tur, så kjem Røde Kors og hen-
tar deg. Midt-Telemark kommu-
ne har eit hårete mål om å vera 
blant dei fremste kommunane i 
landet på kultur, og her er dei fri-
villige sentrale for å få dette til, 
seier Blichfeldt Dyrland.

Økonomi
I ein kommune med stram øko-
nomi kan ikkje ordføraren love 
at Frivilligåret vil gje mykje ek-
stra pengar til det frivillige liv. 
Kommunen har fokus på frivil-
ligheit, noko den vedtatte strate-
giplanen er ein del av. 
– Som kommune og lokalpoliti-

karar er det viktig at me bidreg 
det me kan økonomisk, men 
også at me motiverer og bidreg 
til synleggjering. Me kan passe 
på at frivilligheita har forum, 
arenaer og kontaktperson inn i 
kommunen. Som ordførar skal 
eg gjera alt eg kan for å syn-
leggjera det frivillige liv, seier 
Blichfeldt Dyrland.

Eigne erfaringar
Som mor til tre barn har ho vore 
med som frivillig forelder i fot-
ball og handball. Ho har erfart 
at frivillig arbeid kan gje mykje 
tilbake både personleg og til lo-

kalsamfunnet.
– Cupane i juni er utruleg vik-

tige for Midt-Telemark. Dei er 
ein enorm frivillig ressurs som 
skaper aktivitet og viser fram 
kommunen, seier ordføraren.

Dei siste åra har ho vore fri-
villig i Telemarkfestivalen.

– Her har eg blitt kjent med 
fl eire som har blitt mine vener 
og som eg elles ikkje hadde blitt 
kjent med. Det er eit døme i mitt 
liv på at frivillig arbeid skaper 
venskap og tilhøyrigheit og gir 
deg noko som menneske, seier 
Siri Blichfeldt Dyrland.

FRIVILLIGARENA: Ordførar Siri Blichfeldt Dyrland på ein av Midt-Telemarks mange viktige arenaer for frivillig arbeid. I Tele-
markshallen er Skarphedin fotball i full gang med det nye treningsåret.  Foto: Gro Birgitte Røiland  

Frivilligår-pengar til Guvihaug
«Vår dag» er ein kampanje for alle 
norske frivillige. Gjennom Frivil-
ligåret 2022 kan organisasjonar og 
foreiningar velje seg sin dag der 
dei gjer noko ekstra for å synleg-
gjera seg sjølv. Lag og foreinin-
gar kan søke inntil 25.000 kroner 

til lokale Vår dag-arrangement. 
I fyrste tildelingsrunde kom det 
inn 450 søknadar. I Midt-Tele-
mark fekk Guvihaug vikinglag og 
Telemarkskanalen Regionalpark 
25.000 kroner til vikingdag. Ny 
søknadsrunde opnar 17. januar.

Klar for å feire Frivi

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

illigåret

Nærmare 3000 kontakta Kirkens SOS
Jula er travel for Kirkens SOS. 
Frå 23. til 28. desember svara 
Kirkens SOS 2885 menneske 
som kontakta hjelpetenesta. 
Det tilsvarar 481 samtaler kvart 
døgn, eller 20 kvar time. Ifølgje 
ei pressemelding har jula vore 

prega av einsemd og alvorlege 
samtalar om sjølvmord. – Det 
heng nok saman med å leve i 
ein pandemi, som både skaper 
bekymring og gjer mange enda 
meir isolerte, seier generalse-
kretær Lasse Heimdal.

Fleire arbeidsledige
Talet på heilt arbeidsledige i 
fylket har auka med over 1000 
personar sidan midten av de-
sember. NAV Vestfold og Tele-
mark melder at mange verksem-
der har varsla om permitteringar 
den siste tida. 4. januar 2022 var 

det registrert 6110 heilt arbeids-
ledige i fylket. Det utgjer 2,9 
prosent av arbeidsstyrken og er 
1013 fl eire enn 14. desember i 
fjor. I Midt-Telemark var det 
registrert 122 ledige, som er 2,4 
prosent av arbeidsstyrken.

Skal løfte fram det 
frivillige liv i 2022

LEIAR FOR GRUPPA: Evy Beate Stykket leiar arbeidsgruppa for Frivilligåret 2022. Gruppa 
representerer ulike delar av frivilligheita, frå idrett til museum.  Arkivfoto: Gro B. Røiland 

– Frivilligheit er uvurderleg og bidrar på alle nivå, 
seier Evy Beate Stykket. Ho leiar arbeidsgruppa 
for Frivilligåret i Midt-Telemark.

Gro Birgitte Røiland 
gro@boblad.no –  tlf. 930 22 398 

Det nasjonale Frivilligåret 2022 
skal markerast i alle kommunar 
over heile landet. I Midt-Tele-
mark er det nedsett ei lokal ar-
beidsgruppe med representantar 
for det frivillige liv. Lokalpoli-
tikar Evy Beate Stykket (V) er 
som leiar av Utval for oppvekst 
og kultur også leiar her.

For arbeidsgruppa starta Fri-
villigåret 2022 allereie i fjor. Det 
er planar om to store arrange-
ment, i Bø til våren og i Sauhe-
rad til hausten, der det frivillig 
liv kan vise seg fram.

– Eg trur mange ikkje veit kor 
mykje det går an å drive med i 
Midt-Telemark, seier Stykket.

Nettportal for frivillige
Arbeidsgruppa skal også sjå på 
kva lag og foreiningar treng for 
å drive sine aktivitetar.

– Frivilligheita har løfta fram 
at ein treng hjelp til koordine-
ring, plassar å vera, søknadsskri-

ving og hjelp til synleggjering, 
seier Stykket.

Svært mykje skjer i regi av 
det frivillige liv. Å profi lere laga 
og få ut informasjon om aktivitet 
og arrangement, er for mange ei 
utfordring.

– Det er snakk om å lage ein 
nettportal. Det frivillige liv treng 
alltid rekruttering, og det er bra 
viss ein kan hjelpe til med syn-
leggjering, seier Stykket.

– Uvurderleg
Når ho skal beskrive kva det fri-
villige arbeidet betyr i samfun-
net, fi nn ho det lett og rett å ta 
fram dei store orda.

– Frivilligheit er uvurderleg. 
Den gjev mykje meir enn den 
får, i alle fall økonomisk, og 
bidrar på alle nivå og grupper i 
samfunnet. Frivilligheita fyller 
veldig mange roller som kom-
munen ikkje kan eller skal ha. 
Alle treng ein stad å høyre til. 
Her har frivilligheita ei viktig 
rolle. Som politikar tenker eg at 

det er viktig å få til eit godt sam-
arbeid mellom frivilligheit og 
kommune, seier Stykket.

Soar og festival
Ho har sjølv lang erfaring med 
frivilligheit i Midt-Telemark, frå 
barne- og ungdomsår, som vak-
sen og mor til tre barn.

– Eg var som ung med i 
ungdomsarbeid på Soar og song 
i kor. Som vaksen har eg hatt tre 
ungar i Bø skulemusikk, noko 
som var heilt fantastisk, og vore 
i korpsstyret. Eg har vore fri-
villig på Telemarkfestivalen og 
sjølvsagt i Eikjabygda vel. Poli-
tikk er også frivillig arbeid. Eg 
er politisk representant i styret 
for Bø museum, men føler ei-
gentleg at eg er med som frivil-
lig, seier Stykket.

I arbeidsgruppa for Frivilli-
gåret 2022 har ho med seg Sver-
re Jacobsen frå kulturnettverket, 
Renate Øien frå idrettsrådet, 
Elisabeth Haugen for frivillig-
sentralane, Tore Bjørn Petter-
sen for musea i Midt-Telemark, 
Helge Støren for seniorgruppa 
og Karin Pedersen for friluftsli-
vet. Kultur- og idrettskonsulent i 
kommunen, Sindre Flø, er sekre-
tær for gruppa.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Frivillige i løypa

LØYPEKØYRAR: Geir Sageie er ein av fl eire frivillige i Bø løypelag som køyrer opp skiløyper heile vinteren. Dei er ute med skuter og løypemaskin tidleg og 
seint, til glede for alle som er glade i å gå på ski.  Foto: Øystein Akselberg

Kultur side 16-17 

Mikrohus
Eit byggjefelt med 20 
mikrohus kan bli ein realitet 
i Bø. Ei utbyggjargruppe har 
kjøpt ei tomt i Folkestad og 
vil byggje små husvære for 
studentar og turistar.

Lokalt sel
Lokallitteratur toppar salssta-
tistikken hos dei to bokhand-
lane i Midt-Telemark. Også 
eit lokalt laga brettspel(bilde)  
er blitt ein vinnar.

Nyheiter side 8 - 9 Kultur side 18-19 

Bøgata 75

������
���������������

Alt av dagligvarer, 
også på søndag!

Åpen hver dag hele døgnet!

Hegna Landhandel

g p g

Du finn oss på grensa 

mellom Bø og Seljord!

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Når du glir av 
stad i perfekt pre-
parerte skispor 
ein vakker vinter-
dag, er det kan-
skje Geir Sageie 
som har stått opp 
i otta for å laga 
løyper for deg.

Gro Birgitte Røiland
gro@boblad.no - tlf. 930 22 398

I 16 år har Geir Sageie (49) 
vore løypekøyrar for Bø løype-
lag. Det er ein dugnadsjobb han 
trivst med og har tenkt å halde 
fram med. Oppgåva passar kan-
skje ikkje for alle.

– Du må trivast i eige sel-
skap og like å stå tidleg opp el-
ler kome seint i seng. Det er ein 
fordel å vera morgonfugl, seier 
Sageie.

På dagen som intervjuet blir 
gjort, nærmare bestemt måndag 
denne veka, har morgonfuglen 
stått opp klokka fem for å køyre 
opp løyper før han skal på jobb. 
Det er ikkje unormalt.

– Det er ideelt å køyre tidleg 
på morgon eller seint på kvel-
den, når det ikkje er folk i sporet, 
seier Sageie.

200 får sms
Ein nabo lokka han med på dug-
nadsjobben for Bø løypelag.

– Eg har ikkje vore aktiv ski-
løpar, men har alltid gått mykje 
på ski. Nå går eg mest utanfor 
løypene, med fjellski på topptur-
ar, seier Sageie med eit smil.

Andre derimot, nyt godt av 
dei strøkne løypene som han og 
dei seks andre i dugnadsteamet 
køyrer opp kvar vinter. Nå får 
over 200 personar sms frå køy-
rarane med melding om at ferske 
løyper ventar. Dette er ein tenest 
folk får når dei støttar løypelaget 
med 600 kroner eller meir. 

Løypekøyrarane har vakt kvar 
fjerde veke, men arbeidsmengda 
varierer med ver og snøforhold. 
Er det mykje snø, kan det fort bli 
oftare og arbeidsøktene lange. 
Heile løypenettet er på til saman 
fem-seks mil. 

Ti timars dugnad
Når det er vintrar med mykje 
sno, heng heile løypenettet sa-

men. Da er det gjerne vaktskifte 
på Oterholt.

– Når heile løypenettet er 
oppe, brukar me ti timar på ein 
runde. Det er ikkje så ofte, seier 
Sageie.

Gjennom åra har det likevel 
blitt mange dugnadsdagar med ti 
timar i løypesporet.

Lysløypa på Nordbøåsen og 
strekningen Liheia, Stavsholt-
myrane og Vihus blir køyrt opp 
kvar vinter, sjølv om det er dår-
lege snøforhold nede i bygda. 
Liheia/Stavsholt/Vihus-løypa 
tek tre timar.

Sageie er den av løypekøyra-

rane som har halde på lengst.
– Det er fi n avkopling. I sta-

den for å sjå fjernsyn, så kan eg 
sjå på Stavsholtmyrane. Det har 
blitt nokre soloppgangar. Det er 
fi nt på Stavsholt da, seier han.

Populær runde
Den kanskje mest populære 
skiløypa i Bø er runden rundt 
Forbergåsen.

– Det er mykje mas om den, 
ja. Det er mange som likar å gå 
der, seier Sageie blidt.

Når forholda tillet at runden 
kan køyrast opp, med løype-
maskin på snørike vintrar eller 

skuter viss det er mindre snø, er 
folk kjapt ute i sporet. Her fi nn 
ein både dei sporty i «rett» utstyr 
og folk med treski og olabukse.

Å sjå at det kryr av folk i alle 
aldrar ute i skiløypa er løn for 
jobben.

– Litt av motivasjonen er at så 
mange brukar løypene og kjem 
seg ut. Eg veit at mange pensjo-
nistar har fast runde rundt For-
bergåsen. Det er fantastisk, seier 
løypekøyraren.

Han får mykje hyggeleg re-
spons på dugnadsjobben.

– Det er mange tomlar opp, 
seier Geir Sageie.

VETERAN I LØYPEGJENGEN: Geir Sageie har vore frivillig i Bø løypelag i 16 år og er den i løypekøyrargjengen med lengst 
erfaring. Å sjå kor mange menneske som har glede av løypene er god motivasjon.  Foto: Øystein Akselberg 

Startar opp att med fredagsdisko
Bø frivilligsentral startar opp 
att med Fredagsdisko på Skog-
haugen for ungdomar og vaks-
ne med psykisk utviklingshem-
ming. Det skjer i mars, da det 
er sett av to fredagar til disko. 
Fyrste arrangement er fredag 4. 

mars, andre er fredag 25. mars. 
Arrangementsansvarleg er Tone 
Dagny Mikelborg, og ho har 
har med seg fl eire frivillige på 
diskokveldane. Det er nå over 
eitt år sidan sist det var Fredags-
disko på Skoghaugen.

Han lagar løyper for

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

SOLOPPGANG: Han har 
sett mange fi ne solopp-
gangar frå skuteren.

Mange melder seg som frivillige i januar 
Dei fyrste vekene i januar er det 
minst dobbelt så mange som 
melder seg som frivillig til ein 
organisasjon enn elles i året. Det 
viser statistikk frå organisasjo-
nane si rekrutteringsside Frivil-
lig.no gjennom dei siste fem åra. 

Frivillig.no har sidan 2015 vore 
eit nasjonalt, gratis rekrutte-
ringsverktøy for alle frivillige 
organisasjonar i Noreg. Det er 
over 2000 organisasjonar, lag 
og foreiningar som bruker sida 
som ein inngangsport for nye 

frivillige. Sjølv dei siste åra der 
rekrutteringa har vore redusert 
på grunn av pandemien, er janu-
ar framleis høgtid for å kjenne 
på lysta til å bli med i frivillig 
arbeid. Dei to fyrste dagane i ja-
nuar har talet på besøk og mel-

dingar gjennom Frivillig.no vore 
fem gonger høgare, samanlikna 
med ein vanlig dag. Tal frå Fri-
villighetsbarometeret viser at 63 
prosent av befolkninga allereie 
er engasjerte i frivilligheit på eit 
eller anna vis. (Illustrasjonsfoto)

Legg til rette for 
skiaktivitet i bygda

LØYPEMASKIN: Arne Thorkildsen med løypemaskina som Bø løypelag kjøpte i 2017. Den 
erstatta maskina som hadde brukt 1282 timar i skiløypene i Bø. Arkivfoto: Øystein Akselberg 

Leiar i Bø løypelag er Arne Thorkildsen. Han for-
tel at det ikkje er vanskeleg å få folk til å vera 
med på dugnadsjobben.

Gro Birgitte Røiland 
gro@boblad.no –  tlf. 930 22 398 

I nærmare 30 år har Bø løypelag 
laga milevis med skiløyper for 
folk i Bø. Eit lag på sju frivilli-
ge er i vintersesongen ute med 
skuter og løypemaskiner tidleg 
og seint. Denne vinteren er det 
Terje Strømmen, Jan Kenneth 
Tjønnås, Hans Sauar, Geir Sa-
geie, Alexander Myhren, Gunn-
ar Mæland og Jan Helge Roe.

– Vil gjerne bidra
– Det er ikkje vanskeleg få folk 
til å bidra. Dei er så positive, 
seier Arne Thorkildsen om dei 
frivillige løypekøyrarane.

Han har vore styreleiar i 10 
år. I styret for Bø løypelag sit 
representantar for eigarane av 
laget, som er Bø turlag, Bø ski-
skyttarlag og langrennsgruppa 
i Skarphedin. I tillegg til Thor-
kildsen består styret av Einar 
Fagerås, Gunnar Mæland, Olav 
Tangen og Terje Wold.

Bø løypelag jobber for å leg-

ge til rette for skiaktivitet for alle, 
men spesielt for barn og unge.

Prioriteringsliste
Når løyper skal køyrast, fi nst det 
ei prioriteringsliste, fortel Thor-
kildsen.

Nordbøåsen med lysløypa 
og skiskyttarstadion, samt Gull-
bringrunden, står øvst på lista. 
Deretter kjem Sisjord/Bakås/
Forberg når det er snø nok til 

det. Prioritet tre er Liheia/Vihus. 
Det blir også køyrt opp løyper 
med skuter i Breisås.

Støttar økonomisk
Mange, både private og bedrifter, 
støttar Bø løypelag økonomisk.

– Me er ingen medlemsorga-
nisasjon, men sender ut tiggar-
brev ein gong i året for å få pen-
gar til å drifte løypemaskiner. I 
tillegg har me sponsoravtaler 
med 20 bedrifter og driftsavtaler 
med nokre av dei som ønskjer 
tilrettelagde løyper for sin akti-
vitet, seier Thorkildsen. 

Bø vidaregåande skule med 
idrettslina er eit døme på det.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

VIHUS: Flotte skiløyper i vakkert terreng. Bildet er frå Vihus-
løypa.  Foto: Øystein Akselberg



10 11

16 TORSDAG 20. JANUAR 2022

Når nokon er 
sakna i skog og 
fjell, går alarmen 
hos frivillige red-
ningsarbeidarar 
på to og fi re bein i 
Norske Rednings-
hunder. 
Gro Birgitte Røiland
gro@boblad.no - tlf. 930 22 398

I dokumentarserien som nå går 
på NRK, «Redningshundene», 
følgjer ein hundar og eigarar 
på oppdrag, trening og heime. 
Midt-Telemark har lenge hatt eit 
treningsmiljø og aktive medlem-
mer i Norske Redningshunder. 
Den som har halde på lengst i 
Midt-Telemark, Margit Gåra 
(57), gav seg i 2020.

– Det er ei tid for alt. Men det 
kriblar litt når noko skjer, seier 
Margit og ler. 

Nå er Janne Larsen (54) vete-
ranen i Midt-Telemark trenings-
lag. Ho blei med i den lokale red-
ningshundgruppa i 2008.

Primus motor
Vener og interesse for å vera ute i 
naturen fekk Margit inn i Norske 
Redningshunder.

– Nokon sa at dette var noko 
eg burde byrje med. Da eg kom 
inn rundt 1990, var det ei kjer-
ne som hadde halde på i nokre 
år. Synne Blomquist var primus 
motor, fortel Margit.

Margit blei verande i laget i 
nærmare 30 år og blei sjølv ein 
primus motor. Som instruktør 
landet rundt har Bø-kvinna lært 
opp fl eire redningshundar og ei-
garar enn ho har tal på.

Miljøet er viktig
Ofte er det miljøet, ikkje målet 
om å ha ein redningshund, som 
får folk med, fortel Margit og 
Janne. Janne starta med ein Ber-
ner Sennen-hund for 14 år sidan.

– Det var ingen suksess, men 
eg lærte veldig mykje av det, for-
tel Janne.

Sjølv om hunden ikkje var 
eigna som redningshund, ville lo-
kallaget ha dei med vidare. Man-
ge er med i treningsmiljøet utan å 
ha godkjente redningshundar.

– For å få fram ein rednings-
hund er ein avhengig av kvaran-
dre. Motivasjonen ligg i miljøet, 

at me hjelper kvarandre å nå eit 
mål og at ein kan bistå folk som 
treng hjelp, seier Margit.

Midt-Telemark treningslag 
famnar vidt. Hundar og eigarar 
kjem frå Rjukan, Vest-Telemark 
og Grenland for å trene i Bø. 

Tre år med trening
Jannes neste hund var jakt-
labradoren Atla. Etter fi re år blei 
ho godkjent og fekk seks år på 
tenestelista før ho døydde. Nå 
har Janne starta på nytt med Illu, 
som er ein fem månadar gamal 
labrador.

Margit har hatt to schäfrar og 

ein fl at coated retriver som har 
vore godkjente som rednings-
hundar sommar og vinter. Det 
krev mange kurs og mykje ei-
gentrening å bli godkjent som 
redningsekvipasje. Godkjennin-
ga må fornyast kvart andre år.

– Ein må rekne pluss/minus 
tre år frå ein får hunden i hus til 
den kan stå på tenestelista, seier 
Margit.

Norske Redningshundar 
reknar at ein redningshund kan 
koste eigaren 150.000 kroner i 
utgifter og tapt arbeidsforteneste.

– Det er ikkje til å stikke un-
der ein stol at det kostar litt. Her 

må ein ikkje tenkje kroner, ein 
må tenkje at det er ein livsstil og 
hobby, seier Margit.

Køyrer ofte langt
Redningshundførarar kan bli 
oppringt døgnet rundt når alar-
men går. Det er ikkje uvanleg å 
måtte køyre langt for å delta i ak-
sjonar, spesielt når det blir leita 
etter barn. Da det var leiteaksjon 
etter jentene i Baneheia i Kris-
tiansand i 2000, køyrde Margit 
med hund frå Bø for å delta.

Om ekvipasjen gjer funn eller 
ikkje er tilfeldig, alt etter kor ein 
blir sendt ut for å leite. Janne har 

ennå ikkje gjort funn. Margit har 
gjort fem funn.

– Det er litt av belønninga når 
ein fi nn folk i live som ønskjer å 
bli funne, seier Margit.

Mange bidrar
I det daglege er Janne einings-
leiar for tilrettelagde tenester i 
Seljord kommune. Margit job-
bar i Sandvoll barnehage. Begge 
har hatt arbeidsgjevarar som har 
gjeve dei permisjon med løn og 
sagt at det er deira bidrag til den 
frivillige redningstenesta.

– Mange bidrar for å få dette 
til, seier Janne.

PENSJONIST OG NYBYRJAR: Det er god stemning når pensjonisten BA (9 år) med eigar Margit Gåra (f.v.) og rekrutten Illu 
(5 månadar) med eigar Janne Larsen møtest.  Foto: Gro Birgitte Røiland

Mange lokale bidrar
Velvilje lokalt er viktig for 
Midt-Telemark treningslag i 
Norske Redningshundar. Grunn-
eigarar, næringsliv og stiftingar 
som støttar med pengar til utstyr 
bidrar på ulike vis. Kvar haust er 
det samling i Bø med rednings-

hundar frå heile landet. Da bur 
hundar og -eigarar på Bø Cam-
ping og trenar i Sommarland.
– Dette er gull verdt. Sist helg 
møttest me på Systemblokk og 
kunne bruke deira fabrikkområde 
til å trene søk, seier Janne Larsen.

Livreddarar på to og

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Digitale verktøy til frivillige lag
Frivillige organisasjonar treng 
gode digitale verktøy, men 
har lite pengar. Gjennom Te-
chSoup-samarbeidet sørgjer 
Frivillighet Norge for at fri-
villige organisasjonar får til-
gang til programvare og data-

løysingar frå internasjonale le-
verandørar til ein låg kostnad
– Det betyr at organisasjonane 
kan bruke meir av pengane på 
aktivitet, seier generalsekretær 
i Frivillighet Norge, Stian Slot-
terøy Johnsen.

Nå leitar ho etter skada dyr
Margit Gåra er ikkje lenger ak-
tiv i Norske Redningshunder. 
Nå blir ho og hund kalla ut for 
å leite etter skada dyr. Margit 
er ein av dei tilsette i Midt-Te-
lemark kommune som blir kon-
takta når det kjem meldingar 

om viltpåkøyrsel etter vegane. 
– Nokre døyr i smellen, andre 
blir skada så me må ut å leite, og 
andre igjen klarer seg bra, seier 
Margit Gåra. I søket brukar ho 
ikkje hunden BA (bildet), men 
andre som er trena til å fi nne dyr.

300 godkjente 
hundeekvipasjar

REDNINGSAKSJONAR: Ekvipasjar frå Norske Redningshunder deltok i om lag 500 red-
ningsaksjonar både i 2021 og 2020.  Foto: Norske Redningshunder

Norske Redningshunder har nå 300 godkjende 
hundar og hundeførarar. Dei deltok i om lag 500 
redningsaksjonar både i 2020 og 2021.

Gro Birgitte Røiland 
gro@boblad.no –  tlf. 930 22 398 

Norske Redningshunder har 
1800 medlemmer på landsbasis. 
Av desse er om lag 300 godkjen-
te som hundeførarar. I 2020 del-
tok Norske Redningshunder på 
536 redningsaksjonar. I 2021 var 
talet på aksjonar om lag 500. Det 
opplyser Ole Jan Kristoffersen i 
administrasjonen for Norske 
Redningshunder.

Han fortel om stor pågang og 
mange nye innmeldingar etter at 
tv-serien «Redningshundene» 
starta på NRK 6. januar. I serien 
følgjer ein fl eire hundar og eiga-
rar på oppdrag og heime. 

Telemark
Organisasjonen er delt opp i 17 
distrikt. Telemark er eige dis-
trikt. Midt-Telemark treningslag 
var i nokre år eit lokallag med 
eige styre. Nå er det eit trenings-
lag under Telemark distrikt av 
Norske Redningshunder.
– Me som held på med hund er 

interesserte i å vera ute i skog og 
fjell. Å sitje med rekneskap og 
sakslister er ikkje det me vil, sei-
er Janne Larsen i Midt-Telemark 
treningslag.

Ho fortel at laget møtest jam-
leg og det deltar hundar og folk 
frå store delar av Telemark.

Fleire disiplinar
Ein hundeekvipasje med hund 
og eigar kan vera godkjent inn-
anfor disiplinane ettersøking, 
lavine og katastrofesøk. I Tele-
mark er det nå seks godkjente 
redningshundekvipasjar og fi re 
lavineekvipasjar. Ein av dei er 
dobbelgodkjent.
 Hovudredningssentralane og 
politi tilkallar hundeførarar når 
dei treng hundefagleg bistand. 
Når ein person blir meldt sakna 
av pårørande, vurderer politi og 
hovedredningssentralane beho-
vet for mannskap.

Norske Redningshunder job-
bar ofte side om side med mann-
skap frå Røde Kors og Norsk 

Folkehjelp.
Medlemmer som er godkjent 

med hund i Norske Rednings-
hunder, står automatisk på ut-
kallingslista til aksjonar. Det blir 
forventa at ein stiller opp så sant 
ein har moglegheit.

Nokre arbeidsgjevarar gir fri 
med løn til slik frivillig innsats, 
men dette må avklarast mellom 
hundeførar og arbeidsgjevar.

Tilbake til 1947
Norske Redningshunders histo-
rie går tilbake til ein redningsak-
sjon i 1947 etter eit snøskred på 
Vestlandet.

Hjelpekorpsmann Kaare F. 
Skalstad la under leitinga merke 
til ein hund som viste interesse 
for eit område i skredet. Den 
snusa, grov med poten og fann 
til slutt ein vott. Det blei sett i 
gang søk med sondestengar og 
vedkomande blei funnen.

Skalstad blei inspirert til å ut-
nytte hunden sin luktesans til å 
fi nne sakna menneske, og i 1956 
blei Foreningen Norske Lavine-
hunder (FNL) stifta. I 1992 bytta 
organisasjonen navn til Norske 
Redningshunder.

Kjelde: Norske Redningshunder

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

To år med koro-
narestriksjonar 
er merkbart for 
dei som driv fri-
villig arbeid for 
barn og unge. Bø 
skulemusikk opp-
lever nedgang i 
rekrutteringa.

Gro Birgitte Røiland
gro@boblad.no - tlf. 930 22 398

Dirigent for Bø skulemusikk 
gjennom dei siste 30 år og rek-
tor i Midt-Telemark kulturskule, 
Guri Røsok, merkar slitasjen 
etter snart to år med korona-
restriksjonar. Rekruttering av 
nye korpsmusikantar går tregt.

– Det er ikkje mange som 
sluttar, men det er for få som 
byrjar. Særleg den siste korona-
knekken me fekk nå virkar på 
motivasjonen, seier Røsok.

Korps, fele og teater
Bø skulemusikk kjøper dirigent 
og musikkundervisning av kul-
turskulen, men er eit frivillig lag 
med valt styre. Slik er det også 
med Bø juniorspelemannslag og 
Bø barne- og ungdomsteater.

Røsok har som rektor i kul-
turskulen oversikt over kor man-
ge barn som er med i desse tre 
laga og rekruttering av nye. Ho 
ser ei endring i koronatida.

 – Korps og fele har vore på 
veg opp i mange år, i takt med 
befolkningsveksten i kommu-
nen. Sist haust starta det sju nye 
barn i korpset. Det skal helst 
vera ti til fjorten. Etter mange år 
med venteliste på hardingfele, 
har det dei siste to åra ikkje vore 
venteliste, seier Røsok.

Kø for kome inn er det der-
imot til teatergruppa, som Bø 
ungdomslag driv med instruktør 
tilsett i kulturskulen. Her har det 
ikkje vore nedgang i koronatida.

– To år er lang tid
Smittevern og restriksjonanar 
påvirkar aktiviteten og opple-
vinga som barna får av å vera 
med. Det gjeld spesielt dei som 
har starta opp i koronaperioden 
og ikkje har erfart normale tider. 
Dei har ikkje opplevd å spela 
konsertar, mingle med andre før 
og etter øving, vera på seminar, 

kappleikar eller korpstur med 
overnatting, der alle blir sveisa 
saman på tvers av alder. For an-
dre er det bare lenge sidan.

– To år er veldig lang tid for 
barn. Musikk og frivilligheit er 
samvær, og det er nesten borte. 
Nå handlar det om å gjera akti-
viteten og kome seg usmitta ut 
gjennom døra, seier Røsok og 
sukkar oppgitt.

Hjartesukket er ikkje kritikk 
av smittevernleiinga i kommu-
nen.

– Eg opplever at smittevern-
legane verkeleg har gjort så 
godt dei kan og har sett at akti-

viteten vår er nødvendig. Eg sy-
nest ikkje at me er stemoderleg 
behandla. At det blei juleshow 
i 2021 er kjempebra, sjølv om 
barna måtte vera på romma sine 
og ikkje kunne mingle som van-
leg, seier Røsok.

75 korpsmedlemmer  
Sjølv om rekrutteringa går ned, 
er både Bø skulemusikk og Bø 
juniorspelemannslag store lag, 
samanlikna med tilsvarande ak-
tivitetar andre stader i landet. I 
Bø juniorspelemannslag er det 
17 barn og unge som får har-
dingfeleopplæring. Bø skulemu-

sikk har til saman 75 medlem-
mer, med nybyrjarar, aspirantar 
og hovudkorps. Det er så mange 
som 55 musikantar i hovudkorp-
set. Mange i korpset er med så 
lenge dei kan, det vil seie til dei 
er ferdige på vidaregåande skule.

– I fjor slutta åtte stykker som 
var ferdige på vidaregåande. Da 
var det sorg, seier Røsok.

Håper mange søker
Ho gjev æra for stabilitet og lite 
fråfall til fl inke lærarar, eit vel-
fungerande korpsstyre og kultur-
huset Gullbring.

– Elevane lærer seg faktisk 

å spela. Mange gode musikarar 
har kome ut frå Bø skulemusikk, 
og mange unge som er i mu-
sikkutdanning eller er musikarar 
kjem frå skulemusikken. Ikkje 
at målet er å utdanne musikarar, 
målet er at folk skal lære å spela, 
vera sosiale, lære dugnad og gje-
ra ein jobb. Det blir dei gode til, 
seier Røsok.

Dirigenten håper på normale 
tider og god rekruttering i 2022.

– Eg håper veldig mange sø-
ker plass i mai. Nå kan det snart 
bli seminar, turar og ikkje minst 
pauser igjen, alle dei viktige 
småtinga, seier Guri Røsok.

ØNSKJER FLEIRE REKRUTTAR: Ei gruppa av Bø skulemusikk og dirigent Guri Røsok på øving i Gullbring sist veke. Diri-
genten håper rekrutteringa i vår vil ta seg opp att etter eit par labre koronaår.  Foto: Gro B. Røiland

Regjeringa støttar fritidstiltak i Telemark
Regjeringa gir over 670.000 kro-
ner i støtte til fi re ulike fritidstil-
tak i Telemark for personar med 
funksjonsnedsetting, noko Lene 
Vågslid (Ap) og Åslaug Sem Ja-
cobsen (Sp) er glade for. Penga-
ne går til Norges bandyforbunds 

EL-innebandy, Dysleksi Norges 
sommarleir i Kragerø, DNT Te-
lemarks Camp Kalhovd og DNT 
Telemarks tilbod «Friluftsliv til-
rettelagt for utviklingshemma». 
I heile landet blir det delt ut 24 
millionar kroner til føremålet.

Håper på fl eire rekr

ruttar

Støtte til sommaraktivitetar for barn
Koronapandemien rammar fram-
leis barn og unge, og for tredje år 
på rad gir Gjensidigestiftelsen 
pengar til lag og foreningar som 
vil skape sommaraktivitetar og 
sommarjobbar for barn og unge. 
I fjor deltok over 120.000 barn i 

sommeraktivitetar og 3200 ung-
dom fi kk sommerjobb støtta av 
Gjensidigestiftelsen. Søknads-
fristen er 1. mars, og det kan sø-
kast om inntil 300.000 kroner.  
Aktivitetane og sommarjobbane 
må gjennomførast i skuleferien.

Millionar til trafi kksikring
I år skal Samferdselsdeparte-
mentet dele ut 4 millionar kroner 
til trafi kksikringstiltak. Gode, 
lokale prosjekt kan få støtte, og 
ungdom blir oppfordra til å søke. 
– Alle som har eit godt prosjekt 
som kan gjera trafi kkvardagen 

tryggare oppfordrast til å søke 
om midlar. Eg vil spesielt opp-
fordre våre unge trafi kantar til å 
søke gjennom elevråd eller ung-
domsråd, seier samferdselsmi-
nister Jon-Ivar Nygård. På bildet 
Midt-Telemark ungdomsråd.

Mange har starta, 
mange har slutta

FOTBALLGUTAR: Trenarar og A-lagsspelarar Endre Haakonsen (bak f.v.) og Mikkel Tveiten 
saman med Filip, Mats Emrik, Oscar, Iver, Mattis, Sondre og John Sigve på FFO.

Sauherad IL fotball opplever at det har vore lett 
å rekruttere nye fotballspelarar i koronaperio-
den, men verre å halde på dei.

Gro Birgitte Røiland 
gro@boblad.no –  tlf. 930 22 398 

Mykje glede og energi får utløp 
i gymsalen på Gvarv samfunns-
hus denne måndagen i januar. 
Åtte gutar på mellomtrinnet har 
kome rett frå skulekvardagen til 
mat, leik og moro med Sauherad 
IL fotball og fotballfritidsord-
ninga (FFO). Vanlegvis er dei 
dobbelt så mange, men denne 
dagen er mange sjuke.

FFO to gonger i veka er eit av 
tilboda Sauherad IL fotball har 
til barn. Dei to åra med korona 
har ikkje påverka rekrutteringa.

Mista gulrota
– Det er verre å halde på dei enn 
å rekruttere. Det er eit problem 
når ein mistar gulrota, som er 
kampar og cupar, seier Kristian 
Johnsen, leiar i Sauherad IL fot-
ball.

Fotballklubben har om lag 
170 spelarar frå 6-åringar til 
vaksne. Det er blant dei eldste 
fråfallet er størst. 

– Både trening og kamp er gøy, 
men høgdepunktet er kampane. 
Slik har det alltid vore i fotbal-
len, seier Johnsen.

Han påpeikar at mangel på 
kampar og koronarestriksjonar 
på treninga, har skapt problem 
for fotballen. Sauherad IL slit 
med å ha lag på alle årstrinn.

– Når det blir store hol i tre-
ninga, vil utøvarane falle ut av 
rytmen og det kan bli vanskeleg 
å halde på dei. Men det er alltid 
mange faktorar som spelar inn 
og vanskeleg å seie at det bare er 
koronaen som har skulda, seier 
Johnsen.

40 har slutta
Sekretær og rekrutteringsan-
svarleg Anne Grete Edingsås 
har kontroll på tala for alders-
bestemte lag. Nokon har forlatt 
fotballen, andre har kome til.

– Frå 13 år og nedover er me 
ikkje så påverka av koronaen, 

det er helst frå 13 år og oppover. 
Me har eit fråfall i aldersbestem-
te lag på om lag 40 spelarar. Det 
er alltid litt fråfall, og vanskeleg 
å seie om det er meir eller min-
dre enn vanleg seier Edingsås.

Påfyll av mange nye
Samtidig som mange har slutta, 
har sauheradfotballen fått solid 
påfyll i koronatida.

– Det har byrja over 20 nye 
barn bare frå 2014-kullet, og der 
har me nå fi re lag. Det blei også 
starta Jenter 11-lag i fjor med 
10-12 spelarar, fortel Edingsås.

Sauherad IL stiller lag på alle 
trinn frå 7 år og opp til 13 år og 
har på ein del trinn fl eire lag. Pro-
blemet er fotball på ungdoms-
nivå. Sauherad IL har per i dag 
ikkje lag mellom 13-åringar og 
A-laget.

– Det er mest tenåringane 
som har falle frå. Nokre har gått 
over til andre lag, opplyser Ed-
ingsås.

Økonomisk har ikkje korona-
perioden skapt problem for fot-
ballen i Sauherad IL.

– Med mindre aktivitet, er 
også utgiftene mindre. Me ligg 
ganske i balanse, seier leiaren i 
fotballen, Kristian Johnsen.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Tre utfor i Lifjellvegen
I halv nitida fredag kveld fekk 
politiet melding om at det låg tre 
bilar i grøfta i Lifjellvegen. Då 
politiet kom fram var det ikkje 
folk på staden. Politiet skriv på 
Twitter at det verka som om  bila-
ne hadde køyrt ut utan at det var 

så store skadar. Politiet fekk ikkje 
tak i sjåførane og vurderte det til 
å vere utforkøyring utan skadar. 
Politiet skriv på nett at det var 
svært glatt på staden og ein bad 
om at det måtte kome strøbil til 
plassen. 

Laserkontroll på Årnes
Sør-Øst politidistrikt melder på 
Twitter at det vart gjennomført 
laserkontroll på Årnes søndag 
23. januar. Kontrollen vart gjen-
nomført i sona der fartsgrensa 
er 60 kilometer i timen. Politiet 
melder at det vart skrive ut ti 

forenkle førelegg. Det blir opp-
lyst at den som køyrde raskast 
av dei ti køyrde i 81 kilometer i 
timen. Det står ikkje i kva tids-
rom kontrollen vart gjennom-
ført, men meldinga vart lagt ut 
på nett klokka 17. 

Regjeringa har 
oppretta ei eiga 
straumstøtteord-
ning for idrettslag 
og frivillige orga-
nisasjonar. Det 
blir positivt mot-
teke både lokalt 
og sentralt.
Marta Kjøllesdal
marta@boblad.no - tlf. 976 88 692

Kulturminister Anette Trette-
bergstuen, Arberiderpartiet, 
opplyste om ordninga i ei pres-
semelding i førre veke.

– Dei høge straumprisane 
har skapt store utfordringar for 
svært mange lag og foreiningar, 
påpeikar Trettebergstuen.

Ho opplyser at straumstøt-
teordninga til lag og organisa-
sjonar blir fordelt til kommunar 
som har hatt ein gjennomsnittleg 
straumpris på over 70 øre kWt 
i desember. Kommunane skal 
fordele tilskota til lokale lag og 
foreiningar. Ordninga skal vere 
enkel og innebere minst muleg 
papirarbeid for organisasjonane.

Liknar støtte til private 
Ifølgje pressemeldinga vil ram-
mene for straumpakken bli be-
rekna om lag etter same modell 
som støtta til hushalda. Dei får 
dekt 80 prosent av dei straum–
utgiftene som er over 70 øre per 
kWt. Ordninga skal gjelde for 
perioden desember til mars den-
ne vinteren.

Glede i Skarphedin
– Me merkar veldig godt auken 

i straumpris, seier leiar i Skarp-
hedin fotball, Sindre Gulbrand-
sen.

Det er ikkje oppvarming i 
Telemarkshallen, men det går 
straum til lys både i hallen og på 
Sandvoll.

– Me fekk ledlys i hallen i 
fjor. Det var veldig bra, elles 
hadde dette vore vondt, seier 
Gulbrandsen.

Halvert forbruk
Han har ikkje alle tal føre seg, 
men seie at ein nok har halvert 
straumforbruket, likevel har rek-

ninga blitt høg.
– Me ønskjer å bruke penga-

ne på sport, seier han og peikar 
på at dersom ikkje noko hadde 
skjedd måtte dei ta frå andre 
postar for å betale straumen.

– Det er veldig positivt med 
straumpakken til lag og orga-
nisasjonar, understrekars Gul-
brandsen.

Han skryt også av andre 
som Sparebanken Din som har 
oppretta eit fond som lag og 
foreiningar kan søkje støtte til 
straumrekninga frå.

Velkome i Sauherad
May-Britt Sauro, leiar i Sauhe-
rad IL er også svært glad for at 
det har kome ei slik støtteord-
ning. Laget har diskutert om ein 
skulle ta straumstøtte opp med 
kommunen og Sauro er veldig 
glad for at staten har kome med 
dette tiltaket.

Sauherad IL har lysløype, 
klubbhus og fotballbane på 
Nordagutu som alle trekkjer 
straum. Sauherad kommune be-
talte tidlegare straumen som blir 
brukt i lysløypa, men den ord-
ninga er borte. Dette er ei turløy-

pe som også er i bruk sjølv om 
det ikkje er skiføre.

– Gledeleg nyheit
Berit Kjøll, president i Norges 
idrettsforbund, kallar straum-
støtta for ei gledeleg nyheit og 
skriv i ei pressemelding at det er 
ei sann lette for alle idrettslaga.

– Eg vil takke myndighei-
tene som har lytta til behova i 
idretten og innsett alvoret, seier 
idrettspresidenten.

FLEIRE ANLEGG:Sauherad IL har både klubbbhus, lysløype og opplyst fotballbane og set priis på å få støtte til å betale 
straumrekninga. 

Får straumstøtte 

Frå kjøkkenbor-
det heime på 
Akkerhaugen 
snakkar Marte 
Midttun Lie (44) 
med menneske i 
djup krise. Å vera 
frivillig i Kirkens 
SOS har gitt hen-
ne nye perspektiv 
på livet.

Gro Birgitte Røiland
gro@boblad.no - tlf. 930 22 398

Når dei daglege tala på Co-
vid-19-smitta i Midt-Telemark 
tikkar inn, helg som kvardag, 
er det Marte Midttun Lie som 
informerer offentlegheita. I yr-
keslivet er ho einingsleiar for 
kommunikasjon og service i 
Midt-Telemark kommune og re-
gionsrådsekretær for Nome og 
Midt-Telemark Interkommunalt 
politisk råd. På fritida stiller ho 
opp som frivillig. Det ser ho på 
som både ei plikt og ei glede.

Givande reise
– Eg har det så bra, og føler at 
det er ei samfunnsplikt å bidra i 
den grad ein kan og har lyst, seier 
Marte.

For to år sidan, like før pan-
demien slo til, melde ho seg som 
frivillig telefonvakt for Kirkens 
SOS Telemark. Det har vore ei 
interessant og givande reise.

– Eg gir av tida mi, men får 
også noko tilbake. Det kan vera 
krevjande, rått og brutalt, men 
gir eit perspektiv på livet som eg 
ikkje ville vore utan, seier Marte.

Våge å lytte
To gonger i månaden, fem timar 
kvar gong, er ho telefonvakt. 
Det er aldri stille på telefonen 
under ei vakt. Folk i alle aldrar 
og frå alle samfunnslag ringer. 
Dei fl este er over 18 år. Barn 
brukar heller chattetenesta til 
Kirkens SOS.

– Nokon treng ei kvardags-
samtale. Dei ringer og seier hei, 
for dei har ingen å prate med. 
Det er også mange heftige sam-
taler, folk som har bestemt seg 
for å avslutte livet, seier Marte.

– Kva gjer du da?
– Eg ønskjer jo at folk skal 

velje livet, men ein må våge å 
høyre på det som er vondt. Det 
handlar om å ta seg tid, våge å 
lytte og vera der på deira pre-
miss. Eg skal ikkje ordne opp i 
folks liv, eg skal lytte til det dei 
ønskjer å fortelje, seier Marte.

Positivt nyfi ken
Både den som ringer og den som 
svarar på Kirkens SOS er ano-
nyme. Viss nokon i akutt krise 
ønskjer å oppgi kor dei er, kan 
telefonvakta ringe naudetatane.

– Det krev at den som ringer 
ønskjer det sjølv, seier Marte.

Dei frivillige i Kirkens SOS 

har alltid nokon å snakke med i 
samband med vakta. På dei fysis-
ke vaktromma er dei to på sam-
tidig. Har dei telefonvakt heime, 
noko mange har hatt under pan-
demien, er det fellesskap i digita-
le vaktrom på Teams.

Marte rosar både kurset i for-
kant og oppfølginga dei frivillige 
får undervegs. Da ho melde seg, 
var det fyrst intervju, deretter 30 
timar kurs. Debrifi ng og jamleg 
retteleiing er ein del av det å vera 
telefonvakt.

– Gruar du deg til vaktene?
– Nei. Eg grua meg til den 

fyrste samtala, det var skummelt. 

Nå er eg positivt nyfi ken på kva 
me kan få til. Alle kan kome i 
den situasjonen at me treng no-
kon å snakke med, seier Marte. 

Mange einsame
Samtalene har ulikt innhald, 
som relasjonsproblem, sorg, 
psykiatri og vanskelege livssitu-
asjonar. Fellesnemnar for mange 
er einsemd. Andre har nettverk 
og «alt på stell», men har det li-
kevel ikkje bra.

– Eit spørsmål me kan bli 
fl inkare til å stille kvarandre er 
korleis har ein det eigentleg? Da 
må me også vera villige til å ta 

imot svaret, seier Marte.
Etter to år i Kirkens SOS har 

ho inga planar om å gi seg.
– Det er veldig all right og 

godt å gjera noko for andre. Det 
er dét frivilligheit er, seier ho.

For henne stoppar det ikkje 
med Kirkens SOS. Som mor til 
tre barn på 9, 13 og 15 år er ho 
frivillig i idretten. Ho er nestlei-
ar i Sauherad IL, med i idretts-
rådet i Midt-Telemark og var før 
pandemien kioskansvarleg på 
Bø Sommarland handballcup.

– Det er gøy å bidra til at un-
gane kan vera aktive, seier Mar-
te Midttun Lie.

FOR FOLK I KRISE: Marte Midttun Lie frå Akkerhaugen er ein av rundt 50 frivillige i Kirkens SOS Telemark. To gonger i 
månaden sit ho klar til å svare på telefonar frå folk som treng nokon å snakke med.  Foto: Gro Birgitte Røiland 

Etter skuletid for barn og unge
Tysdag, onsdag og torsdag kvar 
veke er det etter skuletid-tilbod 
på Bø frivilligsentral for barn og 
unge frå 5. klasse opp til 10. klas-
se. Tilbodet skal vera ein hygge-
leg møteplass der barn og unge 
kan gjera lekser, vera sosiale og 

få ein liten matbit. Tysdag er for 
elevar i 5. klasse, onsdag for 6. og 
7. klasse, medan torsdag er Ung 
Arena sin dag. Tilbodet er basert 
på frivillig innsats med dagleg 
leiar på frivilligsentralen som 
hovudansvarleg.  (Arkivfoto)

– Gir eit perspektiv 

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

på livet

Inspirasjonskjelda til Kirkens SOS kom frå London
Inspirasjonskjelda til Kirkens 
SOS i Noreg er Samaritans i 
England. På heimesidene til Kir-
kens SOS kan ein lesa om den 
anglikanske presten Chad Varah, 
som i 1953 blei kjent med at det 
kvar dag var tre personar i Lon-

don som tok livet sitt. Det fekk 
han til å sette inn denne annonsa 
i London-avisene: «Før du tek 
sjølvmord, ring meg på Mansion 
House 9000.» Pågangen var så 
stor at han måtte tilsette to sekre-
tærar for å ta imot alle som kom. 

Presten oppdaga at mange aldri 
kom lenger enn til sekretærane, 
for ein god prat på venterommet 
var ofte det som skulle til for å 
halde livsmotet oppe. Dermed 
fekk han ideen om å engasjere 
frivillige medarbeidarar til kri-

setenesta. Dette blei oppstarten 
til Samaritans i England, som 
er ei av verdas største krisetele-
fontenester og eit førebilde for 
mange andre land. I Noreg star-
ta Kirkens Bymisjon og presten 
Hans Kritian Lier opp Kirkens 

Nattjeneste i 1958. I 1974 blei 
Kirkens SOS danna, fyrst i Oslo 
med 82 frivillige. I 1994 fekk 
Kirkens SOS eitt felles og nasjo-
nalt telefonnummer. I seinare år 
er krisetenesta utvida til også å 
omfatte melding og chat.

Kirkens SOS heiar 
på Rådebank

SKIFTE: Ny leiar i Kirkens SOS Telemark, Audun Haga, fekk nyleg nøkkel til vaktrommet på 
Gvarv av tidlegare leiar Melle Aakenes. Haga nytta også høvet til ein shoppingtur til Bø Auto. 

Den nye leiaren i Kirkens SOS Telemark er stor 
fan av Rådebank. – Serien kan gi hjelp til å snak-
ke om dei vanskelege tinga, seier Audun Haga.

Gro Birgitte Røiland 
gro@boblad.no –  tlf. 930 22 398 

Etter mange år som sjømanns-
prest i Texas og prest i Larvik 
og Sandefjord, overtok Audun 
Haga ved årsskiftet leiarjobben i 
Kirkens SOS Telemark. Han tek 
over etter Melle Aakenes, som 
blir rådgjevar i organisasjonen 
sentralt.

Kirkens SOS Telemark har 
hatt kontor i Skien i 45 år, men 
opna i 2007 vaktrom også i 
Midt-Telemark. Nyleg møttest 
gamal og ny leiar på Gvarv for 
overlevering av nøkkel. Da nytta 
Haga høvet til å besøke Bø Auto 
og shoppe Rådebank-effektar.

Begeistra for serien
Både Haga og Aakenes er svært 
begeistra for tv-serien og bod-
skapet den formidlar.

– Rådebank ser på kvardags-
utfordringar alle har, men som 
særleg unge menn og ungdom 
ikkje er trena i å snakke om. 
Med Rådebank frå Midt-Tele-

mark har mange fått eit nytt syn 
på viktige ting i livet. Serien kan 
gi hjelp til å snakke om dei van-
skelege tinga, også i tøffe gute-
miljø, seier Haga.

– Rådebank er så god i for-
hold til å spørje direkte korleis 
folk har det. Me spør i alle sam-
taler om dei som tek kontakt har 
sjølvmordstankar. Det er del av 
metodikken vår, seier Aakenes.

10.000 samtaler
Svært mange kontaktar Kirkens 
SOS. I andre enden av telefon-
samtala eller chaten på internett 
møter dei frivillige hjelparar.

Mellom 11.000 og 12.000 
personar jobbar frivillig for Kir-
kens SOS i Noreg. I Telemark er 
talet nærmare 50 frivillige.

På landsbasis blir det svara 
på om lag 500 samtaler i døgnet. 
Det kunne vore fl eire, for trass i 
mange frivillige er det ikkje ka-
pasitet til å svare alle.

Bare i Telemark er det rundt 
10.000 samtaler i året. 

Døgnet rundt er det frivillige på 
vakt for Kirkens SOS.

– Me er der 24/7, alle dagar 
i året. Det er me frykteleg stolte 
av. Kirkens SOS kompletterer 
helse-Noreg, seier Aakenes.

I Frivilligåret 2022 håper 
Kirkens SOS på mange nye tele-
fonvakter. Behovet er der, både i 
Telemark og elles. Alle frivillige 
blir kursa for jobben, det er eit 
krav. Det rustar folk til oppgåva.

– Noko av det som har gledd 
meg mest i desse 16 åra i Kir-
kens SOS Telemark, er å sjå dei 
som trudde dei ikkje kunne klare 
det, rette ryggen og tenke at det-
te kan eg jo gjera, seier Aakenes.

Digital utvikling
I koronaperioden har mange 
telefonvakter jobba heimanfrå. 
Det har ført til ei digital nyska-
ping i Kirkens SOS. På landsba-
sis er det laga ei ny avdeling som 
er reint digital. Nyleg blei det 
bestemt at SOS digital skal leg-
gast til Kirkens SOS Telemark.
SOS digital opnar for nye fri-
villig som av ulike årsakar ikkje 
kan møte opp fysisk. Haga håper 
på nye også frå Midt-Telemark, 
både til det digitale vaktrommet 
og vaktrommet på Gvarv.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Kvar tysdag året rundt, også i feriar, går det so-
siale rusleturar ut frå Gullbring kulturanlegg.

Gro Birgitte Røiland
gro@boblad.no

Fire organisasjonar i kommunen 
samarbeider om tilbodet. Det 
er Nasjonalforeningen Oterholt 
Helselag, Bø og Sauherad Røde 
kors, Bø og Sauherad Revmati-
kerlag og Bø Turlag.

Kvar tysdag inviterer dei alle 
interesserte til ein sosial og koro-
navennleg gåtur ut frå Gullbring 
kulturanlegg. Rusleturane blei 
starta opp 2. mai i 2017. I mai 
kan dei feire femårsjubileum et-
ter meir enn 200 rusleturar.

Ifølgje Arne W. Hjeltnes i Bø 
Turlag har det møtt opp meir enn 
20 personar på turane det siste 
halve året, sjølv i ruskevær.

Kort eller lang tur
Deltakarane vel kva for ei grup-
pe dei ønskjer å gå saman med, 
kort eller lang løype, etter eigne 
ønskje og ferdigheiter. Den kor-
te turen går i Evjudalen, Bø sen-

trum og opp mot universitetet. 
Her er det mange moglege rund-
turar tilbake til Gullbring.

Den lange turen går vanlegvis 
om Veirudkrysset og Kyrkjeve-
gen tilbake over Bøhaugen med 
fl ott utsikt over bygda når veret 
er godt.

Tysdag 25. januar deltok 15 
personar på denne runden. Etter 
turen møtte mange opp i Gull-
bring kulturanlegg til ein kaf-
fekopp og trivelig prat, fortel 
Hjeltnes.

Håper på fl eire
Nå håper ein å rekruttere nye 
deltakarar. Alle som møter opp 
vil bli tatt vel imot av to turver-
tar frå ein av de fi re organisasjo-
nane.

– Sist tysdag var Gunbjørg 
Haugestaul og Gro Haugen tur-
vertar frå Nasjonalforeningen 
Oterholt Helselag, seier Arne 
Hjeltnes.

FEM ÅR: I snart fem år er det arrangert sosiale rusleturar i 
Bø, i regi av fi re organisasjonar. Arrangørane vil gjerne ha 
med fl eire på tur.         FOTO: Arne W. Hjeltnes

PRAT OG TRIM: Ruslarar på veg gjennom Evjudalen slår av 
ein prat medan dei trimmar.

Ute på tur 
året rundt

Skarphedin 
symjegruppe

DAGNE KOSAR SEG PÅ BABYSYMJING MED PAPPA. – Me har denne aktiviteten 
annan kvar laurdag slik at begge føresette kan få bli med, eller ein annan vaksen som 
står familien nær, opplyser symjegruppa.

LAGET
mitt!

Leiar
Renate Øien

Styremedlemmer 
Elin McGowan, Sissel Rui og Magnhild Ro-
heim

Grunnlagt
1996

Medlemstal
Ca. 150

Finansiering
Treningsavgift, gåver frå lokale bankar, basa-
rar, tilskot frå blant anna Grasrotgjevarar og 
UDI, og kulturmidlar.

Omsetning siste år
Ca. 1 million i 2020

Sponsorar
Det ønskjer me oss – slik at me kan realisere 
større prosjekt i blant anna skuleferiane. 

Medlemskontingent (pris)
1500,- per semester

Møtetid og -stad
Trening og kurs i Gullbring, på Gvarv skole og 
Dagsrud i Nome.
Fem styremøte i året på Høgskulen og ute i 
marka.

Føremål
Symjeglede for alle.

Aktivitetar
Babysymjing, symjeskule, treningsparti, tilret-
telagt gruppe, damesymjing, barnehagesymjing 
og symjeskule på Nome statlege mottak.

Kven kan bli medlem?
Alle.

Kor kan ein melde seg viss ein vil bli medlem?
MinIdrett.no og kurs fi nn ein på tryggivann.
no. Ta kontakt med klubben viss du ønskjer eit 
symjetilbod. 

Lagets største suksess og fi asko?
Vår største suksess er å bidra til at barn, unge 
og vaksne blir symjedyktige.

Største utfordring for laget?
Å motivere dei som ikkje kan symje til å bli 
med.

Satsingsområde framover?
Å utvide tilbodet på Gvarv.

Kva blir laget hugsa for om 30 år? 
At me gjorde ein forskjell. 

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret
Frivilligåret I heile 2022 set 

lokalavisa fokus på
 frivillig arbeid 
- Noregs største 
lagarbeid

Skarphedin svømming

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret



20 21

2 TORSDAG 10. FEBRUAR 2022

Lege for eldre
Midt-Telemark kommune kan prise seg lykkeleg over å ha fått 
på plass ein institusjonslege som skal ha ansvar for pasientane 
på Bø sjukeheim og Sauherad bygdeheim. 88 eldre pasientar får 
nå sin eigen lege som både kan gjennomføre legevisittar og dri-
ve utviklingsarbeid knytt til dei to sjukeheimane.  Tidlegare har 
denne oppgåva vore delt på fleire ulike legar, som i tillegg er 
fastlegar, og det skal ikkje mykje fantasi til for å skjøne at den 
nye løysinga må vere mykje betre for dei eldre. Pasientane får 
nå ein slags fastlege på huset som dei kan få ei sterkare tilkny-
ting til. I tillegg får legen heilt sikkert betre høve til å følgje den 
enkelte pasient når han har mulegheiten til å bli ordentleg kjent 
med dei.

Eldrerådet og arbeidsgruppa Leve hele livet har pressa på for å 
få på plass denne stillinga, og det skal dei ha ros for. Dei viser at 
me treng ulike pressgrupper, råd og organisasjoner i lokalsam-
funnet, som kjenner kor skoen trykker og ser behova. Det har òg 
vore brei semje både politisk og administrativt om at ein institu-
sjonslege er ei bra løysing, i tillegg til at fagmiljøet hyllar denne 
legestillinga. I helse- og omsorgssektoren blir det understreka at 
stillinga vil føre til betre kvalitet på tenestene, i tillegg til at den 
ikkje kostar meir. 

I lys av fastlegekrisa som nå breier seg i landet, er det fleire ting 
ein kan vere stolt av i Midt-Telemark på helsesektoren. Kommu-
nen har våga å ta aktivt grep om utfordringane ein ser og tenkje 
ut av boksen ved å tilsetje institusjonslegen. For å få bukt med 
problemet med få søkjarar til legestillingar i kommunen, har ein 
òg valt å tilsetje legar sjølv, noko som. resulterte i fleire søkjarar 
enn før. 

Desse resultata kjem ikkje av seg sjølv. Dyktige tilsette og leia-
rar i sektoren står på og jobbar fram dette. Så i staden for å alltid 
klage på det som ikkje fungerer, kan me nå glede oss over sam-
arbeid som har ført til gode løysingar for alle partar.

Hilde Eika Nesje
Ansvarleg redaktør

37. årgang. Skipa 1986.

Godkjent opplag i 2020: 2795
Medlem i Landslaget for lokalaviser 
(LLA)

Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), 
som er eit klage organ oppnemnd 
av Norsk Presse- forbund. PFU 
handsamar klager mot   pressa i 
presseetiske spørsmål. 
Adresse: Rådhusgata 17, 
Postboks 46 - Sentrum, 0101 Oslo. 
E-post: pfu@presse.no
Tlf: 22 40 50 40

Kongen var den fyrste som eg 
høyrde snakke om Frivillighetens 
år. Sidan har det kome opp i uli-
ke samanhengar og smått har eg 
byrja å tenke litt på kva det er og 
kva det betyr for meg. Kor er det 
eg møter og kjenner frivilligheit? 

Kanskje var den fyrste fri-
villige eg møtte Anne Grete i 
barnehagen. Ho hadde eit fang 
eg kunne sitte og vente på, sjølv 
etter stengetid når mamma og 
pappa heseblesa heim frå jobb. 
Eller kanskje var det naboen min 
med same namn som tok meg og 
venninnene mine med på teater, 
peparkakebaking og var slik ein 
tryggleik i vegen vår. Etter kvart 
møtte eg Johannes og Lars Ingar 
på hardingfeleøving som gjorde 
at eg heldt ut og gjekk to år etter 
at eg eigentleg var lei, berre for-
di dei var så hyggelege å snakke 
med. Ofte snakka me meir enn 
me spelte. Hardingfelespelinga, 
og etter kvart dans, gjorde at eg 
fekk delta på det fantastiske jule-
spelet til kulturskulen, med all 
frivilligheita han er full av og 
med Guri som hjarte. Ho er per-
sonen som jobbar og jobbar berre 
for at eg og alle dei andre barna 
skal få ein oppvekst full av mu-
sikk, glede og samhold.

Frode er ein heilt fantastisk 
fotballtrenar som tar seg tid til 

å sjå og motivere alle spelarane. 
Han er grunnen til at me vart ein 
ekstra stor gjeng med godt felles-
skap som speler fotball framleis. 
Ikkje like synleg, men framleis 
like viktig, var Elin, ein av for-
eldra som var med på kampane 
våre. Ho sto alltid på sidelinja 
med utstrekte armer kvar gong 
det var overtråkk, eller ball i fje-
set, og me trong trøyst, omsorg 
eller berre ein dytt. Ikkje minst 
fekk ho oss i godt humør. 

Som eg byrja, vil eg og avslut-
te med naboar. Dei er nære, og 
da er det ekstra fint når dei også 
er gode. Sabrina og Anders er 
fantastiske, perfekte naboar. Dei 
er friluftsdanskar som inneber at 

dei kan omtrent alt om friluftsliv. 
Og så tek dei oss med på det-
te, elvekajakk, riding, og under 
koronanedstenginga hadde dei 
bootcamp kvar dag i lunsjen. 

Alle desse menneska har gjort 
inntrykk i livet mitt, kvardags-
heltar med innebygd frivilligheit 
som eg har vore så heldig å få 
dryssa over meg. Dei vel å yte litt 
ekstra, og slik blir dei meir enn 
ein nabo eller lærar. Dei blir i til-
legg grunnen til at min kvardag 
og oppvekst i Bø både er trygg, 
fin, utviklande, god, varm og full 
av kjærleik. Tusen takk til alle 
mine kvardagsheltar og hurra for 
Frivillighetens år 2022!

Kvardagsheltar 
i frivilligåret
Vekas spaltist: Guro Kleppe Høibo

Guro Kleppe Høibo er født på ein museumsgard på vestlandet og fant vegen til Bø som 2-åring. Her dans-
ar ho, spelar fotball og bur saman med familien og ein skokk med dyr som gryntar, vrinskar, er ullete og 
fjørete. Nå er ho femten år gamal og går i 10. klasse ved Bø ungdomsskule.

Fleire stemmer skal inn i Bø blad. Fire gjesteskribentar ser derfor på lokalsamfunnet.

Spaltistar: Otto Christian Dahl, Guro Kleppe Høibo, Oddmund Søgnen, Berit Bjørnerud og 
Halvor Langåsdalen.

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Kvart år blir nær-
mare 25 mil med 
turløyper ryd-
da og halde ved 
like av frivillige 
i Gvarv turlag og 
Bø turlag. Nokon 
er også vaktbik-
kjer for våre felles 
nærturområde. 
Gro Birgitte Røiland
gro@boblad.no - tlf. 930 22 398

I 1976 blei Bø turlag skipa, og ti 
år etter kom Gvarv turlag. Kvar 
på sin kant har dei i mange tiår 
lagt til rette for at folk fl est kan 
kome seg ut i skog og fjell.

 Det gjer dei framleis, som to 
uavhengige lag, men med sam-
arbeid om felles turprogram og 
brosjyre. Dei samarbeider også 
om felles digital kartdatabase og 
turkart på heimesidene.

Grunnmuren
Leiar i Bø turlag, Arne W. Hjelt-
nes, kom til Bø i 1989. Kart-
mannen ved høgskulen blei fort 
hanka inn til Bø turlag og der har 
han vore med sidan.

– Grunnmuren i laget er løy-
penettet og alle som jobbar dug-
nad for å tilrettelegge og lage tur-
program, seier Hjeltnes.

Bø turlag har ifølgje leiaren i 
laget merka turløyper som saman-
lagt tilsvarar avstanden frå Bø til 
Bjørvika i Oslo. Løypene fi nn ein 
i Breisås, Bryggefjell-området, 
Gygrestolen, Høyslass Bruskor, 
langs Bøelva, Folkestadåsane, 
Årmotdalen og Lifjell.

I Sauherad er det eit løypenett 
på til saman åtte-ni mil. Løype-
ne går frå Borgaråsnatten ved 
Sauherad kirke og vidare i Veg-
heimfjellet, Dyrud Damtjønn, 
Roheim og Maskat. På Roheim 
møtest løypene til dei to laga, 
noko dei også gjer i Breisås.

Dugnadslag
– Det er mykje vedlikehald på 
løypene, dei må skjøttast, seier 
Anund G. Lindheim i styret for 
Gvarv turlag.

I kvart av laga står mange 
dugnadsfolk parate for å halde 
turvegane som vi alle brukar, i 
bra stand. Dei frivillige har per-
sonleg ansvar for ulike løyper, 

og dugnadslag stiller opp når 
det trengst. I Bø har stien opp til 
Gygrestolen krevd mykje ekstra 
stell dei siste åra. Popularite-
ten og dermed slitasje på stien 
auka veldig etter at fjelltoppen 
i Eikjabygda var på «71 grader 
nord» på TVNorge.

– Gygrestolen har blitt nasjo-
nalt turområde. Den har ligge på 
17. plass i Noreg på UT-appen 
i 2020. I Telemark er det bare 
Gaustatoppen som er framfor, 
seier Hjeltnes.

Mange set stor pris på det tur-
laga gjer. Det merkast mellom 
anna når stiar skal bli vedlike-

halde og reparert. Både grunn-
eigarar og næringsliv bidrar på 
ulike måtar.

«Friluftslivsadelen»
Midt-Telemark kommune har 
mange fl otte fjelltoppar og spek-
takulære naturområde som ein 
lett kan kome til på turlaga sine 
løyper. Hjeltnes er sjølvkritisk 
på turlaga sine vegner i forhold 
til prioriteringar.

– Turlaga jobbar for «frilufts-
livsadelen», dei som går turar i 
motbakke med fl ott utsikt. Dette 
er ikkje fl eirtalet av befolkninga. 
Fleirtalet er dei som ikkje skal 

trene, men ut for å få frisk luft. 
Dei viktigaste turområda i eit 
folkehelseperspektiv er fem-ti 
minutts gangavstand frå der folk 
bur. Dette gjeld omlag 80 pro-
sent av innbyggarane i kommu-
nen, seier Hjeltnes. 

Han er ikkje imponert over 
korleis nærturområda i Bø er 
forvalta. Bø turlag har i samband 
med kommuneplanen engasjert 
seg i saka.

Kamp om indrefi leten
– Me manglar ein plan for å ta 
vare på desse viktige areala i 
ei bygd med urban ekspansjon. 

Kampen står om å ta vare på in-
drefi leten av turområde. Me sov 
i timen når det gjaldt Kåsinjordet 
i Breisås og det blei nedbygd. 
Kåsinjordet burde vore park. 
Og me satt med hjartet i halsen 
for Bergenåsen, som blei redda 
fordi utbyggarane ikkje fekk ve-
grett, seier Hjeltnes.

Han meiner Evjudalen midt 
i Bø sentrum er godt døme på 
viktig nærturområde. Kjærlig-
hetsstien på Gvarv er eit anna.

– Tenk viss Evjudalen var 
blitt nedbygd! Her var det snakk 
om veg, næring og bustadar, sei-
er Hjeltnes.

TURLAGA: Anund G. Lindheim og Arne W. Hjeltnes er to av mange eldsjeler i høvesvis Gvarv turlag og Bø turlag som lagar 
gode turvegar for folk fl est i kommunen. Men også nærturområda, som Evjudalen, er viktig, meiner Hjeltnes.

Nye, oppdaterte kart på mobilen
Bø turlag har samarbeidd med 
Gvarv turlag, Bø O-lag og 
Fossøy kartfi rma i fl eire tiår for 
å tilrettelegge turkart for folk i 
kommunen. Nå kan ein få nye, 
oppdaterte digitale kart over alle 
turområda på appen Field Maps 

på mobilen. I sju turområde er 
alle stier og traktorvegar kartlagt 
og synlege på kartet. Årmotdalen 
og Lifjell står for tur i 2022. Det 
er Arne W. Hjeltnes som står for 
registrering og oppdatering av 
karta for kartverket.

Stiryddarar og vaktb

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

bikkjer

Gode nærturområde
Ifølgje Bø turlag er dei mest at-
traktive nærturområda kommuna-
le og private vegar med liten tra-
fi kk, fortau, gang- og sykkelveg, 
vegar, snarvegar og stiar i kultur-
landskap som bind dette nettver-
ket saman til korte og lange rund-

turar med opplevingsverdi, samt 
park og grøntområde med tre, 
skog og vatn knytt til dette. Døme 
er Evjudalen, Langkåshaugen ned 
til Bøelva, Molandrunden og elles 
fl at og lysopen furuskog nær store 
bustadfelt. 

«Gatekontor» på Kjernehuset
Fire dagar i veka, måndag, ons-
dag, torsdag og fredag, har di-
akon i Sauherad og Nes sokn, 
Åsne Gotehus Køhn (bildet), 
«gatekontor» på Frivilligsen-
tralen i Kjernehuset på Gvarv. 
Det er styreleiar for frivillig-

sentralen, Sigrid Haukvik, glad 
for. – Det bidrar til å halde huset 
ope kvar dag. Åsne har sine ting 
og hjelper i tillegg til der det 
trengst. Det er viktig at nokon 
er på huset og held dørene opne, 
seier styreleiar Sigrid Haukvik.

Barnas turlag treng 
fl eire turleiarar

BARNAS TURLAG: Kine Botnen med Leo på fanget, Ingvil Olsen Djuvik og Marte Braaten 
Berdahl. Framme f.v. Ella, Syver, Ronja og Elija.  Foto: Øystein Akselberg 

Mange gonger i året inviterer Barnas turlag 
Midt-Telemark store og små ut på tur. Nå treng 
dugnadsgjengen fl eire frivillige med på laget.

Gro Birgitte Røiland 
gro@boblad.no –  tlf. 930 22 398 

Sist Barnas turlag Midt-Tele-
mark inviterte folk med på tur, 
var sundag 6. februar. Da arran-
gerte laget Kom deg ut-dag på 
Nordbø, saman med Barnas tur-
lag Nome.

Dei frivillige i laga hadde 
stelt til skileik og aking, tursti og 
bålkos. Rundt 200 barn og fø-
resette deltok, noko som ifølgje 
Ingvil Olsen Djuvik er rekord.

Barselgruppe
Djuvik er ein av dei som i 2014 
starta opp Barnas turlag Bø.

– Me var ein gjeng på seks 
damer som var i barselpermisjon 
samtidig og var mykje ute på 
trilletur saman. Me fekk lyst til 
å starte opp Barnas turlag, fortel 
Djuvik.

Bø fekk dermed sitt eige 
Barnas turlag. Med kommu-
nesamanslåinga i 2020 blei la-
get omdøypt til Barnas turlag 
Midt-Telemark.

Målgruppa er familiar med barn 
mellom null og 12 år, saman 
med foreldre, besteforeldre, tan-
ter og onklar. Målsetninga er å 
vise at friluftsliv kan vera enkelt 
og gøy og å bli kjent med nye 
plassar og nye folk.

I løpet av året har Barnas tur-
lag Midt-Telemark åtte til ti ar-
rangement.

– Me har nokre faste, som 
Kom deg ut-dagen vår og haust, 
seier Djuvik.

Her står dei fritt til å gjera 
kva dei vil, men DNT (Den nor-
ske turistforening) kan hjelpe til 
med premiar og opplegg. DNT 
er moderorganisasjonen til Bar-
nas turlag.

Mykje som skjer
Elles i året er det opp til det en-
kelte lokallag å fi nne på aktivi-
tetar. Både små og store turar er 
med, og kreativiteten er stor.

– Me har hatt skidag i botn 

av Krinto på Lifjell, refl ekstur i 
mørket med hovudlykt, klatring 
og kanopadling, på vekedagar 
har me lånt bålplass i barneha-
ge og spist kveldsmat ute, me 
har hatt blåveisturar, markert 
villblomstens dag i juni, kvar 
vår har me søppelplukking i 
Evjudalen og me har hatt eit par 
overnattingsturar ved Holtan 
Damtjønn, fortel Djuvik.

Treng nye frivillige
Mange av dei som starta opp la-
get i 2014 er framleis med, sjølv 
om barna byrjar å bli store. For 
at laget skal bestå også i framti-
da trengst det nye frivillige for-
eldre til å drive.

– Me har lyst til at det skal 
vera Barnas turlag i Midt-Te-
lemark og har gått på med nytt 
program, sjølv om me ikkje all-
tid har vore like motiverte. Me 
håper nå at nokre nye foreldre 
kan trå til, seier Djuvik.

Frivilligheita handlar om å 
lage turprogram og vera turlei-
arar. DNT Telemark tek seg av 
alt som har med økonomi å gjera 
i laget.

– Det er ein lett og fi n jobb, 
lovar Ingvil Olsen Djuvik.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Litt ekstra dugnadsinnsats må til for å halde Fri-
villigsentralen i Sauherad open i vinter. Fleire fri-
villige med på laget er svært velkomne.

Gro Birgitte Røiland
gro@boblad.no tlf. 930 22 398

Grunna sjukemelding har med-
lemmer i styret og andre frivilli-
ge trått til litt ekstra i vinter. Det 
er også tilsett folk i deltidsstil-
lingar.

– Me måtte det for å få det 
til å gå, seier styreleiar Sigrid 
Haukvik.

Ho har sjølv gått inn i 20 pro-
sent stilling ut mars. Trude Gul-
brandsen, som tidlegare drifta 
Norsjø ungdomssenter, er hyra 
inn ein dag i veka for å ta seg av 
mellom anna kjøkenrutinar og 
innkjøp, og det er folk inne på 
vask og vaktmeistertenester.

Frivilligsentralen i Sauherad 
er open for mange aktivitetar og 
ulike grupper i løpet av veka, og 
mykje er drifta av frivillige. Nå 
er det meste i gang, unntatt Etter 
skuletid for barneskulen.

Måndagskveldar er det språkka-
fe. Tysdag er Velferden sin dag, 
med suppe, vaffel, kaffi  og ikkje 
minst hyggeleg prat. Da er også 
Midt-Telemark bibliotek på hu-
set med ope mini-bibliotek. På 
tysdagskveldane er det sjakk-
klubb. 

Ungdomstilbodet Ung Arena 
starta opp att onsdag i førre veke, 
etter ein periode med stengt på 
grunn av pandemien. Onsdag og 
måndag blir det også laga mat på 
Kjernehuset til Sauherad IL sitt 
FFO-tilbod på Gvarv skole.

Torsdag er det barseltreff, 
mens det fredag er lågterskel 
kafe for alle som har lyst til å 
kome innom. 

– Me ønsker oss fl eire frivil-
lige. Utan frivillige stoppar sen-
tralen, seier Haukvik.

AKTIVITET: Mykje skjer på Kjernehuset gjennom veka, både 
for unge, eldre og dei midt imellom.  Foto: Unni Buverud

ØNSKER SEG FLEIRE: Styreleiar i Frivilligsentralen i Sauhe-
rad, Sigrid Haukvik, ønsker seg fl eire frivillige.

Må trå til 
litt ekstra

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Seniorlæring i 
Midt-Telemark

Mads Gilbert under eit foredrag han heldt på eit av medlemsmøta våre.

LAGET
mitt!

Leiar
Per Harald Hermansen 
Styremedlemmer 
Halvor Langåsdalen, Hæge Straand Sunde, 
Helge Støren, Sigmunn Ytterbøe, Tore Bjørn 
Pettersen og Herdis Tande Verpe.
Grunnlagt
2007
Medlemstal
Vanskeleg å seie i desse koronatider, men før 
koronaen var me ca. 250.
Finansiering
Medlemspengar. Lunsjen på møta blir betalt av 
inngangspengane (100,-)
Omsetning siste år
Kr 55.740. (Halvert verksemd pga. pandemi)
Sponsorar
Ingen
Medlemskontingent (pris)
250,-
Møtetid og -stad
Kvar siste måndag i månaden klokka 11.00 er 
det opne medlemsmøte. Me møtast som oftast 
på Gullbring, men har òg møte i Samfunns-
huset på Ulefoss, og ein og annan gong på uni-
versitetet. Vår og haust er det kulturhistoriske 
rusleturar. Følg med på heimesida.
Føremål
Å gje folk over 60 år moglegheiter til å vidare-
utvikle sin kunnskap. Laget skal leggje vekt på 
sosialt samvær og trivsel.
Aktivitetar
Opne medlemsmøte med foredrag, kurs, 
studie ringar og reiser. Vi har undergrupper: 
Litteratur grupper, klima- og miljøgruppe, 
gruppe for kulturhistoriske rusleturar, m.fl .
Kven kan bli medlem?
Den som ønskjer det. Me har ei aldersgrense på 
minimum 60 år, men me er ikkje nøye på den. 

Kor kan ein melde seg viss ein vil bli medlem?
Forsøk: midt-telemark-seniorlering.no og vel 
fana medlemskap. Eller: kontakt styreleiar     
eller eit styremedlem
Lagets største suksess og fi asko?
Gode foredragshaldarar, både lokale og nasjo-
nale, skaper interesse. Etter liten aktivitet un-
der pandemien hadde vi no 121 deltakarar på 
møtet i Gullbring 31. januar. Målt i deltaking er 
dette ein suksess. Ein annan suksess er samar-
beidsavtala vi har med Universitetet. Den gjev 
oss mellom anna tilgang til forelesingane deira, 
og gjev dei tilgang til våre foredrag.
Den største fi askoen me har hatt, var da me 
måtte avlyse mange av møta i 2020 og 2021. 
Det var ein kraftig nedtur, men me var jo ikkje 
aleine om å få den.
Kva er det merkelegaste laget har vore med 
på?
Den kjende akuttlegen Mads Gilbert heldt fore-
drag på eit medlemsmøte, og mens han heldt 
på, vart ein i salen plutseleg dårleg. Det var eit 
merkeleg samantreff, og me fekk verkeleg sjå 
kor profesjonell og fl ink Gilbert var. Heldigvis 
gjekk det veldig bra med pasienten. Foredraget 
var bra, det med!
Største utfordring for laget?
Å rekruttere og halde på medlemene. 
Satsingsområde framover?
Å auke medlemstalet, og sørge for gode pro-
gram og trivsel i laget. 
Kva blir laget hugsa for om 30 år? 
Mange trivelege og interessante møte og turar. 

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Skal du til fjells i 
vinterferien, kan 
du vere trygg på at 
hjelpa er nær om 
uhellet er ute. Bø 
og Sauherad Røde 
Kors hjelpekorps 
har i snitt 10-15 
aksjonar på fjellet 
vinterstid.
 Unni Buverud

Hjelpekorpsleiar Sondre Rulnes 
Røstad og andre gode hjelparar 
er som alltid på plass ved hytta 
på Lifjell i vinterferien. Dei står 
klare til å hjelpe folk viss det 
skulle skje noko. Dette gjer dei 
på frivillig basis.

Er godt førebudd
Dei er omlag 30 aktive medlem-
mar som er godkjende for søk- 
og redningsoppdrag i det lokale 
hjelpekorpset. Desse kjem frå 
heile kommunen, og det er vik-
tig, for då har hjelpekorpset folk 
med kjentmannsrøynsle i sine 
rekker. Så dei er godt førebudd.

Lokallaget samarbeider med 
Nome Røde Kors om vinterbe-
redskapen på Lifjell, med vakt 
anna kvar helg. Dessutan er dei 
saman ved større leiteaksjonar. 
Korpset leverer også mannskap 
til politi og brannvesen om dei 
treng frakt ut i terrenget.

Mange tusen timar 
– Hjelpekorpset har beredskap 
heile året, men vinteren er den 
travlaste tida. Me er på vakt med 
fast mannskap på korpshytta på 
Lifjell kvar helg fram til etter 
påske. Det er minimun tre mann 
på hytta: ein vaktleiar, ein scoo-
tersjåfør og ein på førstehjelp. 
Ofte er me fl eire. Ved normale 
høve skulle vinterberedskapen 
starta i januar, men lite snø gjer 
at me no ventar til vinterferien, 
seier Rulnes Røstad.

Han legg til at dei har omlag 
10-15 oppdrag på Lifjell vinters-
tid, dei fl este i påska. Det kan bli 
ein del tusen timar på fjellet. To-
talt gjennom året har hjelpekorp-
set mellom 30 og 35 oppdrag, 
mange av dei er utanfor kommu-
nen. Dei er mellom anna mykje i 
Grenland, ofte på søk etter sakna 
personar. Det hender òg at dei 

samarbeider med Notodden og 
Seljord, og nokre gonger reiser 
dei til Agder og Viken for å bistå 
på oppdrag.

Sommarstid er dei fl este opp-
draga lokalt knytt til sanitetsvakt 
på fotballcup og i Sommarland, 
samt førstehjelpskurs.

Flest brotskader
Førebels er det lite snø i fjellet, 
men kjem det mykje på kort tid, 
samt sterk vind, fryktar Sondre 
at skredfaren aukar. No er det eit 
islag på botnen. Det er ikkje bra, 
for det virkar som eit sklibrett. 
Noko av jobben til hjelpekorpset 
er difor å analysere skredfaren i 
området. Korpset har ekspertar 

på skred, kyndige folk på båt og 
elveredning, samt kyndig admi-
nistrator på søk og redning.
– Kva for oppdrag er det fl est av?

– Brotskader, både på fjellet 
og i alpinbakken. Nokon er litt 
for tøffe ned Glekse eller Krin-
to. Me har òg ein del plastring 
av gnagsår, samt henting av folk 
som har gått litt lenger skitur 
enn dei orkar, eller som har blitt 
overraska av Lifjelltåka. Dess-
utan møter me ofte folk som 
spør oss om ting, seier hjelpe-
korpsleiaren.

Det hender også at folk kjem 
innom hytta på Jønnbu for å få 
hjelp.

– Heldigvis er det lite stygge 

skader. Me har alltid med utstyr 
til å hjelpe folk, også om me 
bare er ute på skipatrulje eller 
skredundersøking. For me er all-
tid klare til å hjelpe.

Hjelpa kjem alltid fram
Hjelpekorpsleiaren seier dei òg 
har opplevd at folk kjem til hyt-
ta og fortel om ein skadd person 
ute i løypa, og at dei ikkje har 
fått varsla grunna dårleg mobil-
dekning. Det er ikkje alltid dei 
fi nn personen, for han eller ho 
kan ha klara seg utan hjelp og 
reist heim.

– Hender det at de ikkje kjem 
fram til dei som treng hjelp, eller 
til ulykkesstaden på fjellet?

– Nei. Me opplever mykje 
dårleg ver, og ting kan ta tid, 
men me har alltid kome fram. 
Ein lærer å bli kjend med dårleg 
ver, det er då folk blir borte, ofte 
i sludd og tåke, seint på kvelden 
eller om natta. Det hender me 
må gå frå snøskuteren for å navi-
gere i tåka, og at me må gå i takt 
på ski. Det kan vere ein prøvel-
se, men eg gruar meg ikkje når 
eg ser snøen lave ned.

– Ja, ein kan uffe seg under-
vegs, men eg set aldri spørje-
teikn ved det å dra ut på opp-
drag. Eg ser på dette som ein fi n 
måte å oppleve naturen på, frå 
alle sider, seier Rulnes Røstad, 
og ønskjer velkomen til fjells.

ALLTID KLAR: Sondre Rulnes Røstad er klar for beredskap i vinterfjellet, saman med resten av Bø og Sauherad Røde Kors 
Hjelpekorps.

Tilskot til frivillige som ryddar veg for lokal historie
Riksantikvaren skal dele ut 2,5 
millionar kroner til frivillig arbeid 
med lokale, historiske ferdselsårer 
som ein del av markering av frivil-
ligheitas år 2022. Foreiningar og 
lag kan søkje via fylkeskommunen 
eller Sametinget om tilskot på inn-

til 100.000 kroner. Historiske spor 
i form av stiar og vegar kan vitne 
om til dømes samfunnsutvikling 
og handelsruter i tidlegare tider. 
Mange gamle ferdselsårer kan 
vere fi ne turvegar i dag, og i tillegg 
leggje til rette for auka lokalhis-

torisk kunnskap om nærmiljøet, 
skriv Riksantikvaren i ei presse-
melding. Søknadsfristane er i tids-
rommet 15. februar til 15. mars. 
Interesserte søkjarar bør sjekke 
kva som gjeld i eige heimfylke, 
eller på Riksantikvarens nettsider.

Brekk du beinet, hje

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

elper Sondre deg

Vil du vere med og forme DNT Telemarks framtid?
DNT (Den norske turistforening) 
leiter etter folk som vil vere med 
i styret. Gjennom styreverv i Tele-
marks største friluftslivsorganisa-
sjon kan du vere med og forme fri-
luftslivet i regionen viss du ønskjer 
eit spennande verv, og trur du kan 

bidra positivt i styret. Det er ikkje 
nødvendigvis den som har lengst 
fartstid i DNT, eller som har vore 
på fl est 2000-meterstoppar som er 
riktig for jobben, skriv DNT i ei 
pressemelding. Valkomiteen ser 
etter ein god teamarbeider, som 

kan bidra til breidde blant styre-
medlemmenes kompetanse. Alle 
typer kunnskap er difor interes-
sant. DNT Telemarks er paraply-
organisasjonen for DNT-med-
lemmar i elleve turlag i Telemark. 
Styret skal jobbe for å fremja eit 

allsidig og aktivt friluftslivstilbod 
i Telemark, lokallag, turisthytter 
og administrasjonen. Det ein får 
igjen er ein kjempemulegheit til 
å bli kjend med og påvirke Tele-
marks største friluftsorganisasjon, 
både lokalt og regionalt. Samt 

mulegheit til å påvirke avgjersler 
og delta i komitear/utval i DNT 
Telemark og DNT sentralt. Er du 
engasjert og har lyst å gjere ein 
innsats for DNT på regionalt og 
lokalt plan, kan du vere den rette 
personen. 

Imponert over den 
nye beredskapsbilen

NY BIL: Torstein Sannes, Liv Schia og Ingebjørg Halleråker saman med Sondre Rulnes Rø-
stad og og Håkon Solberg Kåsa ved den nye Røde Kors-bilen. 

– Me er heldige som opplever slik utvikling, seier 
Ingebjørg, Liv og Torstein. Dei er æresmedlem-
mer i Bø og Sauherad Røde Kors Hjelpekorps.

Unni Buverud
redaksjon@boblad.no

Då Røde Kors viste fram den 
nye bilen sin fyrste gong, kunne 
ikkje veteranane vera til stades. 
Difor vart dei svært takksame 
for å få ei eiga visning av bilen 
saman med korpsleiar Sondre 
Rulnes Røstad og operativ leiar 
Håkon Solberg Kaasa.

Veteranar oppdatert
– Når me har tre æresmedlem-
mer i lokallaget, er det fi nt å 
kunne halde dei oppdatert og 
vise korleis hjelpekorpset er i 
dag, seier Rulnes Røstad.

Bø og Sauherad Røde Kors er 
74 år, like gamalt som Ingebjørg 
Halleråker og Liv Schia. Begge 

voks opp med Røde Kors, og har 
blitt ein del av dei.

Også Torstein Sannes (75) er 
veteran i hjelpekorpset. No gler 
dei seg alle over at lokallaget er 
med på den moderne utviklinga. 
Som veteranar er dei stolte av å 
sjå at lokallaget framleis er ak-
tivt og godt rusta til å hjelpe folk 
i naud.

Større tilgjenge
Korpsleiaren fortel at den nye 
bilen er spesiallaga for søk- og 
redningsoppdrag. Dei har også 
ei fullt utstyrt korpsambulanse 
og den gode, gamle mannskaps-
bilen, som gjer grovarbeidet.

– Med tre bilar på huset, samt 
to snøscooterar og ein båt, er me 

klare til å dekkje alle typer red-
ningsaksjonar og hjelpe folk året 
rundt, anten det er på Lifjell eller 
Norsjø. Dette er ei kjempeopp-
gradering av vår operative evne, 
fortel korpsleiaren.

Bruka, men god som ny
Prislappen på den nye bilen, 
fullt utstyrt, er omlag 600.000 
kroner. Den er fi nanisert mellom 
anna med bruk av inntekter frå 
støttebrev, som er sendt ut i heile 
kommunen.

I tillegg har korpset fått 
100.000 kroner frå Sparebank-
stiftelsen. Dette tilskotet var år-
saka til at dei kunne kjøpe denne 
bilen. Røde Kors har spytta inn 
ein god slump egne midlar. Bi-
len blei kjøpt bruka for å spare 
pengar. Operativ leiar, Håkon 
Solberg Kaasa, som har ansvaret 
for hjelpekorspsets utstyrspark, 
har sjølv bruka minst 75 timar 
på arbeid på bilen.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Fleire tilsynelatande kvardagslege gjenstandar 
hamnar nå i monter på det som truleg er verdas 
fyrste digitale museum for frivillig innsats.

Karianne Søfteland
redaksjon@boblad.no

– Det at menneske stiller opp for 
noko eller nokon utan å få betalt, 
og utan å vere tvungne til det, har 
ein enorm verdi. Det gir sjølv-
sagt ein gevinst i kroner og øre, 
men det har òg ein samfunns-
messig og mellommenneskeleg 
verdi som er heilt unik, seier Sti-
an Slotterøy Johnsen, generalse-
kretær i Frivillighet Norge, som 
er ansvarleg for gjennomføringa 
av Frivillighetens år.

Vil synleggjere verdien
Gjennom heile 2022 vil eit breitt 
utval frivillige organisasjonar bli 
løfta fram og heidra på museet. 
Målet er å vise breidda i kva 
frivillig arbeid kan vere, synleg-
gjere verdien som blir skapt av 
frivillig sektor, bidra til at fl eire 
ønskjer å delta – og ikkje minst 
gi eit solid klapp på skuldra til 
dei som legg ned 142.000 fri-
villige årsverk i å gjere ein for-
skjell.

Det kjem fram i ei pressemel-
ding frå Frvillighet Norge.

– Det er rett og slett Noregs 
aller viktigaste lagarbeid, seier 
Slotterøy Johnsen.

Viktigaste vaffeljernet
Gjenstandane som blir stilt ut 
på det digitale museet er sterke 
symbol for dei omlag 100.000 
frivillige organisasjonane som 
fi nst i Noreg – organisasjonar 
som driv med alt frå hornmusikk 
og husfl id til rettigheitskamp og 

karate, bønnemøte og livred-
ning.

Da det virtuelle bandet til 
museet blei klypt og utstillinga 
opna den 14. februar, fekk publi-
kum mulegheit til blant anna ta 
ein nærmare kikk på det vel-
brukte vaffeljernet frå Kirkens 
bymisjon, speidarskjerfet som 
er eit symbol på fellesskap, Brø-
lofonen frå Klimabrølet og inn-
samlingsbøssa frå TV-aksjonen. 
Historiene blir formidla gjen-
nom fi lm, lyd, foto og tekst, og 
publikum får eit møte med både 
organisasjonane og menneska 
bak gjenstandane.

Fleire gjenstandar 
Gjennom Frivillighetens år vil 
fl eire gjenstandar bli innlemma 
i det som kanskje er årets vikti-
gaste utstilling.

Stian Slotterøy Johnsen opp-
fordrar alle, om dei er med i ein 
frivillig  organisasjon, har tenkt 
på å jobbe frivillig, eller berre er 
nysgjerrige på ein viktig del av 
norsk kultur- og dugnadsarv, til 
å klikke seg inn på Frivillighe-
tens museum.

– Det er rett og slett rørande 
å tenke på alle dei viktige tima-
ne med frivillig innsats som ligg 
bak dei velbrukte gjenstandane 
som nå er stilt ut. Dei represen-
terer arvesølvet i samfunnet vårt 
og fortener ein sentral plass i 
historia om Noreg, avsluttar Sti-
an Slotterøy Johnsen.

BØSSE: Ei innsamlingsbøsse er ein av gjenstandane som 
blir vist fram på det digitale museet.     
      FOTO: Karianne Søfteland

Verdas fyrste
i sitt slag

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Skarphedin IL  
volleyball

Stemninga på ei trening med dåverande gutar 15-lag og assisterande trenarar. Hausten 2020.

LAGET
mitt!

Leiar
Mari Tvinde

Styremedlemmer 
Elisabeth B. Solberg, Louise G. Staurheim og 
Heidi B. Soterud

Grunnlagt
Under Skarphedin IL i 2018

Medlemstal
80

Finansiering
Medlemspengar, grasrotandel, andre til-
delingar, sponsorar og arbeid på dugnad.

Omsetning siste år
138.925 (2020)

Sponsorar
Sparebanken Sør. Vi ønskjer og håpar me får 
fl eire med på laget.

Medlemskontingent (pris)
Varierer i dei ulike aldersklassene.

Møtetid og -stad
Ulik tid/stad for dei 6 ulike gruppene me har.

Føremål
Skape volleyballglede i Telemark for folk i alle 
aldrar.

Aktivitetar
Innandørs og utandørs volleyball. Alder frå 11 
til 80 år.

Kven kan bli medlem?
Alle som har lyst å spele volleyball.

Kor kan ein melde seg viss ein vil bli medlem?
Sjå www.skarphedin.no/volleyball

Lagets største suksess og fi asko?
Suksessen er at me har aktive medlemmer i 
klubben vår i dag frå yngstemann på 11 år til 
eldste kvinne på 80 år. Det er me stolte av!

Kva er det merkelegaste laget har vore med på?
Koronapandemien. Kan trene, kan ikkje trene? 
Dei under 20 kan trene, men ikkje spele kamp, 
osv. osv. osv.

Største utfordring for laget?
Halleiga i kommunen vår er for høg.

Satsingsområde framover?
Rekruttere fl eire juniorar. Herrelaget har mål 
om opprykk til 3. divisjon allereie i 2022. Opp-
retthalde aktiviteten i gruppa vår.

Kva blir laget hugsa for om 30 år? 
At klubben vår har klart å skape volleyball-
glede i Bø, fl eire landslagsspelarar og volley-
bal leldsjela Frode Tvinde.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Jaktar på frivillige

VIL HA MED FLEIRE: Sauherad skytterlag vil ha fl eire med på laget. Her prøvar dei å rekruttere ordførar Siri Blichfeldt Dyrland, som viser seg å ha talent. 
Instruktørane er Torgeir W. Lia (f.v.), Kjell Juvland, Gunnar Reinsborg, Dag Robert Hansen, Kaja Broen Eriksen og Tor Oddvar Ramsvik. Foto: Gro B. Røiland

Nyheiter side 16-17 

 Skuleval
Innan 1. mars må 10. 
klassing ane bestemme seg 
for val av videragåande sku-
le. Ellen Hogstad-Erikstein 
og Bjørnar Sanda er blant dei 
som alt har tatt valet.

Trening 
Marianne Innleggen og Anita 
Høiland er to av damene 
som har stor glede og nytte 
av treningstilbodet hos Driv. 
Meistring, sosial tryggleik og 
vekttap er stikkord.

Nyheiter side 14–15 Nyheiter side 11 

Alt av dagligvarer, 
også på søndag!

Åpen hver dag hele døgnet!

Hegna Landhandel

g p g

Du finn oss på grensa 

mellom Bø og Seljord!0

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

I skytehallen på 
Nordagutu ligg 
seks unge gutar 
klare på stand-
plass med kvar si 
rifle. Dei er re-
kruttar i skyttar-
laget med historie 
tilbake til 1868.

Gro Birgitte Røiland
gro@boblad.no - tlf. 930 22 398

I 154 år har Sauherad skytterlag 
samla jakt- og skyteinteresserte 
til trening, konkurransar og so-
sialt samver.

Det starta i 1868 som Saude 
skytterlag. I 1874 blei det til 
Saude og Nes skytterlag og i 
1885 til Hjuksebø skytterlag, før 
det gjekk tilbake til Saude skyt-
terlag i 1892. Da blei også sky-
tebanen på Sundsmoen etablert.

 I 1921 bytta laget namn til 
Sauherad skytterlag. Det har  
vore namnet sidan.

Rekruttering er viktig
For hundre år sidan hadde laget 
30 medlemmer. I dag har laget 
300 medlemmer i alle aldrar.

Heddølen Torgeir W. Lia er 
leiar både i Sauherad skytter-
lag og Telemark skyttersamlag, 
som er fylkesleddet i den lands-
omfattande organisasjonen Det 
frivillige skyttervesen. Skyttar-
samlaga har mellom anna ansvar 
for opplæring. Å lære opp nye, 
ikkje minst barn og unge, er ei 
prioritert oppgåve også i Sauhe-
rad skytterlag. 

Ønskjer fleire unge
Av dei 300 medlemmene i laget, 
er 24 under 20 år. Lia ønskjer 
seg fleire medlemmer i laget, 
både unge og eldre.

– Me treng også fleire til å bi-
dra i drifta, seier Lia.

Tolv av ungdomane er aktive 
i konkurranseskyting. Ei av dei 
er Kaja Broen Eriksen (18) frå 
Holtsås, juniornoregsmeister frå 
NM i elgbaneskyting i 2019.

Under samme NM tok Kaja 
gull i fylkesskyting, sølv i lag-
skyting og sølv i dameklassen. 
Sauherad Jaktskytterklubb var 
godt representert på dette NM 
og tok til saman ti medaljer.

Kaja er aktiv i Sauherad skyt-

terlags jaktskytterklubb, som er 
ei underavdeling i skyttarlaget. 
I denne formen for konkurranse 
skyt ein på beveglege blinkar, 
noko som gjer det meir likt jakt.

Interessert i jakt
Det var jaktinteressa som fekk 
Kaja inn i skytesporten. Ho jak-
tar på det meste frå fugl til hare, 
elg og rådyr.

– Eg skulle trene til jaktsky-
ting, men blei overtalt til å byrje 
med konkurranseskyting, fortel 
Kaja.

– Og så blei du plutseleg ein 
av Noregs beste, seier Tor Odd-

var Ramsvik, leiar i Sauherad 
jaktskytterklubb og den som 
overtalte henne til å byrje med 
konkurranseskyting.

Mengdetrening er tingen for 
å bli ein god skyttar. Kaja trenar 
på banen fire-fem gonger i veka. 
Frå ho var seks-sju år gamal var 
ho med far på skyttarbanen, og 
ho konkurrerte fyrste gong som 
13-åring. Da blei ho nummer fire 
i fylkesmeisterskapet.

Frå 8 år og oppover
Måndag er treningsdag for dei 
yngste i laget. Jaktskyttarane 
trenar på tysdag og seniorane 

skyt på torsdag.
Denne måndagskvelden kjem 

det seks gutar i alderen 8 til 14 
år for å skyte. Barn og unge un-
der 20 år får låne alt utstyr av 
Sauherad skytterlag, opplyser 
Lia. For medlemskontingenten 
på 100 kroner i året får dei til-
gang til ammunisjon, våpen og 
klede. Skyttarane brukar spesi-
elle jakker som gir ekstra støtte 
og stabilitet under skytinga.

I skytehallen ligg gutane 
langflate på standplass, klare til 
innsats. Veteranane i klubben 
gjev instruksar, rettleier og føl-
gjer med på kva ungane gjer.

Det er roleg og konsentrert 
stemning før det smell laus, un-
gane har full fokus. Skytehallen 
på Sundsmoen er topp utstyrt 
med elektroniske skyteskiver. På 
tavlene ved kvar standplass kan 
skyttarane sjå blinken og korleis 
dei treff.

Foreldra følgjer med frå bak-
erste benk, blant dei Øyvind Flå-
tin, pappa til Sondre på 8 år

– Det er fantastisk å ha ein så 
fin plass, det er sosialt både for 
ungar og foreldre. Her lærer dei 
om sikkerheit, korleis behandle 
skytevåpen og dei får oppleve å 
føle meistring, seier Flåtin.

TRENINGSKVELD: Måndag er treningskveld for dei yngste i laget. F.h. Sondre Vegheim Flåtin (8), Jon Espen Lia (8), Aksel 
Lia (10), Snorre Skalstad (14), Arthur Kigen (12) og Edvard Kigen (10). Bak f.v. mamma Ingunn Skalstad og Gunnar Reins-
borg, Kjell Juvland og Dag Robert Hansen frå Sauherad skytterlag.  Foto: Gro Birgitte Røiland

Ladar opp til aktiv vår og sommar
I april opnar Sauherad skytterlag 
for sommarsesongen, og helga 
i månadsskifte april/mai er det 
Sauheradstevnet 2022. Laget ven-
tar innrykk av skyttarar frå store 
delar av Sør-Noreg, opplyser leiar 
i lager, Torgeir W. Lia. Same helg 

er det stemne også i Notodden og 
Bamble, noko som betyr at skytta-
rar kan delta på fleire stemne same 
helg. I mai er det fylkesmeister-
skap og i juni landsdelsmeister-
skap for elgbane, begge delar i regi 
av jaktskyttarklubben.

Skyttarar frå 8 til 80 pluss

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

0 pluss

Det frivillige skyttervesen sidan 1892
Skytesport i Noreg kan spo-
rast tilbake til Det bergenske 
Skydeselskab som blei stifta i 
1769. Det frivillige skytterve-
sen (DFS), som blei oppretta av 
Stortinget den 30. juli i 1892, 
samla alle dei ulike skyttarla-

ga. DFS er ein norsk forsvars-
relatert organisasjon for skyting 
med fi n- og grovkalibra rifl e og 
den største organisasjonen for 
skytesport i Noreg. Formålspa-
ragrafen blei sist endra og god-
kjent av Stortinget 16. desember 

2016. Her står det at Det frivil-
lige skyttervesen sitt formål er 
å fremje god våpenkultur og 
praktiske skyteferdigheiter, samt 
sikre tilgang til ein desentralisert 
skytebanestruktur til nytte for 
Forsvaret og samfunnet elles. 

Skyttarane i DFS er alle med-
lemmer av eit skyttarlag knytt 
til DFS. DFS samarbeider med 
ulike avdelingar i Forsvaret, og 
da spesielt Heimevernet, som 
skyttarlaga låner ut skytebane-
anlegga sine til. DFS arrangerer 

også skyteskular for nybyrjarar. 
Landsskyttarstemnet, som er 
noregesmeisterskapet i banesky-
ting, feltskyting, felthurtigsky-
ting, skogsløp og stangskyting, 
er det største arrangementet i 
DFS. Kjelde: Wikipedia

Bø skyttarlag er 
snart historie

SKYTTARHUSET: Leiar i Bø skyttarlag, Terje Slåttedalen, ved skyttarhuset på Nordbøåsen i 
2019. Nå er huset rive, saman med alt anna av skyttarlagets anlegg.  Foto: Marta Kjøllesdal

Fyrste leiar i Bø skyttarlag var Halvor H. Skogen. 
Terje Slåttedalen blir den siste. Det er litt sårt.

Gro Birgitte Røiland 
gro@boblad.no –  tlf. 930 22 398 

Ifølgje Bøsoga blei Bø skyttar-
lag skipa i 1873. Blant dei fyrste 
medlemmene var mange av byg-
das mest velståande bønder, som 
hadde råd til gode våpen.

– Ei hovudsak for skyttarlaget 
blei difor å skaffe gode våpen, les 
me i Bøsoga.

Nå prøver Bø skyttarlag å 
kvitte seg med våpen. Pandemien 
har bremsa prosessen.

 – Kjøparar må ha våpenløyve. 
For å få det, må ein vise til aktivi-
tet. Det har vore vanskeleg under 
pandemien med mest ingen akti-
vitet, seier styreleiar Slåttedalen.

Avviklingsstyre
Bø skyttarlag er ennå ikkje for-
melt nedlagt og har eit avvi-
klingsstyre på tre personar. Dei 
siste fi re-fem åra har alt handla 
om avvikling, om å rive anleg-
get, selje eigedelar og fi nne løys-
ing for kulefanget. Alt av anlegg 
er nå rive, utanom utedoen. Den 
skal også ned. Ifølgje Slåtteda-

len er miljødepartementet kopla 
inn i saka med kulefanget, der 
det ligg bly og kopar etter 100 år 
med skyting.

Anlegget har stått på ei fes-
tetomt med 100 års avtale. Da 
avtala gjekk ut i 2012, ville skyt-
tarlaget utvide og bygge nytt. 
For å gjera det, ønskte dei å kjø-
pe tomta anlegget låg på.

 – Grunneigar ville ikkje sel-
je. Det blei prøvd med eit ma-
keskifte som enda opp som sak 
i jordskifteretten. Der vann me 
fram, men ein anke til lagmanns-
retten endra utfallet og laget tap-
te saka. Da gjekk lufta ut av oss. 
Me kunne leige grunnen vidare, 
men me fann ut at nok er nok, 
seier Slåttedalen.

– Forgubbing
Å rekruttere folk til frivillig 
innsats i leiing av lag kan vera 
tungt, det har Bø skyttarlag er-
fart. Aktiviteten i laget har dab-
ba på 2000-talet.

– Laget er halde i kunstig an-
dedrått dei siste 15 åra. Det blir 

meir og meir krevjande når det 
bare er dei same folka som må 
trå til gong etter gong, det slit.
Til slutt var det ikkje gnist igjen, 
seier Slåttedalen.

Rekruttering til skyting har 
vore bra, men det har skorta på 
konkurranseaktiviteten.

– Rekrutteringa går i bøl-
gjedalar, men det har aldri vore 
vanskeleg å få tak i ungdom til 
å skyte. Å få dei med på stem-
ne og konkurransar har derimot 
vore eit problem. Så det har blitt 
ei forgubbing, seier Slåttedalen.

Øvre Bø sidan 1945
På Herremo held Øvre Bø skyt-
tarlag til. Ifølgje Bøsoga blei la-
get etablert av utbrytarar frå Bø 
skyttarlag i 1945. Anund Espe-
dalen var fyrste leiar, og i 1947 
hadde laget 71 medlemmer.

Nå er Olav Anders Hellekås 
leiar av laget, som har 150 med-
lemmer. Aktiviteten er storvilt-
prøva frå juni til september, som 
150 personar tok i fjor. Elles er 
banen open for skytetrening for 
medlemmer.

– Fordelen er at folk kan trene 
aleine. Det er ikkje mange dagar 
i veka at det ikkje er skyting på 
Herremo, seier Hellekås.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Fleire av IL Skarphedin håndballs aktive spela-
rar bruker noko av vinterferien på å vere instruk-
tørar på handballskulen.

Unni Buverud (tekst og foto)
vikar1@boblad.no

Kvart år arrangerar lokallaget 
håndballskule i vinter- og haust-
ferien. Klubben har fi re lag blant 
dei eldste; 15 år, junior-, dame- 
og herrelag. 

Og skal me tru leiar Lars Jø-
rum, er det ikkje vanskeleg å få 
nokon til å vere instruktørar.

Fordeler jobben
– Dette er ein dugnad for klub-
ben. Me fordeler instruktørjob-
ben på fem personar kvar dag.
Det er folk som sjøl spelar ak-
tivt på dei eldste laga. Nokre har 
erfaring fra å trene andre lag og 
har vore med på dette tidlegare, 
seier Jørum.

Han fortel at dei har den-
ne håndballskulen som eit 
rekrutterings tiltak til klub-
ben. Klubben har lag for 7- til 

12-åringar, og mange av dei er 
med på handballskulen. Men 
handballskulen er òg et tilbod til 
ungar som ikkje har andre tilbod 
i ferien, og som har lyst til å prø-
ve handball.

Ein bra praksis
Amalie Dalen Bergskås er ein av 
instruktørane. Ho spelar på laget 
til jenter 20, og synest ikkje det 
gjer noko å bruke ein dag av fe-
rien til å vere med på handball-
skulen.

– Eg går på idrettslinja og har 
ledelse og instruksjon som fag, 
og då er dette bra praksis. Det 
er både moro og lærerikt, seier 
Amalie.

Både ho og dei fi re andre in-
struktørane som var til stades 
onsdag, var samde i at det er 
greit å gjere ein slik dugnad for 
handballen.

INSTRUKTØRAR: Amalie Dalen Bergskås, Sofi e Tveter, 
Jenny Holsæther, Tonje Sannes og Celine Stadskleiv For-
berg var instruktørar på handballskulen onsdag.

FULL FART: Spelet er i gang, ungane prøvar så godt dei kan 
å følge instruktørens rettleiing.

Dugnad for 
handballen

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Norsk Forbund for Utviklingshemmede 
Midt-Telemark lokallag - NFU

Magnus på besøk i Den lille dyrehage

LAGET
mitt!

Leiar: Audny Simonsen
Styremedlemmer: Elin Kisfoss, Elisabeth 
F. Erikstein, Margit Helga Thoen, Sigmund 
Lynge stad, Eilev Gunnar Snippen, Johannes 
Hegna.
Grunnlagt: Ca. 1959, med diverse namne-
endringar gjennom åra.
Medlemstal: 66.
Finansiering: Norsk Tipping grasrotandel, Bø 
Senterbingo og medlemskontingent.
Omsetning siste år: Kr.183.000,-.
Sponsorar: Ingen.
Medlemskontingent (pris): Kr. 495,- per år, 
husstandsmedlem kr. 250,-.
Møtetid og -stad: Ca. 5 møte i året på Mari-
posa.
Føremål: Følgje opp tilbodet til psykisk 
utviklingshemma, rettigheiter til avlastning, 
bustad og arbeidstilbod, vera med i brukarut-
val i kommunen som inneber samarbeid med 
kommunen. Arrangere diverse sosiale saman-
komstar til stor glede for alle. Yte vesentlege 
bidrag til utstyr på snikkaravdelinga på Driv ar-
beidssenter, strikkemaskin og utstyr til kaféen 
Mariposa m.m. Støtte til kurs for kommunalt 
tilsette.
Aktivitetar: Juletrefest, grillfest, haustfest og 
julebord er faste aktivitetar. I tillegg kjem og 
gjerne turar som til Den lille Dyrehage, Lange-
drag e.l. Barneforestillingar og ridning.
Kven kan bli medlem? Pårørande til psykisk 

utviklingshemma, psykisk utviklingshemma 
og andre som ynskjer å engasjere seg og vera 
med i laget.
Kor kan ein melde seg viss ein vil bli medlem?
NFU Norsk Forbund for Utviklingshemmede. 
På heimesida fi nn du innmeldingsskjema.
Lagets største suksess og fi asko? Vår største 
suksess er blant anna oppbygging av snikk-
aravdelingen på DRIV og Mariposa samt opp-
følging av bustader. Tidlegare innsats frå leiar 
var eit viktig påtrykk for å skaffe gode bustader 
i Bø etter reformen om tilbakeføring frå insti-
tusjonar.
Kva er det merkelegaste laget har vore med på?
Det er at me har investera så mykje i arbeids-
plassen til våre utviklingshemma, noko som 
skulle vore ei kommunal oppgåve.
Største utfordring for laget? At me får med-
lemmer nok til å drifte laget, dvs. nyrekrutte-
ring av medlemmer. Og at våre utviklingshem-
ma får like mogelegheiter til jobb, bustad og 
fritidsaktiviteter som alle andre.
Satsingsområde framover? Eit så godt liv som 
råd for utviklingshemma, bustad, arbeid og fritid 
og at me støttar lag og foreiningar som innklu-
derar våre. Støttar medlemmene etter behov.
Kva blir laget hugsa for om 30 år? Det at 
me har investera så mykje i arbeidsplassen til 
våre utviklingshemma, noko som skulle vore 
ei kommunal oppgåve.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

IL Skarphedin såg 
dagens ljos i 1891, 
som eit av dei 
første idrettslaga 
i Telemark. Det 
starta med ski, 
og framleis står 
skisporten støtt i 
laget.

Unni Buverud
redaksjon@boblad.no

André Horgen, dagens leiar av 
IL Skarphedin langrenn, fortel 
om eit lag som framleis er fullt 
oppegåande.

– Nokre årskull, som 2007, 
er fråverande. Elles har me bra 
rekruttering i alle grupper, med 
ungar fra 9-års alder og opp til 
junior, som er 19-20 år. Me har 
heldigvis ikkje merka særleg frå-
fall i rekruttering grunna korona-
restriksjonar, seier Horgen.

Sommar og vinter
– Kva gjer laget for å rekruttere 
utøvarar?

– Me arrangerer onsdagsrenn 
i januar og februar som er opne 
for alle. Då er det mellom 120 og 
130 deltakarar, både frå klubben 
og dei som ikkje er medlemmer. 
Dei yngste er tre-fi re år. Det er 
seks onsdagsrenn i løpet av vin-
teren, men me har litt utfordring 
med snø på Nordbøåsen. Difor 
brukar me Grønkjær Skisenter 
ein del, der IL Skarphedin er inne 
på eigarsida, seier Horgen.

På Nordbøåsen disponerer 
langrennsgruppa ein kilometer 
rulleskitrasé i sommarsesongen.

– Me har skiskule med rulles-
ki om sommaren og Sommarland 
skifestival under Telemarksveka, 
for å nemne noko av det me gjer 
for å skape interesse rundt lang-
rennsgruppa, seier Horgen.

Samarbeid er viktig
I år blir det verdscup på rulleski 
i Bøgata for første gong. Horgen 
håper det også vil bidra til auka 
lokal interesse for skiidrett.

– Har Noregs innsats i VM og 
OL auka interessa for skisporten 
lokalt?

– Kanskje litt. Dei fl este er 
nok med fordi det er sosialt og 
morosamt, men eg trur nok at 
slike hendingar gjev positiv 

merksemd for langrennsgruppa, 
seier Horgen.

Langrennsgruppa samarbeider 
med Bø skiskyttarlag om bruk 
av anlegget på Nordbøåsen. Dei 
samarbeider med Skarphedins 
friidrettsgruppe om sommaren, 
der skigruppas utøvarar er med 
på løpetrening som ein viktig del 
av kondisjonsbygginga.

Innsats frå foreldre
Også i langrennsgruppa er det 
mykje dugnad, både med trening, 
arrangement og styrearbeid. La-
get har fem trenarar, ungdom frå 
universitetet og idrettslina på vi-

daregåande. I tillegg hjelper no-
kre foreldre til med treninga.

– Langrenn krev litt innsats 
frå foreldre, det er ein stor fordel 
at dei bidreg inn i laget. Tidlega-
re var det mykje lotteri for å få 
inn pengar. I dag har me mange 
lokale sponsorar, det fi nst ulike 
søknadsordningar og me har ei 
god inntektskjelde i Sommarland 
skifestival og andre arrangement. 
Me brukar heller dugnadsinnsat-
sen til arrangement enn til kake-
baking. Det er viktig å ha ei ivrig 
kjerne med folk, dei får ofte med 
seg andre, seier Horgen.

Målet er at skigruppa skal 

vere for alle. Langrenn skal vere 
morosamt, det sosiale er viktig. 
Samstundes blir det lagt til rette 
for utvikling, slik at utøvarar kan 
satse og bli gode.

Ustabile forhold slit
Langrennsgruppa er ein del av 
Telemark idrettskrets. Horgen 
fortel at medan det i Telemark 
har blitt færre skiklubbar og min-
dre skiarrangement med åra, er 
IL Skarphedin langrennsgruppe 
nå ein av dei største i fylket. Han 
trur mykje skuldast at dei har ski-
renn og arrangement heile året.

Trass i utfordringar med usta-

bile snøforhold og varierande 
medlemstal, føler Horgen at 
langrennsgruppa står støtt for å 
møte framtida. Han har tru på  
meir samarbeid mellom klubbar 
lokalt og i fylket når det gjeld 
trening og arrangement.

– Ustabile snøforhold slit på 
motivasjon. Dei ivrigaste trenar 
uansett, men for dei fl este er det 
ein barriere å reise til Grønkjær. 
Diverre har me ikkje kunstsnø 
på Nordbøåsen. Det har vore 
vurdert, men funne for dyrt. Då 
er det viktig at me har Grønkjær. 
Der treffer me òg deltakarar fra 
Heddal og Gransherad.

FRAMTIDA SIKRA: Rekrutteringa til langrennsgruppa er bra. Her er utøverar fra 2. til 5. klasse saman med trenarane Emil 
Knutsen Berg og Iver Semb Vestgarden.

Dobling i talet på utøvarar
I 2013 var det om lag 25 aktive 
løparar i Skarphedin langrenn, 
opplyser André Horgen (bildet). I 
dag er det rundt 50 i alderen 9 til 
20 år, altså ei dobling. Dei fl este 
er på trening, men det varierer litt 
i talet på dei som går skirenn. Av 

dei aktive er det fi re juniorløparar 
som går aktivt, det er sju utøvarar 
født mellom 2008 og 2006, 14 
utøvarar i årskulla 2009 og 2010, 
14 i årskulla 2011 og 2012 og sju 
utøvarar fødd i 2013, som er den 
yngste gruppa.

Eldst, men framleis fu

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

full av liv

Idrettslaget som tok namn etter den norrøne skihelten
«Vinteren 1891 kom 10-12 ung-
domar saman og skipa Skiklub-
ben Skarphedin. Det vart halden 
to møte, men sjølve skipingsda-
toen var 31. januar. 73 medlem-
mer melde seg inn første året. 
I 1899 var dei oppe i heile 192 

medlemmar.» skriv Olav Rovde 
i boka Bø-idretten gjennom 100 
år. Skiidrett var starten på even-
tyret for laget, som tok namn 
etter den norrøne skihelten. Ski 
var einaste aktiviteten i laget 
fram til mellomkrigsåra. Det 

starta med langrenn, kombinert 
og hopp. I dag er også alpint, fot-
ball, handball, friidrett, symjing, 
sykling og barneidrett ein del av 
det som nå heiter IL Skarphed-
in. «Det er særleg to menn som 
trer fram som drivkrefter bak 

skipinga av Skarphedin; Olav 
Lien og Sveinung Hasarud. Dei 
hadde ein bakgrunn med mange 
fellestrekk. Olav Lien blei første 
formann i Skarphedin, og han 
sat heilt fram til århundreskiftet» 
skriv Olav Rovde i boka.

Lite som lag, stor 
på frivillig innsats

MIDT I BLINKEN: Svein Haug kontrollerer at skotet sit midt i blinken. Han er takksam for all 
dugnad som leggast ned i laget.  Foto: Unni Buverud

Bø skiskyttarlag vaks fram som ei 
knoppskyting frå Bø skyttarlag, bygd 
på frivillig basis. Laget har fostra fl ei-
re talent og står no støtt åleine, takk 
vere dugnadsinnsats.

Unni Buverud 
redaksjon@boblad.no

Svein Haug, leiar av Bø skiskyt-
tarlag, fortel at laget blei regis-
trert i 1984. Før det hadde laget 
eksistert på frivillig basis i 10 år.

Det er ikkje del av IL Skarp-
hedin, men har eigarskap i løype-
laget. Og dei er med i Telemark 
og Vestfold skiskytterkrets.

Mykje dugnad
– Frivilligheit har alltid stått 
sterkt i skiskyttarlaget. Det kun-
ne på det meste vere oppimot 
100 frivillige som stilte opp på 
renn. I dag er det færre, men 
framleis gjer mange foreldre ein 
god dugnadsjobb. Mange tu-
sen timar blir brukt i arbeid for 
laget, berre i løypelaget åleine 
legg fem-seks mann ned omlag 
700 timar i året til beste for fol-
kehelsa i Midt-Telemark, seier 
skiskyttarleiaren.

Ikkje minst er det lagt ned 
mange timar på skiskyttararena-
en på Nordbøåsen. Området er 
fornya med asfalt, og det er sett 
opp lys langs løypa.

Skiskyting har blitt ein heilårs-
idrett. Når skisesongen er over, 
tek dei rulleskia i bruk.

All trening går føre seg i an-
legget på Nordbøåsen, men det 
hender at dei brukar anlegget på 
Grønkjær vinterstid, viss snøfor-
holda er dårlege her.

Mange talent
Haug er snar med å legge til at 
tilbodet er for alle som har lyst 
til å prøve seg. Det gjeld også 
dei med funksjonshemming.

Her er låg terskel, skiskyting 
skal vere morosamt.

Laget har fostra mange talent. 
Eit av dei var Aslak Nenseter, 

som mellom anna har VM-tittel 
i stafett for junior.

I dag er Mari Elvestad den 
som har nådd lengst, med delta-
king i Norgescup.

At laget har mange talent, 
trur Haug blant anna skuldast at 
dei har teke godt vare på ungane 
oppgjennom åra. Til dømes er 
dei på samling på Liatoppen i Ål 
kvart år. I år har 15-16-åringane 
også delteke på MOT-samling i 
regi av forbundet.

Årets høgdepunkt
Skiskyttarlaget tel nå kring 60 
medlemmar med smått og stort, 
17 av dei er aktive i alderen frå 
10 år og opp til 18-19 år.

Haug seier dei har god sprei-
ing i alder, men her som hjå 
mange andre vatnast det ut i dei 
eldste årsklasser.

Pandemien har gjort at talet 
på aktive har minka. Likevel 
meiner Haug skiskyttarlaget har 
god rekruttering.

Nå ser alle fram mot årets sto-
re høgdepunkt, samlinga på Lia-
toppen, der startskotet fyrast av 
fyrste helga i april. Dit reiser 14 
løperar frå Bø skiskyttarlag med 
foreldre og søsken.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Malene Haugland Sørlie har starta innsamlings-
aksjon for Ukraina. Bilane køyrer alt i kveld, 
torsdag. 

Marta Kjøllesdal 
marta@boblad.no – 976 88 692

Måndag la Sørlie ut ei melding 
på Facebook der ho spurde om 
det var interesse for å vere med 
og organisere ei innsamling til 
Ukraina. Det er det veldig mange 
som vil. 

– Eg har ikkje nokon forbin-
delse med Ukraina og eg veit 
ikkje korleis det er å oppleve 
krig, men eg veit mykje om kor-
leis det er å ha det vondt inni seg. 
Eg har lyst å gjere noko, seier ho. 

Barnegråten Sørlie høyrer på 
nyhetene har «brent seg i rygg-
margen» på ho. 

– Eg trudde me var kome len-
ger, legg Sørlie til. 

Ho peikar på at Noreg er eit 
rikt land og me har mykje å hjel-
pe til med. 

Ho har kontakt med Tov Kaa-
sin i Grenland som igjen har kon-
takt med eit krisesenter i Polen. 
Tanken er at dette skal vere hjelp 
til folk som har fl ykta til Polen. 
Ho har sett innslag på NRK om 
naudhjelp som berre blir dumpa 
på grensa mellom Ukraina og 
Polen, og seier det ikkje vil skje 
med desse varene. 

– Eg håpar nokon, helst ein or-
ganisasjon, kan ta kontakt og at 
dette kan bli noko større på sikt, 
seier Sørlie. 

Ho har blitt kontakta av re-
presentantar frå Bø og Sauherad 
Røde Kors om at dei har lokale 
til å lagre varer i. Først hadde ho 
tenkt å samle inn leiker og likn-

ande som ein kunne ha klart på 
mottaket på Dagsrud i Nome til 
fl yktnigar som kjem dit, men der 
har dei ikkje noko ordning for 
det. 

Ho opplyser at mannen hen-
ner, Torbjørn Haugland, har kon-
takt med Kaasin Han sponsar 
drivstoff til fi re bilar med skåp-
hengar. 

– Nå har det nesten kome for 
mykje klede, seier Sørlie. 

Ho håpar folk sender meir av 
dei andre tinga som står på lista 
ho har lagt ut. Lista ho har lagt ut 
med ting ein ønskjer stammar frå 
den ukrainske ambassaden. 

Sørlie har også blitt kontakta 
av folk som seier dei helst vil gi 
via private der alt går til mottaka-
ra og ikkje administrasjon. 

– Eg er stolt av folk, seier Sør-
lie. 

Ho opplever berre positive re-
aksjonar. 

Sjølv kjenner ho dei som skal 
køyre varer til Polen og kjenner 
seg trygg på at det kjem fram. 

Varene frå Bø blir levert til 
Grenland onsdag kveld. Torsdag 
køyrer bilane til Polen. 

Kaasin seier at responsen har 
vore veldig stor. Han får inn va-
rer frå mange kantar. Det har 
kome inn for mykje klede. Han 
vil sortere før han sender bilane 
avgarde. 

– Me tek ikkje imot pengar, 
men kjøp slikt som førstehjelps-
utstyr, sanitære ting og batteri, 
seier Kaasin. 

VIL GJERE NOKO: Malene Haugland Sørlie har lyst til å 
gjere noko og har starta innsamling for folk i Ukraina. 

Samlar inn 
til Ukraina

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Friidrettsgruppa i Skarphedin

Barneløpa til Skarphedin friidrett er veldig populære. Her frå Gullbringbanen i Bø.
Arkivfoto Bø blad 

LAGET
mitt!

Leiar:
Rune Romnes

Styremedlemmer: 
Sigbjørn Hjelmbrekke, Matias Tinsei Sunde, 
Ingrid Berge Dyrud, Anlaug Haukvik Grave, 
Daniel Næss, Mohamad Alhasoun

Grunnlagt: 
1928

Medlemstal: 
98, herav 47 barn under 12 år

Finansiering: 
Sponsor, tilskudd (LAM-midler, grasrotandel, 
momskompensasjon og bingo) og arrangement

Omsetning siste år 2020: 
Kr. 100.978

Sponsorar: 
Sparebanken Sør, Brødrende Kallesten Rør, 
Midt-Telemark Energi og Sport 1 Glexe

Medlemskontingent (pris):
Gratis, krev bare medlemskap i IL Skarphedin

Møtetid og -stad: 
På vinteren Bø skule og resten av året på Fri-
idrettsbanen ved universitetet

Føremål: 
Ha eit godt tilbod for både dei som satsar aktivt 
på friidrett og for dei som ønskjer å ha det gøy 
med friidrett

Aktivitetar:
Treningar ein gong i veka utanom feriar og i 
desember, stemne på banen og arrangement 
slik som Sport 1 Karusellen og Glekse opp.

Kven kan bli medlem?
Alle kan bli medlem som likar å halde seg i 
aktivitet

Kor kan ein melde seg viss ein vil bli medlem? 
https://skarphedin.no/friidrett/

Største utfordring for laget? 
Å få tak i trenarar

Satsingsområde framover?
Oppretthalde treningsgleda og samhaldet som 
ein har på trening og i konkurransar, samt å få 
fl eire deltakerar med på konkurransar, både i 
regionen og nasjonalt.

Kva blir laget hugsa for om 30 år?
At ein ikkje tar betalt for aktiviteten, samt at 
alle som vil kan vere med, uansett alder og 
kjønn.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Det starta i 1988 
som eit student-
prosjekt. 34 år og 
mange hundre 
konsertar seina-
re lever Bø jazz-
klubb i beste vel-
gåande, driven på 
hundre prosent 
frivilligheit.
Gro Birgitte Røiland
gro@boblad.no - tlf. 930 22 398

På Bø jazzklubb si heimeside 
ligg oversikt over konsertane 
tilbake til starten i 1988. Den 
viser at Bø jazzklubb gjennom 
meir enn tre tiår har gjeve byg-
da konsertopplevingar på høgt 
nivå, med profesjonelle musika-
rar innan mange ulike sjangrar. 

I styret sidan 1989
Jazzklubben blei stifta som eit 
studentprosjekt på kulturstudiet 
ved Telemark distriktshøgskule. 
I 1989 kom Øystein Akselberg, 
som da var student i Bø, inn i 
styret. Sidan har han vore med.

Sjølv om ingen kan måle seg 
med Akselberg i fartstid, er jazz-
klubbstyret prega av kontinuitet. 
Leiar Kristoffer Mosfjeld kom 
inn i 2008, og året etter blei han 
leiar. Paret Ingebjørg Ørnulfs-
datter Nordbø og Per Johan 
Nordvik er usikre på kor lenge 
dei har site i styret, men det ligg 
ein stad mellom 10 og 20 år. I 
styret er også Per Hestetun, Kaja 
Bø Kaasa og Ottar Kåsa.

Lyttande publikum
Saman legg styret ned svært 
mange dugnadstimar i mellom 
anna programmering, booking, 
rigging, billettsal og rydding. Frå 
fi re konsertar i 1988 ligg Bø jazz-
klubb nå på rundt 15 konsertar 
i året. I 2000 var det oppe i re-
kordmange 23. Omsetninga er på 
nærmare 800.000 kroner i året.

Drivkrafta er skaparglede og 
musikkglede.

– Det er moro å få til konsertar 
og sjå at folk kosar seg. Og så er 
det alle dei gode tilbakemeldin-
gane frå musikarane, seier Aksel-
berg.

Bø jazzklubb er kjent for å ha 
eit lyttande og interessert publi-
kum.

– Me får stadig gode tilbakemel-
dingar frå artistar og publikum, 
seier Mosfjeld.

– Eg synest det er fantastisk 
at ein så liten plass som Bø kan 
oppleva så store artistar. Eg kos-
ar meg skikkeleg med å vera 
med på dette, seier Nordbø.

På fl yttefot
I starten heldt Bø jazzklubb til 
på Kroa, som da var på Napas-
taa. Så blei det restaurantane Bø-
vern på Fagerheim og Grillen på 
Vertshuset. Vertshuset var lenge 
fast scene. På grunn av ombyg-
ging fl ytta jazzklubben hausten 

2016 inn i Parketten på Bø ho-
tell. Der var jazzklubben fram til 
pandemien. Hausten 2020 fl yt-
ta Bø jazzklubb konsertane til 
Gullbring kulturanlegg, der dei 
har vore sidan.

God musikk til folket
Musikalsk spenner klubben 
langt vidare enn tradisjonell 
jazz. Pop, rock, viser, folkemu-
sikk og blues er som regel repre-
sentert på programmet.

– Me vil alltid vera jazzklubb 
i botn, men me strekker strikken 
og har ei god blanding. Me har 
alt frå pling plong i to timar til 

popkonsert, seier Mosfjeld. 
– Kva er klubben si målset-

ting?
– Å gje god musikk til folket, 

seier Nordvik.
– Ja, det er så enkelt som å 

presentere god musikk. Me som 
driv med dette synest også det er 
gøy å vera saman og gøy å boo-
ke artistar, seier Akselberg.

Støtta av Kulturrådet
At klubben kan arrangere kon-
sertar med artistar ein elles må til 
større byar for å fi nne, skuldast 
tilskot. Bø jazzklubb er støtta av 
Kulturrådet, Norsk Jazzforum, 

Vestfold og Telemark fylkes-
kommune, Sørnorsk Jazzsenter, 
Sparebankstiftinga Bø og Fond 
for utøvende kunstnere. Støt-
ta frå Kulturrådet har auka frå 
75.000 kroner i 2009 til å ligge 
på 300.000 kroner i året.

– Me er på topp i vår region, 
som er Agder og Vestfold og Te-
lemark, seier Mosfjeld.

– Men me lever ikkje bare av 
tilskot. Bø jazzklubb kan arran-
gere så bra konsertar fordi me er 
gode til å søke tilskot, men også 
fordi me har eit publikum som 
stiller opp gong etter gong. Det 
er viktigast, seier Akselberg.

STYREVETERANAR: Kristoff er Mosfjeld (f.v.), Ingebjørg Ørnulfsdatter Nordbø, Per Johan Nordvik og Øystein Akselberg har 
mange års fartstid i Bø jazzklubb. Gleda ved å skape konsertar og spreie god musikk er viktig drivkraft for dugnaden.
  Foto: Gro B. Røilanbd

Grieg med Bugge og Lillo-Stenberg
Edvard Grieg og nokre av våre 
mest kjente norske diktarar er 
tema når Lars Lillo-Stenberg, 
Bugge Wesseltoft og Ellen Andrea 
Wang har konsert i Bø jazzklubb 
fredag kveld. I 2021 kom albumet 
«Synger Grieg med Bugge» med 

dikt tonesett av Grieg, blant des-
se Aasmund Olavsson Vinje sine 
dikt «Våren» og «Ved Rondande». 
Tekstar på albumet, og som me 
får høyre i jazzklubben fredag, er 
også skrivne av Ibsen, Bjørnson, 
Garborg og H.C. Andersen. 

Musikk til bygda sid

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Musikk til bygda sidan 1988

Forum for å samle det norske jazzmiljøet
Bø jazzklubb er tilslutta Norsk 
jazzforum og blei i 1996 kåra til 
Årets jazzklubb i Noreg. Norsk 
Jazzforum er ein medlems- og 
interesseorganisasjon som sam-
lar det norske jazzmiljøet og 
arbeider for å fremje den nor-

ske jazzens vilkår kulturpolitisk 
og kunstnarisk. Organisasjonen 
blei stifta i 1953. I 1997 blei 
organisasjonane Foreningen 
Norske Jazzmusikere og Norsk 
Jazzforbund slått saman til 
Norsk jazzforum, slik me kjen-

ner det i dag. Norsk jazzfor-
ums medlemmer består av 28 
jazzfestivalar, 86 jazzklubbar, 
143 storband, 690 profesjonelle 
musikarar, 76 jazzstudentar, to 
utdanningsinstitusjonar innan 
høgere jazzutdanning og dei fem 

regionale jazzsentra Østnorsk 
jazzsenter (Oslo), Sørnorsk 
jazzsenter (Arendal), Vestnorsk 
jazzsenter (Bergen), Midtnorsk 
jazzsenter (Trondheim) og 
Nordnorsk jazzsenter (Bodø). 
Norsk jazzforums primære mål 

er å bidra til å spreie jazz ut til 
eit breiast muleg publikum i No-
reg, markere norsk jazz nasjo-
nalt og internasjonalt og jobbe 
for auka bevilgningar til norsk 
jazz. Drifta er basert på offent-
lege midlar.

– Alltid hyggeleg 
å spela i Bø

VETERAN PÅ JAZZSCENEN: Bassist og nestor i norsk jazz, Arild Andersen, spela konsert i 
Bø jazzklubb sist i november 2019.  Foto: Øystein Akselberg

Arild Andersen, ein av landets mest kjente mu-
sikarar, har stått på scenen i Bø jazzklubb man-
ge gonger. Han kjem gjerne tilbake.

Gro Birgitte Røiland 
gro@boblad.no –  tlf. 930 22 398 

Lista over konsertar i Bø jazz-
klubb gjennom 34 år er som ein 
gjennomgang av nyare norsk 
musikkhistorie. Nærmare 500 
konsertar har det blitt. På nettsi-
da bojazz.no ligg heile konsert-
lista frå våren 1988 fram til og 
med våren 2020.

Mange kjem att
Anne Grete Preus, Tommy 
Tokyo, Highasakite, Valkyrien 
Allstars, Jonas Alaska, Thomas 
Dybdahl og Bjørn Tomren, alle 
har dei spela i Bø jazzklubb.

Mange namn dukkar opp att 
fleire gonger, mellom andre Jan 
Erik Vold, Rune Klakegg, Bug-
ge Wesseltoft, Bendik Hofseth, 
Fliflet/Hamre, Farmers Market, 
Knut Reiersrud, Jon Eberson, 
Iver og Audun Kleive, Nils Petter 
Molvær, Sidsel Endresen, Sigurd 
Køhn, Stein Torleif Bjella, Ingrid 
Olava, Sigrid Mollestad, Kristin 
Asbjørnsen og ikkje minst Arild 

Andersen. Jazzbassisten har iføl-
gje lista spela i Bø jazzklubb i 
ulike grupper ti gonger frå 1991 
og fram til nå.

– Alle dei gongene eg har vore 
i Bø, har det alltid vore veldig 
hyggeleg. Eg kjem gjerne tilba-
ke, seier Andersen, som snart 
skal ut på ein omfattande europa-
turne med Arild Andersen Group.

– God teft
Bø jazzklubb har ofte vore tidleg 
ute med nye artistar.

– Me er stolte av at me har 
god teft. Me har gjerne artistar 
i jazzklubben før dei blir store 
namn og allemannseige, seier 
styreleiar Kristoffer Mosfjeld.

Eit døme er Jarle Bernhoft, 
som var i Bø jazzklubb fyrste 
gong i 2009. Hausten 2011 kom 
han tilbake. Rett før hadde han 
vore i USA og blitt intervjua 
på The Ellen DeGeneres Show, 
noko norsk presse skreiv om.

– Pang over natta gjekk det 
frå dårleg sal til utselt. Me måtte 

flytte konserten frå Vertshuset til 
Kroa, som også blei utselt, fortel 
Mosfjeld.

Da PAen paia
Da Bernhoft var godt i gang med 
konserten, gjekk PA-anlegget og 
den ganske elektrifiserte mu-
sikaren mista strømmen, fortel 
Mosfjeld.

– Det Jarle gjorde da, var 
ikkje å gå av scenen, men å sette 
seg ytst på scenekanten med gi-
taren. Det blei kollektiv hysjing 
på kroa og eit spesielt augeblink, 
noko kjipt blei snudd til noko 
fint. Etterpå blei det omtrent som 
med Oddvar Brå og skistaven, 
kor var du da PAen paia? fortel 
Mosfjeld.

Da Bernhoft litt etterpå var i 
«Lydverket» på NRK, fekk heile 
Noreg høyre om da PAen paia på 
Kroa i Bø.

Styreveteranene har mange 
gode minne. Per Johan Nord-
vik nemner konserten med Odd 
Børretzen og Lars Martin Myhre 
på Kroa på Napastaa, som førte 
til kø over riksvegen. Øystein 
Akselberg dreg fram konserten 
med Talisman Group som kom 
frå ti betalande på konsert i Oslo 
dagen før til fullt hus i Bø.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

– Eg har det best når eg er saman med folk, 
særleg dei som treng litt ekstra, seier Anne Gre-
te Berge, kjend som Mor Røde Kors.

Unni Buverud
redaksjon@boblad.no

Under årsmøtet til Bø og Sauhe-
rad Røde Kors torsdag 3. mars 
vart Anne Grete Berge utnemnd 
til æresmedlem. Leiar i lokall-
laget, Åse Gonzalez Strand, har 
mykje å fi nt å seie om henne.

Fokus på dei svakaste
– Anne Grete starta si Røde 
Kors-karriere i 1980, og allereie 
i 1981 tok ho på seg verv i det 
som da heitte Bø Røde Kors Bar-
nehjelp. Sidan den tid har Anne 
Grete vore ein aktiv og engasjert 
Røde Korsar, med særleg fokus 
på dei svakaste i samfunnet.

– Utan Anne Grete hadde det 
ikkje vore så mange og gode 
aktivitetar som det er i Bø og 
Sauherad Røde Kors. For mange 
er ho «Mor Røde Kors». 

For Anne Grete er det lite 
som blir avslått før det er prøvd, 
og det er ofte vi høyrer henne 
seie «me prøvar» om det er noko 
som er ukjend.

Mange er takksame
– Anne Grete er ein person som 
alltid er positiv. Ordet nei fi nst 
ikkje hjå henne. Ho trekker gjer-
ne fram andre sin frivillige inn-
sats, og vil sjølv vere i bakgrun-
nen og trekke i trådane. Men nå 
er det hennar tur til stå å fram 

i ljoset. Det er nok mange som 
kan takke henne for jobben.

– Lokalforeininga er måteleg 
glade for innsatsen Anne Gre-
te legg ned, og det er med stor 
glede me utnemner henne til det 
sjette æresmedlemmet i Bø og 
Sauherad Røde Kors, og den fyr-
ste frå det som tidlegare var Bø 
Røde Kors, seier Strand.

– Å bidra er ei glede
Sjølv blei Anne Grete overraska 
over utnemninga. Ho ante bare 
at det skulle delast ut 40-årsnå-
ler.

– Det er ikkje for heider og 
ære eg er med i Røde Kors. Det 
som driv meg er gleda av å kun-
ne vere med, og følelsen av kor 
heldig eg er som får høve til å bi-
dra. Eg brenner for å vere saman 
med andre, ja, eg har det best når 
eg er med folk, særleg dei som 
treng litt ekstra, seier ho.

– Klart det er stas med slik 
heider, eg ser det som god re-
klame for at det går an i halde 
på i mange år. Røde Kors og 
organisasjonens prinsipp passar 
godt for meg. Då eg blei pensjo-
nist for åtte år sidan, visste eg at 
det var dette eg skulle engasjere 
meg fullt og heilt i, seier Mor 
Røde Kors.

VELFORTENT: Anne Grete Berge har hatt og har eit brenn-
ande engasjement for Røde Kors sitt arbeid og folk som 
treng litt ekstra. Nå er ho æresmedlem i Bø og Sauherad 
Røde Kors.           FOTO: Håkon Juven Munkejord

Anne Grete 
utnemnd til
æresmedlem

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

::

Akkerhaugen vel
Foto: Akkerhaugen vel 

::

LAGET
mitt!

Leiar: Eva Marie Schia Kåsin

Styremedlemmer (inkl- varamedlemmer): 
Alf Thore Sauar, Eva Marie Schia Kåsin, Mona 
Eek Fossen, Tomas Flaatin, Silje Brekke Valen, 
Annette Bråthen, Jan Sigbjørn Høgstad, Anker 
Eek, Bjørn Arve Skjeslien, Tom Lundtveit, 
Knut Anders Bø, Martin Solaas, Marit Svala-
stog Sperre

Grunnlagt: 11.12.1957

Medlemstal: Ca 60 husstandar

Finansiering: Kontingentar, grasrotandel, ut-
leige av tele-masta, ulike arrangement

Omsetning siste år, 2021: Kr 43.064

Sponsorar: Ingen

Medlemskontingent (pris):
150 kr årleg per husstand

Møtetid og -stad:
Ca 5-6 styremøte i året på Idunshall

Føremål: Lokal velforeining som skal forsøke 
å løyse saker av felles interesse for dei som bur 
på Akkerhaugen og i nærområda. 

Aktivitetar: Arrangere ulike sosiale arran-
gement og aktivitetar på Akkerhaugen, for 
eksempel St. Hans, 17. mai, Lauvdetten og 
skidag. Forskjønning og vedlikehald i nærom-
rådet. Akkerhaugen vel jobbar også aktivt for 
å ivareta interessene til befolkninga på Akker-
haugen i aktuelle politiske saker og delta i ut-
vikling av området.

Kven kan bli medlem? Alle husstandar på Ak-

kerhaugen og Sauar.
Kor kan ein melde seg viss ein vil bli medlem? 
Ved å betale kontingent eller henvende seg til 
styret via epost eller Facebook

Lagets største suksess og fi asko? 
Største suksess; dugnadsinnsatsen rundt byg-
ging av Idunshall i 2003/2004. Der deltok velet 
med dugnadsarbeid til en verdi av 1.650.000, 
og hadde ansvar for koordinering av arbeidet. 
Utan innsatsen til Akkerhaugen vel, Akker-
haugen bueskytterklubb og Naringen revy-
gruppe hadde aldri bygginga av Idunshall blitt 
gjennomført. Hallen var den gong blant anna 
svært viktig for elevane på Akkerhaugen skule 
og som grendehus. Idunshall blir i dag brukt til 
ulike arrangement og aktivitetar for blant anna-
barn og unge, og har stor betydning for lokal-
samfunnet på Akkerhaugen.

Største utfordring for laget?
Korona’n har vore ei utfordring dei siste åra da 
vellets aktivitetar meir eller mindre har vore 
sett på vent og aktivitetsnivået har vore på eit 
minimum. 

Satsingsområde framover? 
Bidra til vidare utvikling av Akkerhaugen som 
ein attraktiv stad å bu, skape samhald og arran-
gere ulike aktivitetar for alle som bur her.

Kva blir laget hugsa for om 30 år?
Ei velforeining med lang historie, eit unikt 
samhald, engasjement og stor dugnadsånd!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Velvære på heimen

FOTPLEIE OG FRISØR: For 50-60 år sidan skaff a Bø helselag frisør og fotpleie til dei eldre på sjukeheimen. Nå har Oterholt helselag vore med og sponsa 
oppussing av frisør- og fotpleierommet på Bø sjukeheim. Her testar leiar i Oterholt helselag, Gro Tjønnås, den nye stolen hos fotpleiar Bjørg Lundeby.
 Foto: Gro B. Røiland

Nyheiter side 16-17 

Sur sider
Lindheim Ølkompani er 
best i landet og fekk gull i 
klassen Sur sider med Impure 
då noregsmeisterskapen i 
fl ytande epleprodukt nyleg 
vart arrangert. 

Følk
Dansegruppa Følk var eit av 
mange sceneinnslag på UKM 
i år. Unge midt-telemarking- 
ar dansa, spela, song, dei sto 
som arrangørar og dei viste 
kunst av mange slag.

Nyheiter side 20-21 Kultur side 24-25 

Are Olsen
478 35 686
ao@em1telemark.no

Kontakt
megler

Invester i et unikt og grønt hjem, midt i sentrum!

Les om ditt drømmehjem på høgvoll.no

Nå starter salget av resterende  leiligheter!

100 års innsats
Det er mange som vil synast i kommunen vår. Nokon er flin-
kare enn andre til å få det til, medan andre står litt i skuggen. 
Det betyr ikkje at det dei driv med nødvendigvis er noko å 
kimse av. Ein kan få utretta mykje utan å framheve seg sjølv, 
til og med på ganske imponerande vis. Likevel er det alltid 
viktig å bli sett, ikkje bare fordi ein skal fortelje om det ein driv 
med, men fordi det er viktig at det blir delt rettferdig på både 
ressursar og merksemd.

Helselaget i Bø er eit av dei mange laga i Midt-Telemark som 
betyr mykje for mange, men som ikkje er så framfusen av seg. 
I vekas avis set me fokus på arbeidet som blir drive av dette 
laget på frivillig basis. Nokre iherdige sjeler har vore med i år 
etter år, bare for å drive med gode gjerningar. Det er eit lag der 
ein ikkje er med for å karre til seg sjølv, men for å yte til andre. 
Det ein får igjen er godt fellesskap og gleda av å gje. Akkurat 
dét er viktig uansett - dei fleste som bidreg for andre blir glade 
av det - så noko får dei att for strevet.

I 100 år har helselaget gjort gode gjerningar i kommunen. La-
get har bidratt til god helse og velferd i lokalsamfunnet, og i 
dag deler damene som er med ut 100.000 kroner kvart år til 
gode formål. Sjølv om dei slit med rekruttering, er medlem-
mane fortsatt aktive. I tillegg til å dele ut mange pengar som 
dei samlar inn, arrangerer dei tiltak som er bra for folkehelsa. 
Med helselaget kan ein vere med på rusleturar, hyggetreff og 
få frukt på skulen, og det er umuleg å sette verdi på alt arbeidet 
dei frivillige i laget har bidratt med gjennom åra. 

Siste innslag på gjevarfronten skriv me om i dag. På sjukehei-
men har ein gjort noko med tilbodet der eldre på institusjon 
og i omsorgsbustader kan få oppleve litt velvære i nærmiljøet. 
Helselaget har bidratt til at rommet for frisør og fotpleie har 
blitt oppgradert og meir føremålstenleg - rett og slett ved å gje 
pengar til prosjektet.

All ære bør gå til dei som står på for at andre skal ha det bra. Hel-
selaget er eit godt og stødig eksempel på det. Gratulerer så mykje 
med årets 100-årsjubiléum, Bø helselag, og takk for innsatsen!

Hilde Eika Nesje
Ansvarleg redaktør

37. årgang. Skipa 1986.

Godkjent opplag i 2020: 2795
Medlem i Landslaget for lokalaviser 
(LLA)

Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), 
som er eit klage organ oppnemnd 
av Norsk Presse- forbund. PFU 
handsamar klager mot   pressa i 
presseetiske spørsmål. 
Adresse: Rådhusgata 17, 
Postboks 46 - Sentrum, 0101 Oslo. 
E-post: pfu@presse.no
Tlf: 22 40 50 40

Vi menneske er skapt for mykje 
aktivitet. Vi har akillessener som 
fungerer som springfjører når vi 
løper og går. Vi har lange bein 
som gjer at vi kan tilbakeleg-
gje store distansar med relativt 
liten energikostnad. Evna til å 
sveitte er ôg viktig når det kjem 
til uthaldenheit. Denne uhy-
re effektive måten å kvitte seg 
med varme, gjer oss til eitt av 
få pattedyr som kan bevege seg 
med kontinuerleg høg intensitet 
i time etter time. Stayerevna til 
kroppane våre er så bra at over 
lange distansar så klarerer men-
nesket å springe antilopar, eit av 
verdas raskaste dyr, i senk. Vi er 
programmert til å vere i aktivi-
tet over lange periodar, så kva 
skjer då om vi gjer som mange 
i dagens samfunn og sit stil-
le? Vel, først og fremst går det 
utover hjarte- og karsystemet. 
I den stillesittande kvardagen 
mange har i dag får hjartet og 
lungene lite med stimuli og dette 
fører til at desse viktige organa 
blir svake. Når kroppen vår må 
«ta til takke med» svakare hjar-
te og lunger er det blir litt som å 
sette ein grasklipparmotor inn i 
ein lastebil. I tillegg til forhøga 
risiko for hjarte- og karproblem, 
aukar inaktivitet risikoen for 
høgt blodtrykk, høgt blodsukker 

og overvekt, men poenget med 
teksten er ikkje å kome med 
skremselpropaganda. Poenget er 
å inspirere til aktivietet. Det er 
ikkje naudsynt å køyre knallhar-
de intervall på tredemølla, men 
ta deg ein gåtur på Bryggefjell 
eller ein symjetur i Gullbring! 
Det vil gje deg mykje av dei 
same fordelane som ei hardøkt, 
men utan blodsmak i munnen. 
Så langt har eg berre snakka om 
kva ein kan gjere som enkeltin-
divid, men eg trur problemet i 
hovudsak ligg i samfunnet. Fy-
sisk aktivitet er rett og slett blitt 
ein unødvendig syssel i dagens 
samfunn. Korleis løyse dette? 

Det er lett å seie at alle berre må 
skjerpe seg, men eg trur diverre 
at dette er ein utopi. Obligatorisk 
lønna aktivitet på jobben er også 
eit alternativ, men det verkar litt 
drastisk. Korleis ein skal få aukt 
aktivitetsnivået i den generel-
le befolkninga er eit vanskeleg 
spørsmål, som det er svært vik-
tig at vi finn svaret på ettersom 
konsekvensene av inaktivietet 
allereie kostar samfunnet mykje 
pengar, og vil fortsette og koste 
meir og meir om vi ikkje snur 
trenden. Eg har diverre ikkje 
løysinga, men eg håpar denne 
teksten fekk dykk til å tenkje litt.

Unødvendig syssel
Vekas spaltist: Oddmund Søgnen

Oddmund er ein 15 år gamal gut som gjeng på Bø ungdomsskule. Han har heile sitt liv vore nysgjerrig og 
interessert i å lære nye ting. Han har vore innom nesten alt som er av fritidsaktivitetar, men har endt opp 
med ein lidenskap for uthaldenheitsidrettane langrenn og sykling.  

Fleire stemmer skal inn i Bø blad. Fire gjesteskribentar ser derfor på lokalsamfunnet.

Spaltistar: Otto Christian Dahl, Guro Kleppe Høibo, Oddmund Søgnen, Berit Bjørnerud og 
Halvor Langåsdalen.

Bø helselag sto 
bak da Bø sjuke-
heim på 1960- og 
70-talet fekk fri-
sør og fotpleie 
for eldre. Nå er 
frisør- og fot-
pleierommet 
på sjukeheimen 
pussa opp, og 
Oterholt helselag 
er med i spleisen.

Gro Birgitte Røiland
gro@boblad.no - tlf 930 22 398 

I fyrste etasje på Bø sjukeheim 
kan bebuarar på sjukeheimen og 
i omsorgsbustadane få rimelege 
frisør- og fotpleietenester.

Frisør Janne Berge og fot-
pleiar Bjørg Lundeby deler på 
rommet, med ein vekedag kvar. 
Kvar tysdag er rommet frisør-
salong, mens det er fotpleie på 
onsdagar.

80.000 kroner
Nå framstår rom og utstyr i ny 
drakt, etter at det er pussa opp 
for 80.000 kroner.

Inger Nordlund, som er på-
rørande, tok i fjor sommar in-
itiativ til å gjera noko med fri-
sør- og fotpleierommet på Bø 
sjukeheim. Etter mange års bruk 
var det på høg tid med ei oppgra-
dering, både av utstyr og rom.

– Det var eit utstyr som gjekk 
på helsa laus for dei som jobbar 
der, seier Nordlund og fortel om 
utdatert og meir eller mindre 
fungerande utstyr.

Ho fekk frisør og fotplei-
ar til å sette opp liste over det 
som burde gjerast. Den blei på 
120.000 kroner.

I januar sto rommet ferdig. 
Sluttsummen enda på 80.000 
kroner.

Mykje nytt utstyr
At kostnadane blei mindre enn 
berekna, skuldast mellom anna 
gjenbruk av frisørstol. Den er 
trekt om og har fått nye hjul.

Elles er det kjøpt inn ny pasi-
entstol og arbeidsstol til fotpleie, 
ny vegghengt hårtørkar, nytt 
klippeutstyr, nytt skrivebord, 
nye gardiner og måling. 

Nasjonalforeningen Oterholt 

helselag har bidratt med 20.000 
kroner til rommet. Gåvefon-
det på Bø sjukeheim har gjeve 
60.000 kroner.

Fondet, som er på om lag 
400.000 kroner, skal gå til gode 
føremål for bebuarane på Bø 
sjukeheim. Martin Ytreland, 
einingsleiar for sjukeheimane 
i kommunen, synest frisør- og 
fotpleie er eit godt føremål. Til-
bodet er bare for folk som bur på 
institusjon og omsorgsbustadar.

– Det er mykje god livskva-
litet i frisør og forpleie. Stadig 
færre av dei som bur på institu-
sjon har mulegheit til å dra ut av 
huset. Har me ikkje tilbodet her 
på huset, blir det kanskje ikkje 

noko, seier Ytreland.

Takknemlege kundar
Janne Berge har vore frisør på 
sjukeheimen ein dag i veka 
sidan januar i fjor. Dei andre 
dagane driv ho Hårek frisør i 
Bøgata. Ho er fornøgd med job-
ben som er gjort med frisør- og 
fotpleierommet.

– Det blei kjempebra, seier 
Berge.

Også kundar har gjeve ut-
trykk for at det er blitt fi nt. I lø-
pet av arbeidsdagen på sjukehei-
men har Berge mellom fem og 
sju kundar. Ho reknar litt meir 
tid på kvar kunde her enn i fri-
sørsalongen i Bøgata.

– Eg trivst så godt. Her er ikkje 
noko stress, og kundane er så 
hyggelege og takknemlege. Det 
er veldig koseleg, seier Berge.

Fotpleiar Bjørg Lundeby er 
også glad for oppussinga.

– Det blei veldig bra. Da eg 
byrja her i 2017, var utstyret det 
same som me hadde på fotpleie-
utdanninga i 1991. Det var ga-
malt allereie da, seier Lundeby.

Frå 1960-talet
Både fotpleie og frisør på Bø 
sjukeheim har utgangspunkt i Bø 
helselag. Tilbodet om fotpleie 
for eldre tok til i 1964. Da kosta 
helselaget fotpleiekurs på sjuke-
systre. I 1978 gav laget stipend 

på 20.000 kroner til utdanning 
av fotpleiar og subsidierte be-
handlingar for eldre og uføre. På 
1970-talet starta laget opp hår-
pleie for pensjonærane på sjuke- 
og trygdeheimen.

Bø helselag gjekk i 2019 inn 
i Oterholt helselag, som nå er 
det einaste helselaget att i Bø. I 
mange år var helselaget arbeids-
gjevar for frisør og fotpleiar på 
sjukeheimen. Fram til 2016 for-
skoterte laget arbeidsgjevarav-
gift og moms for kommunen. 
Nå er Oterholt helselag ute av 
drifta, og frisør og fotpleiar er 
sjølvstendig næringsdrivande. 
Kommunen bidrar med lokalet 
til frisør- og fotpleie.

FRISKA OPP ROMMET: Med støtte frå Oterholt helselag og Bø sjukeheim sitt gåvefond er frisør- og fotpleiesalongen pussa 
opp. Det er Bjørg Lundeby (f.v.), Gro Tjønnås, Marianne Lillebø, Arne Lie og Janne Berge glade for.  Foto: Gro B. Røiland 

Delar ut nærmare 100.000 i året
Mange i Bø nyt godt av penge-
gåver frå Oterholt helselag. Blant 
dei som nyleg har fått pengar frå 
helselaget er Tanke aktivitetssenter 
på Bø sjukeheim (35.000), Driv 
(5000), Bø og Sauherad Røde 
Kors (30.000), hjarte- og demens-

forsking (20.000) og frisør og 
fotpleierommet på Bø sjukeheim 
(20.000). Hovudinntektskjeldene 
er medlemskontingent og basaren 
på Folkestad skule fyrste helga i 
november (bildet). I fjor kom det 
inn 35.000 kroner på basaren.

Frisør og fotpleie i n

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

ny drakt

Nasjonalforeningen har jobba for folkehelsa sidan 1910
Oterholt helselag er eitt av over 
300 helselag som er knytt til Na-
sjonalforeningen for folkehelsen. 
Dette er ein frivillig, humanitær 
organisasjon med over 500 hel-
selag og demensforeiningar over 
heile landet. I Vestfold og Te-

lemark har Nasjonalforeningen 
for folkehelsen tolv helselag og 
ti demensforeiningar. I Midt-Te-
lemark er også Sauherad de-
mensforening knytt til Nasjonal-
foreningen. Tidleg på 1900-talet 
var tuberkulose den vanlegaste 

dødsårsaka i Noreg, og det var 
behov for organisert og einheit-
leg innsats mot sjukdomen. Na-
sjonalforeningen for folkehelsen 
blei stifta i 1910 som svar på den-
ne utfordringa, under namnet Den 
norske Nationalforening mot 

Tuberkulosen for Folkehelsen. 
Målet for foreininga i dag er å be-
kjempe hjarte- og karsjukdomar 
og demens, og det blir jobba med 
å fremje folkehelsa og fi nansiere 
forsking på desse sjukdomane. 
Organisasjonen er også interes-

seorganisasjon for personar med 
demens og deira pårørande. Na-
sjonalforeningen sin innsats blir 
fi nansiert med innsamla midlar 
og gåver. I 2013 gjekk tv-aksjo-
nen til Nasjonalforeningen sitt 
arbeid for demenssaka.

Velgjerarar i bygda 
gjennom 100 år

TRUFASTE MEDLEMMER: Leiar Gro Tjønnås (framme) med styret og nokre av Oterholt hel-
selag sine trufaste medlemmer. F.v. Anne Berit Torekåsa, Gunbjørg Myhre Haugestaul, Unni 
Tollehaugen, Margit Lahus, Kirsten Bruserud, Borea Bårtveit, Marianne Lillebø og Ingebjørg 
Hellekås.  Foto: Gro B. Røiland

I hundre år har helselag i Bø bidratt til folk si 
helse og velferd. Nå delar Oterholt helselag ut 
nærmare 100.000 kroner årleg til gode føremål.

Gro Birgitte Røiland
gro@boblad.no - tlf. 930 22 398 

Dei er velgjerarar i det stille, 
medlemmene i Nasjonalforeinin-
gen Oterholt helselag. Laget med 
114 medlemmer er nå det einas-
te helselaget att i Bø. Mange har 
vore med lenge, blant dei leiar 
Gro Tjønnås. Ho har vore med-
lem i 50 år og leiar i 25 av dei. 

Gratis sjukesyster
Bø sykepleierforening, som sei-
nare blei til Bø helselag, blei ski-
pa 14. oktober i 1922. Det står i 
jubileumsskriftet som kom ut da 
Bø helselag fylte 60 år.

Målet var å hjelpe den kom-
munale sjukesystra i hennar ar-
beid, særleg blant tuberkuløse. I 

det fyrste styret sat Julie Kinck, 
Ingebjørg Valen, Solveig Jørstad, 
Anne Skogen og Aslaug Borgen.

Heilt frå starten var laget knytt 
til Nasjonalforeningen mot tu-
berkulosen, nå Nasjonalforeni-
gen for folkehelsen. Allereie det 
fyrste året blei det delt i krinsa-
ne Forberg, Hørte, Midtbygden, 
Oterholt, Sanda og Lona (Heia). 
Mange var husstandsmedlemmer. 
Det gav ei veke gratis systerhjelp 
i året, står det i jubileumsskrivet.

Helsehus og lege
Kva verdien er av alt som hel-
selaga har bidratt med gjennom 
100 år, veit ingen, men det er 
utan tvil mykje. Helselaga har 
vore arbeidsgjevar og stilt opp 

i samarbeid med eller i staden 
for det offentlege i alle år. Laga 
har bygd helsestasjon og hatt ar-
beidsgjevaransvar for sjukeplei-
ar, lege og frisør. I 30 år var Liv 
Aase omreisande sjukepleiar. Ho 
sleit ut tre syklar i jobben og fekk 
Kongens fortenestmedalje

Helselaget betalte drosje for at 
barn kunne kome til skuletannle-
ge, det betalte lege til spebarns-
kontroll og opna i 1955 nybygd 
helsehus. Blant mykje anna.

Aktiv 100-åring
Oterholt helselag slit i dag med 
rekruttering, men er framleis 
svært aktivt. I tillegg til å gje 
pengar, arrangerer det rusleturar 
i Evjudalen, hyggetreff på sju-
keheimen, har medansvar for 
Folkestien og spanderer frukt til 
barneskulane.

– Det er mykje meir me skulle 
ønskje å gjera, men me har ikkje 
kapasitet, seier Tjønnås.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Olje- og energiminister Terje Aasland har sagt 
at regjeringa skal forlenge straumstøtta til pri-
vate hushaldningar. Frivillighet Norge forventar 
nå det same for frivillige organisasjonar.

Hilde Eika Nesje

– Høge straumutgifter gjer at dei 
frivillige organisasjonane fort-
satt har behov for straumstøtte. 
Nå har me eit godt system for 
støtte på plass og me forventar 
at frivilligheita også får forlenga 
si støtte, seier generalsekretær 
Stian Slotterøy Johnsen i Frivil-
lighet Norge, som er eit samar-
beidsforum for frivillige organi-
sasjonar i Noreg.

Det kjem fram i ei pressemel-
ding frå organisasjonen.

Pandemivanskar
Mange frivillige organisasjo-
nar har store straumutgifter i eit 
mangfald av bygg og anlegg. 
Desse har ofte ikkje ein stor 
eigenkapital å tære på, spesielt 
ikkje etter ein utfordrande pan-
demi.

– 2022 er frivilligåret. Me vil 
sjølvsagt heller bruke pengane 
på aktivitetar rundt om i lokal-
samfunn over heile landet enn 
særskilt høge straumrekningar. 
Me har alle sakna fellesskapet 
i det frivillige arbeidet dei siste 
åra, og me treng alle ressursar 
me har til å samlast og kome i 
gang med alle dei ulike sakene 
og aktivitetane som me brenner 

for, seier Slotterøy Johnsen.

2200 har søkt til nå
– Nå er straumstøtta på plass og 
søknadsportalen opna, sa kultur- 
og likestillingsminister Anette 
Trettebergstuen i ei pressemed-
ling frå Kultur- og likestillings-
departementet i slutten av febru-
ar.

– Alle frivillige organisasjo-
nar som har utgifter til straum 
eller fjernvarme, og held til i 
ein kommune som hadde ein 
gjennomsnittleg straumpris på 
over 70 øre per kWt i desember, 
har rett på tilskot og kan søke 
på Lotteri- og stiftelsestilsynets 
heimesider eller direkte til sin 
kommune, sa Trettebergstuen.

Over 2200 organisasjonar har 
så langt søkt om straumstøtte i 
ordninga som dekker ut mars. 
Fristen for å søke var den 15. 
mars. 

Oversikta over søknadane 
som har kome inn inn ein på føl-
gjande nettside: https://lottstift.
shinyapps.io/straum/ 

Det er sett av 250 millionar 
kroner til frivillige organisasjo-
nar og foreiningar som følgje av 
vinterens høge straumprisar.

MEIR STØTTE: Generalsekretær i Frivillighet Norge, Sti-
an Slotterøy Johnsen, forventar at regjeringa skal forlenge 
straumstøtta til frivillige organisasjonar. 
           FOTO: Frivillighet Norge

Ber om 
forlenga 
straumstøtte

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

::

Skarphedin fotball

Skarphedin G-13 klar til kamp.                Foto: Skarphedin fotball

::

LAGET
mitt!

Styreleiar: Sindre Gulbrandsen

Styremedlemmer: 
Linda Stangeland, Ruth Draganchuk Haugland, 
Rune Digranes Bøen, Petter Steinsland, Kjetil 
Skoe Erikstein, Ingrid Li og Berih Gebrehiwet

Dagleg leiar: Magne Sanden

Grunnlagt: 1891

Medlemstal: 500

Finansiering: Kontingentar, Sommarlandcup, 
dugnad og sponsorar.

Omsetning siste år: 7 millionar

Sponsorar: Sønstebøtunet, Hellestad Sand-
tak, Mitek, Sparebanken Sør, Bø Sommarland, 
Screengraph, Protektiv, Haugestøl VVS, Varden 

Medlemskontingent (pris): Avhenger av alder

Møtetid og -stad: Vår, sommar og haust på 
Sandvoll, og vinteren gjennom i Telemarks-
hallen. Ope kvar dag.

Føremål: Skarphedin Fotball skal organisere 
og legge til rette for alle som vil spele fotball 
i Bø.

Aktivitetar: Barnefotball, ungdomsfotball, se-
niorfotball og Old Boys-trening. Eige integre-
ringslag, FotballFritidsOrdning alle vekedagar, 
to fotballskular kvart år år og SommarlandCup.

Kven kan bli medlem?: 
Alle som vil spele fotball, eller som vil delta i 
og rundt klubben. 

Kor kan ein melde seg viss ein vil bli medlem?
www.minidrett.no eller send ein e-post/ring til 
styreleiar eller dagleg leiar. Kan også møte opp 
på Sandvoll eller i Telemarkshallen. Du vil bli 
tatt godt imot. 

Lagets største suksess og fi asko?
Vår største suksess er at me er stabilt ein av Te-
lemarks største fotballklubbar, med lag i alle al-
dersgrupper og for begge kjønn. I tillegg har me 
spelarar frå Skarphedin på landslag, i toppklubbar 
i Noreg og Europa og på landslag i futsal. Vår 
største fi asko må vere eit knepent tap mot ein na-
borival, men ingen av oss hugsar sist det skjedde. 

Kva er det merkelegaste laget har vore med på?
Ein cup i Danmark med såpass vind at spelarane 
måtte halde fast ballen på frispark. Det var ein 
interessant kamp.

Største utfordring for laget?
Å ivareta både anlegg, dugnadsånden og 
sportsleg utvikling. 

Satsingsområde framover?
Å utdanne trenarar, utvikle treningsarbeidet og 
ivareta Telemarkshallen og Sandvoll.

Kva blir laget hugsa for om 30 år?
Me jobbar kvar dag for at alle som har spela 
fotball, trena lag, jobba dugnad, sitte i verv og 
utval hugsar tilbake på tida i Skarphedin Fot-
ball som ei fi n tid, med godt miljø og eit stort 
engasjement for fotballen. Både før, nå og i 
framtida.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Formannskapet 
vil ikkje at kom-
munen skal kutte 
i støtta til lag og 
organisasjonar i 
frivillig-året. 

Øystein Akselberg
oystein@boblad.no - tlf. 906 38 453

Formannskapet fekk måndag 
lagt fram forslag på innsparing 
knytt til tilskot til lag og orga-
nisasjonar. Administrasjonen 
viser i saka til at kommunesty-
ret økonomiplanen har gjeve 
kommunedirektøren i oppgåve 
å harmonisere tilskot, avtalar og 
driftstilskot, samt kutte i støtte til 
lag og foreiningar med 250.000 
som ei halvårsverknad. Det be-
tyr igjen eit kutt på 500.000 i 
året på lengre sikt.

250.000 i kutt
Kommunaldirektøren la fram ei 
liste over kommunes tilskot til 
lag, organisasjonar og næring, 
samt administrasjonens syn på 
dei ulike tilskota og kva som er 
innsparingspotensialet.

Lista for lag og foreiningar 
inneheld forslag til kutt på til 
saman 250.000 kroner i 2022. 
Lista er lang og inneheld lag 
som Telemark Røde kors, Ak-
kerhaugen Bueskytterklubb, Ak-
kerhaugen ballklubb, Kjernehu-
set på Gvarv, 17. mai-komiteen, 
Nes menighetshus, kulturmidlar 
idrett og kultur, Kroa i Bø og 
Evju Bygdetun.

Sterke reaksjonar
– Det er svært utfordrande å 
gjere slike kutt i frivilligåret. 

Det har ikkje vore vår intensjon 
å kutte i tilskot til lag og forei-
ningar, men berre å gjere ei har-
monisering og skape likskap , sa 
Mette Haugholt (Ap), og viste til 
forslag lagt inn før møtet.

– Pengane me snakkar om å 
kutte her utgjer under ein pro-
sent av kommunebudsjettet. 
Skal me ha frivilligheit i handte-
ring av fl yktningane og så kutte 
desse småpengane, sa Ingemar 
Bråten (H), og la til at han ikkje 
går for kutt. Han vil heller støtte 
frivillige lag og foreiningar.

– Administrasjonen har fått eit 
oppdrag frå kommunestyret om 
å kutte. Og da gjer me det, sjølv 
om det vil smerte, svara kommu-
nedirektør Per Dehli.

– Dersom de ikkje vil kutte 
får eg eit problem. Da får me 
ikkje budsjettet i hamn, sa assis-
terande kommunedirektør Øy-
stein Tveit.

– Eg ønskjer ikkje noko stor 
innstramming, men vil heller at 
me skal ta vare på frivillige lag 
og foreiningar i den pågåande 
fl yktningekrisa, sa Borgar Kaasa 

(Sp), og foreslo å sende saka til-
bake til administrasjonen for ei 
betre utgreiing.

– Me bør ta saka tilbake til 
kommunestyret og berre beklage 
at me ikkje såg utfallet tydeleg 
no. Det var harmonisering som 
var meininga, sa Sæland.

Formulerte forslag
Ap og Sp samkøyrde sine for-
slag til eit felles forslag i løpet 
av møtet. Dei foreslo at kom-
munedirektøren skal gå i dialog 
med dei lag og foreiningar dette 

gjeld og legge fram ei ny sak et-
ter at forhandlingar er gjort.

– Kan me ikkje vere litt tyde-
legare i vedtaket. Eg føreslår at 
formannskapet seier at me ikkje 
ønskjer å redusere tilskotet til 
lag og foreiningar, utan næra-
re vurdering, sa Steinar Sæland 
(V).

Begge forslaga blei samrøys-
tes vedteke.

– Dette er smør på fl esk, sa 
Ingemar Bråten (H), og meinte 
det blei litt mykje fram og tilba-
ke.

VILLE IKKJE KUTTE LIKEVEL: Formannskapet brukte over ein time pluss ein pause på å handsame sak om kutt i støtte til 
lag og foreiningar. Det enda med nei til kutt og meir arbeid for administrasjonen.        Foto: Øystein Akselberg

Kuttar ikkje til frivillige

Nå opnar dei smykkeavdeling
For å møte konkurransen i lokalmarknaden, må 
det meir enn klokker og briller til. Nå får Bøgata 
igjen butikk med smykker i gull og sølv.

Unni Buverud
redaksjon@boblad.no

Skrede-butikken i Bøgata er 
meir enn ur og optikk. Den tra-
disjonsrike forretninga har hatt 
bunadsølv i fl eire år, og nå utvi-
dar Skrede enda meir. Sidan det 
er god plass i lokalet, og det er 
pussa opp, utvidar dei nå med 
eiga smykkeavdeling.

Fleire bein å stå på
Butikkmedarbeidar Lene Aak-
vik seier dei gjer dette for å ha 

fl eire bein å stå på.
– Det er fl eire i same bransje 

her i Bø, og for å møte konkur-
ransen er det det greitt å ha noko 
ekstra å tilby kundane. Interiø-
ret til smykkeavdelinga er kjøpt 
frå Bø gullsmedforretning, men 
smykkekolleksjonen i gull og 
sølv har me sjølv plukka ut på 
smykkemesser, seier ho.

Medarbeidar Hedda Smuk-
kestad synast det har vore ein 
spennande prosess å skulle starte 
smykkebutikk frå botnen av.

– Me har allereie fått mange po-
sitive utsegn frå kundane. Fleire 
har sakna smykkebutikk i sen-
trum. Det var ei av årsakene til 
at me satsar på gull og sølv ved 
sida av ur og optikk.

Færre, men dyrare
– Brukar folk klokker i dag, og 
korleis er salet?

– Ein kan vel seie at klokke-
salet dalar, men me sel dyrare 
klokker enn før. Smartklokker 
er populært, men me opplever 
at mange blir leie av lading, og 
kjem for å kjøpe vanleg klokke. 
Me ser at dei yngre er mest mo-
tebevisste, medan vaksne ofte 
vel tradisjonelt, seier Aakvik.

UTVIDAR BUTIKK OG UTVAL: Dei tilsette hos Skrede ur 
og optikk synest det er spennande å prøve seg på utvida 
sortiment. F.v. Hedda Smukkestad. Heidi Brekke Soterud og 
Lene Aakvik.                FOTO: Unni Buverud

17. februar opna 
BUA Bø i nye lo-
kale i Valenvegen. 
To av dei som 
har nytta tilbodet 
er nederlandske 
Hannie og Klaas.
Karianne Søfteland
redaksjon@boblad.no

Hannie og Klaas Bakker kjem 
frå Nederland, og var sist veke  
på besøk hjå dottera si som bur 
i Bø. Dei har nytta seg av utlån-
stilbodet i den nyopna BUA som 
frvilligsentralen står bak.

Fekk låne ski
– Det er veldig bra at ein kan 
låne ski og utstyr på BUA. Me 
blei ganske overraska over at 
det er gratis. Me har aldri gått 
på langrenn før, så viss me ikkje 
hadde fått låne utstyr på BUA 
hadde me ikkje fått prøvd det, 
seier Hannie.

Dei to blei med heile fami-
lien på skitur i Solskinnsdalen 
på Lifjell, og Hannie og Klaas 
syntest det var veldig artig at dei 
fekk prøve langrenn, sjølv om 
det blei litt knall og fall.

– Me har ikkje den same ord-
ninga i Nederland, der får ein 
ikkje låne utstyr gratis. Det er ei 
god ordning, som me gjerne nyt-
tar oss av igjen. Kanskje me må 
låne nokre syklar neste gong me 
er på besøk, seier dei to.

Nye lokale
Før jul måtte BUA Bø stenge og 
fl ytte til nye lokale. Kjellaren på 
Skoghaugen har tidlegare vore 
utlånssentral, men ifølgje dagleg 
leiar for Bø frivilligsentral og 
BUA, Elisabeth Haugen, måtte 
dei opp av kjellaren der det var 
kaldt og fuktig, og ingen av dei 
frivillige ville jobbe der.

17. februar fekk dei opne dø-
rene til det nye lokalet i Valen-
vegen 2, vegg i vegg med Bø 

og Sauherad Røde Kors hjelpe-
korps. Det blei to månadar med 
jobbing for å få på plass alt av 
utstyr, samt lage eit system på 
det dei har.

– Det er veldig positivt å ha 
lokale på bakkeplan og å kome 
seg opp av kjellaren. Nå leiger 
me av Midt-Telemark kommu-
nale eigedomsselskap, og me 
håpar at BUA blir verande der 
framover. Me har brukt omlag 
70.000 kroner berre på innrei-
ing av lokalet, og me har gjort ei 
investering for å kunne ha mest 
muleg utstyr på minst muleg 
plass. Det er ei stor utfordring 
å ha orden på ein utstyrssentral, 
seier Haugen.

Gratis tilbod
BUA Bø har mykje utstyr til 
utlån, utstyr for både vinter- og 

sommaraktivitetar. Alt av utstyr 
blir merka og registrert med ei-
gen kode og QR-kode for at dei 
som jobbar på BUA skal kunne 
ha mest muleg orden.

Alt er gratis å låne og mange 
nyttar tilbodet. Dei er ein del av 
den nasjonale ideelle organi-
sasjonen BUA som blei stifta i 
2014, som skal gjere det enklare 
for barn og unge å prøve fl eire 
og meir varierte aktivitetar, utan 
å auke forbruket. Ifølgje Hau-
gen blir tilbodet bruka av både 
småbarnsfamiliar, ungdommar, 
vaksne og eldre.

Ny tilsett
Nyleg har Audun Bjørnfeld blitt 
tilsett i ei 20 prosent stilling som 
leiar for BUA. Bjørnfeld beman-
nar BUA kvar torsdag på dagtid, 
og på kveldstid er det frivillige 

som hjelper til.
– Det er tredje dagen min i 

dag, så eg er fortsatt under opp-
læring. Det er hektisk å jobbe på 
BUA, det er eit tilbod som blir 
mykje bruka og som det er be-
hov for. Me har god kapasitet på 
utlån, seier Bjørnfeld.

Elisabeth Haugen legg til at 
dei skulle gjerne hatt auka stil-
linga til 40 prosent, da det er 
mykje forefallande arbeid, til 
dømes å rydde og halde orden, 
og oppdatere lånesystemet og 
passe på at alt av utstyr har kode 
og QR-kode. 

Avhengige av frivillige
Sjølv om det kan høyres lett ut å 
drifte BUA, er det ein stor jobb 
for å få det til å gå rundt. Hau-
gen håpar derfor at fl eire frivilli-
ge melder seg, og at BUA kan få 

fl eire samarbeidspartnarar.
– Me er heilt avhengige av 

dei frivillige og samarbeids-
partnarar. Det er ikkje så lett å 
drifte BUA, ein skal ha kunn-
skap om utstyret og det er ei 
utfordring å få tak i nok fri-
villige som har kompetansen. 
I tillegg skulle me gjerne hatt 
fleire samarbeidspartnarar, for 
det kostar å ha utstyr, i tillegg 
til leige av lokale, straum og 
lønning av tilsette. Me har 
kjøpt inn ein del utstyr, men 
me har òg fått mykje donert. 
Alt brukbart utstyr til aktivi-
tetar tas imot med stor takk, 
påpeikar Haugen. 

Bjørnfeld og Haugen håpar at 
dersom nokon ønskjer å hjelpe 
til som frivillige på BUA, tek 
kontakt med Haugen  

LÅNT UTSTYR: Klaas (t.v.) og Hannie fekk seg ein fi n skitur på Lifjell med lånt utstyr frå BUA.             FOTO: Privat

BUA har opna igjen

OPPLÆRING: Det er mykje ein skal kunne når ein jobbar på BUA. Her får 
Bjørnfeld (t.v.) opplæring av Haugen i korleis ein stiller inn slålomskia.

VELKOMMEN:Leiar for BUA Bø, Audun Bjørnfeld og dagleg leiar for Bø fri-
villigsentral og BUA, Elisabeth Haugen, ønskjer velkommen inn i nye lokalar.

Motivasjon og re-
kruttering til fri-
villigheit er tema 
når idrettsstuden-
tar ved universi-
tetet byr inn til 
Telemarkskonfe-
ransen 2022.
Unni Buverud
vikar1@boblad.no

Telemarkskonferansen som blir 
arrangert på Kroa i Bø den 5. april, 
er eit samarbeid mellom Univer-
sitetet i Søraust-Noreg (USN) og 
Vestfold og Telemark fylkeskom-
mune i høve frivilligåret 2022. Det 
rettar seg mot alle som har interes-
se for frivillig arbeid, og som vil 
vite meir om dette temaet. Påmel-
dingsfrist er 30. mars.

Idrettspresidenten kjem
Michael Kingsrød-Hovden, Sille 
Kingsrød-Kristoffersen og Frida 
Søderberg Nyhus er sisteårsstu-
dentar på studiet i sportsmana-
gement, med emnet arrangement 
og prosjektleiing. Saman med 
Henrik Solberg er dei arrangør-
komite for årets konferanse.

Dei fortel om eit spennande 
program, der mange føredrags-
haldarar vil bidra til å kaste ljos 
over temaet gjennom forsking 
og frivilliges eigne historier.

Berit Kjøll, president i Norges 
Idrettsforbund (NIF), og Stian 
Slotterøy Johnsen, generalsekre-
tær i Frivillighet Norge, vil delta 
på konferansen utfrå sin ståstad. 
«Tilbake til idretten» er tittel 
på føredraget til Kjøll, medan 
Slotterøy Johnsen vil snakke om 
frivilligheita i Noreg og rekrut-
tering. Utgangspunktet er idrett 
og frivilligheit før pandemien, 
med fokus på å få attende både 
utøvarar og frivillige.

Forsking og erfaring
Hans Hognestad, professor ved 
USN, opnar føredragsrekka med 
spørsmålet "Kva er frivillig-
heit?", medan Daniel Arnesen 
frå Senter for silvilsamfunn og 
frivillig sektor spør "Kva veg 
går frivilligheta?". Anita Haugo 
Fredly, koordinator i Telemark 
Røde Kors, har fokus på frivillig-
heit og mental helse.

Frivilliges eigne historier blir 
servert av Hassan L. Samaale, 

Yared Seifu og Jan Ivar Slåen, 
som fortel om sine møte med 
frivilligheita. 

Kunnskap om frivilligheit 
- samskaping og sosial inklu-
dering er bakteppe når Belinda 
K. Orten, konsulent i Tønsberg 
kommune, tek ordet.

Det heile blir runda av med Lisa 
Mari Watson, dagleg leiar for res-
surssenteret Tverga. Ho ser nærare 
på temaet Eigenorganisert frivil-
ligheit – er det ein samfunnsverdi?

Auke kunnskapen
Studentane seier dei med denne 
konferansen ønskjer å utdjupe 

kor viktig frivilligheit er for idret-
ten, men også for lag og organ-
siasjonar generelt og kommunen, 
ja, for samfunnet som heilheit.

– Det er fi nt å bygge nettverk 
ved å engasjere både folk som 
har opplevd frivilligheit, dei 
som jobbar med dette til dagleg 
og dei som driv med forsking på 
idrett og frivilligheit. Målet er å 
gje meir kunnskap om frivillig-
heit på alle område og å utveksle 
erfaringar, seier dei.

– Konferansen handlar også 
om korleis ein kan motivere og 
rekruttere dei unge til frivillig-
heit. Me ser ei endring der fri-

villigheit er minkande. Det er 
ofte slik at ein ikkje merkar fri-
villigheita før den er borte. Difor 
ligg utfordringa i korleis ein skal 
oppretthalde frivilligheit i sam-
funnet, seier studnetarrangørane.

Mange gode minne
Dei tre studentane har sjølv erfa-
ring med frivillig arbeid. Sille og 
Michael, busett i Fredrikstad, stu-
derer i Bø, og er engasjert i idrett-
smijøet i heimbyen. Han i fotbal-
len, blant anna som lagleiar. Ho 
voks opp med ridesenter som er 
bygd opp og drive på dugnad.

Frida har mellom anna vore 

engasjert i handball, både som 
spelar og i sekretariat.

– Den kulaste jobben som fri-
villig var då eg var med i løype-
patrulje på skiskyting. Me hadde 
trøyer med kvar vår bokstav, og 
skulle lage Simostranda. Eg var 
S, minnast Frida.

Alle studentane er einige om 
at det er koseleg å vere frivillig.

– Det er sosialt, samtidig som 
ein bygger nettverk, samhald og 
tilhøyrigheit. Og det gjev mange 
gode minner, seier dei, og håpar 
konferansen kan gje mange gode 
innspel til alle som deltek, og som 
dei sjølve kan ta med seg vidare.

GLER SEG TIL EIGE ARRANGEMENT: Michael Kingsrød-Hovden, Sille Kingsrød-Kristoff ersen og Frida Søderberg Nyhus 
håpar mange fi nn vegen til Telemarkskonferansen på Kroa ved USN i Bø.

Digitalt kurs om rekruttering av frivillige
Skal din organisasjon arrangere 
ferieleir til sommaren og treng fri-
villige til ulike oppgåver? Da kan 
du bli med på kurs om rekrutte-
ring av frivillige til årets ferieleir. 
Arrangøren er Frivillighet Norge 
med frivillig.no. På kurset skal ein 

snakke om rekruttering av frivilli-
ge til store arrangement, bruk av 
frivillig.no som rekrutteringsverk-
tøy og mulegheiter for marknads-
føring og promotering av oppdrag. 
Kurset er gratis og blir gjennom-
ført digitalt på Zoom.

Konferanse om frivi

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

illigheit

Materiell i skulen om frivilligheit 
Frivillig.no har utvikla materiell om frivilligheit for deg som er elev, 
og for deg som er lærar. På nettsida kan lærarar fi nne materiell som 
passar til ein dobbeltime om frivilligheit, inkludert eit læringshefte og 
presentasjon. For elevar som skal skrive oppgåve om frivilligheit, eller 
bare vil fi nne ut korleis dei kan engasjere seg, har frivillig.no samla ein 
del ressursar og lenker for å hjelpe dei på veg. Frivilligheit er i seg sjølv 
ein skule i demokrati.

Oppslagstavle for frivillig arbeid
Frivillig.no er ei nasjonal opp-
slagstavle der frivillige orga-
nisasjonar, frivilligsentralar, 
menigheiter og kulturfestivalar 
kan legge ut oppdrag dei ønskjer 
seg nye frivillige til. Ved å sam-
le alle frivillige oppdrag på ein 

stad er det lettare for folk å fi nne 
noko dei kan gjere som frivillig 
i ein organisasjon i sin kommu-
ne. Dette var tanken da Frivillig.
no blei laga på oppfordring frå 
Frivillighet Norges 300 med-
lemsorganisasjonar i 2015. 

Ser kor viktig det 
er å ha frivillige

FOTBALLTRENAR: – Eg ser at frivilligheit er viktig for fotballen, og idrett generelt, seier 
Tobias Birkedal, idrettsstudent ved Universitetet i Søraust-Noreg.           FOTO: Unni Buverud

– Sjølv om trenarjobben hjå Skarphedin er ein 
obligatorisk del av idrettstudiet, merkar eg kor 
viktig frivillig arbeid er, seier Tobias Birkedal 
(22), student ved USN i Bø.

Unni Bu verud 
vikar1@boblad.no 

Tobias Birkedal går siste se-
mester av eit treårig idrettsstu-
dium, og er i gang med bachel-
oroppgåve om motivasjon hjå 
ungdomane i fotballen, og kva 
for faktorar som skal til for 
motivasjon.

I tillegg brukar han tid på å 
vere hovudtrenar for fotball-
gruppas jenter 15-lag gjennom 
fire økter på halvannan time 
kvar veke. Halvparten av økte-
ne er obligatoriske.

Har plukka søppel
– Kva forhold har du til dug-
nadsarbeid og frivilligheit?

– For eigen del driv eg med 
det eg har lyst til, nemleg fot-
ball. Dessutan er dette prak-
sisplass, og kan vel difor ikkje 
kallast frivillig arbeid. Men eg 
ser klart at frivilligheit er vik-
tig for idretten, seier Tobias.

– Eg voks opp med fotball i 

Grimstad, og merka mykje 
frivilligheit, særleg i dei små 
klubbane. Der måtte både for-
eldre og spelarar ta i eit tak. Eg 
hugsar godt at me måtte ut og 
plukke søppel for å få inn pen-
gar i klubbkassa, seier han.

Kjem ikkje av seg sjølv
Tobias trur det er viktig å kjen-
ne på at ting ikkje kjem av seg 
sjølv.

– Ja, eg ser for meg at dei 
som veks opp i dag tar ting for 
gitt. Dei unge vil òg at det skal 
skje kjapt. Men som tidlegare 
fotballspelar og nå trenar, ser 
eg den jobben folk gjer med å 
tilrettelegge for oss, til dømes 
at spelarane skal ha ein plass 
å gå til. Ja, berre det å ha rei-
ne treningsdrakter kvar gong. 
Klesvaska gjer seg ikkje sjølv, 
seier USN-studenten, som har 
lagt merke til mykje frivillig 

innsats og arbeid som foregår 
i kulissane utan at alle ser det.

– Passar meg perfekt
– Korleis er det å vere fotball-
trenar hjå Skarpedin?

–  Det har vore kjempeartig. 
Dette passar meg perfekt. Eg 
gruar meg til trenarjobben er 
ferdig, og skulle gjerne fort-
satt her i Bø, men eg veit ennå 
ikkje kor vegen går vidare. Eg 
har i alle fall lært at ein kombi-
nasjon av å jobbe med fotball 
og menneske passar meg, seier 
Tobias.

Treng studentane
USN-studenten er svært takk-
sam for at studentane får prøve 
seg i praksisplassar i fotball-
gruppa, og rosar Skarphedin 
fotball for at dei gjev eit slikt 
tilbod.

Leiar i Skarhedin fotball, 
Magne Sanden, seier dei har 
åtte-ti studentar i trenarstaben, 
som assistenttrenarar eller 
hovudtrenarar.
– Det hadde vore vanskeleg å 
få trenarkabalen til å gå i hop 
om ikkje studentane hadde stilt 
opp, seier han.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Dei spela det dei var gode for, korpsmedlemma-
ne i Bø skulemusikk. Det heldt til tredjeplass i 
årets regionmeisterskap for skulekorps.

Unni Buverud
redaksjon@boblad.no

Hjertnesfestivalen i Sandefjord 
gjekk av stabelen sist helg, som 
regionmeisterskap for skule-
korps og vaksenkorps. Bø sku-
lemusikk var ein av deltakarane. 
Korpset har også vore med fl eire 
år tidlegare, og har henta heim 
både gull og sølv. Denne gong 
blei det bronse.

– Ikkje like gode
Dirigent Guri Røsok i Bø skule-
musikk fortel at dei som vanleg 
stilte i 1. divisjon, som er den 
øvste divisjonen, men dei klarte 
ikkje å gjenta resultatet frå i fjor. 
Då dei gjekk heilt til topps.

– Me var rett og slett ikkje så 
gode som me pleier, av fl eire år-
saker. Blant anna har åtte av dei 
eldste og mest erfarne medlem-
mene slutta. Og som følgje av 
koronaen,mista me litt av futten 
og inspirasjonen. Men me spela 
så bra me kunne, og denne gon-
gen var andre betre, seier ho.

Er godt nøgd
Røsok er likevel godt nøgd med 

plasseringa, fordi det gjekk bra 
ut frå føresetnadene dei hadde.

– 89 poeng er slett ikkje 
verst. Og vinnaren, Randesund 
skolemusikk, var særs god. 
Korpset fekk 93 poeng. Skien 
skolekorps blei nummer to med 
92 poeng. Randesund kan bli 
vanskeleg å slå også neste år. 
Me satsar på å vere den beste 
utgåva av oss sjølv, og sjå kva 
det held til. Eg vil også nemne 
at aspirantkorpset vann intona-
sjonsprisen, som tyder at dei 
spela reint. Det var positivt, sei-
er Røsok.

Treng fl eire
– Nå skal me fi nne fram mar-
sjane og øve til 17. mai, seier 
dirigenten, og legg til at korpset 
også slit med rekruttering etter 
koronaen.

– Korpset treng eit løft. Alle 
som har lyst til å prøve seg som 
musikant kan melde seg på i 
samband med påmelding til 
Kulturskulen, seinast 20. mai, 
seier Røsok.

PALLPLASS: Bø skulemusikk, her representert med Aurora 
Hult og Olav Andre Tobro til høgre, blei nummer tre. Her po-
serer dei med vinnaren Randesund og nummer to i konkur-
ransen, Skien.         FOTO: Hjertnesfestivalen

Skulemusikken 
på pallen igjen

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

::

Gvarv turlag

::

LAGET
mitt!

Grunnlagt:
– Laget blei stifta i 1986

Medlemstal:
– Omlag 250 medlemmer

Finansiering:
– Medlemskontingent, grasrotandel frå norsk 
tipping, gåver og dugnad.

Medlemskontingent (pris): 
–Kontingenten for eit år er kr. 100,- for enkelt-
medlem og kr. 175,- for familie.

Føremål:
– Gvarv Turlags føremål er ved hjelp av orga-
niserte tiltak å fremje frilufts- og tur aktivitet, 
sommar som vinter, blant lokalbefolkninga og 
i område som ligg naturleg til lokalt. 

Dette er blant anna: 
• å rydde og merke stier og løyper, bygge bruer 
og klopper.
• å fremje interesse for friluftsliv ved opp-
lysning, tur- og løypeomtaler, arrangering av 
fellesturar, møte og tilstellingar 
• restaurere og disponere gamle stølsbuer og 
hytter, evt. bygge overnattingshytter.

Aktivitetar:
• Føremiddagsturar, kveldsturar og dagsturar. 
• Sankthansfeiring 23. juni. 
• Servering av gløgg 1. søndag i advent ved 
Dyrud Damtjønn/Kraftlaghytta. 
• Av og til dugnad på hytter og løypenett.

Kor kan ein melde seg viss ein vil bli medlem?
– Betale medlemskontingenten og registrere 
seg på heimesida: www.gvarvturlag.net 

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Gapahuken ved Holtan Damtjønn.      Foto: Karin Pedersen

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Berih om frivilligheit:

– Be oss gjerne med

VIKTIG: Som far til to gutar i fotballgruppa Skarphedin, ser Berih Ghebrehiwet kor viktig det er at innvandrarar engasjerer seg i frivillig arbeid. – Men det er 
lettare om me blir bedt med, seier han.                         Foto: Unni Buverud

Frivilligåret side 16-17 

BØgdepride
I juli er det klart for historias 
første pridefeiring i Midt-Te-
lemark. Ruben Forbergskog 
(bilde) er leiar for pridearran-
gementet.

Påskekrim
Jarle Sten Olsen er klar med 
sin tredje kriminalroman. 
Denne gongen er handlinga 
lagt til Bergen, men forfattar 
og krimhelt bur i Bø.

Nyheiter side 4 Kultur side 23 

Alt av dagligvarer, 
også på søndag!

Åpen hver dag hele døgnet!

Hegna Landhandel

g p g

Du finn oss på grensa 

mellom Bø og Seljord!0

Be folk med
I ei undersøking frå 2020 gjort av Senter for forskning på sivil-
samfunn og frivillig sektor, kjem det fram at 17 prosent av inn-
vandrarar i Noreg deltek i frivillig lags- og organisasjonsliv. 
Rapporten konkluderer med at det er markant lågare enn talet 
på norskfødde som deltek i frivillig arbeid. Samtidig viser det 
seg at på nettsida frivillig.no, der 2500 ulike organisasjonar har 
lagt ut oppdrag for frivillige, er det dobbelt så mange nord-
menn med innvandrarbakgrunn som melder seg. Da kan ein 
spørje seg kvifor ikkje fleire innvandrarar er med i frivillig sek-
tor, for det står tydelegvis ikkje på interessa.

I dei skandinaviske landa deltek svært mange i frivillige organisa-
sjonar. Ifølgje Integrerings- og manfoldsdirektoratet (Imdi) er over 
60 prosent av befolkninga i Noreg frivillige. Me skil oss derfor 
ut blant europeiske land, og myndigheitene legg aktivt til rette for 
frivilligheit og organisasjonsarbeid - og har gjort det over lang tid. 

Eit anna kjenneteikn ved skandinaviske land er at befolkninga har 
høg grad av tillit til både myndigheiter, institusjonar og folk flest. 
Dessutan fungerer organisasjonslivet i lokalsamfunna som viktige 
arenaer for bygging av tillit og nettverk mellom menneske, og er 
det som blir kalt sosial kapital i eit samfunn. Det viser seg òg at so-
sial kapital styrker føresetnadane til å løyse kollektive utfordringar 
i eit samfunn. Aktivitetar gjennom frivillige organisasjonar funge-
rer òg som ein sosial møteplass mellom nye og gamle innbyggja-
rar, og bidrar til mindre utanforskap og betre integrering av både  
innvandrarar og andre nyinnflytta i lokalsamfunnet.

Ifølgje forskinga er den viktigaste vegen inn i frivillig innsats gjen-
nom lause nettverk og bekjentskap, ikkje gjennom nær familie el-
ler venner. Det stadfestar også ein av dei frivillige innvandrarane i 
Midt-Telemark som Bø blad har snakka med. Han understrekar kor 
viktig det er å bli spurt når ein er ny i landet, og at det gjer terske-
len lågare for å bli med. Fribyforfattaren i kommunen vår har òg 
skrive at god integrering handlar om tovegs innsats. Kor godt inn-
vandrarar blir integrert er òg avhengig av kor god lokalbefolkninga 
er til å inkludere dei. Studiar av fleirkulturelle lokalsamfunn viser 
dessutan at vellykka fellesskap kjem når lokale myndigheiter legg 
til rette for og koordinerer samarbeid på tvers mellom ulike aktørar.

Me har alle eit ansvar, og i ei tid der me veit at mange frivillige lag 
slit med rekruttering er kanskje det første steget for å løyse proble-
met eigentleg ganske enkelt: Vær direkte - og be nokon med!

Hilde Eika Nesje
Ansvarleg redaktør

37. årgang. Skipa 1986.

Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), 
som er eit klage organ oppnemnd 
av Norsk Presse- forbund. PFU 
handsamar klager mot   pressa i 
presseetiske spørsmål. 
Adresse: Rådhusgata 17, 
Postboks 46 - Sentrum, 0101 Oslo. 
E-post: pfu@presse.no
Tlf: 22 40 50 40

Eg har vakse opp på Vestlan-
det. Der bles det heile tida. Og 
så regnar det. Nokon stader på 
Vestlandet er det meir regn enn 
vind. Andre stader er det om-
vendt. I Stavanger er det slik. 
Der bles det heile tida. Eg plar 
seie at når du har vakse opp 
der, så er du både vind- og 
regntett. I den rekkefølga. 

Det bles i Bø ôg. Særleg om 
våren. Før snøen har smelta 
på Lifjell er det verst. Vinden 
byrjar ofte stilt. Berre litt ras-
ling i lauvet. Så kjem lyden frå 
tretoppane som byrjar å svinge. 
Det kjem brått på. Kan hende. 
Og krafta er utruleg. Overgan-
gen er nesten verst. Vi blir tatt 
litt på senga av korleis vind-
kasta kastar seg rundt. Aviser, 
stolar og kaffikoppar skramlar 
og ramlar over ende. Det er 
ikkje noko blivande stad her 
ute. 

Eg samlar saman det eg får 
med meg og hastar inn. Lukkar 
døra godt etter meg og pustar 
ut. Det er utruleg godt å vere 
innanfor. Eg opnar døra på 
gløtt og stikk nasen ut. Jo, det 
er like ille. Om ikkje verre. Eg 
trekk nasen til meg. 

Det einaste som skil ro og 
uro nå er nokre millimeter med 
glas. Tenk om det knuste. Det 

er som i livet. Det er skjøre 
saker. For det går ei tynn line 
gjennom livet som skil flaks frå 
uflaks, helse frå uhelse, verke-
leg frå uverkeleg. Våre eigne 
val eller reine slumpetreff fører 
oss støtt inn i nye livserfarin-
gar. Og midt oppi det heile går 
det kan hende opp for oss på 
kva side av lina vi har hamna.

Då er det lett å sette opp 
ein spegel og samanlikne eige 
liv med andre sitt, eller sitt 
eige liv før og no. Kva er det 
då vi treng? For kan vi kas-
te oss ut i augneblinken utan 
tanke på fortida? Går det an å 
gje seg hen til gleda utan tan-
ke på morgondagen? Kva krev 

det av krefter, kunnskap eller 
sjølvforståing? Eg trur vi kjem 
langt med kjærleik. Kjærleik 
til deg sjølv akkurat slik du 
er. Kjærleik til kvarandre. Då 
knusast spegelen. Lina viskast 
ut. Då klarar vi meir. Då står 
vi saman. Då skapar vi fred. Då 
lyftar vi kvarandre opp. Ja, eg 
trur det er nøkkelen. 

Eg opnar døra. Går ut i ver-
da. Det er ei rar verd for tida. 
Kjenner ruskevêret ta tak i det 
vesle håret som er att. Eg kjen-
ner at det er litt godt ôg. Å lene 
seg mot vinden og kjenne han 
ta imot meg. Godt med litt vêr. 
Det er kan hende vestlendingen 
i meg som likar det.

Det går ei tynn line 
gjennom livet
Vekas spaltist: Otto Christian Dahl

Otto Christian Dahl er båteigar, kulturvitar og far til tre. Busett i Breisås, med dagleg virke for kommu-
nesektoren i heile landet gjennom KS. Opphavleg frå Stavanger, men fødd på Madagaskar. Togpendlar, 
nynnar og fritenkar. 

Fleire stemmer skal inn i Bø blad. Fire gjesteskribentar ser derfor på lokalsamfunnet.

Spaltistar: Otto Christian Dahl, Guro Kleppe Høibo, Oddmund Søgnen, Berit Bjørnerud og 
Halvor Langåsdalen.

– Frivillig arbeid 
er viktig. Det ska-
per nettverk som 
hjelper deg med 
integrering i sam-
funnet og i arbeid. 
Du gjev litt og får 
mykje tilbake, sei-
er Berih Ghebre-
hiwet.
Unni Buverud
redaksjon@boblad.no

Berih Ghebrehiwet veit kva han 
snakkar om. Han er frå Eritrea 
og kom til Bø i 2011 for å star-
te eit nytt liv. I eitt år budde han 
åleine i Bø før familien, kona og 
barna, kom etter.

Fleire fordelar
– Det var vanskeleg å bli kjend i 
starten, men eg hadde eit nabo-
lag med hyggelege og hjelpsame 
folk. Da familien min kom, tok 
dei sønene mine og meg med 
på fotballtrening, seier Berih, 
og fortel at etter kvart blei han 
ein fotballpappa som følge opp 
gutane sine.

– Eg har kanskje ikkje drive 
så mykje frivillig arbeid, eg var 
berre oppmann i nokre periodar, 
seier Berih audmjukt.
– Å vere oppmann er òg frivillig 
arbeid. Kva tenkjer du om å job-
be frivillig?

– Eg synast det er fl ott at eg 
kunne gje det lille bidraget for 
fotballklubben, som tok imot 
gutane med opne armar. For-
delen du får ved å vere frivillig 
er større enn jobben du gjer. Å 
gje ein liten skjerv attende til 
samfunnet følest bra. Dessutan 
treffer du nye folk når du er på 
dugnad. Det er viktig for inte-
greringa, seier Berih.

To viktige grunnar
Eritrearen fortel at det er to ting 
som gjorde at han engasjerte seg 
i fotballmiljøet.

– For det fyrste hadde eg små 
barn, og eg syntest det var viktig 
at dei blei med på ein aktivitet. 
Da måtte eg vere med dei på 
fotballtrening og følgje dei opp, 
seier Berih.

Den andre tingen som gjorde 
at han valde å engasjere seg, var 
at han såg det som eit fi nt høve 

til å bli kjend med folk.
– På den måten lærer ein let-

tare språket og kulturen, samt 
reglane og tradisjonane som 
fi nnest i lokalsamfunnet. Du 
skjønar meir korleis samfunnet 
fungerer, og når du snakkar med 
folk, kan du også få tips om ar-
beidsmarknaden, seier han, og 
understrekar at det å byggje nett-
verk er særs viktig.

– Den mulegheita får du som 
frivillig, seier Berih, som nå er 
rekneskapskonsulent i Midt-Te-
lemark kommune.

Sjølv om han nå er godt inte-
grert, føler han at han framleis er 
i ein prosess.

– Be oss med
Berih har klare tankar om kva 
som skal til for at innvandrarar 
og fl yktningar tar del i frivillig 
arbeid.

– Mi erfaring er at enkeltper-
sonar, lag og organisasjonar må 
ta eit initiativ og be oss med, så 
er det opp til oss å fi nne ut om, 
og i kor stor grad, me ønskjer å 
bli med i frivillig arbeid, seier 
han.

– Ei undersøking viser at inn-
vandrarar i mindre grad enn an-
dre er med i frivillig arbeid, men 
talet aukar om dei blir bedne 
med i lag og organisasjonar. Kva 
tenkjer du om det?

– Eg tenkjer at det er særs viktig 
at lag og organisasjonar inklude-
rer fl yktningar og innvandrarar 
når dei er nye i landet, og at me 
blir fortalt kva laga driv med og 
spurt om me vil vere med. Før-
ste steg må vere å hente inn og 
informere dei nye, så skjønar dei 
etter kvart at her kan det vere 
gode mulegheiter for integre-
ring, seier Berih, som sjølv kjen-
ner til frivillig arbeid frå heim-
landet Eritrea.

Ein skilnad
– Ordet frivillig fi nst også i kul-
turen vår, men frivilligheit vari-
erer litt etter kor du bur. Frivillig 

arbeid er mest vanleg på landet, 
der folk hjelper kvarandre med 
diverse ting. Skal ein til dømes 
stifte familie, må ein byggje hus, 
og då er det greitt få hjelp. Det 
same gjeld i landbruket, der ein 
prøvar å fi nne nokon som kan 
gje ei hjelpande hand, seier Be-
rih.

Han peikar likevel på éin vik-
tig skilnad i frivillig arbeid mel-
lom dei to landa han er knytt til:

– Her i Noreg har lag og or-
ganisasjonar aktivitetar for barn 
og ungdom, og dugnadsarbeid 
knytt til det. Slikt har dei ikkje 
i Eritrea, seier Berih Ghebrehi-
wet.

BLI MED: – Eg anbefaler alle å engasjere seg i frivillig arbeid. Det er viktig at barn føler seg inkludert, og da må foreldra en-
gasjere seg, seier Berih Ghebrehiwet, her saman med sønene Essey (14) og Eyobed (16) som er fotballspelarar i Skarphedin.  
                      FOTO: Unni Buverud

Telefonven - der du bur
Det fi nst folk, særleg eldre, som 
føler seg einsame og treng nokon å 
prate med. Har du lyst å bidra til at 
desse kan få litt glede i kvardagen, 
kan du prøve deg som telefonven. 
Då ringer du ein til tre personar 
som ønskjer ei telefonsamtale eit 

par gonger i veka. Samtalen kan 
vare i 10 til 20 minuttar, om dag-
legdagse ting, med fokus på det 
gode. Og de avtaler sjølv tid for 
samtale. På nettsida Frivillig.no 
skriv dei mellom anna at alle over 
18 år kan melde seg til tjeneste. 

– Frivillig arbeid gje

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

17TORSDAG 7. APRIL 2022

ev dobbel fordel

Deler ut nasjonal pris 
Rekrutteringsportalen Frivillig.
no og Frivillighet Norge deler 
kvart år ut den nasjonale prisen 
Årets nykomar i frivilligheita. 
Prisen er dela ut seks år på rad. 
Tildelinga skjer kvart år i sam-
band med FNs internasjonale 

dag for frivilligheit, skriv Fri-
villig.no på si heimeside. Prisen 
delast ut for å vise at det settast 
pris på det engasjementet og den 
frivillige innsatsen som nye fri-
villige har lagt ned, og for å vise 
at det ikkje er så vanskeleg å 

starte med å gjere noko for an-
dre. Prisen har fått ny aktualitet 
i kjølvatnet av ein pandemi der 
mange har blitt borte frå frivil-
lig arbeid og behovet for både 
å engasjere dei som har falt litt 
utanfor, samt heilt nye, inn i dei 

frivillige fellesskapa er høgt.
 – Me vil vise at det fi nst breid-
de i frivilligheita, som gjer at 
alle kan kjenne seg inkludert 
ein stad. Og me ønskjer at fl eire 
skal fi nne vegen inn i organisa-
sjonane og få kjenne på gleda 

av fellesskap, meining og å vere 
til nytte. Det er difor ofte heilt 
vanlege ekstraordinære folk som 
nyleg har fi nne ut at dei vil gje-
re noko for andre i fritida, seier 
prosjektleiar for Frivillig.no, 
Vanja Konradsen.

Blir med når dei 
blir spurt

MÅ TENKJE ANNLEIS: Einingsleiar for Senter for kvalifi sering og integrering (SKI), Tone Sis-
sel Kise, oppmodar lag og organisasjonar til å tenkje litt annleis for å rekruttere innvandrarar.  
         FOTO: Arkivfoto Øystein Akselberg

Talet på innvandrarar som melder seg til frivillig 
arbeid aukar når dei blir bedt med i lag og orga-
nisasjonar.

Unni Buverud
redaksjon@boblad.no

Senter for forskning på sivil-
samfunn og frivillig sektor skriv 
i rapporten «Sivilsamfunnsdel-
taking blant innvandrere i No-
reg» at 17 prosent av innvandra-
rar deltek i frivillig arbeid. Talet 
på innvandrarar som har vore 
frivillige er likevel markant lå-
gare enn talet på norskfødte som 
er frivillige.

På nettsida Frivillig.no er 
det derimot dobbelt så mange 
nordmenn med innvandrarbak-
grunn som melder seg.

– Folk vil bli med
Tone Sissel Kise, leiar for Senter 
for kvalifi sering og inkludering 
(SKI) i Midt-Telemark, har ikkje 
tal på kor mange innvandrarar 
som er med i frivillig arbeid i 
Midt-Telemark kommune, men 
opplyser at mange ønskjer å bli 

invitert inn.
– Eg ser at det er enklare 

å få dei med når dei veit om 
mulegheitene. Fleire lag og 
organisasjonar i kommunen 
har rekruttert innvandrarar 
og flyktningar. Eg vil likevel 
oppmode alle til å tenke litt 
annleis kring dette. Kulturell 
forståing er viktig. Me har lett 
for å tenke at innvandrarar tek 
kontakt om dei ønskjer å bli 
med, men dei ventar på å bli 
kontakta, seier Kise.

Låg terskel
Generalsekretær i Frivillighet 
Norge, Stian Slotterøy Johnsen, 
meiner at rekrutteringsverktøyet 
Frivillig.no opnar døra inn i fri-
villig arbeid for folk som ikkje 
har eit eige nettverk som spør 
dei om å bli med.

– I 2019 var det over 21.000 
som sendte inn melding om at 

dei ville engasjere seg i ein or-
ganisasjon, lag eller foreining. 
Av desse oppgav 22 prosent at 
dei er fødde utanfor Norden, 
seier han på nettsida Frivillig.
no.

Ifølgje Slotterøy Johnsen 
bør terskelen inn i frivillig ar-
beid vere låg.

– 35 prosent av dei som blir 
rekruttert gjennom Frivillig.no 
har ikkje har vore frivillig før, 
og mange har innvandrings-
bakgrunn, seier han.

Mangfald som ressurs
Redd Barna har i fl eire år rekrut-
tert breitt og ope, og heiar på 
mangfald. Vigdis Holm, region-
leiar Aust i Redd Barna, meiner 
mangfald blant frivillige gjer 
det lettare å skape mangfaldige 
aktivitetar, og å nå mangfaldige 
målgrupper.

– Mangfald er ikkje berre 
viktig og nyttig for organisa-
sjonane. Det er ikkje minst 
viktig for integreringa av en-
keltpersonar, seier Holm til 
Frivillig.no.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Mens mange fri-
villige lag har mis-
ta medlemmer i 
koronatida, har 
Bø speidergruppe 
bare auka. Nå er 
det 70 speidarar i 
Midt-Telemark.
Gro Birgitte Røiland
gro@boblad.no - tlf. 930 22 398

Det er god rekruttering til den 
lokale speidergruppa i Bø. Grup-
pa er open for barn frå 5. klasse 
og oppover. Av dei 70 medlem-
mene er over 60 barn og unge.

– I fjor haust byrja 17 nye 
femteklassingar hos oss, 15 frå 
Bø og to frå Gvarv. Ikkje alle har 
halde fram, men mange er fram-
leis med, seier Martin Stærk.

Blir verande
Han er ein av seks vaksne spei-
darleiarar som held hjula i gang 
i Bø speidergruppe. Dei andre er 
Morten Kleiv, Arne Hegnastyk-
ket, Trond Haugen, Brita Røn-
ning Iversen og Tor Olav Kjøk.

Fleire byrja som frivillige lei-
arar da dei hadde barn i speida-
ren. Da barna voks til og slutta, 
blei foreldra igjen. Arne Hegna-
stykket og Morten Kleiv er døme 
på det. Hegnastykket byrja som 
speidarleiar på 1990-talet, Kleiv 
kom inn i 2006.

Andre var speidar som barn, 
blei speidarleiar som ung vaksen 
og har tatt eigne barn med inn i 
speidarrørsla. Martin Stærk og 
Trond Haugen er døme på det. 
Tor Olav Kjøk har vore speidar 
frå han var liten. Nå er han 20 år 
og speidarleiar for barn og unge.

Ein del av identiteten
For mange av dei vaksne er spei-
darrørsla ein del av livet.

– Eg har vore i speidaren hei-
le livet, det er ein del av identi-
teten min. Det er arbeid eg trivst 
med. Her lærer barn praktiske 
ting, samfunnsengasjement og 
det å tole ein støyt. Det er viktig, 
seier Stærk.

– Speidaren er eit viktig til-
legg til all anna aktivitet for un-
gar. Her kan dei vera ute, lære å 
bruke sag, bli slitne og skitne, 
men fornøgde. Mange møter 
barrierer, som at dei ikkje har 
overnatta borte før. Her skal dei 

sove ute. For nokon kan den 
natta gjera utruleg stor forskjell, 
seier Kleiv.

– Her er det ikkje prestasjons-
jag som i idretten, her skal dei si-
gre over seg sjølve. Det er moro 
å sjå at dei meistrar og veks, 
ikkje bare i centimeter, men også 
mentalt, seier Hegnastykket.

Kvar onsdag er det møte i 
speidarhuset på Oterholt. Bø 
speidergruppe kjøpte huset, som 
før var Oterholt bedehus, i 2009. 
Før dei blei sjølveigarar, leigde 
dei av Bø misjonsforening. Før 
det igjen var dei på Forberg sku-
le, i Eikjabygda og Breisås.

Da misjonsforeningen skulle 

selje huset, ønskte den å selje til 
speidarane. For 850.000 kroner 
blei dei herrar i eige hus.

– Me fekk pengegåver og had-
de litt pengar på bok, me hadde 
innsamling og dugnad og lånte 
litt. Mellom anna hadde me pen-
geinnsamling og gjekk frå dør 
til dør. Det fekk me inn 98.000 
kroner på, minnest Stærk.

Nyttig og hyggeleg
På Oterholt har speidarane stort 
klubbhus og to mål tomt å boltre 
seg på. Når Bø blad er på besøk, 
er det aktivitet ute. Barn og unge 
er delt opp i patruljer. Ein patrul-
je bygger fuglekasser, ein annan 

er i skogen med kart og kompass 
og ein tredje lærer surringar og 
bygging med stokkar og tau.

Niri Baklid og Anders Jørge-
dal er blant veteranene med 6-7 
års fartstid bak seg. Denne møte-
kvelden bygger dei fuglekasser.

– Det er triveleg og hyggeleg, 
ein lærer nyttige ting og turane 
er artige, svarar dei to ungdoma-
ne på spørsmål om kva som held 
dei i speidaren.

Emilie Stenersen Vassend og 
Mari Vedvik Bergskås byrja i 
fjor. Også dei trivst i speidaren.

– Det er gøy og mykje å lære, 
seier jentene, travelt opptatt med 
å bygge fuglekasse.

Arva ein million
Bø speidergruppe har vore fl ink 
til å skaffe pengar til hus og drift 
av gruppa, både frå ulike stiftin-
gar og dugnadsinnsats. Speidar-
huset har fått nytt tak, det er et-
terisolert og måla innvendig og 
huset har fått nye toalett og bad.

I 2020 fekk gruppa ein milli-
on kroner i testamentarisk gåve 
etter Alv Suvatne. Gåva kom 
heilt overraskande. Stærk min-
nest kjensla da han opna brevet 
frå advokaten. Garasjen som nå 
er under oppføring er fi nansi-
ert av arven. Her skal dei lagre 
turutstyret til speidargruppa og 
bygge eit isolert grupperom.

SPEIDARLEIAR: Morten Kleiv starta som speidarleiar i 2006 fordi han hadde eigne barn i Bø speidergruppe. Ungane har for 
lengst slutta, men det har ikkje han. Dette er frivillig arbeid han trivst med.  Foto: Gro B. Røiland

Bøspeidarar skal til Sør-Korea på leir
14 år gamle Ingrid Marie Stærk 
(t.v.) er ein av tre speidarar frå 
Bø speidergruppe som skal på 
The World Scout Jamboree i Sør-
Korea sommaren 2023. Dei to 
andre er Tuva Espedalen (15) og 
Lars Magnus Kvan Haugen (15). 

Sidan 1907 har barn og unge frå 
heile verda møttest kvart fjerde år 
i ulike land til internasjonal spei-
darleir. Dei tre ungdomane frå Bø 
speidergruppe blir del av den nor-
ske delegasjonen, som er på 700 
speidarar mellom 14 og 17 år.

God vekst i speidarg

gruppa

Historisk om speidarrørsla i verda og i Bø 
I 1907 arrangerte lord Robert 
Baden-Powell historias fyrste 
speidarleir på Brownsea Island 
i England. Speidaren fi nst i 200 
land, og er ifølgje Wikipedia 
verdas største barne- og ung-
domsrørsle. Nesten alle land i 

verda har eitt eller fl eire spei-
darforbund. Noreg har to, Nor-
ges KFUK-KFUM-speidarar 
og Norges speiderforbund. Bø 
speidergruppe høyrer til KFUM-
KFUK, som er ein kristen bar-
ne- og ungdomsorganisasjon 

og del av YWCA (Young Wo-
mens Christian Association) og 
YMCA (Young Mens Christian 
Association). I Noreg var det 
speidaraktivitet tidleg, både for 
gutar og jenter. Norsk Speider-
gutt-Forbund starta opp i 1911, 

i 1920 blei Noregs KFUK-Spei-
dere stifta og i 1921 Norsk Spei-
derpikeforbund. Bøsoga fortel at 
1. Bø speidertropp for gutar blei 
skipa i 1925 av Karl Brokke. I  
starten var det 25 gutar i fi re pa-
truljar og Brokke var troppleiar. 

I 1949 etablerte Marit Ullnæs 1. 
Bø KFUK speidertropp for jen-
ter. Ho var leiar for speidarjen-
tene fram til 1957. I 1959 blei 1. 
Bø speidertropp for gutar skipa 
om til 1. Bø KFUM tropp av Jo-
hannes Østtveit.

Pengar å hente for 
lag og foreiningar

NÆRMILJØANLEGG: I fjor kunne Nordagutu Vel opne nærmiljøanlegg og aktivitetspark 
med hinderløype, bygd med støtte frå Norsk tipping og spelemidlar.  Arkivfoto: Bø blad 

For lag og foreiningar er dei mange tilskotsord-
ningane ei gullgruve. På kulturkontoret gir dei 
gjerne råd og hjelp i søknadsprosessen.

Gro B. Røiland
gro@boblad.no - tlf. 930 22 398

Sparebankstiftingar lokalt og 
nasjonalt, Gjensidigestiftelsen, 
ulike fond, statlege og kommu-
nale støtteordningar, momskom-
pensasjonsordninga frå Lotteri 
og stiftelsestilsynet og Norsk 
tipping sine spelemidlar er no-
kre av ordningane som frivillige 
lag og foreiningar kan søke støt-
te frå.

På kulturkontoret i Midt-Te-
lemark kommune er det råd å få 
for frivillige som treng pengar.

– Ta kontakt
– Ta kontakt, så kan me kanskje 
hjelpe. Me er fl eire på kultur-
kontoret som jobbar med søkna-
dar og har masse erfaring med 
å søke pengestøtte, seier kultur- 
og idrettskonsulent Sindre Flø.

Å fi nne fram i jungelen av 
støtteordningar er ei utfordring. 

Kulturkontoret har laga ein over-
sikt på Midt-Telemark kommune 
si heimeside. Den fi nn ein ved å 
gå inn på fana «tjenester», vidare 
til «kultur, fritid og frivillighet» 
og «tilskudd- og støtteordnin-
ger». Her kan ein klikke seg vi-
dare inn på ulike støtteordningar, 
både lokale og nasjonale.

– Snakk med andre
Flø oppfordrar til å snakke med 
andre frivillige lag og foreiningar 
som ein veit har fått støtte.

– Mange er fl inke til å søke 
pengar. Ta kontakt med andre 
organisasjonar for å få hjelp og 
inspirasjon, seier Flø.

Idretten er god til å søke støt-
te, mellom anna spelemidlar til 
anlegg. Andre er ikkje like fl inke.

– Me prøvar å pushe velforei-
ningar til å søke spelemidlar til 
nærmiljøanlegg. Der er det po-
tensial for å hente ut meir. Har 

ein søknad med god dokumen-
tasjon, teikningar og fi nansier-
ingsplan, er ein nesten garantert 
støtte, seier Flø.

Nærmiljøanlegg kan vera 
ballbinge, skøytebane eller anna 
anlegg for aktivitet som ikkje er 
konkurranse, opplyser Flø. Her 
kan ein få inntil 300.000 kroner. 
Nordagutu Vel har fått 300.000 
kroner i spelemidlar til aktivitets-
park med hinderløype, som sto 
klart i november i fjor.

Tilskotsportal
Tilskuddsportalen er eit verktøy 
som viser kor det frivillige liv kan 
søke støtte og når. I kommunar 
som abonnerer på Tilskuddspor-
talen, får alle lag og foreiningar 
gratis tilgang til databaser med 
informasjon om kor ein kan søke 
pengar. I frivilligstrategien for 
Midt-Telemark kommune øn-
sker ein at kommunen skal teikne 
abonnement på Tilskuddsporta-
len. Det er ikkje gjort ennå.

– Abonnement kostar 60.000 
kroner i året. Det har ikkje kom-
munen pengar til, seier Flø.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Fleire bilde
boblad.no

Midt-Telemark Arbeiderparti har be-
stemt at det vil dele ut pengar til lag og 
organisasjonar.

Marta Kjøllesdal
marta@boblad.no

Det var på årsmøtet til Arbeider-
partiet i Midt-Telemark tidlegare 
i vinter at saka kom opp etter eit 
forslag frå Mette Haugholt.

– Det har vore to vanskele-
ge år for dei fl este lag og orga-
nisasjonar, der samfunnet har 
avgrensa aktivitetar og arran-
gement som samlar folk. Det er 
mange som ønskjer å lage ar-
rangement for å markere Frivil-
ligåret, og eg foreslår at partiet 
løyver 50.000 kroner til forde-
ling til arrangement som ønskjer 
å markere dette.

Slik var forslaget som Haug-
holt kom med til årsmøtet, og 
det vart vedteke.

Aktivitet for rekruttering
Nå ønskjer partiet at lag og or-
ganisasjonar søkjer dersom dei 
planlegg arrangement som skal 
markere at 2022 er Frivilligåret.

– Me reknar med at mange 
lag og organisasjonar markerer 
Frivilligåret, men det er kan-
skje ikkje så mange som har no-
kon konkrete planar enno, seier 

Haugholt.
Ho peikar på at dersom ein 

vil rekruttere medlemmar, så 
må ein kanskje finne på noko. 
Nå har ein altså mulegheit til å 
søkje pengar til eit eller anna. 
Kriteriet er enkelt og greitt at 
ein skal gjere noko i samband 
med at det er Frivilligåret.

Arbeiderpartiet har også 
tidlegare delt ut pengar til lag 
og organisasjonar på ulikt vis. 
Leiar i partiet, Karin Hagen, 
seier at ein ikkje har opplevd 
at det er eit problem at det er 
eit politisk parti som står bak.

Ikkje søknadsfrist
Haugholt opplyser at ein ikkje 
har sett nokon søknadsfrist, 
ein tykte det var litt vanskeleg.

– Det er berre å hive seg på. 
Det er første mann til mølla, 
seier Haugholt.

Ho og Hagen stadfestar at 
ein kan søkje om pengar til for 
eksempel mat og underhald-
ning.

HÅPAR PÅ SØKNADAR: Partileiar Karin Hagen (t.v.) og 
forslagsstillar Mette Haugholt håpar lag og organisasjonar 
nyttar høvet til å få støtte.          FOTO: Marta Kjøllesdal

Delar ut pengar, 
og du kan søkje

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Skarphedin langrenn

Frå ei samling med eit av dei yngre laga i langrennsgruppa i skianlegget på Nordbøåsen 
i desember 2021.

::

LAGET
mitt!

Leiar: André Horgen.

Styremedlemmer: Emre Evju, Pål Hekkli, Jon 
Midtbø, Eivind Frode Rinde, Øyvind Støren, 
Live Semb Vestgarden.

Grunnlagt: 1891.

Medlemstal: 52 aktive, totalt 87.

Finansiering: Skiskule, Sommarlandsprint, 
Telemarksveka, sponsorar, gåver, søknadsmi-
dlar, LAM-midlar, skirenn, rulleskirenn, tre-
ningsavgift.

Sponsorar: Brukås sport, Sparebanken Sør, 
Hellestad sandtak, Tveito maskin, Midt-Te-
lemark energi, Systemblokk, Cato Rekanes 
transport, Kiwi og Holtan tannlegeklinikk.

Medlemskontingent (pris):
Kontingent til Skarphedin IL pluss aldersbe stemt 
treningsavgift mellom 300 og 1000 kroner.

Møtetid og -stad: 
Kl 17.30, tysdagar og torsdagar, i skianleg-
get på Nordbøåsen (Grønkjær ved lite snø på 
Nordbøåsen).

Føremål:
Legge til rette for skiaktivitet på langrennski 
for alle som er interessert i langrennssporten.

Aktivitetar:
Langrennstrening, onsdagsrenn/ skileik.

Kven kan bli medlem? 
Alle. Treningstilbod frå og med 2. klasse.

Kor kan ein melde seg viss ein vil bli medlem?
Møte opp på Nordbøåsen kl 17.30 på tysdagar 
og ta kontakt med ein av trenarane. Evt. kon-
takte Andre.Horgen@usn.no

Lagets største suksess og fi asko? 
Største suksess i nyare tid er at me har mange 
skiglade barn og ungdommar med på trening 
og skirenn. 
Fiasko – kjem ikkje på nokon…

Største utfordring for laget? 
Snøforholda i nærmiljøet.

Satsingsområde framover? 
Å få med fl est mogleg langrennsløparar lengst 
mogleg.

Kva blir laget hugsa for om 30 år? 
For eit aktivt og inkluderande skimiljø som bi-
drog til å legge til rette for langrennsaktivitet i 
Midt-Telemark.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Kvar første mån-
dag i månaden sit 
Annemari Dyrud 
og Eli Myre ved 
bord nummer to 
på Senterkroa i 
Bø. Dei gjev deg 
ei hjelpande hand 
om du treng ved-
likehald av høyre-
apparat.

Unni Buverud
redaksjon@boblad.no

HLF Bø og Sauherad, eller 
Høyrsellaget som dei kallar seg, 
har eigne folk som er sertifi sert 
for hjelpe til med høyreapparat. 
Annemari og Eli er, saman med 
Arne Petter Akseth, såkalla li-
kepersonar. I tillegg til at Høyr-
sellaget er på Senterkroa, brukar 
Arne Petter føremiddagen på al-
dersheimen i Sauherad.

Fiksar det meste
– Ein ting er at du fi nn oss her, 
men me kan også kome heim til 
deg om du har behov for det. Det 
er berre å ta kontakt med oss om 
du treng hjelp til å skifte batteri 
eller fi lter, eller gjere anna ved-
likehald på høyreapparatet, seier 
Eli.

Annemari legg til at dei kan 
hjelpe til med å få kontakt med 
høyrselssentralen i Skien der-
som du har andre problem dei 
ikkje kan fi kse. Ein del apparat 
må til dømes sendast til repa-
rasjon. Har du fått tilbod om 
cochlan-implantat (CI), eller lu-
rar på om du kan få dette, er ho 
rette person å snakke med.

Dei to damene hjelper også 
til med å melde folk inn i Hør-
selshemmedes Landsforening 
(HLF) om ein ønskjer det.

Ryggraden i laget
Leiar i høyrsellaget, Torhild Aa-
vik, fortel at likepersonar har ei 
viktig rolle. Dei er ryggraden 
i lagets frivillige arbeid. Det er 
via dei ein lettast får kontakt 
med høyrsellaget.

Annemari fortel at ho måt-
te ha høyreapparat berre 23 år 
gammal, etter ei sykkelulukke. 
Då skulle ho ønskt at ho hadde 

hatt nokon som kunne følgje opp 
og vere ein samtalepartnar.

– Likepersonar har ei slik rol-
le. Hos oss treffer ein folk som 
har opplevd det same. For meg 
var også det venskapet eg opp-
lever i HLF og lokallaget viktig. 
Her er det ei godt samhald mel-
lom folk som har høyrsel som 
felles sak, seier Annemari.

– Ikkje isolér deg
Torhild peikar på at høyrsel 

også handlar om livskvalitet. 
Mange isolerer seg når høyrsla 
sviktar. Hennar bodskap er at 
ein ikkje må slutte å gå i sel-
skap eller treffe vener, sjølv 
om ein har høyreapparat.

– Det er viktig at du seier 
til familie og vener at du har 
høyreapparat, slik at dei kan ta 
omsyn og ikkje prate i munnen 
på kvarandre. Det hjelper lite 
at folk snakkar i mikron. Bruk 
av teleslynge er derimot eit 

godt hjelpemiddel for å høyre 
kva som blir sagt og for å del-
ta i samtala. Også me som har 
høyrselsvikt, vil ha eit ord med 
i laget, seie Torhild.

Må skje raskt
Høyrsellaget får ein del føre-
spurnader, men ønskjer at folk 
brukar dei meir. Dei fleste som 
tek kontakt, er godt vaksne 
folk.

– Me veit at også yngre slit 

med høyrsla. Så fort du merkar 
høyrselssvikt eller tinitus, bør 
du ta kontakt med fastlegen 
for å sjekke om du treng høy-
reapparat. Det er svært viktig 
at dette skjer raskt, for høyrsla 
er ein usynleg sans som stimu-
lerer hjernen. Utan slik stimuli 
legg hjernen seg i dvale. Høyr-
selssvikt kan bli forveksla med 
demens, og bør derfor sjek-
kast, seier Torhild.

EI HJELPANDE HAND: Annemari Dyrud og Eli Myhre i HLF Bø og Sauherad er sertifi sert til å hjelpe deg med å vedlikehalde 
høyrapparat.                       FOTO: Unni Buverud

18 lokallag i fylket
Hørselshemmedes Lands-
forbund (HLF) er ein norsk 
interesseorganisasjon for 
høyreapparatbrukarar og tin-
nitusramma, sterkt tunghøyr-
te/døvblinde, foreldre med 
tunghøyrte born, CI-opererte 

og folk som lir av balanse-
sjukdomen ménière. HLF Bø 
og Sauherad og Torhild Aavik 
(bildet) er eit av 18 lokallag i 
fylket, elleve av dei er i Tele-
mark. (Kilde HLF).

Fiksar høyreappara

Fiksar høyreapparatet ditt

Mange lir av høyrselsskade
Over halvparten av meldin-
gane om yrkesskader som 
Arbeidstilsynet mottek gjeld 
høyrselsskader. Mange med 
høyrselsskade seier at dei har 
øyresus (tinnitus), og ein trur 
at fire av fem med tinnitus har 

høyrselsskade. Mellom 10-15 
prosent av befolkningen har 
øyresus, og omkring 6 prosent 
av den norske befolkning lir 
av tinnitus i så stor grad at det 
rammar livskvaliteten.

Råd for tinnitusplager
Tinnitus kan vere svært plag-
samt og gje deg dårleg livs-
kvalitet, men du kan lære deg 
å meistre livet med tinnitus. 
Eit godt råd er å ha bakgrunn-
slyd, for å endre fokus. Du bør 
også minske spenningsnivået i 

kroppen. Mosjon, frisk luft og 
eit godt kosthold er bra. Sam-
taler med andre kan utvide ho-
risonten. Du får nye idéar på 
korleis du kan legge ting betre 
til rette kvardagen. 
(Kjelde: HLF).

Russen får utdelt 
øyreproppar

RUSSEPROPPEN: Ragnhild Haugstøl-Dyrland og Sara Elise Heian var blant russen som 
fekk øyreproppar av Torhild og Annemari.              FOTO: Unni Buverud

Under mottoet «Hvert øre teller», gjev Torhild 
Aavik og Annemari Dyrud i Høyrsellaget ut øy-
reproppar til russekullet på Bø vidaregående 
skule.

Unni Buverud
redaksjon@boblad.no

HLF Bø og Sauherad er opptek-
ne av førebygging av høyrsels-
vikt. Difor jobbar laget også 
aktivt ut mot born og unge. 
Måndag morgon troppa dei opp 
på Bø vidaregåande skule, der 
dei delte ut eit sett øreproppar til 
116 russeelevar.

Rammar ein million
Høyrsellagets leiar, Torhild Aa-
vik, fortalde elevane at ein mil-
lion nordmenn har problem med 
høyrsla. 3000 brukar høyreappa-
rat og 3500 har CI (Cochla-im-
platat).

– Me er redd for at de skal 
øydelegge høyrsla. Høg musikk 
er det mykje av i russetida, di-
for vil me gje dykk slike «rus-
seproppar». Desse fjernar 30 

desibel av lydnivået, det vil seie 
dei fjernar den mest skadelege 
lyden. Høg lyd i øyra kan ska-
de deg for livet. De har sikkert 
høyrd om tinnitus, eller øyresus, 
sa Torhild.

Då nikka ein av elevane. Han 
har plager med dette.

Ei hjartesak
Annemari fortalde elevane at 
dette er hennar hjartesak. Ho 
veit av erfaring kva høyrselss-
vikt er, etter at ho blei døv i ung 
alder.

– Med Cochlan-implantat kan 
eg nå høyre. Eg ønskjer ikkje at 
andre skal gå gjennom det same 
som meg. Difor oppmodar eg 
sterkt at de nyttar desse øyre-
proppane når de høyrer på mu-
sikk. Lukke til med russefeirin-
ga, sa Annemari.

Elevane tok imot, og syntest det 
var greitt å få ei påminning om 
fare for høyrselsskade. Så er det 
berre å håpe at dei tek «russe-
proppen» i bruk. Dette var første 
gong høyrselslaget gjev ut øyre-
proppar til russen. Dei håper det 
kan bli ein tradisjon.

Har årlege aksjonar
Torhild fortel at «Hvert øre 
teller» er ein årleg aksjon. 
Forutan øyreproppar til russen, 
skal dei i år mellom anna vere 
til stades på torgdagen 7. mai.

– I fjor hadde me fokus på 
«God lyd» i barnehagane. Me 
kom på besøk til tre barnehag-
ar i kommunen med Skrike-
trollet og Lydia, som kan bru-
kast til å lære ungane om støy. 
Dei tilsette fekk tilbod om å 
ta høyrselstest. Og lista blei 
lang. Det var overraskande at 
så mange i barnehagen lurar 
på om dei har høyrselssvikt 
grunna støynivået inne, seier 
Torhild, som meiner det burde 
vere påbod om øyreproppar i 
barnehagar og skular.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 



68 69

18 TORSDAG 28. APRIL 2022

Nypussa kajakkar på rekkje og rad skein om 
kapp med vårsola på Patmos då Norsjø Pad-
leklubb hadde vårpussen. Nå gler dei seg til å 
kome på vatnet, og du kan bli med.

Unni Buverud
redaksjon@boblad.no

Så snart isen går, kriblar det 
i føtene til padleentusiastane. 
Men før dei kan ta årets første 
padletur, må utstyret pussast og 
klargjerast.

Laurdag møttest nokre av 
medlemmene til den årlege vår-
pussen. Kajakkane skulle ut av 
skjulet og sjekkast, og bygget 
skulle ryddast og støvsugast. I til-
legg måtte fl ytebrygga på plass.

For trening og kos
Hege Heisholt, ei av eldsjelene 
i padleklubben, fortel at dei har 
hatt stor pågang av nye medlem-
mer dei siste åra. Nå er talet 80 
personar i alderen 20 til 75 år.

– Allereie så tidleg i seson-
gen vil folk lære meir om pad-
ling med kajakk. Me tilbyr kurs, 
og fl eire av våre medlemmar 
er sertifi sert etter padleforbun-
dets opplæringsprogram. Nokre 
padlar for å få trening, men dei 
aller fl este av oss gjer dette for 

kosens skuld. Kajakkpadling er 
ein fi n aktivitet som passar for 
alle, seier ho.

Utstyr til utlån
Heisholt peikar på at utstyret 
veg ein del, men med to perso-
nar til å bere kajakken, blir vekta 
halvert.

– Det er dessutan viktig å 
vere to eller fl eire saman for 
tryggleikens skuld. Me ønskjer 
å ta vare på kvarandre, og dele 
gode verdiar. Padleklubben møt-
ast kvar onsdag kveld her på Pat-
mos frå mai til september, med 
unntak av juli. Har du lyst til å 
bli kjent med oss og prøve deg 
med kajakk, er du velkomen. 
Me har ei fl ott facebook-side 
der nysgjerrige kan lese om oss. 
Ta kontakt med den som er an-
svarleg for dagens aktivitet, slik 
at me er førebudd viss du kjem. 
Her har me kajakk og utstyr til 
utlån, seier Heisholt.

VÅRPUSS: Gosia Budeck, Siv Anita Folkestad, Lut Simo-
nes, Ingebjørg Moland, Elisabeth Ree Rosnes, Annemarie 
Gerrandij, Vegard Slaattedahlen, Bjørnar Deila og Astri Aa-
sen tar vårpusssen på kajakkene.

BRYGGE PÅ PLASS: Hege Heisholt og Paul McKenna dreg 
i kjettingane, Karl Biørn peikar mort rette plassen og Bjørnar 
Deila styrer med stanga.              FOTO: Unni Buverud

Tid for kajakk

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

::

Bø og Sauherad hagelag

Frå ein planteloppemarknad på Bø torg.

::

LAGET
mitt!

Leiar: Lene Moland

Styremedlemmer: Mette Østerli Evju, Solfrid 
Trydal, Guro B. Amundsen, Mona Skarpeteig, 
Marit Flaatin, Åsbjørg Kildal Kåsa, Ron Bruin-
vis, Linda Kausland

Grunnlagt: Bø hagelag vart grunnlagd i 1968, 
og Bø og Sauherad hagelag i 1973.

Medlemstal: 62

Finansiering: Våre største inntektskjelder 
er hage loppemarknaden, inngangspengar og 
loddsal.

Omsetning siste år: 26.039,- (lågt på grunn av 
pandemien).

Sponsorar: Me i styret «sponsar» med kake-
baking, staudar til planteloppemarknaden m.m. 
Me har ingen andre sponsorar.

Medlemskontingent (pris): Medlemsskap 
med abonnement på Norsk hagetidend: kr. 
680,-. Medlemsskap utan abonnement: kr. 480,-

Møtetid og -stad: Opne møte fi nn vanlegvis 
stad på Bø frivilligsentral, ein torsdag i måna-
den kl. 19.00. Styremøte ca ein gong i månaden 
på Bø prestegard.

Føremål: Me ønskjer å fremje hageglede og 
berekraftig hagekultur, og me ønskjer å bidra 
med kunnskap og eit sosialt nettverk til alle ha-
geinteresserte.

Aktivitetar: Cirka ein gong i månaden er det 
ope møte med foredrag om hagerelaterte emne. 
Ein gong i året arrangerer me planteloppe-
marknad på Bø torg. Me arrangerer også hage-
besøk og turar. Mange medlemmar deltar også 
i restaureringa av den gamle prestegardshagen.

Kven kan bli medlem? Alle som vil!

Kor kan ein melde seg viss ein vil bli medlem?
Gi gjerne beskjed til leiar Lene Moland på 
e-postadresse lene.moland@gmail.com. Då 
går litt av medlemsavgifta til lokallaget. Alter-
nativt kan du melde deg inn via nettsida hage-
selskapet.no. 

Lagets største suksess og fi asko? Den årlege 
planteloppemarknaden er vår største suksess. 
Vår einaste fi asko har vore pandemien.

Kva er det merkelegaste laget har vore med på?
Ei kaotisk, men vellukka Halloween-førebuing 
med utskjering av gresskar, som me arrangerte 
for fl eire år sidan.

Største utfordring for laget? Vår største ut-
fordring er å rekruttere fl eire yngre medlemmar 
og fl eire menn til hagelaget.

Satsingsområde framover? For å nå ut til 
yngre medlemmar, vil me satse meir på både 
teoretisk og praktisk kunnskapsdeling om 
grønsaksdyrking, såing, drivhus, komposte-
ring, hageetablering og mykje anna som folk 
er interesserte i. Me jobbar også med å gjere 
aktivitetane våre meir synlege, slik at me kan 
nå ut til fl eire.

Kva blir laget hugsa for om 30 år? Preste-
gardshagen og planteloppemarknaden, som me 
har arrangert i mange tiår.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

SENTRUMSRINGEN
handelsstanden i Bø

Frivilligåret

• Utstillarar med både bakevarer, matvarer, 
   handverk mm.
• Bli kjent med frivillige lag og foreiningar frå 
   heile kommunen
• Hoppeslott og airtrack
• Sparebankstiftinga Bø deler ut gåvemidlar

Kulturell program for dagen:
Kl. 11.00 Korskulen i Bø kyrkje
Kl. 11.30 Bø janitsjar
Kl. 12.00 Opning av Frivilligåret ved ordførar
Kl. 12.15 Bø skulemusikk
Kl. 12.45 Nes nasjonale dansarring
Kl. 13.00 Utdeling av gåver ved Sparebankstiftinga Bø
Kl. 13.15 Folkemusikk fordypning

Arr.: Sentrumsringen og Komité for frivillighetens år i Midt-Telemark kommune

Takk til Sparebankstiftinga Bø for tilskot til arrangementet.

Laurdag 7. mai kl. 11-15

Vårmarknad og opning av

Frivillighetens år

på Bø torg

SPAREBANKSTIFTINGA

Redd Barna 
Sauherad slit med 
rekruttering, men 
gir seg ikkje. – Eg 
føler at me fram-
leis har ei viktig 
oppgåve, seier 
Gunhild Kleven 
Ripegutu. Laur-
dag er ho på Bø 
torg for å verve 
nye frivillige.

Gro Birgitte Røiland
gro@boblad.no - tlf. 930 22 398

Drivkrafta er eit sterkt ønskje 
om at alle barn skal ha det bra. 
Slik har det vore sidan lokalla-
get av Redd Barna blei etablert i 
Sauherad i 1979.

Ripegutu kom inn i første 
halvdel av 1980-talet. Sidan har 
ho vore sentral drivkraft i laget 
og site som leiar i mange år.

Barnekonvensjonen
FN sin konvensjon om barns ret-
tar, Barnekonvensjonen, er ret-
tesnora i Redd Barna sitt arbeid.

– Me brenn for ei verd der 
alle barn overlever, lærer og er 
trygge, seier Ripegutu.

Redd Barna Sauherad har bi-
dratt på mange vis i mange år, 
gjennom å samle inn pengar, 
arrangere julemesser i 40 år, so-
siale treff mellom fastbuande og 
fl yktningar og spreie informa-
sjonsmateriale. Dei har talt bar-
nas sak på mange arenaer, både 
lokalt og ved å støtte hovudorga-
nisasjonen.

Styre på tre
I styret for Redd Barna Sauhe-
rad har leiar Ripegutu med seg 
Samira El-Hajj og Kristine Hal-
dorsen. Alle tre er pensjonistar.

Som Ripegutu har El-Hajj 
bakgrunn som lærar i Sauherad 
og før det i heimlandet Libanon. 
Ho har vore med i Redd Barna 
Sauherad i 13 år, dei siste åra i 
styret.
Haldorsen er ny i lokallaget, 
men ikkje i Redd Barna. I vår 
fl ytta ho og mannen frå Fredrik-
stad til Nordagutu, der dei har 
kjøpt seg gard. På ein suppedag 
på forsamlingshuset Sunds kom 
Haldorsen i prat med Ripegutu. 

Dermed blei ho verva til styret i 
Redd Barna Sauherad.

Jobba internasjonalt
Haldorsen kjenner organisasjo-
nen gjennom 16 år i Redd Bar-
nas norske beredskapsgruppe. 
Sosialantropologen har jobba for 
barn i krig-, konfl ikt- og natur-
katastrofeområde i mange land i 
Afrika og Asia, mellom anna for 
FNs fl yktningorganisasjon Barn 
på fl ukt. Ho har sett barn i krig 
og krise på nært hald. Nå vil ho 
bruke tida på Redd Barna lokalt 
i sin nye heimkommune.

– Eg hadde lyst til å jobbe 
som frivillig. Før har eg jobba 

utanfrå, nå ville eg jobbe innan-
frå, seier Haldorsen.

Skule og idrettslag
I Noreg jobbar Redd Barna med 
tema som mobbing, vald og sek-
suelle overgrep, nettvett, barn i 
fattige familiar og rasisme, og 
det er laga mykje informasjons- 
og undervisningsmateriell.

Ripegutu fortel at Redd Barna 
Sauherad i seinare tid har besøkt 
barnehage og skule med infor-
masjon om mobbing, vald og 
overgrep. Lokallaget har vore i 
kontakt med Sauherad IL, som 
skal arrangere «Trygg på tre-
ning», Redd Barna sitt kurs for 

trenarar og frivillige i idretts-
klubbar. Som lokalpolitikar i 20 
år har Ripegutu jobba mykje mot 
det politiske miljø for å fremje 
Redd Barna sine saker. Hausten 
2019, da det var to avtroppan-
de og ein påtroppande ordførar 
i Bø, Sauherad og Midt-Tele-
mark, overrekte ho dei kommu-
neundersøkinga «Får alle barn 
og unge delta?». Nå samarbeider 
ho med ordførar Siri Blichfeldt 
Dyrland om Redd Barnas hjar-
tesaker.

Klare for Bø torg
Når Ripegutu, Haldorsen og 
El-Hajj stiller opp på Vår-

marknaden på Bø torg laurdag, 
er det for å rekruttere nye med-
lemmer til organisasjonsarbeid 
og støttespelarar elles. Dei håper 
mange vil ta turen innom stan-
den for ein prat om Redd Barna. 

– Kva tenker de å fokusere på 
framover?

– Det kjem litt an på kven me 
får med. Vegen blir til mens ein 
går. Det er mange oppgåver ein 
kan jobbe med. Når fl yktningane 
frå Ukraina kjem, vil me gjerne 
vera med og gjera ein innsats 
der, seier Ripegutu.

– Det viktigaste er at ein har 
lyst og engasjement, seier Hal-
dorsen.

TREFF PÅ BRYGGA: På brygga ved Kolahuset på Nordagutu har Redd Barna Sauherad fl eire gonger hatt treff  med mat og 
hyggeleg samvær for fastbuande og fl yktningar. F.v. Kristine Haldorsen, Samira El-Hajj og Gunhild Kleven Ripegutu.

Samla inn millionbeløp til Redd Barna
Redd Barna Sauherad har gjen-
nom åra samla inn nærmare 3,6 
millionar kroner til organisasjo-
nen. I 40 år arrangerte laget jule-
messe på Akkerhaugen. Den siste 
var i desember 2019, der Birgitte 
Lange, generalsekretær i Redd 

Barna Norge, deltok. Det har gjen-
nom åra også vore mange basarar 
og innsamlingar til Redd Barna i 
skulane. – Det viktigaste er å skape 
haldningar blant barn og unge. Det 
tel meir enn pengane, seier leiar 
Gunhild Kleven Ripegutu.

På vakt for barn sin

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

ne rettar

Redd Barna i Noreg og verda 
Redd Barna Norge er del av 
den internasjonale organisa-
sjonen Save the Children, som 
blei grunnlagt i 1919 i Stor-
brittania etter den fyrste verds-
krigen. Save the Children har 
over 24.000 tilsette i 122 land. 

Redd Barna er ein medlemsstyrt 
rettigheitsorganisasjon som er 
partipolitisk og religiøst nøytral. 
Organisasjonen uttalar at den er 
kompromisslaus når det gjeld å 
kjempe for barns rettar, sjølv når 
det er farleg eller upopulært. No-

reg har fl eire gonger blitt kåra til 
verdas beste land å bu i. Likevel 
er det mange barn i Noreg som 
veks opp med vald og overgrep, 
i fattigdom, blir diskriminerte el-
ler på andre måtar får rettigheite-
ne sine brote. Redd Barna er på 

plass i heile landet gjennom fri-
villige, lokale grupper eller regi-
onkontor. Organisasjonen jobbar 
direkte mot sårbare barn, tilbyr 
gratis undervisningsmateriell til 
skular og barnehagar, kjempar 
mot vald og seksuelle overgrep 

og påverkar politikarar slik at 
alle barn i Norge skal få innfridd 
sine rettar. Redd Barna sine ver-
diar bygger på FNs konvensjon 
om barnets rettar og menneske-
rettserklæringa, vedtatt i 1989. 
Noreg slutta seg til i 1991.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Fleire bilde
boblad.no

Sauherad Frivilligsentral

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Leiar: Sigrid Haukvik
Styremedlemmar: Mette Haugholt, Eva Marie 
Schia Kaasin, Ailen Utreras Nordbø, Svein Tors-
dal, Solveig Svardal, Mohammed Abuhasson
Grunnlagt: 2018
Medlemstal: 11 medlemsorganisasjonar, 5 
støttemedlemmar
Finansiering: Om lag 40 prosent av omsetna-
den som driftstilskot frå den statlege støtteord-
ninga via kommunen. Resten prosjektfi nansi-
ering.
Omsetning siste år: 1,25 mill kr.
Sponsorar: Nei, men prosjektstøtte frå 
Gjensidige stiftelsen, BufDir m.m..
Medlemskontingent (pris): Organisasjonar: 
kr 1000, støttemedlemmar (privatpersonar): kr 100
Møtetid og -stad: Frivilligsentralen held til 
på Kjernehuset, som ligg midt i Gvarv sen-
trum. Her er det ulike aktivitetar kvar dag, med 
hovudfokus på barn og unge.
Føremål:
• Vere ein ressurssentral for frivillig innsats i 
kommunen
• Vere ein open og inkluderande møteplass
• Vere ein arena for ulike typar frivillig aktivitet 
for brukarar i alle aldrar
• Ta initiativ til og legge til rette for nye fri-
villige tiltak
• Legge til rette for auka samarbeid mellom 
ulike frivillige organisasjonar og det offentlege
Aktivitetar: Språkkafe, Velferden, barselkafé, 
Etter skuletid for 5.-7. klasse, Ung Arena 8-10. 
klasse, spelkveldar (gaming), sjakk-klubb, fre-

dagskafé, spikkekveldar, ferieaktivitetar for 
barn og unge. Dessutan sesongavhengige aktivi-
tetar som juleverkstad, syklubb, sykkelmekking.
Kven kan bli medlem? Alle
Kor kan ein melde seg viss ein vil bli medlem?
Sende e-post eller ta kontakt med dagleg leiar 
eller styreleiar.
Lagets største suksess og fi asko? Den største 
suksessen så langt er å bestå som sjølvstendig 
sentral. Ingen fi asko, vel. 
Kva er det merkelegaste laget har vore med på?
At vi greidde å bruke barn og unges interesse 
for Minecraft til å få opp eit vikinghus i bak-
garden.
Største utfordring for laget? Den største ut-
fordringa vi har er å skaffe eit fornuftig øko-
nomisk fundament for å kunne organisere all 
frivilligheita. Det offentlege kjem til å bli meir 
og meir avhengige av oss framover, også for å 
kunne tilby eigne fullgode tenester til innbyg-
gjarane. Dei burde gi oss skikkelege arbeids-
vilkår, slik at vi slepp å bruke så mykje tid på å 
springe etter pengar i staden for å gjere ein reell 
innsats for folk som treng oss. Koronatida har 
også ført til utfordringar med å skaffe frivillige.
Satsingsområde framover? Framleis sørge 
for at alle barn og unge, uavhengig av bak-
grunn, kan ta del i fellesskapen.
Kva blir laget hugsa for om 30 år? At vi såg 
ein samanheng mellom spikking og gaming, og 
at vi sørgde for at folk møttest på tvers av gene-
rasjonar, kulturar og sosial status.

Frå kaféen på Sauherad Frivilligsentral.          Arkivfoto:  Sauherad Frivilligsentral

Kvart år sørger 
frivillige i Akker-
haugen båtfore-
ning for å gjere 
båthamna klar 
for sommartra-
fi kken. Vårdugna-
den samla rundt 
25 frivillige og 
markera starten 
på sesongen.

Unni Buverud
redaksjon@boblad.no

Det er eit omfattande arbeid 
som gjerast for å halde båthav-
na i stand. Vårdugnaden i mai 
er ein av fleire Akkerhaugen 
båtforening arrangerer kvart 
år, og den som samlar flest 
folk.

Starta opp i1977
Med raker, trillebår, kantklip-
par, grasklyppar, traktor og 
anna reidskap, var medlemmar 
av båtforeininga i full jobb 
langs heile båthamna måndag 
kveld. Foreninga har kjøpt 
inn sju rastebord, fire plasse-
rast ved klubbhuset og gjes-
tebrygga, slik at alt er klart 
til sommarkafeen opnar. Dei 
dei tre andre set dei opp langs 
medlemmenes båtplassar. Og 
blomar kjem på plass til 17. 
mai.

Johannes Akkerhaugen for-
tel at dei pleier vere 20 til 30 
personar på vårdugnaden.

– Det er fleire dugander i 
løpet av året, og medlemmane 
pliktar å møte på to av dei. Me 
har 170 båtplassar her, så det 
er mange til å dele på oppgå-
vene, seier Akkerhaugen, som 
starta båtforeninga i 1977, då 
han flytta heimatt etter mange 
år i Oslo. Han såg behovet for 
ei flytebrygge, og fekk trom-
ma saman ein gjeng. Sidan har 
båtforeininga vakse, og bygd 
opp ei flott båthamn.

Lars Halvard Haugen, som 
tok over som leiar i Akkerhau-
gen båtforeining i fjor, seier 
det er ein fin fritidssyssel å 
ha båt, men hamna må drivast 
på dugnad om dei skal ha ein 
plass å legge båtane.

– Me pleier å ha tre dugna-

der før sommarferien og ein i 
august, for det gror så mykje 
både i området og i vatnet. Det 
er alltid ein del å gjere der. Et-
ter vårflaumen kjem det mel-
lom anna mykje gras inn i båt-
hamna. Akkerhaugen båthamn 
har naturleg boblehavn, det 
vil seie at straumingar i vatnet 
gjer at det er isfritt heile året.

Har eigen hamnesjef
Sjølsagt har båtforeininga ein 
eigen hamnesjef, Arvid Fos-

sum. Hamnesjefen gjer ein 
viktig jobb, og har alle full-
makter frå styre til å kontrol-
lere alt som skjer i båthamna.

Hamnesjefen skal påse at 
hamnereglane blir fylgd og 
har myndigheit til å påtale av-
vik. Han sjekkar at alle båter 
er godt fortøgd, at det ikkje er 
forsøpling i området, og han 
organiserar arbeidet med opp-
tak og utsetting av båtar. Etter 
miljøkrav frå fylkeskommune-
ne for å hindre forureining, har 

båtforeninga fått til ei miljøav-
tale med Sunde renovasjon.

Brygge for Telemarken
Dei frivillige er samde om at 
dugandsjobben ikkje berre er 
viktig viktig for vedlikehald 
av anlegget. Det gjer også at 
området er attraktivt både for 
båtforeiningas medlemmar og 
besøkande. Båthamna har gjes-
tebrygge, som mange nyttar 
seg av i sommarsesongen.

Båtforeninga viser til at bruk 

av Øst-kanalen er omtalt som 
eit av Midt-Telemark kommu-
nes fokusområder, og da er det 
viktig å leggje til rette for at 
Akkerhaugen brygge fortsatt 
er eit knutepunkt for reiselivet 
knutt til Telemarkskanelan.

Norsjø si kvite svane, Tele-
marken, ligg til kai ved Akker-
haugen brygge. Båtforeininga 
leiger ut båtplass og straum til 
Telemarken, og har ansvar for 
vedlikehald av brygga der bå-
ten ligg.

STØ PÅ HANDA: Willhelm Brendemo er stø på handa når han trakterar kantklypparen.

Treng pengar til mudring
Nå er det så grunt i store de-
ler av leia frå Norsjø og opp 
til Gvarv båthamn, at båtar 
har problem med å ta seg 
opp leia uten å få skader. 
Gvarv båtforening har fått 

godkjenning til mudring, 
men det kostar pengar, og 
dei håper folk blir med på 
spleiselag, for å oppretthal-
de det kulturhistoriske min-
net på Gvarv.

Lagar ei perle av båt

thamna

Noregs viktigaste lagarbeid
I heile 2022 feirer me Noregs al-
ler viktigaste lagarbeid: Frivillig-
heita. Norge har over 10 millioner 
medlemmer av en frivillig organi-
sasjon. Det fi nnes tusen ting å gje-
re som frivillig. Alt frå å vere fot-
balltrenar, til å arrangere festival, 

til å dra på tur, til å vere ein ven. 
Den frivillige arbeidsinnsatsen 
i dei frivillige organisasjonane i 
Noreg tilsvarer 142 000 årsverk. 
(SSBs satellittregnskap for frivil-
lig sektor 2020). Frivillig arbeid 
bidrog med ei verdiskaping lik 

78 milliardar kroner i 2018 (SSBs 
satellittregnskap for frivillig sek-
tor 2020).  78 prosent av befolk-
ningen er medlem i minst éin 
organisasjon, og 48 prosent av be-
folkningen er medlem i minst to 
organisasjonar. 55 prosent (over 

15 år) har gjort frivillig arbeid i 
løpet av det siste året. Før pan-
demien var dette tallet stabilt på 
godt over 60 prosent kvart år. Det 
snakkast ofte om den gode kraf-
ten i frivilligheita. Men me veit at 
vel så mange stiller opp fordi det 

er viktig og riktig! Uansett mjuke 
verdiar eller harde tall er resulta-
tet imponerande og uunnværleg. 
Difor er det viktig at me kastar eit 
fl omljos på og feirar alle dem som 
bidreg i Noregs viktigaste lagar-
beid, skriv Frivillig.no

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Fleire bilde
boblad.no

Gvarv var viktig for 
vassvegen

GVARV BRYGGE: båten Løveid ved kai på Gvarv. Gvarv var anløpsstad for rutebåter fram til 
1946. Biletet er fra "Rutebåtene på Telemark-kanalen", og utlånt frå Gvarv båtforening.

Historisk har Gvarv vore eit viktig 
knutepunkt for handel langs Norsjø. 
Fortsatt er det aktivitet ved Gvarv 
brygge, takka vere båtforeininga.
Unni Buverud
redaksjon@boblad.no

I dag er det fritidsbåtar som do-
minerer ved Gvarv Brygge, der 
det er bygd opp over 100 båt-
plassar. Staden er fortsatt ein 
viktig del av Telemarkskanalen.

Den nest fi naste
Gvarv båtforening har brygge-
anlegg i Gvarvhølen. Den har 
tre fl ytebrygger med rundt 100 
plassar. Elva frå osen (Norsjø) 
til Gvarv er merka, og er normalt 
farbar for båtar som stikk mel-
lom 80 og 100 centimeter djupt.

Leiar i båtforeininga, Knut 
Haugland, uttalte tidlegare i år 
til Bø blad at Gvarv brygge er 
kåra til Telemarkskanalens nest 
fi naste, berre slått av Ulefoss.

I fjor hadde Gvarv besøk av 
dei store kanalbåtane. Området 
var i si tid sentral for handelen 
langs kanalen, og det er viktig å 
ta vare på staden, sett i eit histo-

risk perspektiv.

Hadde tolv roskifte
Gjennom Norsjø, Sauarelva og 
Bøelva var bygdene i Midt-Te-
lemark knytt til Grenland, 
Aust-Telemark og Vest-Tele-
mark gjennom vassvegane, både 
for frakt av dyr, folk og varer. 
Det blei nytta robåt, og mellom 
sjøbua på Gvarv og Fjærekilen 
i enden av Norsjø i Skien, var 
det til saman tolv slike roskifte. 
Ved kvart av desse hadde bønder 
og husmenn plikt til å stille opp 
med båt eller hest for at reisande 
kunne få skyss til neste roskifte

I fl eire hundre år var Gvarv 
utgangspunkt for roskifta over 
Norsjø til Skien, og var såleis 
eit viktig knutepunkt for trafi k-
ken til og frå øvre del av fyl-
ket. I slutten av 1840-åra starta 
forsøka med dampbåtar for va-

retransport på Norsjø. Den før-
ste rutebåten for både varer og 
persontrafi kk, var hjuldamparen 
«Statsråd Stang» frå 1852.

Utvikla tettstader
Etter 1850 auka trafi kken kraf-
tig med nye brygger fl eire sta-
der langs Norsjø og Sauarelva 
opp til Notodden, der industri-
utviklinga starta i siste halvdel 
av 1800-talet. Auka trafi kk på 
Norsjø skapte store endringar i 
Sauherad. Årnes, Gvarv, Akker-
haugen, Kolahuset og Hjukse-
velta utvikla seg som tettstader, 
med innfl ytting av nye verksem-
der og profesjonar.

Gjennom Sauherad var det 18 
brygger. Ved fl eire av desse var 
det landhandel og ferjetrafi kk 
over elva. Med opninga av Te-
lemarkskanalen mellom Norsjø 
og Skien i 1861, blei det også 
oppretta eit båtsamband mellom 
Gvarv og Skien.

Kjelde: Midt-Telemark kom-
mune – Bø og Sauherad si his-
torie, vedlegg til interkommunal 
kommuneplan for kulturminne i 
Bø og Sauherad.

Bø torg var fylt til randen av både utstillarar, 
lag og foreiningar og ikkje minst publikum på 
dagens utvida vårmarknad. Dette har mange 
venta på.

Øystein Akselberg
oystein@boblad.no – tlf. 906 38 453

Laurdag var det klart for ein ut-
vida versjon av den tradisjonelle 
marknadsdagen på våren. Denne 
gongen var også lag og foreinin-
gar invitert spesielt i høve frivil-
ligheitas år. Arrangørane sørgde 
også for fl eire kulturelle innslag 
enn før. Det blei ein suksess.

Mykje publikum
Rammene rundt årets vårmarknad 
i regi av Sentrumsringen i Bø var 
dei beste. Publikum var svoltne på 
å møtast på torget og utstillarar av 
ulikt slag var klare for å presentere 
produkta sine for kundane.

– Me er kjempenøgd med ar-
rangementet. Både utstillarar og 
publikum gav tilbakemeldingar 
om at dette var topp. Og då er 
også me arrangørar nøgde, seier 
José Bakker i Sentrumsringen.

Talet på utstillarar var 48. 
Halvparten var lag og foreiningar 
og halvparten hadde eit produkt å 
selje.

– Kombinasjonen med større 
innslag av lag og foreiningar 
og fl eire kulturinnslag er noko 
publikum set pris på. Folk bruka 
tida på torgplassen og blei her 
lenge, seier Bakker nøgd.

Røde Kors fekk sjekk
Sparebankstiftinga Bø var til sta-
des og delte ut gåvesjekkar til dei 
fi re laga som har fått dei største 
tildelingane i denne runden. Totalt 
23 lag får i denne runden 630.00 
kroner.

Dei fi re som fekk sjekken sin 
på Bø torg i dag var Spire Bø, 
FAU Bø skule, Skarphedin fotball 
og Skarphedin Alpin.

Eit nytt tiltak var at Sparebank-
stiftinga Bø trekte ut eit lag av dei 
som var til stades på marknads-
dagen. Det heldige laget fekk ein 
sjekk på 10.000 kroner.

Trude Lindgren frå stiftinga 
annonserte Bø og Sauherad Røde 
Kors som heldig vinnar.

MYKJE FOLK PÅ TORGET. Årets vårmarknad på Bø torg 
blei ein suksess. Det var mykje folk og god stemning.

SKARPHEDIN J15: Malin Ralle Haugerud (f.v.), Ingebjørg 
Kristin Skilbred Helås og Erle Jacobsen Iversen på stand for 
å tene pengar til Dana cup      FOTO: Øystein Akselberg

Tjukt av folk 
på torget

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Akantus

Akantus er eit livssynsnøytralt blandakor som held til i Bø.   Foto: Akantus

Leiar: Etter årsmøtet 1. mars 2022: Astrid 
Brockhus

Styremedlemmer:
Frå 1. mars 2022: Tor Eilev Almankås, Hanne 
Løvberg, Aase Marie Ulberg

Grunnlagt: Koret starta i si tid som Bø Kammer-
kor, men i 2000 bytta koret namn til Akantus.

Medlemstal:
Medlemstalet har variert frå under 10 til over 
30, men har halde stand, ikkje minst takka vere 
nokre iherdige eldsjeler som har hatt tru på 
konseptet og på koret.

Finansiering:
Finansieringa til koret er medlemskontingent 
pluss diverse tilskot frå søkte midlar. I tillegg 
jobbar ein dugnad på Sommarlandfestivalen.

Omsetning siste år: 82 000

Sponsorar: Ja, takk!

Medlemskontingent: 
Kr. 950,- pr semester. Studentar halv pris.

Møtetid og -stad: 
Vi øver for tida på Bø bedehus, tysdagar frå 
19.00 til 21.00.

Føremål: 
Å få kjenne på songgleda for eigen del og sa-
man med andre, og forhåpentlegvis gje dei som 
kjem på konsertane ei god oppleving.

Kven kan bli medlem? 
Alle! Alle som ønskjer kan bli med i Akantus. 
Koret vil gjerne dele songgleda med fl eire. Om 
det er lov å seie: menn er særleg velkomne.

Kor kan ein melde seg viss ein vil bli medlem?
Da kan du ringe til Astrid Brockhus (tlf. 913 77 
515) eller til Hanne (tlf. 911 15 124), eller du 
møter opp på ein øvingskveld.

Lagets største suksess og fi asko?
Om ein tenkjer tilbake er vel ein av dei stør-
ste suksessane konsertane i høve feiringa av 
100-årsjubiléet for Haldis Moren Vesaas i 2007 
saman med Con Vocale frå Skien, ein konsert i 
Bø og ein i Skien. Alle songane hadde tekst av 
Moren Vesaas. 

Den andre suksessen er at koret i 2012 klarte 
å kapre Jakob Zethner, dansk operasongar bu-
sett i Lunde, som vår dirigent.
Fiasko? Kjem ikkje på nokon, gitt.

Kva er det merkelegaste laget har vore med på?
Det må vere da det gjekk rundt i Bø før jul for 
ein del år sidan og dreiv med «påtrengjande 
synging» på restaurantar og i butikkar.

Største utfordring for laget? Økonomien er la-
gets største utfordring. Me kunne godt tenkje oss 
ein sponsor eller to, så om nokon føler seg kalla, 
er det fritt fram.

Satsingsområde framover:
Vårens repertoar består av songar frå «Spe-
lemann på taket» på ein vårkonsert (dato er 
ennå ikkje fastsett), og sigøynersongar, som 
koret skal opptre med saman med Gjertruds 
Sigøyner orkester og Helge Jordal på Tele-
marksfestivalen. Dette gler me oss stort til.

Me har òg planar om å by inn til eit par 
songkveldar i løpet av våren. Den første var på 
Meierismuget den 22. mars. Den andre blir i 
Evjudalen, slik som i haust, sidan det var svært 
vellukka. Desse aktivitetane er gratisarrange-
ment, og alle er velkomne. Følg med på annon-
sering i Bø blad og på Facebook.

Kva blir laget hugsa for om 30 år?
At det har skapt glede hjå mange tilhøyrarar på 
våre konsertar, og stor sangglede hjå koristane.

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Når all anna kom-
munikasjon bryt 
saman, kan radio-
amatørane vera 
redninga. Det 
meiner visepresi-
denten for Noregs 
radioamatørar, 
Rune Nilsen på 
Gunheim.
Gro Birgitte Røiland
gro@boblad.no - tlf. 930 22 398

Nyleg blei han gjenvalt som vi-
sepresident i Norsk Radio Relæ 
Liga (NRRL), ein organisasjon 
med over 2000 medlemmer.

Vervet i NRRL er tufta på fri-
villigheit og eit langvarig kjær-
leiksforhold til radioamatørhob-
byen.

Radioamatør heile livet
Rune Nilsen var 15 år da han i 
1964 tok radioamatørsertifi kat. 
På Notodden, der han vaks opp, 
var det eit aktivt miljø med ra-
dioamatørar, noko det også var 
i Bø. Nilsen blei kjent med dei 
vaksne radioamatørane i heim-
byen, han bygde radioapparat og 
antenne og lærde seg telegrafi .

Hobbyen blei med han vida-
re på vegen, parallelt med full 
jobb som forskar, professor og 
prorektor. Nilsen utdanna seg 
til tannlege og blei etter kvart 
professor i internasjonal helse 
ved Universitetet i Bergen. Han 
forska på immunologi og patolo-
gi og jobba i mange år for UD, 
FN og WHO i Afrika og Asia.

I fl eire land fann han radioa-
matørar og erfarte kor viktig dei 
og utstyret deira var for kommu-
nikasjon i den fattige delen av 
verda.

I krise og konfl ikt
Under andre verdskrig var radio-
amatørane sentrale i motstands-
kampen og for kommunikasjo-
nen mellom Noreg og England. 
Lenge var radioamatørar ein del 
av forsvar og beredskap i Noreg. 
Forsvaret rekrutterte radioama-
tørar, fortel Nilsen.

Han har fl eire døme på at 
også i dag kan radioamatørane 
vera viktige i kriser, naturkatas-
trofar og konfl ikt. Når naudnett 
og digitalt utstyr kollapsar på 

grunn av uver eller andre år-
sakar, kan ofte radioamatørar 
hjelpe.

– Utan frivillige radioama-
tørar hadde Gjerdrumraset blitt 
særs vanskeleg kommunika-
sjonsmessig, hevdar Nilsen.

Anna kommunikasjon fun-
gerte ikkje i rasområdet. Når 
redningsarbeidarane skulle ned 
og leite etter folk, var dei ifølgje 
Nilsen utstyrt med radiosenda-
rar. Frå raskanten kunne radio-
amatørane fylgje med på kor i 
rasområdet redningsmannskapet 
var.

Nilsen fortel vidare at i kri-
gen i Ukraina har radioamatør-

ar spela ei rolle i etterretning og 
avlytting av russarane. Da dei 
store orkanane i Karibien sette 
ut infrastrukturen, sytte radio-
amatørar for kommunikajson.

Avtale om back up
– Ein har trudd at ein har kom-
munikasjon fordi ein har mas-
se digitalt verktøy. I vinter fall 
heile naudnettet bort i Tele-
mark og over til Innlandet. Da 
var det bare radioamatørane 
som kunne brukast. Me har nå 
ei avtale med Statsforvaltaren 
og alle radiogruppene i Vest-
fold og Telemark for å lage eit 
back up-system, fortel Nilsen.

Jobbar mot politikarar
Som visepresident i NRRL job-
bar han for at styresmaktene 
skal forstå at radioamatørane er 
ein ressurs i beredskapen nasjo-
nalt og lokalt.

– Det er to ting. Det eine er 
å bevisstgjera politikarane på at 
ein treng underskogen av kom-
petansepersonell som radioama-
tørar er. Det andre er at kommu-
nane må ta vare på miljøa for 
dette. I mange kommunar, viss 
ein seier at ein er radioamatør, 
så er det eit problem, i motset-
ning til i andre land der det er 
ein ressurs. Det må ikkje vera 
eit problem, viss ein radioama-

tør søker om å få sett opp an-
tenne. I fl eire statar i USA og 
i Frankrike blir radioamatørar 
rekna som ressurspersonar med 
rett til antenne, seier Nilsen.

Det blir nå jobba aktivt mot 
fl eire kommunar for å auke for-
ståinga for radioamatørane som 
ressurs.

Nilsen rosar fl eire kommunar 
i Telemark, spesielt Notodden, 
Vinje, Bamble og Midt-Tele-
mark for måten dei møter radio-
amatørane på.

– I Notodden kommune er 
me nå blitt med i beredskaps-
rådet for Notodden, Hjartdal og 
Tinn, seier Rune Nilsen.

VETERAN OG NYBYRJAR: Radioamatørane Rune Nilsen og Per Sveinung Norendal er høvesvis veteran og nybyrjar. Mens 
Nilsen fekk lisens i 1964, fekk Norendal sin i mars i år.  Foto: Gro B. Røiland

Støttar unge radioamatørar
Hos Norges forskningsråd kan ein 
lesa at rådet støttar Norsk Radio 
Relæ Liga (NRRL) for å utnytte 
potensialet for læring som ligg i 
amatørradio. – NRRL startar eit 
toårig prosjekt, i samarbeid med 
Universitetet i Oslo, med mål om 

å styrke barn og unge sin digitale 
kompetanse og interesse for tek-
nologi. Prosjektet vil utvikle mo-
derne, gratis, nettbasert lærestoff 
for radioamatørlisens. Bildet viser 
«visittkort» for radioamatørar frå 
heile verda.

Hobby og hjelp i kri

ise og konfl ikt

Interesseorganisasjon sidan 1928 
Radioamatør er ein person som 
har fått tildelt ein radioamatør-
lisens, sendeløyve, frå Nasjo-
nal kommunikasjonsmyndighet 
(Nkom) etter å ha avlagt eksamen 
som omfattar elektronikk, radio-
kommunikasjon og sikkerheits-

forskrifter. Norsk Radio Relæ 
Liga (NRRL) er interesseorgani-
sasjonen for norske radioamatør-
ar, stifta i august 1928. Innanfor 
organisasjonen fi nst undergruppa 
NRRL Ungdom, som er eit fel-
lesskap for unge radioamatørar 

mellom 15 og 25 år. NRRL ar-
beider med å styrke samarbeid og 
vennskap mellom radioamatøra-
ne og å høgne det faglege nivået. 
Det er grupper frå Svalbard i nord 
til Kristiansand i sør. Mange av 
medlemmene har radioamatørli-

sens, men det er ikkje eit krav for 
å vera medlem. NRRL jobber tett 
med internasjonale organisasjo-
nar for å bidra til å styrke radioa-
matørane sine mulegheiter verda 
over. IARU (International Amat-
eur Radio Union), som har meir 

enn 160 medlemsland, ivaretek 
radioamatørane sine interesser 
ovanfor den Internasjonale Tele-
kommunikasjon Unionen og an-
dre styresmakter på global basis. 
Kjelde: NRRL og Store norske 
leksikon

LA7KJ og LB5AJ 
kaller verda

RADIOROMMET: I huset på Gunheim har Rune Nilsen eit eige radiorom. Her snakkar han 
med andre radioamatørar frå heile verda.

Frå radiorommet har LA7KJ, også kjent som 
Rune Nilsen, kontakt med heile verda.

Gro B. Røiland
gro@boblad.no - tlf. 930 22 398

Han er ein av 3500 radioama-
tørar med sendeløyve i Noreg. I 
verda er dei 6 millionar.

Telemark har fl eire radioama-
tørar, både veteranar som Nilsen 
på Gunheim og nybyrjarar som 
Per Sveinung Norendal i Bø. 
Norendal tok lisensen i mars et-
ter ti kurskveldar i Skien.

Maskiningeniøren kom i 
kontakt med radioamatørane da 
han jobba på teknisk eining i 
Midt-Telemark. Bøgruppa had-
de i mange år sendestasjon på 
det gamle vasstårnet på Lifjell. 
Da det skulle rivast, fekk dei 
etter avtale med kommunen sta-
sjon på det nye vassmagasinet.

LB5AJ
– Eg har ikkje vore på lufta ennå, 
men eg har fått låne radio og an-
tenne av Rune, seier Norendal.

Når han kjem på lufta, blir det 

under namnet LB5AJ. LB står 
for Noreg, mens 5AJ fortel kven 
han er og når han har tatt lisens.

– Viss me snakkar med ein 
radioamatør i Kongo, vil han 
vite at me er i Noreg, forklarar 
Nilsen. 

Frå radiorommet kallar 
LA7KJ opp andre radioama-
tørar for å vise Bø blad korleis 
kommunikasjonen går føre seg. 
Straks dukkar det opp stemmer 
frå Tyskland, Polen og Tsjekkia. 

270 land
Radioamatørar har ulike in-
teressefelt. Nokon er opptatt av 
å snakke med fl est muleg land, 
andre meir det tekniske. Nilsen 
er mest på å samle land, samt å 
bruke telegrafi  og morse.

– Eg har snakka med 270 
land, fortel Nilsen. 

Norendal er meir interessert i 
det tekniske.

– Det er artig å kunne få til 

mykje med lite, seier Norendal.

FN-godkjenning
Felles for alle radioamatørar er 
at sertifi katet dei må ta for å få 
lisens, gjev dei eit FN-godkjent 
sendeløyve.

Med det har dei lov til å bru-
ke alle sendefrekvensar, sende 
på sjølvbygd utstyr og dei får 
ein operatørkompetanse som dei 
kan bruke over heile verda. Det-
te er kompetanse og frivilligheit 
som Nilsen meiner samfunnet 
bør satse meir på.

Inn i skulen
Rekruttering er eit satsingsom-
råde for Norsk Radio Relæ Liga 
(NRRL). Nyleg fekk NRRL 
ein million kroner frå Norges 
forskningsråd til rekruttering 
av barn og unge. Planen er å få 
radioamatør inn i grunnskule og 
vidaregåande skule som valfag, 
samt arrangere sommarleir og 
kurs for barn og unge. Målet er 
å få i gang rekrutteringstiltak i 
2023. Det blir jobba med å lage 
ei ny lisensklasse tilpassa yngre.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Frivilligåret 2022 
blei ikkje heilt 
som planlagt i 
M i d t - T e l e m a r k 
kommune. Med 
nesten ingen pen-
gar på budsjettet, 
har arbeidsgrup-
pa for Frivilligåret  
lite spelerom.
Gro Birgitte Røiland
gro@boblad.no - tlf 930 22 398

Ekstern støtte frå Barne-, ung-
doms- og familiedirektoratet 
(Bufdir), Sparebankstiftinga Bø 
og Sentrumsringen er godt å 
ha for arbeidsgruppa for Frivil-
ligåret 2022. Den kommunalt 
oppretta gruppa med represen-
tantar for frivilligheit og politi-
kar Evy Beate Stykket (V) som 
leiar, har ingen kommunale pen-
gar til å markere året med.

– Det spørst hatten
Da kommunestyret vedtok kom-
munebudsjett for 2022, blei stør-
ste delen av det som skulle gått 
til Frivilligåret 2022 stryke.

– Kva meiner du om det?
– Det spørst hatten eg har på. 

Det er alltid grunn til å bruke 
mykje pengar på frivilligheit, for 
ein får så mykje igjen for kvar 
krone. Med politikarhatten på, er 
det veldig vanskeleg å prioritere 
den slags når situasjonen er som 
den er. Det som reddar oss er at 
administrasjonen er så fl ink til 
å fi nne andre tilskot, samt Sen-
trumsringen og Bø kulturnett-
verk, seier Stykket.

Kontingentkassa
I mars 2021 vedtok kommu-
nestyret «Frivilligstrategi for 
Midt-Telemark kommune 2021-
2025». Med utgangspunkt i den-
ne fi re-årige strategiplanen, skal 
det årleg bli laga handlingsplan 
som blir rullert i samband med 
budsjettarbeidet.

Den fyrste handlingsplanen 
fall på Frivilligåret 2022. Her 
var det forslag om eit budsjett på 
360.000 kroner til ulike tiltak i 
Frivilligåret.

80.000 kroner skulle gå til 
å vidareføre kontingentkassa, 
50.000 kroner til å gjennomføre 
Frivilligåret 2022, 20.000 kroner 

til Frivilligpris, 100.000 kroner til 
digital frivilligportal, 60.000 kro-
ner til kommunalt abonnement 
på Tilskuddsportalen og 50.000 
kroner til Frivilligbørs.

Da kommunestyret vedtok  
budsjett for 2022, blei bare vida-
reføring av kontingentkassa tatt 
med. Den blei auka frå 80.000 til 
100.000 kroner. Kontingentkassa 
skal dekke kontingent til idretts- 
og kulturaktivitetar for barn og 
unge i låginntekstfamiliar.

Sjølv om politikarane ikkje 

fann pengar i kommunebudsjet-
tet, vil noko bli fi nansiert av ek-
sterne tilskot. Frivilligportalen, 
som er ei kommunalt drive nett-
side for det frivillige liv, har fått 
pengar frå Bufdir og skal vera 
klar i løpet av 2022.

– Me har fått 200.000 kroner 
frå Bufdir som me kan bruke til 
å opprette frivilligportal, samt 
til annonsering i samband med 
Frivilligåret 2022, seier Sindre 
Flø, kultur- og idrettskonsulent 
i kommunen og sekretær for ar-

beidsgruppa for Frivilligåret.

Ingen frivilligpris
Den nyoppretta Frivilligprisen, 
budsjettert til 20.000 kroner, blir 
ikkje delt ut i Frivilligåret 2022.

Arrangementet Frivilligbørs 
blir ikkje gjennomført. Frivillig-
børs er eit internasjonalt konsept, 
som legg til rette for samarbeid 
mellom frivilligheit, næringsliv 
og det offentlege. Det blir heller 
ikkje teikna abonnement på Til-
skuddsportalen, eit verktøy for 

frivillige som skal søke tilskot.
Sjølv om budsjettet til Frivil-

ligåret blei kutta, meiner Flø og 
Stykket det blir jobba bra for fri-
villigheit i Midt-Telemark.

– Det er andre tiltak i hand-
lingsplanen som me jobbar med 
som ikkje krev økonomi, seier 
Flø.

– Frivilligheita får mykje anna 
støtte over kommunebudsjettet 
som har blitt verna, seier Stykket, 
og viser mellom anna til kommu-
nale kulturmidlar.

NYTTIG: Sekretær og leiar i arbeidsgruppa for Frivilligåret 2022, Sindre Flø og Evy Beate Stykket, har ein handlingsplan for 
Frivilligåret 2022, men manglar pengar. Dei meiner likevel at Frivilligåret 2022 er nyttig for å synleggjera frivilligheit.

Opning på Vårmarknaden
Den offi sielle opninga av Fri-
villigåret 2022 i Midt-Tele-
mark skjedde på Vårmarkna-
den på Bø torg fyrste helga i 
mai. Halvparten av dei 48 ut-
stillarane, samt kulturinnsla-

ga, kom frå frivillige lag og 
foreiningar. Her samarbeidde 
arbeidsgruppa for Frivilli-
gåret med Sentrumsringen, 
som er fast arrangør av Vår-
marknaden.

Har plan, manglar p

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

pengar

– Positivt å løfte fram kor mykje som skjer
Leiar i arbeidsgruppa for Frivil-
ligåret, Evy Beate Stykket, mei-
ner Frivilligåret 2022 og jobben 
som blir gjort lokalt har verdi 
på fl eire måtar. – For meg som 
politikar har det vore nyttig å bli 
kjent med frivilligheita gjennom 

komitearbeidet. Det har ein po-
sitiv effekt å løfte fram frivil-
ligheit og kor mykje som skjer i 
kommunen. At folk tenker at det 
skjer mykje her dei bur, har ein 
verdi. Det er eit slikt år med på å 
bygge opp under, seier Stykket.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Bø Museum

FINT UTEOMRÅDE: Ungar i leik på Bø Museum sitt uteområde.       Foto: Bø Museum

LAGET
mitt!

Leiar: Heidi Christoffersen

Styremedlemmer: Kari Lønnestad, Jørn Berget, 
Asbjørn Storesund, Olav Mandt og Evy Beate 
Stykket (representant for Midt-Telemark kommune).

Grunnlagt: Bø Museum blei skipa 26. septem-
ber 1977 og er eit resultat av det arbeidet Bø 
kommune, Bø ungdomslag, Bø Bondekvinne-
lag, Bø Historielag, Spelemannslaget Bøherin-
gen, Bø Mållag og Høgskolen i Telemark har 
gjort for å ta vare på gjenstandar og anna tradi-
sjon som er særmerkt for kulturtradisjonen i Bø.

Medlemstal: 127  

Finansiering: Medlemskontingent, billettinn-
tekter, sal av bøker og andre varer, kafésal, 
tilskot frå Midt-Telemark kommune og ulike 
andre tilskot.

Omsetning siste år: 2,2 mill i 2021, inkludert 
nytt tak på Åheim Landhandel (kr 813.000 i 
2020).

Sponsorar: Ingen faste sponsorar, men museet 
søker ulike aktørar om tilskot for å fi nansiere 
prosjekt og aktivitetar som museet har.  

Medlemskontingent (pris): Kr 250 for enkelt-
medlem, kr 300 for familie. 

Møtetid og -stad: Lokalhistorisk arkiv har ope 
tysdagar kl 18-20, bortsett frå i feriar. Elles har 
ikkje Bø Museum faste møtetidspunkt, men dei 
ulike arrangementa blir annonsert i Bø blad, på 
heimesida og facebook.

Føremål:  
1. Å drive museumsverksemd og aktivisere 
innbyggjarane til å ta vare på og utvikle alt som 
har kulturhistorisk verdi for Bø 
2. Å samle og sikre dokumentasjon, drive for-
midling og utvikle ny kunnskap gjennom for-
sking. 

Aktivitetar: Ny utstilling kvar sommar, ulike 
temakveldar gjennom året, årleg julemesse, be-

søk/undervisningsopplegg for barn/elevar frå 
barnehage og grunnskule, utgjeving av bøker 
og Bø-kalenderen, samlingsforvaltning – gjen-
standar, foto, trykt materiale, video/fi lm.  

Kven kan bli medlem? Alle. Nye medlemer i 
alle aldrar er hjarteleg velkomne, anten dei ber-
re ønsker å støtte museet, eller dei har lyst til å 
delta aktivt med dugnadsarbeid. Vi har mange 
oppgåver og eit hyggeleg miljø på museet. 

Kor kan ein melde seg viss ein vil bli med-
lem? Det enklaste er å sende e-post til post@
bomuseum.no 

Lagets største suksess og fi asko?  
Suksess: Å få sett opp Åsestugo og utstillings-
bygget kring tusenårsskiftet. 
Fiasko: Konsolidering med Telemark Museum 
i perioden 2004 til 2016.

Kva er det merkelegaste laget har vore med på? 
At Telemark Museum i praksis kunne legge 
ned drifta ved lokalmusea i deira ansvarsom-
råde utan at nokon offentleg myndigheit greip 
inn.

Største utfordring for laget? Økonomi, både 
for å ta vare på bygningar og utvikling av mu-
seumsområdet. Behov for å få tilsett dagleg 
leiar. Rekruttering av nok personar til frivillig 
arbeid ved museet.

Satsingsområde framover? Få fi nansiert eit 
tilbygg til utstillingsbygget som skal romme 
møtelokale, kontor, utstillingslokale og maga-
sin.

Kva blir laget hugsa for om 30 år? At ein la 
ned eit stort arbeid for å ta vare på og vidare-
føre den rike kulturhistoria i Bø.

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Frivilligåret

Arrangementoversikt Frivillighetens år 2022 
- juni måned 

DATO Kl. ARRANGEMENTSNAVN Sted Arrangør  

3. jun. 18:00 Tur Nesodden Nes Kyrkje Gvarv Turlag
4.-5. jun.  Sommarlandcup Fotball Sandvoll, Telemarkshallen, USN Skarphedin Fotball
4. jun. 10:00 Fiskesommer Holtan-Damtjønn Bø og Sauherad JFF
4. jun. 11:00 Baklukesalg Gvarv stasjon Gvarv Vel
6. jun. 19:00 A-Kamp Damer Skarphedin- Storm Sandvoll Skarphedin Fotball
7. jun. 11:00 Formiddagstreff Nes menighetshus Sauherad og Nes sokn
7. jun. 17:00 Kajakk introduksjonskurs Patmos Norsjø Padleklubb
7. jun. 17:30 Sport 1 Karusell 4. løp Stiløp i Breisås Steinfyllinga i Breisås Skarphedin Friidrettsgruppa
7. jun. 18:00 Krigsthistorisk tur Holmtjønn og Børtehytta Avr. Bø torg Bø Turlag
8. jun. 16:00 Gjeddefiske Gvarv brygge Bø og Sauherad JFF
8. jun. 17:00 Omvisning, "afernoon tea" og foredrag om levende hager  Bø prestegard Bø og Sauherad hagelag

 v/Karin Weslien
9. jun. 16:00 Grillfest for medlemmer Norsk Forbund for utviklingshemmede
10.-12. jun.  Bø Sommarland Cup Håndball Telemarkshallen IL Skarphedin Håndball
11.-12. jun. 14:00 24 timers fiskekonkuranse Innveging og premiering på klubbuset Bø Fiskelag
12. jun. 10:00 Knutefjell på Kongsberg Avr. Gvarv stasjon Gvarv Turlag
12. jun. 11:00 Skaperverkets dag. Friluftsmesse i Midt-Telemark Evju Bygdetun Kyrkjelydane i Bø, Sauherad og Nes
13. jun. 11:00 Tur til Gangsjø Avr. Gvarv stasjon Gvarv Turlag
13. jun. 17:00 Hagedugnad med servering Bø Prestegard Stiftinga Bø Prestegard Hagegruppa
13. jun. 19:30 A-Kamp Herrer Skarphedin-Odd 3 Sandvoll Skarphedin Fotball
14. jun. 10:30 Kulturhistorisk rusletur. Industristaden Hørte Avr. Frivilligsentralen i Bø Seniorlæring i Midt-Telemark
14. jun. 19:00 Åpent medlemsmøte Bø fiskelags klubbhus Oterholt helselag
15. jun. 13:00 Suppedag Sunds skole Sunds Bygdelag
16. jun. 17:00 Folkedansens dag i Frivillighetsåret Evju Bygdetun Nes Nasjonale Dansarring
17.-19. jun.  Sommarlandfestivalen 30år! Sommarland, Bø torg og Gullbring Sommarlandfestivalen
17. jun. 18:00 Sangkveld Sunds bedehus Sunds normisjon og Evangelievennene
17. jun. 21:00 Åpning av Sommarlandfestivalen Idrettsbanen ved USN Sommarlandfestivalen
18.-19. jun.  Grunnkurs kajakk Patmos Norsjø Padleklubb
18. jun. 11:00 Konsert på Bø torg Bø torg Sommarlandfestivalen
18. jun. 17:00 Konsert i Bø kyrkje Bø kyrkje Sommarlandfestivalen
18. jun. 21:00 Konsert med Blåsemafian Gullbring amfi Sommarlandfestivalen
19. jun. 10:15 Tur til Meheifjell Avr. Bø torg Bø Turlag
19. jun. 14:30 Marsjering i Bø sommarland Bø sommarland Sommarlandfestivalen
20.-24. jun.  Sommerland Skiskole Gullbring kulturhus IL Skarphedin Langrenn
21. jun. 18:00 Tur til Vestre Nuke Avr. Bø torg Bø Turlag
22. jun. 16:00 Midtsommeravslutning Holtan-Damtjønn Bø og Sauherad JFF
22. jun. 18:00 Åpen kajakk dag Patmos Norsjø Padleklubb
23. jun. 17:00 St. Hans feiring Patmos Akkerhaugen vel
23. jun.  St. Hans feiring Dyrud Damtjønn Gvarv Turlag
24.-25. jun. 18:00 Kotkongen - fiskefestival/24t konkurranse Akkerhaugen brygge og Patmos Bø og Sauherad JFF
25. jun. 11:00 FIS Roller Ski World Cup Bø sentrum IL Skarphedin Langrenn
27. jun. 19:30 A-Kamp Herrer Skarphedin-Gulset Sandvoll Skarphedin Fotball
28. jun. 10:30 Sommartur til Heddal stavkyrkje  Avr. Bø Frivilligsentral Bø og Sauherad revmatikerlag
02.jul 13:00 Opning sommarutstilling "Skogbruk og bruksskog"  Bø Museum Bø Museum 

   
UKENTLIGE ARRANGEMENT   TIDSPUNKTTIDSPUNKT 
TIDSPUNKT ARRANGEMENTSNAVN OPPMØTE/ARRANGØR
Tirsdager  Rusletur  11:00 Gullbring
Tirsdager  Trilletur   11:00 Spar Bø
Onsdager  Quiz  19:00 Kroa i Bø
Onsdager  Rusletur   10:00 Gvarv
Onsdager  Fellespadling medlemmer 18:00 Patmos
Søndager  Gudsteneste  11:00 Kyrkjene 

Merk at noen arrangement krever påmelding eller 
billettsalg. Informasjon om dette finner du hos 
arrangørene. Ved organisert samkjøring er tidspunkt for 
avreise (avr.) satt som arrangementstart.

SPAREBANKSTIFTINGA

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Cup og festivalar 
pregar Bø-sam-
funnet i heile juni 
månad. På plaka-
ten står fotball- 
og handballcup, 
korps- og skifesti-
val. Telemarks-
veka og verdscup 
på rulleski avrun-
dar den store dug-
nadsmåneden, der 
rundt 1000 frivil-
lige er i sving.

Unni Buverud
redaksjon@boblad.no

Juni månad er den store dug-
nads- og arrangementsmånaden 
i Bø, med aktivitet kvar helg. 
Ein ventar nær 5000 deltakarar, 
dei fl este er unge mellom 10 og 
15 år. Dette krev eit stort dug-
nadsapparat.

Nesten som toppåret
Det heile startar med Sommar-
land cup i fotball 3.-5. juni. Etter 
to år med liten aktivitet, er dette 
ei hending mange ser fram til.

Øystein Sele i Skarphedin 
fotball seier 216 lag har meldt 
seg på. Det er tett oppunder ta-
let i 2018, som var det beste året 
på lenge. Det kjem deltakarar 
frå heile Sør-Noreg. Skarphedin 
stiller med 14 eigne lag i jente- 
og guteklassene, i aldersgruppa 
9-13 år. Om lag 320 frivillige 
gjer ein innsats der.

Under Sommarland cup 
spelast det forballkampar både 
laurdag og søndag på Sandvoll, 
i Telemarkshallen, på Gullbring 
og Hørte. I tillegg blir det bading 
i Sommarland, og kveldshow 
med Alex Alexander laurdag.

Alt under eit tak
Helga etter, 10.-12. juni, samlast 
126 lag i aldersgruppa 9 til 15 år 
til Bø Sommarland cup i hand-
ball. Omlag 250 frivillige sørger 
for at alt går bra. Lars Jørum i 
Skarphedin handball fortel at dei 
tek i bruk Telemakshallen som 
kamparena.

– Dette er einaste turnering 
der alle kampane gjeng under 
same tak. Fordelen er kort veg 

til Sommarland og bading, seier 
Jørum.

Fleire enn på lenge
Den neste i rekka er Sommar-
landfestivalen 17.-19. juni, der 
nær 1600 unge musikantar frå 
store delar av Sør- Norge sam-
last til ei helg full av korpsmu-
sikk. Det er lenge sidan det har 
vore så mange deltakarar, seier 
Trude Lindgren i Bø kulturnett-
verk. Dei står bak arrangemen-
tet, i samarbeid med Bø skule-
musikkorps og andre lag. Kring 
250 frivillige stiller opp.

– Sommarlandfestivalen op-

nar med parade på Idrettsbanen 
fredag kveld, med Sarpsborg 
musikkorps i spissen. Laurdag 
er det konsert på Bø torg og i 
kyrkja. Om kvelden er det un-
derhaldning med «Blåsemafi a-
en» i Gullbring, før det avsluttar 
med parade, konsert og bading i 
Sommarland søndag, seier Lind-
gren.

Skifestival og skiskule
Måndag 20. juni rullar Sommar-
land skifestival i gong, og då er 
det sjølvsagt rulleski som gjeld. 
Rundt 60 deltakarer har meldt 
seg til skiskulen, 10-12 er lokale.

André Horgen i Skarphedin 
Langrenn fortel at i løpet av fem 
dagar vil deltakarane få gode 
opplevingar og ikkje minst gode 
treningsøkter med nokre av lan-
dets beste skiløparar. Gullbring 
blir base for rulleskiøkter og 
løping. Treningveka avsluttast 
med rulleskiløp på Nordbøåsen 
24. juni.

Treng fl eire frivillige
Den store hedninga for skigrup-
pa er verdcup med rulleskisprint 
i Bøgata 25. juni, i samarbeid 
med Telemarksveka. Dei ventar 
opp mot 500 deltakarar frå verds-

eliten på rulleski og ski. Horgen 
har nær 80 frivillige, men treng 
fl eire. Det er berre å melde seg.

Prosjektleiar i Telemarksve-
ka, Anne Humlebrekke, fortel 
at dei startar på Notodden 18. 
juni, vidare blir det aktivitet i 
Bø, Lunde og Skien. Rundt 400 
frivillige er involvert.

Første del har ulike paraidret-
tar, mens helga er via til verds-
cupen på rulleski. Det startar på 
Grønkjær fredag, og held fram 
med Sommarlandsprinten i Bø-
gata laurdag. Søndag 26. juni 
avsluttas veka med kanalrittet i 
Lunde.

JUNIAKTIVITET: Dei ventar storinnrykk og står i spissen for eit stort antall frilllige. Fra venstre Lars Jørum (Skarphedin hand-
ball), André Horgen (Skarphedin langrenn), Anne Humlebrekke (Telemarksveka), Øystein Sele (Skarphedin fotball) og Trude 
Lindgren (Sommarlandfestivalen)                   FOTO: Unni Buverud

Sommarland opnar nå
I helga startar sesongen hjå 
Bø Sommarland, i samband 
med Sommarlandcup i fotball. 
Parkdirektør René Langeveld 
Sas seier at parken held stengt 
til veka, men opnar att laurdag 

11. juli og er da open fram til 
14. august. Det er ingen nye 
attraksjonar i år, men kveld-
show med tryllekunstnaren 
Alex Alexander tysdag og 
laurdag frå 6. juli til 6. august.

Aktivitet- og dugand

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

dsmånad

Stor omsetning
Dei fi re arrangementa har stor 
omsetning. Fotballen reknar 
med ei omsetning på drøye 3 
millionar kroner og overskot på 
1,2 millionar. Handballen for-
ventar omsetning på om lag 2 
millionar kroner og overskot på 

800.000. Sommarlandfestivalen 
omset for om lag 1,5 millionar 
kroner og ventar 500.000 i over-
skot, medan skifestivalen har ei 
omsetning kring 3 millionar, og 
forventa overskot på 100.000 
kroner.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Lions Club Sauherad

PÅ STAND: Lotteri er ei av fl eire inntektskjelder til laget.       Foto: Lions Club Sauherad

LAGET
mitt!

Leiar: Thorleif Søreid (president)

Styremedlemmer: Anne Karin Fosstveit, Tor-
sten Fosstveit, Grete Karin Lihegna Stavenes, 
Anne Ragne Rønningsland Fosse, Torgun Si-
vertsen Høvik.

Grunnlagt: Stifta 5. april 1977. Klubben er 
medlem av The International Association of 
Lions Clubs som vart stifta i 1917 i Chicago. 
Hovudkontoret er framleis i Chicago.

Medlemstal:
Klubben har for tida 15 medlemer.

Finansiering:
Drifta av klubbane blir dekka i si heilheit av 
medlemene i form av kontigentar og gåver. Alle 
andre inntekter og tilskot går berre til hjelpe-
tiltaka som Lions har rundt om i heile verda. 
Lions har eit internasjonalt fond som styrer 
hjelpeprosjekta. Klubbane i Noreg fi nansierer 
også eit norsk fond med prioriterte lokale pro-
sjekt. Klubben i Sauherad brukar i hovudsak ei 
fordeling av sine midlar med 25% internasjo-
nalt, 25% nasjonalt og 50% lokalt.

Omsetning siste år:
Budsjettet er årleg på omlag kr. 60.000.

Medlemskontingent (pris):
Medlemskontingenten er for tida kr. 1.400.

Møtetid og -stad:
Klubben har møte i ti av årets månader og har 
hatt Norsjø Hotel som base. I tillegg gjestar 
klubben ymse verksemder i kommunen for å 
gjera seg kjent med allmenne tilhøve og auke 
kunnskapen om eigen kommune. Det er også 
vanleg å ha kåsørar eller underhaldarar på med-
lemsmøta.

Føremål:  
Lions er eit akronym for Liberty, Intelligence, 
Our Nations Safety. Løvesymbolet blir mykje 

nytta. Organisasjonen er rekna for å vera den 
største humaitære hjelpeorganisasjonen i verda 
og er politisk og religiøst nøytral.

Aktivitetar:
Inntektene til hjelpearbeidet kjem frå lotteri, 
inntektsgjevande aktiviteter, til dømes Tulipan-
aksjonen, Lions Røde Fjær, samt dugnader og 
gåver. Sosiale aktivitetar for medlemene er turar, 
teater- og kinobesøk, konkurransar og liknande.

Kven kan bli medlem?
Alle menn og kvinner over 18 år.

Kor kan ein melde seg viss ein vil bli medlem?
For å bli medlem vender ein seg til styret.

Lagets største suksess og fi asko?  
Dei aktivitetane som medlemene hugsar best er 
«Aksjon Orgelbrus», kunstlotteria, båtbygging 
og bowlingkonkurransane.

Største utfordring for laget?
Det er med Lions som med mange andre lag, 
minkande medlemstal og få som tek på seg 
verv. Dette er nok den største utfordringa laget 
har.

Satsingsområde framover?
Lionsklubben ønskjer å vera ein aktuell hjelpe-
organisasjon i åra som kjem og ein pådrivar for 
å betre tilhøva i samfunnet og hjelpe dei som 
treng det.

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

 Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), som 
er eit klage organ oppnemnd av 
Norsk Presse- forbund. PFU hand-
samar klager mot pressa i presse-

Eg snittar opp grønsakene i små, 
små bitar. Det tek litt tid. Men det 
er betre når grønsakene er fi nhak-
ka. Eg er liksom litt betre kokk, då. 
I eigne augo. Sterke fargar. Gode 
lukter. Det er noko både for nase 
og auge. Eg kjem til lauken. Den 
raude er fi n, men akkurat no skal 
eg ha ein gul ein. Eg snittar av top-
pen og botnen, og skrellar av dei 
ytste laga. Så ligg han der framføre 
meg og kikkar på meg. Blank og 
fi n. Eg gjer meg klar. Det er no det 
skjer. Eg nøler. 

Det eine er at lauksafta ikkje er 
noko grei med verken nase eller 
auge. Noko anna er kva kniven 
vil avsløre når han skjer igjennom 
lauken. For det er med lauken som 
det er med fi ne og viktige ting her 
i livet. Ein skal ikkje dele det opp. 
Ta det i frå kvarandre. Analysere. 
Forsøke å leite etter dei ulike tinga 
alt det fi ne er sett saman av. For det 
er ikkje sikkert vi fi nn det vi skulle 
ynskje. 

Det er som når vi hentar fram 
gode, gamle minne. Frå tida då alt 
var annleis. Kan hende frå då vi 
var små. Då eg var liten var eg ofte 
på ferie ein stad i Ryfylke. Det var 
ikkje nokon stor stad. Det var ein 
gard og nokre hus. Eg fi ska krab-
ber og rodde. Vassa. Bada. Den 
store garden var gamal. Eg hadde 
visst nokre forfedrar som hadde 

budd på der. Den gongen var det 
skipsverft der. Dei hadde bygd 
store seglskip. Staselege skip. Den 
gongen må det ha vore mykje folk 
der. Etter kvart kom dampskipa. 
Skipsverftet forsvann. Det same 
gjorde dei fl este folka. Så blei det 
feriestad. Og det var eit sumarpa-
radis for ein liten kar. Det er rart 
korleis historie kan gjere så mykje 
med opplevinga av ein stad. Det er 
som lag på lag med opplevingar 
legg seg utanpå kvarandre. Tids-
djupne. Det er eit vakkert ord.

Eg var tilbake på staden for 
nokre år sidan. Det var ikkje det 
same. Staden var fi n. Men magi-
en var ikkje den same. Eg kjende 
ikkje lukta av vafl ane som mor mi 

laga. Eg høyrde ikkje kvernkallen 
eg og far min hadde laga. Ikkje var 
det nokon som bada og kosa seg 
i bølgjene frå hurtigbåten på fjor-
den. Nei, eg trur vi må sanse inn 
dei fi ne tinga når dei er der. Nyte 
det der og då. La hovudet få bade i 
den gode opplevinga. I augneblin-
ken. Om sumaren. Akkurat no. Så 
kan vi heller hente det fram seina-
re. Når vi lét att augo. Lener oss 
mot minnet. Og smiler.

Eg set kniven i lauken og skjer 
han i to. Så tek eg den eine halv-
delen og gjer raske snitt den eine 
vegen. Og så den andre vegen. 
Laukbitane ligg strødd. Eg tørkar 
bort ei tåre.

Lukta av mors vafl ar
Vekas spaltist: Otto Christian Dahl

Otto Christian Dahl er båteigar, kulturvitar og far til tre. Busett i Breisås, med dagleg virke for kommu-
nesektoren i heile landet gjennom KS. Opphavleg frå Stavanger, men fødd på Madagaskar. Togpendlar, 
nynnar og fritenkar. 

Fleire stemmer skal inn i Bø blad. Fire gjesteskribentar ser derfor på lokalsamfunnet.

Spaltistar: Otto Christian Dahl, Guro Kleppe Høibo, Oddmund Søgnen, Berit Bjørnerud og 
Halvor Langåsdalen.

Dugnad må til
I Midt-Telemark blir det drive eit viktig arbeid heile året, og på 
mange felt. Dugnaden og den frivillige innsatsen er noko av det 
som er med på å gjere kommunen me bur i så attraktiv at dei fl este 
trivst godt her og mange fl yttar hit og blir verande. Her er fl ust av 
tilbod og aktivitetar for dei fl este, og for alle aldersgrupper.

Sjølv om det blir drive dugnad heile året i kommunen vår, er 
kanskje juni den travlaste når det kjem til frivillig innsats. Fire 
cuphelger på rad krev sitt, og ein er heilt avhengig av hjelpande 
hender for å klare å gjennomføre desse arrangementa. Dei gjev 
kroner i kassa til arrangørane - som igjen fell tilbake på dei som 
er med på dei ulike aktivitetane.

Dugnadsarbeid gjev ein meirverdi. Det er med på å forme og defi -
nere lokalsamfunnet, og gjev mykje tilbake til dei som er med. Slik 
er det, sjølv om det av og til kan opplevast krevjande, og aller mest 
for dei som bidreg på veldig mange ulike område og som alltid 
stiller opp og seier ja - kanskje fordi nokon andre sa nei.

Stadig oftare høyrer me at det er vanskeleg å få folk til å stille 
opp til frivillig arbeid, og mange snakkar om nye generasjonar 
foreldre og andre som helst kjøper seg ut av dugnad - viss dei 
kan. Å følgje eigne preferansar og prioritere dei framfor felles-
skapet er ein trend i tida, likevel er det ikkje muleg å få til ting 
utan at folk stiller opp med seg sjølv. Det blir rett og slett ikkje 
cup, kamp eller overnatting utan folk i kiosken, på banen eller 
skulen. Ein er avhengig av menneskeleg arbeidskraft for å få det 
til å gå rundt - det kan ein ikkje kjøpe seg ut av.

To år utan cupar har gått forbi grunna koronapandemien. Mange 
barn har aldri vore på cup, og mange foreldre har ikkje fått med 
seg at ein faktisk må stille opp for å få arrangementa til å gå 
rundt. Foreldre bør kanskje minne seg sjølv på at ein er foreldre 
bare ein kort periode i livet og at tida med dugnadsinnsats går 
fort. Å vise engasjement og delta er viktig viss ein ikkje vil at 
dei ulike arrangementa skal stoppe opp - og det blir sårbart når 
stadig fl eire melder seg ut. Det gjeld ikkje bare dugnaden som er 
ei enkel vakt nokre gonger i året - det gjeld òg det å ta ansvar og 
bli med i styre og leiing gjennom heile året. Ein kan ikkje alltid 
kvile seg på at nokon andre tar det. At kvar enkelt lærer seg å 
delta og bidra aktivt gjer storsamfunnet betre.

Takk til alle som står på desse travle junidagane og skapar gode 
dagar og minne for andre - og gjer bygda vår til ein betre stad å bu.

Hilde Eika Nesje
Ansvarleg redaktør

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

To gonger i veka 
møtest folk til 
språkkafe og 
leksehjelp med 
norskopplæring 
på Gvarv. Det har 
både elevar og 
lærarar nytte og 
hygge av.

Gro Birgitte Røiland
gro@boblad.no - tlf 930 22 398

Da Inger Søvde i 2018 gjekk 
av med pensjon etter 38 år som 
ungdomsskulelærar på Gvarv, 
blei ho leksehjelpar på Nes me-
nighetshus. Der er ho ei av man-
ge frivillige som er med på eit 
tilbod som Telemark Røde Kors 
har hatt i mange år etter avtale 
med gamle Sauherad kommune.

– Leksehjelp med norskopp-
læring er eit gratis tilbod til ut-
lendingar som treng hjelp med 
lekser og norsk språk. Tilbodet 
er administrert av Telemark 
Røde Kors, opplyser koordina-
tor i Telemark Røde Kors, Bryn-
hild Hanto.

Frivillige står for leksehjelp 
og språkopplæring.

– Ein treng ikkje ha vore lær-
ar i 38 år for å kunne bidra. Det 
held å vera interessert i andre 
menneske og kunne prate sa-
man, seier Søvde.

To tilbod
I 2019 fekk Gvarv enda eit fri-
villig språkopplæringstilbod.

– Da eg byrja som diakon i 
2019, fekk eg spørsmål frå Fri-
villigsentralen i Sauherad om å 
organisere språkkafe på Kjerne-
huset, fortel diakon Åsne Gote-
hus Køhn.

Slik blei det. Ein gong i veka 
er det språkkafe på Kjernehuset, 
i regi av Den norske kyrkja og 
Sauherad og Nes sokn og frivil-
ligsentralen.

– Målet er ein sosial møte-
plass. Mange innvandrarar sak-
nar ein stad å møte nordmenn. 
Det er viktig for å føle seg som 
del av fellesskapet, seier Køhn.

– Hjelper oss å bli kjent
Grace Hassan er fast gjest både 
på språkkafe på Kjernehuset og 
leksehjelp på menighetshuset. 
Ho har vore med sidan ho og fa-

milien kom til Midt-Telemark i 
2019. Dei budde fyrst på Gvarv, 
men har fl ytta til Bø. Kvar veke 
drar Grace til Gvarv på språkka-
fe og leksehjelp. 

– Tilbodet hjelper oss med 
lekser, og det hjelper oss innvan-
drarar med å forstå språk og bli 
kjent med nordmenn. Det er vel-
dig, veldig koseleg, seier Hassan.

– Meiningsfylt
Språkkafeen og leksehjelpa er 
til hygge og nytte også for dei 

som skal lære bort. Her blir folk 
kjent og vennskap etablert, for-
tel Køhn. 

Line Marie Gurholt Stensrød 
er ein av ti frivillige vertar på 
språkkafeen.

– Eg har hatt ein del helseut-
fordringar og vore lenge borte 
frå jobb. Eg sakna veldig å ha 
noko givande å gjera og blei 
derfor med. I starten var det litt 
skummelt, eg var usikker på om 
eg var god nok. Men det har 
bare vore kjempeallright og ute-

lukkande positivt. For meg som 
nyinnfl ytta til Gvarv er det også 
ein måte å bli kjent med folk, 
seier Stensrød.

Søvde er einig.
– Som pensjonist kan eg sak-

ne det kollegiale, og eg kan ikkje 
bare gå heime i huset mitt å tørke 
støv. Her har eg noko meinings-
fylt å gjera og det er hyggeleg, 
seier Søvde. 

Slår seg saman
Til hausten blir det endring i or-

ganiseringa. I staden for to dagar 
på to stadar, vil alt skje ein dag 
i veka på Kjernehuset. Begge 
aktivitetane er avhengig av fri-
villige, og med samarbeid kan 
dei dra nytte av kvarandre. Både 
Røde Kors, kyrkja og frivillig-
sentralen blir med i samarbeidet. 

 – Me driv med mykje av det 
same, så da slår me oss saman, 
seier Åsne Gotehus Køhn.

– Også på leksehjelpa handlar 
mykje om å le og skravle, og vera 
uformelle på norsk, seier Hanto.

NYTTE OG HYGGE: Språkkafe og leksehjelp med norskopplæring er både nyttig og sosialt, ifølgje Inger Søvde, Brynhild 
Hanto, Åsne Gotehus Køhn, elev Grace Hassan og Line Marie Gurholt Stensrød.

Vikarar for Åsne og Brynhild
Når leksehjelp med norskopp-
læring og språkkafe startar opp 
att i september, har nye over-
tatt for Åsne Gotehus Køhn og 
Brynhild Hanto. Køhn går ut 
i foreldrepermisjon og Hanto 

byttar jobb i Røde Kors. Inn 
for Køhn kjem diakon Hele-
ne Sele (bildet), mens Solveig 
Solvang overtar for Hanto.
– Det blir ein lang periode med 
overlapping, seier Hanto.

Språktrening og mø

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

øteplass

Leksehjelp i Bø kvar tysdag
Ein gong i veka er det lekse-
hjelp med norskopplæring på Bø 
frivilligsentral i regi av Bø og 
Sauherad Røde Kors, noko det 
har vore i mange år. Organisator 
Anne-Grete Berge fortel at ho i 
år har åtte frivillige med på laget. 

Ti-tolv elevar - både ungdom og 
vaksne - har nytta seg av tilbodet 
dette skuleåret. Tysdag var siste 
samling før ferien. I september 
startar tilbodet opp på nytt. –  Da 
treng me fl eire frivillige, seier 
Anne-Grete Berge. 

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Redd Barna Sauherad

F.v.: Karin Vogsland, Kristine Haldorsen, Wenche Skotner, Alf Eikaas (frå regionkontoret), 
Gunhild Kleven Ripegutu, Randi Akerhaugen, Samira El-Hajj og Tove Søndergaard.

Leiar: Gunhild Kleven Ripegutu.
Styremedlemmer: Kristine Haldorsen og Sa-
mira El-Hajj.
Økonomiansvarleg: Tove Søndergaard.
Rekneskapskontrollør: Tordis Flathus.
Grunnlagt: 1979.
Medlemstal: Ca. 50 i den lokale gruppa, som 
er ein del av den internasjonale organisasjonen 
Save The Children.
Finansiering: Innsamling, basarar og grasrot-
midlar.
Omsetning siste år: 20.000 kr.
Sponsorar: Me har ikkje faste sponsorar, men 
har fått positiv støtte frå det lokale næringslivet 
med gevinstar til julemessa.
Medlemskontingent: 200 kr (blir betalt til 
Redd Barna Noreg).
Møtestad: Me har til vanleg møta våre på 
Senter for integrering og kompetanse (Akker-
haugen skole). Til vanleg startar møta våre kl. 
18.00, men me har førebels ikkje sett opp ein 
fast møteplan for 2022. Koronasituasjonen har 
gjort det vanskeleg å ha aktivitet dei to siste 
åra.
Føremål: Redd Barna er ein demokratisk og 
nøytral medlemsorganisasjon. Me er ein ret-
tighetsorganisasjon og arbeidet vårt bygger på 
FNs barnekonvensjon, og arbeider både lokalt, 
nasjonalt og internasjonalt. Vår visjon er ein 
verden der alle barns rett til «overlevelse, be-
skyttelse, utvikling og deltakelse» er innfridd.
Aktivitetar. Me har styremøte, medlemsmøte, 
temamøte, arrangement, påverkar politisk og 
er med i arbeidsgrupper. Orienterer om under-
visningsmateriell. Me arbeider for god inklu-
dering av våre nye landsmenn og har hatt ar-
rangement der målet er at dei skal bli kjent med 
folk i lokalmiljøet. Påverke kommunen til ar-
beide på tvers av etatane med bl.a. førebygging 
av vald og overgrep, mobbing og utanforskap.
Kven kan bli medlem? Alle. Du får da fi re 
medlemsblad i året, kan delta på alle møte i den 
lokale gruppa, delta på regionmøte, nasjonale 
seminar og eventuelt bli vald som delegat på 
landsmøte.
Kor kan ein melde seg dersom en vil bli medlem?
Send SMS til 2230 med kodeord BLI MED 
eller ta kontakt med Gunhild Kleven Ripegutu 
tlf. 907 68 778
Lagets største suksess: Julemesser med man-

ge ulike aktivitetar på Akkerhaugen skole laur-
dag før første søndag i advent gjennom 40 år.  
Rekordomsetning har vore ca. 100.000 kr og 
gjennom 40 år har vi samla inn over 3,5 milli-
oner. Redd Barna arbeider i 117 land, inkludert 
Noreg, og det meste av våre inntekter har blitt 
fordelt av Redd Barna Norge.
Det merkelegaste laget har vore med på?
Kan hende ikkje merkeleg, men noko som 
gjorde inntrykk: Skulane har gjennom mange 
år hatt innsamlingar til Redd Barna. Da me for 
nokre år sidan skulle dele ut diplom til ei klasse 
som hadde hatt innsamling, fortalte me at kvar 
krone var viktig for Redd Barna. Da tok eleva-
ne til å rote i lommene sine og gav pengar som 
kan hende var tenkt til å kjøpe godteri for på 
vegen heim. Dette var ei svært hyggeleg opp-
leving. 
Største utfordring for laget: Rekruttere nye 
medlemmer i alle aldersgrupper og gjere Redd 
Barna kjent i heile kommunen. Mange av dei 
aktive medlemmene har gjennom åra produsert 
mykje fi nt handarbeid til utlodding og salg. 
Men du treng ikkje vere god i handarbeid for 
å vere ein ressurs i Redd Barna. Me treng fl ei-
re hjelperar og støttespelarar, dersom me skal 
makte å halde aktiviteten i gang. Her er alle 
verdifulle, og me må ta godt vare på dei me 
har, samstundes som me må få med oss fl eire. 
Me lever etter prinsippet: Alle kan gjere noko, 
men ingen kan gjere alt.
Satsingsområde framover: Få fl eire aktive 
medlemmer, slik at Redd Barna framleis kan 
gjere ein innsats for barn i andre land, men 
også i nærmiljøet. For å få dette på plass, treng 
me støtte frå kommunen ved å ha dei som gode 
samarbeidspartnarar, og me vil svært gjerne ha 
medlemmer frå heile Midt-Telemark, sjølv om 
me framleis heiter Redd Barna Sauherad. Redd 
Barna treng framleis å samle inn pengar, men 
me synest og det er viktig å drive med hald-
ningsskapande arbeid, slik at Midt-Telemark 
kommune blir ein god kommune å vekse opp 
i. Me vil gjerne vere «vaktbikkjer» for å ta vare 
på barna i eigen kommune.
Kva blir laget hugsa for om 30 år? Jule-
messene våre med mange ulike aktivitetar på 
Akker haugen skole. Det samla mange både 
små og store til sosialt samvær og til støtte for 
ei god sak. 

Takka vere inn-
satsen frå Halvor 
Nordskog (79), 
Oddbjørn Brevik 
(78 ) og fl eire an-
dre frivillige, kan 
golfarar frå fjern 
og nær ha gode 
dagar på Norsjø 
Golfpark.
Unni Buverud
redaksjon@boblad.no

Golfbanen ved Norsjø blei opna 
i 1992, som ein seks-hols bane. I 
dag er anlegget utvida og hovud-
banen har 18 hol. Ein gjeng med 
frivillige sørgjer for at alt er på 
stell i golfparken.

Mange hundre timar
Halvor Nordskog og Oddbjørn 
Brevik er to av dei som tek eit tak 
for at golfparken skal framstå så 
bra som muleg. Dei veit ikkje kor 
mange timar dei brukar på banen, 
men det er snakk om hundrevis.

– Me brukar nok mellom to 
og fi re timar her i veka. Det er 
bra dugandsånd og godt miljø. 
Rundt 50-60 personar stiller opp 
på dugnadsarbeid. Alle synest det 
er triveleg å vere her, og me spelar 
litt og trår til når det trengst, seier 
Halvor.

Han melde seg inn i klubben då 
han fl ytta attende til Svenseid frå 
Skien for tolv år sidan.

Oddbjørn er frå Oslo, men har 
eigedom på Odden i Ulefoss sa-
man med kona, og er der ofte. Di-
for har han kort veg til golfparken.

– Eg hadde prøva golf før, og 
då eg kom til Ulefoss i 1995 måtte 
eg ha noko å gjere, så eg tok ein 
tur opp for å sjå på golfbanen. 
Sidan har eg vore her, seier Odd-
bjørn.

Avhengig av frivillige
– Her er mykje me som frivillige 
kan gjere, mellom anna har me 
hatt dugnad med rydding av små-
kratt og skog rundt banen. Det er 
er moro å vere med. Me er ein sa-
mansveisa gjeng, seier Oddbjørn.

Halvor seier seg einig. Dei 
meiner dagleg leiar Ragnar Kiste-
foss og mannskapa som arbeider i 
golfparken er dei som bør få ros, 
for dei er imøtekomande og gjer 
ein god jobb.

– Sjølv hjelper me berre til der 
det trengst, seier dei.

Ragnar Kistefoss er ueinig. 
Han seier klårt og tydeleg at utan 
slike som Halvor og Oddbjørn, 
som legg ned mange dugnadsti-
mar gratis, hadde det ikkje vore 
muleg å drive dette anlegget. Det 
hadde blitt for dyrt.

Mange gode grunnar
Oddbjørn forklarar at golf er 
ferskvare. Banen bør vere i god 
stand heile tida for at det skal vere 
interessant å spele her. Jo betre 
bane, jo meir tilsig av «greenfee» 
kjem det. Med Greenfee meiner 

ein dei som spelar golf, men ikkje 
betalar medlemskap.

Halvor legg til at det er viktig at 
banen blir klar tidleg på våren, slik 
at sesongen blir lengst muleg. For 
i starten er det ofte mange gjeste-
spelarar, og det gjev rein netto i 
klubbkassa. Karane er ikkje i tvil 
om kvifor dei bruker mykje tid på 
Norsjø Golfpark. For det første 
gjev det utfordringar.

– For det er ikkje eit hol som 
er likt. Og kvart slag er forskjel-
lig, sjølv om du får rutine i slaga 
etter kvart. Det er moro å fi npusse 
nøyaktigheit. Dessutan er det vel-
dig sosialt. Du kan gå saman med 

vilt framande personar i timevis. 
Dette er eit «gentlemansspel». Ein 
kan ikkje juge på seg eit hol. Og 
du gler deg over at den du går med 
lukkast. Her heiar me på kvaran-
dre. I tillegg er me ute i naturen, 
uansett ver. Så det er mange gode 
grunnar, seier Halvor og Odd-
bjørn.

Som ei fjør i hatten
Dei er ikkje einige med dei som 
kallar golf ein latmannssport. Dei 
argumenterer med at her kan du gå 
mellom åtte og ti kilometer rundt 
heile banen, ein brukar kring fi re 
timar på ein full runde. Golf kan 

alle spele, anten ein er 10 eller 80 
år. Men ein bør vere i grei form.

– Dette er helsebringande, du 
beveger heile kroppen, og du får 
mental trening.

– Norsjø Golfpark er kåra til 
den beste i Norden av gjestespel-
arar frå heile Europa. Hol 16 ligg 
med utsikt ned mot Norsjø, der er 
det vakkert. Og ein hovuddommar 
sa nyleg at dette er den fl ottaste 
banen og dei mest trivelege folka 
han har opplevd. Slikt er moro å 
høyre, det gjev ei fjør i hatten og 
inspirasjon til å halde fram, seier 
dei to frivillige golfkameratane.

SENIORGOLFARAR: Halvor Nordskog (t.v.) og Oddbjørn Brevik har spela golf i mange år, og synest det er ålreit å ta i eit tak 
som frivillig på Norsjø Golfpark.                    FOTO: Unni Buverud

20 000 rundar i fjor
Norges Golfforbund (NGF) pei-
kar på at det er meir enn med-
lemstalet som har gått i taket. 
Også aktiviteten er høgare enn 
nokon gong. I 2020 ble det tinga 
over 1,8 millioner golfrundar på 

norske banar, ei auke på heile 92 
prosent frå året i førevegen. Dag-
leg leiar Ragnar Kistefoss i Nor-
sjø Golfklubb (bilete) seier det er 
spela 20 000 rundar der i fjor, og 
han regnar med høgare tal i år. 

Golfkameratar og fr

rivillige

Frivilligheit kan vaksinere studentar mot einsemd
1 av 3 studentar er einsame i føl-
ge ei ny stor levekårsundersøking 
blant norske studentar. Frivillighet 
Norge har lansert ein fi lm som eit 
tilsvar til denne undersøkinga, der 
frivillig innsats presenterast som 

ei løysing. – Å engasjere seg som 
frivillig kan være vaksine mot 
einsemd. Me ser ikkje einsame 
studentar som offer som treng til-
tak, men som ressursar med nye 
mulegheitar, seier generalsekretær 

i Frivillighet Norge Stian Slotterøy 
Johnsen. Han peikar på at frivillig-
heiten har meiningsfulle felleskap 
der studentar kan møte folk med 
ligknande interesser og engasje-
ment. Nye tal viser at Frivillig.no 

når spesielt godt ut til den yngre del 
av befolkninga. Totalt er 39 prosent 
av dei som melder si interesse som 
nye frivillige under 30 år, og 22 
prosent er studentar. FOTO: Birgit-
te Heineide/Frivillig Norge

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Golfsporten auka 
under pandemien: 
Fleir brukar banen

STADIG FLEIRE: Aktiviteten på Norsjø Golfpark har auka under pandemien. 
       FOTO: Øystein Akselberg (Arkivfoto)

I motsetnad til mange idrettar som har opplevd 
nedgang i medlemstal under pandemien, er det 
full fart på Norsjø Golfpark. Golfklubben har 
auka medlemstalet.

Unni Buverud
redaksjon@boblad.no

I ein artikkel i Norsk Idrettsin-
deks, skrive av Bård Kleppe 
og Kristin P. Miland ved Tele-
marksforsking i Midt-Telemark, 
blir det peika på at ein kanskje 
kunne tenkje seg at koronatil-
taka har gått verst utover dei 
idrettane som krev kontakt, til 
dømes kampsport, handball og 
fotball, mens idrettar som ikkje 
gjer det i like stor grad, som til 
dømes sykling, orientering og 
friluftsliv, kanskje har fått opp-
gang.

Golf er unnataket
– Me kan ikkje heilt kjenne att 
dette mønsteret, kanskje med 
unntak av golf. Her har me ein 
forholdsvis sterk auke på over to 

prosent, heiter det i artikkelen.
Det blir vist til at Golfforbun-

det sjølv melder om medlemsre-
kord i 2021. Akkurat nå er det er 
fl eire medlemmar og det spelast 
meir golf i norske golfklubbar 
enn nokon gong. Aktiviteten har 
aldri vore større. Oppdaterte tal 
frå Norges Golfforbund (NGF) 
syner at norske golfklubbar i 
starten av september passerte 
126 000 medlemskap.

Snittalder under 50
– Det er tidenes høgaste med-
lemstal. Og det er spesielt yngre 
målgrupper som syner aukan-
de interesse. For første gong er 
snittalderen på norske golfspela-
rar under 50 år, og utviklinga er 
naturligvis svert gledeleg, seier 
president i Norges Golfforbund, 

Egil Hatling.
Den gamle rekorden skriv seg 

frå 2009 då norske golfklubbar 
hadde 125 388 registrerte med-
lemskap. Deretter fall medlem-
stalet i ti samanhangande år – 
fram til 2019 – då talet var nede 
i 95 436.

Ser fl eire grunnar
Dagleg leiar av Norsjø Golfpark 
AS, Ragnar Kistefoss, seier ut-
viklinga er lik hjå dei. Medlem-
stalet har auka under koronaen. 
I dag har klubben 902 med-
lemmar. Og fl eire unge, særleg 
frå Bø, har meldt seg inn. Det 
synast Kistefoss er fl ott.

Golfforbundet peikar på fl ei-
re grunnar til denne auken. Som 
utandørsidrett der aktiviteten går 
føre seg med eige utstyr på sto-
re område, hadde golfklubbane 
gode føresetnader då pandemien 
ramma samfunnet. Samtidig trur 
dei at dei, saman med klubbane, 
har gjort mykje rett dei siste åra. 
I tillegg gjev verdsstjerner som 
Viktor Hovland auka interesse.

Røde Kors har 
medlemmer som 
brukar tida si på å 
besøke bebuarar 
på sjukeheimar og 
omsorgsbustader 
i Midt-Telemark. 
Nå har dei fått med 
seg Kompis, ein 
fi rbeint besøksven.
Unni Buverud
redaksjon@boblad.no

Fem av besøksvenene i omsorgs-
gruppa til Bø og Sauherad Røde 
Kors er Johannes Hegna, Henny 
Langåsdalen, Bente Saugestad, 
Yngve Stokstad, Svein Aastvedt 
og Merete Boye. Dei er alle sam-
de om at dette er eit frivillig ar-
beid som gjer godt for alle partar.

Ville ikkje inn att
Johannes fortel at han er besøks-
ven på bygdeheimen i Sauherad. 
Der har han to faste bebuarar 
han fylgjer opp. I tillegg besøker 
han ein bebuar på Furuheim.

– Eg er der måndag kvar 
fjortande dag, nokre timar. Då 
pratar me saman, og ofte vil dei 
eg besøker ut på tur. Her om 
dagen tok eg med ein av dei på 
tur. Han kosa seg godt og ville 
ikkje inn att. Det endte med at 
me var ute i halvannan time, og 
då blei det lita tid til en andre eg 
skulle besøke. Eg får bruke meir 
tid med han neste gong. Har du 
gjort ei avtale, må du halde den, 
for dei me besøker sit og ventar, 
seier Johannes blidt.

Henny Langåsdalen er også 
besøksven på bygdeheimen i 
Sauherad, og har sine faste dag-
ar. Ho har ikkje nokon fast ho be-
søker, men sit og pratar med dei 
som er til stades i opphaldsrom-
met, ofte er det fem-seks stykker.

Det hender òg at ho må lese 
avis høgt for ein av dei. Også 
Henny tek med seg ein bebuar ut 
på tur, og legg opp turen slik at 
den passar til vedkomande.

Eigen besøkshund
Bente Saugestad og Yngve Stok-
stad er besøksvener i Bø, og har 
med seg Kompis, ein fi reåring, 
som er godkjend som besøkshund.

– Me vart nyleg sertifi sert som-
hundeførarar. Det er nemleg reglar 

for slikt, for det handlar om ansvar 
og tryggleik. Alle som skal vere 
besøksven må gjennom eit kurs, 
seier Yngve.

– Besøkshund kan brukast til 
mykje, som ein-til-ein-kontakt, el-
ler i utegruppe som berre er på tur. 
Kompis er godkjend til alt. Me har 
starta som besøksvener i Bø. Der 
har me ein fast bebuar å besøke, og 
snart skal me også inn på demens-
avdelinga, fortel Bente.

Medan ho rettar på skjerfet til 
Kompis, som syner at han er be-
søkshund, peikar ho på at hunden 
har ein viktig funksjon. Den får 

praten i gong, også hjå dei som 
vanlegvis ikkje seier noko.

– Det er som om dei vaknar. 
Mange av dei eldre har hatt dyr 
sjølve, og det å sjå ein besøkshund 
vekkjer minne, seier Bente.

Har med seg elevar
Svein Aastvedt har berre vore med 
i Røde Kors eit par år. Han blei 
spurt om å sitte i styret for omsorg, 
og sa ja. Sidan blei han besøksven.

Han har ein-til-ein-besøk hjå 
ein bebuar på Bø sjukeheim, og 
prøvar å vere der ein dag ann-
ankvar veke. Nå har brukaren fått 

elektrisk rullestol, og då er det lett 
for dei å ta seg ein tur i nabolaget.

– Me avtalar tid, men eg ringer 
alltid på førehand for å høyre om 
formen er bra og om det er straum 
på rullestolen. Viss alt er greitt, tek 
me gjerne ein tur ut, seier Svein.

Også Merete Boye er besøks-
ven i Bø. Ho har vore lærar på 
Folkestad skule, og i 2016 starta 
ho med å ta med seg elevar frå 
5. klasse på besøk på sjukehei-
men. Dei syng saman med bebu-
arar på somatisk avdeling og på 
skjerma avdeling.
– Då er me to besøksvener, ofte er 

Svein med meg, i tillegg til tre ele-
var. Det er triveleg, dei gamle set 
pris på å møte ungar, seier Merete.

Blir lette til sinns
Dei fem er ikkje i tvil om kvi-
for dei vil bruke litt av tida si 
på å vere besøksven.

– Me har eit ønskje om å 
gjerne noko bra for lokalsam-
funnet. Det å vere saman med 
dei eldre bebuarane gjev oss så 
mykje. Me reiser derfrå glade 
og lette til sinns, for me ser at 
dei set pris på den tida me er 
saman.

GODE VENER: Svein Aastvedt, Henny Langåsdalen, Merete Boye, Bente Saugestad med Kompis, Johannes Hegna og 
Yngve Stokstad synest det er gjevande å vere besøksven.                FOTO: Unni Buverud

39 besøksvener og to hundar
Bø og Sauherad Røde Kors 
har ei eiga omsorgsgruppe, 
og i denne gruppa er det mel-
lom anna besøksvener. Til-
saman er dei 39 besøksvener 
fordelt på Bø og Sauherad, 

dei fl este over seksti, samt 
nokre få litt yngre, fortel 
leiar for Røde Kors omsorg, 
Anne Grete Berge. Det er nå 
også to godkjende besøks-
hunder med i gruppa.

Kompis har blitt bes

søksven

Har fl eire tilbod
Omsorgsgruppa i Røde Kors 
har fleire tilbod. Mellom anna 
torsdagstreff ein gong i måna-
den, med song og underhald-
ning. Eit nytt tilbod er at be-
buarar i omsorgsbustader knytt 
til sjukeheimen kan treffe be-

søksvener. Dette startar opp 
til hausten. Bingo er eit svært 
populært tilbod, og blir arran-
gerat den andre og tredje tors-
dagen i månaden. Der er det 
ofte lettare å få frivillige til å 
vere med og gjere ein innsats. 

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Bø turlag

PÅ TOPPTUR: Her er ein sprek gjeng med Bø turlag på tur til Heksfjell.
Foto: Arne Hjeltnes

Leiar: Arne W. Hjeltnes.

Styremedlemmer: Synne Blomquist, Jarle 
Tyvold, Bente Drtina og Guro Lepperød.

Grunnlagt: 1976.

Medlemstal: Medlemstalet var 325 i 2021, ein 
auke frå 291 i 2020.

Finansiering: Laget blir fi nansiert av med-
lemskontingent og tilskot. Vi prøvar å full-
fi nansiere alle prosjekt og tilrettelegging med 
tilskot og gåver.

Omsetning siste år: Kr. 157.081,-.

Sponsorar: Laget har ingen faste sponsorar, 
men opplever stor velvilje frå både kommunen, 
bankar og lokalt næringsliv som bidreg med 
arbeidsinnsats, materialar og anna. 

Medlemskontingent (pris): Kr. 150,- for 
vaksne og kr. 50,- for barn under 16 år.

Møtetid og -stad: Ingen faste møte. Alle turar 
og treff blir annonsert i Bø blad, på Facebook 
og lagets heimeside. Trilleturar har fast opp-
møte kvar tysdag kl. 11 utanfor Spar. Rusle-
turar går frå Gullbring kvar veke på same tid.

Førmål: Formålet med laget er å utvikle tur-
livet i Bø - særleg å leggje til rette for og fremje 
friluftslivet og betre kjennskapen til distriktet. 
Laget skal:
• rydde og merke stigar og løyper, byggje bru-
er og klopper. 
• fremje interessa for friluftsliv ved opplysing, 
tur- og løypeomtaler, og arrangere turar, møte, 
kurs og tilstellingar. 
• samarbeide med andre organisasjonar og in-
stitusjonar - offentlege eller frivillige - for å nå 
formålet med laget. 
• argumentere for interessene til friluftslivet i 
relevante politiske saker. 

Aktivitetar: I alle år har rydding og merking 
av turstiar vore hovudaktiviteten; i tillegg til 
fellesturar, gjerne i samarbeid med andre lag 
i regionen. Dei siste åra har turlaget engasjert 

seg politisk for å sikre dei beste friluftsområda 
for «folk fl est» i ein kommune i rask vekst.

Kven kan bli medlem? Alle, både einskild-
personar og bedrifter kan bli medlem. Du treng 
ikkje vere medlem for å bruke løypenettet eller 
delta på turar. Med få unntak, er turane gratis.

Kor kan ein melde seg viss ein vil bli medlem?
Sjå nedst på heimesida: «Bli medlem i Bø Turlag»

Lagets største suksess og fi asko? 
Fiasko: Kommunedelplanen for Lifjell, som 
blei vedtatt i 2005. Vi fekk ikkje gjennomslag 
for at Jønnbu-platået er det viktigaste skiområ-
det på Lifjell for barnefamiliar og mange an-
dre som ikkje elskar lange motbakker. Turla-
get «sov også i timen» på 90-tallet den gongen 
skuletomta på Kåsinjordet i Breisås ikkje blei 
park, medan Evjudalen på ein mirakuløs måte 
blei utvikla til ein fl ott park.
Suksess: Vi fekk god mottaking i møte med 
dei politiske partia i kommunen i samband med 
ny kommuneplan. Turlaget argumenterte for å 
prioritere nærturområde og sjå heilskapleg og 
framtidsretta på friluftsområda våre. Vi er ein 
viktig aktør i folkehelsearbeidet i kommunen, 
fordi vi legg til rette turområde og arrangerer 
turar for alle.

Største utfordring for laget? Behalde nær-
turområde og dagsturområde som er eigna for 
barnefamiliar, eldre og mange andre som ikkje 
trivst i lange motbakker. Få politikarane til å 
tenkje langsiktig og heilskapleg om natur- og 
friluftsområde.

Satsingsområde framover? Halde fram arbei-
det med dei største utfordringane (sjå forrige 
punkt). Styrke og utvikle samarbeidet med an-
dre turlag og aktuelle organisasjonar i regionen.

Kva blir laget hugsa for om 30 år? Bygda har 
framleis nokre attraktive grøntområde nær der 
folk bur. Kanskje må vi minnast alle dei attrak-
tive turområda vi ein gong hadde nede i låg-
landet, og dei næraste delane av Lifjell, når det 
er infrastruktur, hus, industri og hytter «over 
alt»?

– Eg blir sett på 
som ein som får 
ting til å skje, sei-
er Lisa Dawn Aar-
nes. 1. august går 
ho inn i stillinga 
som dagleg leiar 
ved Frivilligsen-
tralen i Sauherad.
Nina Fåne
redaksjon@boblad.no

Sigrid Haukvik, som er sty-
releiar i Frivilligsentralen i 
Sauherad, trur Lisa Dawn Aa-
rnes vil passe bra i rolla som 
dagleg leiar ved frivilligsen-
tralen på Gvarv. Satsingsområ-
det er, og har vore, barn og unge.

60 prosent
Sigrid meiner at Lisa har ein 
bakgrunn som gjer at ho er 
svært kompetent til å gjere ein 
god jobb, og beskriv den nye 
leiaren som ei blid, hyggeleg 
og raus kvinne.

I og med at Frivilligsentra-
len i Sauherad har mista noko 
tilskot i år, har dei ikkje god 
nok økonomi til at dei kan til-
sette Dawn Aarnes i meir enn 
60 prosent stilling.

– Me ønskjer å auke til 100 
prosent stilling om økonomien 
betrar seg, fortel Sigrid.

Levande lokalsamfunn
Lisa Dawn Aarnes beskriv seg 
sjølv som ei som brenn for barn 
og unge. Ho ønskjer å vere med 
på å utvikle eit levande lokal-
samfunn, og skape møteplassar.
– Noko av det viktigaste fri-

villigheita gjer er å skape mø-
teplassar. Det å vere saman er 
medisin mot usynlege vondtar. 
Barn, unge, eldre og innvandra-
rar kan kjenne på einsamheit, 
meiner den påtroppande daglege 
leiaren.

Rockefestival
Dawn Aarnes har trua på det 
som alt er bygd opp, som til 
dømes språkkafé, men ho har 
òg eigne visjonar for arbeidet 
på frivilligsentralen.

Først vil ho bli betre kjent 

på bruket og særleg med barna 
som brukar Kjernehuset. Ho 
vil finne ut kva barna ønskjer 
og har behov for før ho set i 
gong noko nytt.

Likevel har Dawn Aarnes 
alt nokre tankar om kva ho kan 
arrangere. Visjonar om å star-
te ungdomens rockefestival i 
samarbeid med rockesamfun-
net på Akkerhaugen, er ein av 
planane.

Inkluderande landskap
Ein av interessene til Lisa er 

friluftsliv. Det vil ho òg gjerne 
utnytte i stillinga si ved Frivil-
ligsentralen.

– Eg har ambisjonar om å 
få til eit samarbeid med Gvarv 
turlag og Røde Kors, seier 
Dawn Aarnes engasjert.

Ho vil at Kjernehuset skal 
vere eit opent og inkluderande 
landskap, men ein kan òg bru-
ke andre arenaer som naturen 
for å finne på ting i lag.

Fleire jern i ilden
– Dette er nytt beite for meg, 

og eg vil vere audmjuk i rolla, 
seier tobarnsmora.

Lisa har ti år med fartstid bak 
seg som mellom anna fylkesse-
kretær i Arbeiderpartiet.

I dag bur Lisa med mannen 
sin, Even Skårberg Aarnes, og 
dei to barna deira på ein eple-
gard like ved Årnes brygge i 
tidlegare Sauherad kommune. 

Til hausten skal Lisa fullfø-
re ein master i spesialpedago-
gikk medan ho jobbar på Fri-
villigsentralen.

BLIR DAGLEG LEIAR: Lisa Dawn Aarnes skal starte med å jobbe 60 prosent i den nye jobben sin.          FOTO: Privat

Har planane klare

Brann på toalett 
Toalettet på Bø stasjon blei 
totalskadd etter ein brann laur-
dag morgon. Det var klokka 
06.00  laurdag at naudetatane 
rykte ut til eit branntilløp på 
Bø stasjon, etter melding om 
kraftig røykutvikling på sta-

den. Det var opne flammar då 
brannfolka var på plass. Dei 
fekk raskt kontroll og sløkte 
brannen. Ingen personar kom 
til skade. Politiet har vore på 
staden og gjort undersøkingar. 
Saka blir etterforska.

Politiet har innført nasjonal væpning
Politidirektøren har sendt ut ein 
ordre om nasjonal væpning av 
alt innsatspersonell. Avgjersla 
er tatt etter skytinga i Oslo natt 
til 25. juni. – Hendinga i Oslo er 
alvorleg og blir etterforska som 
ei terrorhandling. Basert på in-

formasjon frå PST og Oslo po-
litidistrikt har me derfor vedte-
ke å innføre førebels væpning. 
Alle politidistrikt og særorgan 
blei varsla kort tid etter hen-
dinga i Oslo. Politidirektoratet 
følgjer situasjonen nøye.

Avisveka er eit samarbeid mellom Mediekompasset og di lokalavis

Nyheiter på timeplanen: 

Nasjonal avisveke
31. oktober–4. november

Gratis arbeidshefte og aviser 
til 4. trinn, 6. trinn og 9. trinn 
Bestill på avisuke.no 
Siste frist er 4. oktober

Frivilligåret

Arrangementoversikt Frivillighetens år 2022 
- juli og august månad 

DATO Kl. ARRANGEMENTSNAVN Sted Arrangør  

02.07.2022 11:00 Baklukesalg  Gvarv torg Gvarv vel 

03.07.2022 15:00 Sommarutstilling; Trehandverk-årringar av liv. Evju Bygdetun Stiftelsen Evju Bygdetun 

05.07.2022 12:00 Sommarope Evju Bygdetun  Stiftelsen Evju Bygdetun

09.07.2022 14:00 Opning av Kunstutstilling  Bø Prestegard Stiftinga Bø Prestegard 

10.07.2022 11:00 Utegudsteneste (ta med stol) Hørte dampfarveri Kyrkja i Midt-Telemark 

23.07.2022 12:00 Grautdag med 7 slag Evju Bygdetun Evju Bygdetun 

31.07.2022 11:00 Olsokmesse på Tinghaug (ta med stol) Tinghaug ved Gvarv skule Kyrkja i Midt-Telemark 

06.08.2022 11:00 Baklukesalg Gvarv torg Gvarv vel 

08.08.2022 11:00 Tur under Skåråfjell Avr. Gvarv stasjon Gvarv Turlag 

08.-12.08.2022  Sommarviku for barn i leik og arbeid som for 100 år sidan Evju Bygdetun Evju Bygdetun 

09.08.2022 17:00 Introkurs i kajakk ( 3 t) Patmos Norsjø Padleklubb 

10.-14.08.2022  Telemarkfestivalen Sjå arrangørens eige program Telemarkfestivalen 

13.08.2022 16:00 Gjertruds sigøynerorkester & Helge Jordal med Akantus  Storsalen, Gullbring kulturhus Telemarksfestivalen / Akantus 

 og Skien operakor

14.08.2022 12:00 Familiedag på Evju Bygdetun Evju Bygdetun Evju Bygdetun 

16.08.2022 17:30 Sport 1 Karusellen 5.løp Lysløypa Skiskytterstadion Nordbøåsen Skarphedin Friidrettsgruppa 

17.08.2022 13:00 Suppedag Sunds skole Sunds Bygdelag 

17.08.2022 18:00 Tur til Poltinutan Avr. Gvarv stasjon Gvarv Turlag 

20.-21.08.2022 10:00 Grunnkurs i kajakk (2 dager) Patmos Norsjø Padleklubb 

21.08.2022 09:00 Hønsevatn rundt Avr. Bø Torg Gvarv Turlag 

21.08.2022 12:00 Kompedag og folkedans Evju Bygdetun Nes nasjonale Dansarring og Ungdans 

28.08.2022 10:00 Tur til Pråmvika/Kolsjø rundt Avr. Gvarv stasjon Gvarv Turlag 

28.08.2022 11:00 Utegudsteneste (ta med stol) Patmos skulpturpark, Akkerhaugen Kyrkja i Midt-Telemark 

28.08.2022 12:00 Open Gard – Vår Dag i Frivillighetsåret Evju Bygdetun Bondelaga i Midt-Telemark 

29.08.2022 11:00 Foredrag og lunsj Gullbring Seniorlæring i Midt-Telemark 

30.08.2022 17:00 Tur til Skrubbehiet Avr. Gvarv stasjon Gvarv Turlag 

30.08.2022 19:00 Prosjektkoret Akantus starter høstsemesteret Bø Bedehus Akantus

UKENTLIGE ARRANGEMENT

TIDSPUNKT ARRANGEMENTSNAVN OPPMØTE/ARRANGØR

Tirsdager  Rusletur  11:00 Gullbring

Tirsdager  Trilletur   11:00 Spar Bø

Onsdager  Rusletur   10:00 Gvarv

Onsdager  Fellespadling medlemmer 18:00 Patmos

Søndager  Gudsteneste i ei av kyrkjene  11:00 bokyrkjene.no

Merk at noen arrangement krever påmelding eller 
billettsalg. Informasjon om dette finner du hos 
arrangørene. Ved organisert samkjøring er tidspunkt for 
avreise (avr.) satt som arrangementstart.

SPAREBANKSTIFTINGA

Dei er praktisk 
anlagt, opptatt 
av lokalhistorie, 
glade i godt sel-
skap og har tid til 
overs. Det nyt Bø 
museum godt av. 

Gro Birgitte Røiland
gro@boblad.no - tlf. 930 22 398

Kvar tysdag møtest ein gjeng 
karar på Bø museum til dugnad. 
Dei er pensjonistar i alle aldrar, 
med kunnskap som kjem godt 
med på eit museumsanlegg med 
hus frå 1750 og framover.

I dugnadsgjengen er Tore 
Bjørn Pettersen, Karl Åge Li-
land, Sigmund Haugestaul, Karl 
Magne Verpe, Arne Hatlen og 
Eivind Forberg. Nokon har vore 
frivillig på museet i mange år, 
andre er ganske nye.

Kvar tysdag, mellom klokka 
10 og 14, møtest dei på museet 
ved Oterholt. Det er mykje å ta 
fatt i.

– Det hender me ikkje blir 
ferdige og må gjera litt på ons-
dagen òg, seier Pettersen.

Gjengen har møttest ein dag i 
veka sidan i fjor haust. Da byr-
ja det å bli få i museet si vedli-
kehaldsgruppe. Dei fekk kapra 
nokre nye frivillige, mange med 
nyttig arbeidserfaring og utstyr. 
Ein av dei er Karl Magne Verpe, 
som kan stille med anleggsmas-
kinar som gravemaskin og trak-
tor med åtte tonns boggiehengar 
og løfteutstyr. Det kjem godt 
med når ryddegjengen skal fl yt-
te tunge ting og køyre vekk lass 
med avfall frå hus og tun.

Rydda arkiv og grøfta
Så langt har dei ordna opp i 
museets magasin i kommune-
huskjellaren, der det er bøker, 
ting og lokalhistorisk arkiv. Dei 
har gravd grøft til nettkabel mel-
lom Polen og utstillingbygget og 
grøfta og bygd steinkum for dre-
nering ved Åheim.

– Da tak og takrenner på 
Åheim blei bra, rann det ned så 
mykje vatn at det kom att i kjel-
laren, fortel Pettersen.

Sju lass med kvist og råte 
tremateriale er køyrt vekk. Den 
siste tida har dei rydda i det rau-
de uthuset, som rammar inn ute-
plassen ved Åheim. Huset har 

vore brukt til lager og her har det 
vore stabla store mengder ting.

Komplett fjøs
Uthuset viste seg å innehalde eit 
fjøs med rom for dei fl este hus-
dyr. Eivind Forberg, sjølv bonde 
gjennom eit langt arbeidsliv, er 
svært imponert over det dei fann.

– Her er eit fjøs komplett til 
alle husdyrslag, og så i orden! 
Det er stall, grisehus, kufjøs med 
båsar til kyr og plass til kalvar, 
sauefjøs, hønsehus og høyløe, 
seier Forberg.
Nå skal fjøset settast i stand slik 

det var. Utgangspunktet er bra.
– Ingen ting er gjort noko 

med sidan dei slutta fjøsdrifta, 
seier Forberg, som skal kalke 
veggane kvite.

Ifølgje Pettersen er planen å 
få til ei utstilling om Telemarks-
kua. Det er også aktuelt å ha ei 
utstilling om birøkt. I rydde-
prosessen har dei funne gamle 
bikubar og anna utstyr brukt til 
honningproduksjon.

Neste prosjekt er å bygge ny 
låvebru på Kvennøya. Å få sett 
i stand Kvennøya er viktig, mei-
ner Pettersen.

– Det var tusenårsstaden til Bø 
kommune, seier Pettersen.

Treng snikkar
Dugnadskarane trivst med tys-
dagsjobben på Bø museum.

– Det er triveleg å vera med 
på eit prosjekt som er til gagn 
for alle, og det er ein triveleg 
gjeng som går godt i lag. Lo-
kale historie betyr mykje for 
meg, seier Verpe.

– Eg var med her på 
1980-talet, men seinare har eg 
ikkje hatt tid. Nå har eg tid. Eg 
synest det er moro, seier For-

berg.
Haugestaul har vore frivillig 
ved Bø museum i mange år. 
Han blei med da han flytta 
heim att til Bø etter 50 år vekk.

– Når ein fyrst har dette mu-
seet, må ein ta vare på det, sei-
er Haugestaul.

Sjølv om dugnadsgjengen 
dekker mange fagfelt, er det 
eit fag dei manglar.

– Ein snikkar som kan repa-
rere alt gamalt, det treng me, 
seier Verpe, og håper dei med 
etterlysing i Bø blad kan få ein 
snikkarkunnig med i gjengen.

TYSDAGSJOBB: Kvar tysdag møtest dei til dugnadsjobbing for Bø museum. F.v. Sigmund Haugestaul, Eivind Forberg, Karl Magne 
Verpe og Tore Bjørn Pettersen. Karl Åge Liland og Arne Hatlen, også i dugnadsgjengen, var ikkje til stades denne tysdagen.

Glad for å ha tysdagsgjengen 
For Bø museum er dei frivil-
lige heilt avgjerande. Bergit 
Li (bildet), sjølv frivillig på 
museet, set stor pris på den 
handige tysdagsgjengen. – Me 
har fått rydda opp ein del, my-

kje har skjedd i vinter og vår, 
seier Li, som er glad for å ha 
folk med god praktisk sans og 
reiskap på laget. Museet har 
også hatt vaskedugnad nyleg. 
Da stilte mange damer opp.

Ryddegutar på Bø m

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

museum

Grautdag og Olsok-feiring
Evju bygdetun arrangerer i juli 
grautdag og Olsok-feiring, i 
tillegg til utstilling og somma-
rope museum. Grautdagen med 
sju ulike slag er 23. juli. Søn-
dag 31. juli er det olsokmesse 
på Tinghaug på Gvarv, fylgd 

av olsokgraut, kyrkjekaffi og 
kulturprogram på Evju byg-
detun. Leiar av bygdetunlaget, 
Finn Rønning, har foredrag om 
kunsthandverk i Evju-fami-
lien, mens Mikkel B. Tin har 
foredrag om utstillinga.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Norsk eplefest

Her ser me styret for Norsk Eplefest før fjorårets Eplefest.            Foto: Marta Kjøllesdal

Leiar: Mette Haugholt
Styremedlemmer (inkl- varamedlemmer): 
Johannes Sand, Karine Høibø, Terje Aasen, 
Ida Ytreland, Martin Holtskog, Bjørg Hesthag, 
Halvor Holtskog
Grunnlagt: 13.5.2009 blei selskapet stifta, 
men eplefestivalen blei arrangert første gong 
hausten 2006.
Aksjeeigarar: 42 aksjonærar med 102 aksjar, 
der Midt-Telemark kommune og Telefrukt AS 
er dei største eigarane med 20 og 10 aksjar.
Finansiering: Kommunalt tilskot, sponsorar, 
utstillarleige og loddsal. Tidlegare var også inn-
gangsbillettar ein stor inntektspost, men det har 
vore gratisarrangement dei to siste åra under 
covid-19. Me har også fått eit tre-årig tilskot 
frå Innovasjon Norge for å gjennomføre strate-
giarbeid for både Norges Beste-konkurransen 
og for Norsk Eplefest sitt organisasjonsarbeid.
Omsetning siste år, 2020: Kr 472.649
Sponsorar: Hovudsponsor er Sparebanken 1 
Sørøst Norge, saman med over 30 lokale be-
drifter og organisasjonar som deltar med på 3- 
eller 5-årige sponsoravtaler. Desse blir synleg-
gjort på sponsortavla som heng på veggen på 
Gvarv Fruktlager
Møtetid og -stad: Cirka 5-6 styremøte i året på 
Landbrukets Hus, Brenna.
Føremål: Folk i Telemark og nærliggjande 
fylke skal få vite om, og vil komme til Norsk 
Eplefest. Me som bur her og alle som kjem til 
skal ha det moro saman. Alle skal få sjå, luk-
te, smake og gjerne kjøpe eple i alle variantar, 
kunst- og kulturbygda i Midt-Telemark skal 
blomstre på Norsk Eplefest, Norsk Eplefest 
samlar inntil 3000 menneske, primært barne-
familiar. Norsk Eplefest skal arbeide bevisst 
for å fremje ny produktutvikling, auke moti-
vasjonen hos produsentane for vidare drift og 
bidra til ei berekraftig utvikling i landbruksnæ-
ringa i Midt-Telemark. Derfor jobber styret for 
at epleproduksjonen i Telemark skal bli synleg 
i landet vårt, næringsliv og lokale produsentar 
skal sjå nye moglegheiter i eple som produkt. 
Epleprodusentar, anna næringsliv og organisa-
sjonsliv skal få inntekter gjennom Norsk Eple-
fest. Norske eple skal bli konkurransedyktige 
på bakgrunn av kvalitet og smak - Eplefesten 
blir ein arena for erfaringsutveksling og kunn-
skapsutvikling.
Aktivitetar: Arrangør av Norsk Eplefest sin 
markedsdag, kunstutstilling på Galleri Nyhus 
med årets eplefestkunstnar, samarbeid med 
Sagavoll Folkehøgskole om å lage årets eple-

tavle og bidra med aktivitetar for barna under 
marknadsdagen, Eplevandring i samarbeid med 
kyrkja og Sauherad idrettslag, Barnas- og el-
dres eplefest på skular og institusjonar i samar-
beid med Bygdekvinnelaget, kåring av Norges 
Beste eplemost, sider og fruktvin i samarbeid 
med Hanen AS, årleg utgjeving av Epleavisa i 
samarbeid med Bø blad, Utdeling av årets gul-
leplepris til personar eller organisasjonar som 
har gjort ein ekstra innsats for eitt eller fl eire 
defi nerte område. Prisen er utarbeidd av kunst-
neren Arnt Darrud fra Gvarv.
Kven kan bli sponsorar? Bedrifter i regionen 
som ønskjer å vere med og støtte opp om for-
målet, og bidra til at det blir skapt aktivitet på 
Gvarv under eplefesten.
Kor kan ein melde seg viss ein vil bli sponsor?
Ved å henvende seg til styret via epost eller 
Face book.
Lagets største suksess og fi asko?
Største suksessen må vel vere at me klarte å 
arrangere både eplefest og kåring av Norges 
Beste under covid 19-pandemien. Deltaking 
i kåringa har auka formidabelt og det var ny 
rekord med 284 påmeldte produkt frå 72 pro-
dusentar under arrangementet i 2022. Kåringa 
får stor nasjonal merksemd og er med på å løfte 
næringa også internasjonalt, blant anna ved at 
Noreg skal arrangere VM i år.

Fiaskoar er jo ikkje noko ein ønsker å fram-
heve og heldigvis går slikt raskt i gløymeboka, 
men styret synest det er utfordrande at me enda 
ikkje har klart å få overrekke gullepleprisen til 
Arne Brimi, som skulle hatt denne i fjor.
Største utfordring for laget?
Vêret under marknadsdagen er vår største ut-
fordring. Vidare må styret heile tida ha fokus på 
eit godt samarbeid med fruktbøndene og vere 
både pådrivar og endringsvillig dersom nærin-
ga sine satsingar og ønskje endrar seg. 
Satsingsområde framover?
Halde fram utviklinga av marknadsdagen siste 
laurdag i september på Gvarv, og få eit endå 
større samarbeid med næringslivet, gardsbu-
tikkar, kafé ar, galleri og andre som ønskjer at 
heile kommunen skal delta i feiringa av årets 
frukthaust.
Kva blir laget hugsa for om 30 år?
Ein organisasjon med lang historie, som lagar 
stor fest for lokalsamfunnet, og er ein viktig 
aktør for å bidra til å fremje fruktnæringa sine 
interesser. Organisasjonen er prega av eit stort 
engasjement og bidrar til å løfte næringa både 
regionalt, nasjonalt og internasjonalt.

Klare til innsats

IKKJE BERRE JOBB: Snart er det klart for Telemarksfestivalen i full skala. Då står gamle og nye frivillige klare til heilt nødvendig innsats og nye opplevingar. 
F.v. Kaja Bø Kaasa, Evy Beate Stykket, Gerd Inger Heldal, Siri Blichfeldt Dyrland, Kristoff er Mosfjeld (festivalsjef) og Anund Raukleiv.

Nyheiter side 14-15   

Ny frisk
Kim Bergskås (37) har slutta 
i entreprenør TGB AS som 
han sjølv er gründar av. No 
startar han for seg sjølv med 
eige rådgjevarfi rma innan 
prosjekt- og byggjeleiing.

Nytt lokale
Denne veka opna Groven 
Fitness i nytt sentralt lokale. 
Garasjen dei oppheldt seg i 
tidlegare var ikkje stor nok 
lenger. 

Nyheiter side 4 Nyheiter side 12 

Avisveka er eit samarbeid mellom Mediekompasset og di lokalavis

Nyheiter på timeplanen: 

Nasjonal avisveke
31. oktober–4. november

Gratis arbeidshefte og aviser 
til 4. trinn, 6. trinn og 9. trinn 
Bestill på avisuke.no 
Siste frist er 4. oktober

 Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), som 
er eit klage organ oppnemnd av 
Norsk Presse- forbund. PFU hand-
samar klager mot pressa i presse-
etiske spørsmål. 
Adresse: Rådhusgata 17, 
Postboks 46 - Sentrum, 0101 Oslo. 
E-post: pfu@presse.no
Tlf: 22 40 50 40

August er ettersmaken av suma-
ren. Han sit fast på tunga. Heng 
att i håret. Heng ved i ettertan-
ken ein god stund før han slepp 
taket. Det er noko rart med au-
gust. Han er slutten på noko. Og 
samstundes starten på noko. Det 
er som om året har kome til ei 
ende. Det er starten på eit nytt 
skuleår. Nytt studieår. Ny ar-
beidsøkt. Kan hende nytt pennal. 
Nye sko. Ny sveis. Sumaren har 
kan hende gitt oss nye vener. 
Spanande opplevingar. Nye 
stader. Ny utsikt. Til noko nytt. 
Noko vi ikkje var heilt sikre på 
tidlegare. Men det er vi no. 

Eg lukkar augo og trekk 
pusten djupt. Opnar opp att og 
ser framføre meg. Det er som 
det var. Eg prøver ein gong 
til. Lukkar augo. Trekk pusten 
djupt. Opnar augo. Og let pusten 
gå roleg ut att. Eg gjentek det-
te fl eire gangar. Minst sju. Den 
sjuande gangen glir eg ned mot 
djupet. Eg kjem så djupt at eg 
kjenner at blybeltet held meg 
nede. Eg svømmer roleg fram-
over. Mellom tare og småfi sk. 
Eg kjem til sandbotnen. Eg bles 
ut litt luft. Så blir eg liggande 
her. På botnen. Heilt stille. Høy-
rer. Og kikkar.

Det er som om eg står på bot-
nen av livet. Og ser opp. Ser opp 

mot det som skal kome. Ser opp 
mot det som var. Eg må opp dit 
att for å puste. Her nede er det 
ikkje noko luft. Eg treng luft. 
Eg kan ikkje opne munnen. Eg 
kan ikkje snakke. Det blir berre 
graut. Ein graut av lydar. Det 
knip i brystet. Eg må opp for å 
puste. Eg kan jo ikkje bli her. 
Det er jo ikkje så lurt i lengda. 
Eg kikkar opp. Eg ser ein sirkel 
av ljos. Ein sirkel med utsikt til 
livet der oppe. Her nede er det 
stille. Langsamt. Duvande. Ule-
veleg. Kvifor ville eg ned hit? 
Kva var det eg trudde eg kom til 
å fi nne? Eg måtte hit ned for å 
fi nne det ut. For å sjå opp. For å 
kjenne på botnen. For å kjenne 

sanden mellom fi ngrane. Taren 
glatt mot beina. Kjenne trykket 
mot trommehinnene. Utlikne. 
Utsikten oppover. Innsikta inn-
over.

Eg glir oppover i vatnet. 
Trykket minkar. Eg merkar 
oppdrifta frå våtdrakta. Eg ser 
ikkje sirkelen lenger. Berre bøl-
geskvulp. Små krusingar. Eg 
bryt igjennom overfl ata. Opnar 
munnen og trekk inn frisk, salt, 
sjøluft. Høyrer måkene. Unga-
ne som leikar. Motorbåten i det 
fjerne. Salt smak på leppene. På 
tunga. Det er som det var i stad. 
Ja, det er det. Nesten.

Smaken av ettertanke
Vekas spaltist: Otto Christian Dahl

Otto Christian Dahl er båteigar, kulturvitar og far til tre. Busett i Breisås, med dagleg virke for kommu-
nesektoren i heile landet gjennom KS. Opphavleg frå Stavanger, men fødd på Madagaskar. Togpendlar, 
nynnar og fritenkar. 

Spaltistar: Otto Christian Dahl, Guro Kleppe Høibo, Oddmund Søgnen, Berit Bjørnerud og 
Halvor Langåsdalen.

Fleire stemmer skal inn i Bø blad. Fire gjesteskribentar ser derfor på lokalsamfunnet.

Meir dugnad
Så er det august igjen. Sjølv om det aldri er stille i Midt-Telemark 
er me på veg over frå sommar og fri og over til at samfunns-
maskineriet startar opp att. Me i Bø blad skriv ekstra mykje om fri-
villig innsats no i frivilligåret. Det er aldri stopp i dugnads arbeidet 
her i kommunen, men etter det ein kanskje kan kalle ein topp i juni 
og litt roleg i juli, startar ting opp att. Etter to år med pandemi og 
avlyste arrangement melder enkelte om at også dugnadsarbeidara-
ne er litt rustne. I barne- og ungdomsarbeidet har to kull forsvunne 
ut og to nye er komne inn. Det krev både oppfrisking og opplæring, 
men ser ut til å gå seg til. 

No står august for døra og snart er det Telemarkfestival, også den 
treng dugnadsarbeidarar for å kunne gi oss spennande kultur-
opplevingar. Det er ikkje berre publikum som har glede av det ar-
beidet dei frivillige legg ned. Dei som jobbar som frivillige fortel at 
dei både opplever mykje og blir kjende med nye menneske. 

Snart startar oppkøyringa til ein heilt annan dugnad, jobbing som 
mange ikkje tenkjer på som frivillig arbeid for fellesskapet, nemleg 
politikken. Neste år er det kommune- og fylkestingsval. Lister til 
mange parti skal fyllast med folk i ulik alder, kjønn og erfaring. 
Det arbeidet startar i haust og er ikkje alltid like enkelt. Det er ikkje 
berre kommunevallistene som skal fyllast. Det skal også veljast eit 
nytt fylkesting i ein ny-gammal kommune. Telemark skal gjenopp-
stå frå 2024. 

Politikarane blir kritisert for mykje, både det dei gjer og innimel-
lom godtgjeringa dei får. Ikkje minst gjeld det stortingspolitika-
rane. Lokalpolitikarane får også godtgjering for verva, og det er 
gjerne dei sjølve som bestemmer det. Slik sett er det lett å snakke 
om bukken og havresekken. Men for dei fl este er  nok timeløna låg. 
Skal ein gjere jobben sin som lokalpolitikar er det mange sider med 
sakspapir å lese og mange møte å gå i. 

Mange politikarar opplever også hets, ikkje minst i sosiale medi-
um. Det bør alle halde seg for god til. Bruk systemet og ta kritikken 
den vegen den skal. 

Det å vere lokalpolitikar er også frivillig arbeid og del av dugnaden 
som må gjerast for at samfunnet vårt skal fungere. Dersom ein ser 
seg om i verda i dag trur eg ein skal vere glade for det systemet me 
har, sjølv om det ikkje er perfekt. Blir du spurt om å stå på ei parti-
politisk liste så hugs at dette er også ein viktig dugnad. 

Marta Kjøllesdal
Journalist



98 99

14 TORSDAG 4. AUGUST 2022

Gerd Inger Heldal 
har gjeve mange 
klemmar og vafl ar. 
Anund Raukleiv 
råna med Råde-
bank-Ine. Dugads-
arbeidarane fortel 
at festivaljobbing 
gir gode minnne.

Unni Buverud
redaksjon@boblad.no

– Den 10. august brakar det laus 
med Telemarksfestivalen i stor 
skala. Men det skjer ikkje utan 
kjempeinnsats frå alle dei frivil-
lige, er den klare meldinga frå 
festivalsjef Kristoffer Mosfjeld.

Har hatt 10 fi ne år
Ei av dei mange som trufast stil-
ler opp år etter år, er Gerd Inger 
Heldal. Ho seier det er fantastisk 
å vere frivillig på festivalen.

– Ja, det har vore ti fi ne år. Eg 
har jobba i cateringen, og fekk 
god kontakt både med frivillige 
og aristar. Og eg har gjeve både 
klemmer og vafl ar. For det meste 
laga eg bagettar. Eingong prøva 
eg meg på suppe, men det var 
ikkje så vellykka. Derimot var 
lappkaus populært, fortel Gerd 
Inger, som i starten måtte smøre 
maten heime.

– Alt har si tid, nå får andre 
sleppe til. Eg har sagt nei i fl eire 
år, men så ringte det ei blid jen-
te då eg var på moltetur, og eg 
kunne ikkje seie nei. Men no blir 
siste gongen, seier ho.

Eit solid comeback
Ho som ringde var Kaja Bø 
Kaasa, som sjøl blei frivillig i 
Telemarkfestivalen i 2019. Så 
kom koronaen, men Kaja gjord 
eit solid comeback i 2021, da det 
var behov for ein festivalkoordi-
nator.

– Eg opplever at det ikkje er 
vanskeleg å få med frivillige. 
Folk vil gjerne bidra, og me har 
mange ulike oppgåver, så alle 
kan få ein jobb, seier Kaja.

Ho synest det er moro å bidra 
til at det skjer ting, og at folk 
kosar seg på festival.

Sjåfør for artistar
Anund Raukleiv er ganske fersk 
i frivilligkorpset. Han starta i 

fjor som sjåfør for artistar, og 
hjelpte til med sjauing og ryd-
ding der det var behov. Også i år 
er han sjåfør.

– Eg melde meg frivillig i 
fjor, etter å ha tenkt på det i 
mange år. Eg synest det er fi nt 
å bidra på festivalen. Det var ei 
oppleving som gav meirsmak. I 
år skal eg til Gardermoen for å 
hente aristar, noko som er veldig 
triveleg. Me får god kontakt, sei-
er Anund.

Han minnest då han henta 
Mathilda Storm – som spela Ine 
i Rådebank. Dei prata om Råde-

bank på bilturen. Anund fortel at 
det ende med at dei måtte «råne» 
nokre rundar i Bøgata.

Enkel, men viktig jobb
Siri Blichfeldt Dyrland mel-
de seg som frivillig før ho blei 
ordførar i Midt-Telemark, og 
har mellom anna vore på festi-
valkontoret og bidratt til å halde 
orden på torget.

– Det føltes faktisk deilig å 
ha enkle oppgåver, som det å 
tømme søppelbøtter. Så enkelt, 
men samstundes viktig. Og fyr-
ste året eg var frivillig, traff eg 

to andre frå Nord-Noreg. Me 
fekk godt samarbeid, og møtast 
framleis også utanom festivalen, 
fortell Siri.

Ho anbefalar andre, som kan 
tenke seg å vere frivillige på fes-
tivalen, om å kaste seg på. For 
dette er ei positiv oppleving.

Fin måte å bli kjende
Siri får støtta frå Evy Beate 
Stykket som har vore frivillig i 
10 år. Ho har hatt fl eire verv, og 
er no styreleiar, og synest det er 
fl ott å jobbe for festivalen.

Særskilt vil ho trekkjer fram 

det positive med å vere frivillig 
saman med folk du har sett, men 
ikkje kjenner så godt.

– På denne måten blir me be-
tre kjende med sambygdingar, 
og andre. Dette er veldig trive-
leg. Og det hender me skarvlar 
oss bort nokre gongar, seier Evy 
Beate.
Sjefen sjøl, Kristoffer Mosfjeld, 
blir rørt av å ha med ein slik 
gjeng, og alle dei andre frivilli-
ge,  på festivallaget. Han starta 
sjølv som frivillig, og veit at det 
er mykje jobb, men også veldig 
fi nt.

GODE VENER: Som frivillig får du mange gode vener. Kaja Bø Kaasa, Evy Beate Stykket, Siri Blichfeldt Dyrland, Gerd inger 
Heldal, Kristoff er Mosfjeld (festivalsjef) og Anund Raukleiv ser fram til Telemarksfestivalen og mange fi ne opplevingar.

Rekordhøgt besøk i Telemarkshallen
Arvid Hagen (bildet) kan 
fortelje at sommarens sam-
larmesse i Telemarkshallen 
sette ny rekord i talet på be-
søkjande. I løpet av helga blei  
det selt 2.580 bilettar. Hagen 

tur rundt 2700 menneske har 
vore innom hallen. Det er 
enda uvisst kor mykje pengar 
dei fekk inn til fotballaget, 
men Hagen forventar rundt 
150.000 til 200.000 kroner.

Frivillige klare for f

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

festival

Sykkeldag på Gvarv
Laurdag 6. august arrangerer 
Sauherad Frivilligsentral syk-
keldag på Gvarv. Arrangemen-
tet er ein del av sykkelturen 
gjennom landet som Norges 
frivilligsentraler arrangerer. 

Denne dagen kan ein repare-
rer syklar på Gvarv. Det som 
er umuleg å fikse vil Runaug 
Venås lage skulpturar av. Det 
blir også aktivitetslæype på 
hjul for barn. 

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Vennelaget for Bø prestegard

Frå ei koseleg samling i Prestegardshagen 17. mai 2016.      Foto: Privat

Leiar: Helga Sannes Marthinsen

Styremedlemmer: Olav Mandt, Margit Ryen 
Steen, Jan Lepperød, Anne Lise Gunnerud.

Grunnlagt: 2006

Medlemstal: 118

Finansiering: Medlemskontingent, gåver, 
utleige og arrangement (foredrag, konsertar, 
kunstutstilling), 

Omsetning siste år: 36.000 (eit feil bilete for-
di korona har sett ein stoppar for det meste av 
aktivitet).

Sponsorar: Kulturminnefondet og Spare-
banken Din.

Medlemskontingent: 300 (450 for familiar), 
500 for organisasjonar.

Møtetid og -stad: Opne møte på Bø preste-
gard. Ikkje faste dagar. Følg med på heimesida 
vår og i Bø blad.

Føremål: Fremje interessa for Bø prestegard 
og yte økonomisk og praktisk støtte til stiftinga 
Bø prestegard. Vedtektene for stiftinga må di-
for nemnast i denne samanhengen:

Stiftinga Bø prestegard har til føremål å ta 
vare på prestegarden som del av den lokale 
kultur arven og som kulturminne, både innom 
det allmenne og det kyrkjelege kulturfeltet, og 
å nytte den til kulturelle føremål til beste for 
alle som bur i kommunen eller som vitjar kom-

munen. Det skal vere stort fokus på å legge til 
rette for oppleving og utvikling av kunnskap, 
og å organisere kulturell verksemd. 

Aktivitetar: Kulturkveldar av ulikt slag. Her 
vil me spesielt nemne den tradisjonsrike og po-
pulære kunstutstillinga kvar sommar. Mange 
har også glede av at me leiger ut huset og hagen 
til private arrangement.

Kven kan bli medlem?
Alle er velkomne som medlemmer. Meld frå til 
Jan Lepperød (jan.lepperod@boregnskap.no)

Mest vellukka: 
Her vil me nemne allsongkveldane og 17. 
maiarrangementa (festbord inne, vår i hagen). 
Dessutan har samarbeidet med Bø og Sauherad 
hagelag dei siste åra vore ein suksess. Hagen er 
blitt ein fryd for auget, langt på veg tilbakeført 
til slik den ein gong var.

Største utfordring: Å rekruttere yngre folk og 
lage opplegg for barn og unge. I det heile tatt 
satsar me på å fylle eit av dei eldste og vakraste 
husa i Bø med endå meir liv til glede og in-
spirasjon. Me vil også utvikle den vakre hagen 
vidare.

Kva blir laget hugsa for om 30 år?
At ein historisk viktig stad har blitt tatt vare på. 
Om 30 år ligg hus og hage der endå fi nare enn 
i dag, og folk i Midt-Telemark gler seg over at 
denne staden er open for alle.

Flyg gatelangs att

NATTERAVNANE I BØ FLYG IGJEN: Hanne Frantzen, Anund Raukleiv og Torbjørn Blichfeldt Dyrland har blåst liv i Natteravn-ordninga igjen. Denne hausten 
startar dei opp 26. og 27. august. Blir mange nok foreldre med, vil også Gvarv få besøk av natteravnane.         Foto: Øystein Akselberg

Nyheiter side 14-15  

Til NRK
Bøjenta Marte Kaasa Arntsen 
byttar etter over 17 år ut 
radiostudioet i P4 med jobb 
som programleiar i NRK 
Ukeslutt. Laurdag kan bli 
hennar første sending.

Lærer ute
Dei tilsette i naturbarnehagen 
på Nordagutu seier at barna 
kranglar mindre, blir meir 
kreative og får trene kroppen 
når dei er ute.  

Nyheiter side 10 Nyheiter side 12-13 

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Natteravnane 
er tilbake i Bø 
sentrum utover 
hausten. Om fl ei-
re foreldre stiller 
opp, vil Gvarv bli 
med i ordninga. 

Øystein Akselberg
oystein@boblad.no - tlf. 906 38 453

Det er mange år sidan det var 
ei Natteravn-ordning i Bø med 
foreldre som frivillige vaksen-
personar som går ute i sentrum 
der ungdom ferdast.

– Me startar opp helga 26. og 
27. august, seier Torbjørn Blich-
feldt Dyrland, som er initiativta-
kar for å få blåst liv i ordninga.

Engasjerte foreldre
Dyrland informerte i vår for-
eldreutvala ved fire av skulane 
i kommunen og fekk tommel 
opp for å setje i gang ordninga.

– Det var positive tilbakemel-
dingar og einigheit om at det er 
behov og viktig å få i gang ord-
ninga, seier han, og legg til at 
seks foreldre frå ungdomsskulen 
i Bø gjekk Natteravn dei to siste 
helgene i juni. 

Med seg i møte med Bø blad 
har Dyrland to av dei som har 
stilt opp så langt, Hanne Frant-
zen og Anund Raukleiv. Trioen 
peikar på at det er foreldre med 
ungar på ungdomsskulen som er 
den aktuelle foreldregruppa.

– Det er ein givande og sosial 
aktivitet for oss vaksne. Me blir 
godt kjent med andre foreldre og 
får sjå ei ny side ved det å vere 
ung i dag. Det er mykje god lær-
dom i gå nattervan saman med 
andre foreldre, seier Dyrland.

Ny organisering
Vaktordninga er organisert 
på frivillig basis gjennom ein 
«app» og eit bookingsystem i 
regi av Bø frivilligsentral.

– Foreldre kan melde på via 
appen og setje seg opp på ledige 
vakter. Her kan ein også bytte 
bort vakter om det ikkje skul-
le passe likevel, seier Dyrland, 
og legg til at dei fekk prøvd ut 
systemet dei to helgene i juni.

– Me ser at behovet er der. 
Me møtte ungdom som oppheld 
seg i gata desse to helgene i juni 
og fekk gode tilbakemeldingar 

frå ulikt hald. Folk set pris på 
at natteravnane er tilbake, seier 
Frantzen.

– Foreldra kan som natter-
avnar sjå kva som rører seg i 
gata. Med vaksne til stade i gata 
viskar ein ut barrierar mellom 
unge og vaksne. Dei unge sei-
er det er lettare å snakke med 
natteravnane om det skulle vere 
noko, enn å ta kontakt med til 
dømes politiet, seier Raukleiv, 
og legg til at natteravnanen også 
kan hjelpe til med å ta kontakt 
med heimen om nødvendig.

Dyrland peikar på at også 

bilmiljøet i gata tok i mot natter-
avnane på ein god måte.

– Det var mykje tuting og 
vinking frå bilane som råna i 
sentrum. Det tek me som eit po-
sitivt signal, seier han.

Natteravnane blir også ønskt 
velkomen til å stikke innom 
både Esso og Bull Inn for ein 
kopp kaffi  og litt varme i krop-
pen. Også på frivilligsentralen 
er det rom som kan fungere som 
ein pauseplass om nødvendig.

Plan for hausten
Foreldregruppa jobbar no med 

ein plan om å få ordninga i 
sving kvar fredag og laurdag 
frå klokka 21 til 24 kvar helg 
ut oktober.

– Me vil vere ute og vere syn-
lege og vise at me engasjerer oss 
i dei unge. Det skal ikkje vere eit 
press, men målgruppa vår er alle 
foreldre på ungdomsskulen. For-
eldregruppa vil med ei fungeran-
de ordning føle trygghet med å 
vite at det er engasjerte vaksne i 
gata desse kveldane, seier Dyr-
land.

Natteravnane skal vere der 
for dei unge og vere nokon dei 

unge kan snakke med.
– Me ber foreldre engasjere 

seg og gjerne ta kontakt med 
oss. Informasjon blir også å fi n-
ne på Facebook. Blir me mange 
nok vil me også prøve å få til 
natteravnar i Gvarv sentrum, 
seier Dyrland.

Dyrland seier at fl eire aktørar 
er positiv til natteravnordninga. 
Både politiet og Røde Kors har 
gjeve positive tilbakemeldingar, 
og kommunen Ung Arena har 
bistått i oppstarten med organi-
seringa og vil seinare gje tilbod 
om kurset «Bry deg».

TRE NATTERAVNAR: Hanne Frantzen, Anund Raukleiv og Torbjørn Blichfeldt Dyrland engasjerer seg for å få i gang Natteravn-ord-
ninga denne hausten. Siste helga i august er dei i gang i Bø igjen.

Natteravning i Noreg 
Stiftelsen Natteravnene er 
ei sjølvstendig stifting eta-
blert i 2005. Natteravning 
handlar om å vere til stade 
for barn og unge når dei 
ferdast ute på kvelds- og 

nattetid, ta ansvar og vise 
medmenneskeleg omsorg. 
Når vaksne er til stade der 
ungdom ferdast verkar det 
førebyggande og dempande 
på uønskt hendingar.

Natteravnane flyg i

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

gjen

Er du ein typisk natteravn?
På den offisielle nettsida til 
organisasjonen Natteravnene 
er det lista opp kva for kvali-
tetar du bør ha for å vere med 
på å gjere nærmiljøet og lo-
kalsamfunnet du bur i trygga-
re. Du kan vere mellom 18 og 

80 år, og du må ha eit positivt 
menneskesyn. I tillegg bør du 
vere løysingsorientert og ha 
evne til å tenkje klart når an-
dre sine tankar har låst seg. I 
tillegg bør du like å vere ute i 
all slags ver.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Sauherad og Nes Pensjonistlag

FAST MØTESTAD. Pensjonistlaget har det fi nt på Furuheim.     Foto: Privat

Leiar: 
Berith Margareta Moen.

Styremedlemmer:
Torbjørn Omholt er nestleiar, Thorleif Søreid er 
kasserar/sekretær medan Mary Veamyhr, Sigrunn 
Tjønn og Ingebjørg Moen er styremed lemer.

Grunnlagt: 
1950

Medlemstal:
73 medlemer.

Finansiering:
Drifta er fi nansiert av kontingentar, loddsal, gå-
ver og tilskot.

Omsetning siste år: 
Budsjettet er på om lag kr. 50.000 brutto. 

Møtetid og -stad:
Dei siste åra har det ikkje vore vanleg drift, 
men i april starta medlemsmøta att Dei er fast 
på Furuheim bo- og aktivitetsenter på Gvarv 
tredje torsdagen i månaden. 

Aktivitetar:
Faste aktivitetar på møta er song og underhald-
ning, kaffi måltid, informasjon om aktuelle ting 
for dei eldre og åresal. 

Kven kan bli medlem?
Alle kan bli medlem, men saker som gjeld pen-
sjonistane sine levekår blir prioritert. Styret tek 
gjerne imot nye medlemmer. Laget er medlem 
av Pensjonistforbundet Telemark og Norsk 
Pensjonistforbund. Forbundet sender ut med-
lemsblad, har eiga nettside og facebookkonto. 
Dei fl este lokallaga har også informasjon på 
digitale media. 

Mest vellukka: 
Pensjonistforbundet arbeider heile tida for 
å styrke pensjonane og hindre at denne store 
gruppa blir nedprioritert av politikarane og re-
gjeringa. Lokallaga prøver å stø helsearbeidet, 
inspirere til fysisk aktivitet og nytte kulturtil-
boda i kommunen. 

Største utfordring: 
Det som synes å vera dei største utfordringane 
er tilgang for alle til den digitale verda, sidan 
private, men også offentlege tenestetilbydarar, 
nyttar nesten berre internett.

Kva blir laget hugsa for om 30 år?
Kvar laget står om tretti år kjem an på frivillig-
heita og medlemssituasjonen.

Lokaldemokrati 
er tufta på frivil-
lig arbeid. Bjørn 
Magne Langkås 
(FrP) og Helle 
Friis Knutzen 
(MDG) er to av 
mange midt-tele-
markingar som 
brukar fritida si 
på politikk.

Gro Birgitte Røiland
gro@boblad.no - tlf. 930 22 398

– Det beste med å vera lokalpo-
litikar er å kunne bidra til lokal-
samfunnet. Det verste er å leite 
etter pengar ein ikkje har.

Dei kan vera ueinige om my-
kje, men dette er Bjørn Magne 
Langkås (63) frå Fremskritts-
partiet og Helle Friis Knutzen 
(54) frå Miljøpartiet De Grønne 
svært einige om. 

Dei to har mange år bak seg 
i lokalpolitikken. Bøheringen 
Bjørn Magne engasjerte seg i 
Fremskrittspartiet lokalt og på 
fylkesplan på 1980-talet. Ved 
valet i 1995 kom han inn i Bø 
kommunestyre saman med par-
tikollega Harald Kinck.

Helle var med og starta Mil-
jøpartiet De Grønne i Midt-Te-
lemark og Seljord hausten 2014. 
Ved kommunevalet året etter 
blei det stilt lister i Bø og Sauhe-
rad, og MDG fekk inn fl eire re-
presentantar. Blant dei Helle Fri-
is Knutzen frå Nordagutu.

Enkeltsaker og miljø
– Kvifor blei de med i lokalpo-
litikken?

– For meg var det enkeltsaker 
og ein konsekvens av at Som-
marland kom til Bø. Skulle me 
vera ei turistbygd, måtte me seie 
ja til ting. Det var på den tida 
vanskeleg å få skjenkeløyve, me 
hadde ølmonopol og eit lege-
senter som ikkje fungerte, seier 
Bjørn Magne, som melde seg 
inn i FrP i 1987.

– Det var det partiet eg var 
minst ueinig med, seier Bjørn 
Magne.

For drammensjenta Helle, 
som kom til Bø som student på 
80-talet, var miljø- og klimaen-
gasjement vegen inn i lokalpoli-

tikken.
– Eg voks opp med to biolog-

foreldre som var opptatt av bio-
logisk mangfald, og me var alltid 
mykje på tur, fortel Helle.

Det var da dei miljøengasjer-
te foreldra, i godt vaksen alder, 
deltok i demonstrasjon mot olje-
utvinning i Lofoten, at Helle fann 
ut at også ho måtte engasjere seg. 
Da MDG kom til Bø for å rekrut-
tere, stilte Helle opp. Ho blei leiar 
i det nye lokallaget, og neste steg 
var kommunestyreplass i Sauhe-
rad.

– Da byrja jobbinga, seier 

Helle og ler.

Tek tid
Lokalpolitikk tek tid. Møta og 
sakene er mange og det er mykje 
å sette seg inn i. Korkje Helle el-
ler Bjørn Magne veit kor mykje 
fritid dei brukar på politikk. Dei 
er heller ikkje opptatt av å rekne 
timar. Dugnadsinnsatsen får dei 
igjen for på mange måtar.

– Det er meiningsfullt og gøy 
å vera med og påverke, både inn-
an helse, skule og anna som skjer 
i lokalsamfunnet, seier Helle.

– Det er givande å bidra til at 

andre har det bra og det er livslang 
læring. Ein får mykje kunnskap 
om eiga bygd, seier Bjørn Magne.

Må stå til ansvar
Det er fl eire skilnadar på stor-
tingspolitikarar og kommunepo-
litikarar enn at kommunepolitikk 
er frivillig uløna arbeid. Når stor-
tingspolitikaren kjem med val-
løfte, veit kommunepolitikaren 
at det kan bli vanskeleg å innfri i 
ein fattig kommune.

– Dei beste politikarane i No-
reg sit i kommunestyre og for-
mannskap. Stortingspolitikarane  

møter ikkje den dei vedtar noko 
for på trappa til Kiwi, på univer-
sitetet eller Bull Inn. Kommune-
politikarar må stå til rette for alt 
me vedtek, seier Bjørn Magne.

Mange lokalpolitikarar opple-
ver hatefulle ytringar eller trugs-
mål. Det har verken Bjørn Magne 
eller Helle erfart.

– Eg har aldri hatt dårlege 
opplevingar, i alle desse åra i lo-
kalpolitikken, seier Bjørn Magne 
Langkås.

– Det har heller ikkje eg. Det 
står folk i Midt-Telemark til ære, 
seier Helle Friis Knutzen.

POLITIKK PÅ FRITIDA: Helle Friis Knutzen (MDG) og Bjørn Magne Langkås (FrP) er to av mange midt-telemarkingar som 
brukar mykje tid i kommunestyresalen i Bø. Politikk er ein hobby som dei fi nn givande.   Foto: Gro B. Røiland

Mange ulike råd og utval
Midt-Telemark kommune har 
sytten ulike råd og utval der 
politikarar deltar, aleine eller 
saman med fagfolk. Mellom 
andre Kommunestyret, For-
mannskapet, Utval for helse og 

velferd, Utval for oppvekst og 
kultur (bildet), Utval for plan, 
teknikk og næring, Kontroll-
utval, Klagenemd, Partssaman-
sett utval, Politiråd, Eldreråd og 
Råd for funksjonshemma.

Politiske dugnadsarb

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

beidarar

Truslar og hatefulle ytringar
Ei undersøking utført på oppdrag 
av KS i 2019 viste at 43 prosent 
av norske lokalpolitikarar har 
opplevd hatefulle ytringar eller 
truslar. Yngre lokalpolitikarar er 
mest utsette. Halvparten har vur-
dert å gi seg i politikken på grunn 

av dette og 15 prosent har slut-
ta. 1700 lokalpolitikarar deltok i 
undersøkinga. Andelen lokalpo-
litikarar som har vore utsette for 
hatefulle ytringer eller konkrete 
trusler, er høgare blant FrP-poli-
tikarar enn gjennomsnittet.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

ØNSKEBRØNN. Frå arbeid ved ønskebrønnen i Sommarland     Foto: Privat

Bø Lions Club 

Leiar: Rune W. Zeylon
Styremedlemmer: Nikolai Boye, Arne Mar-
tin Prestrud, Johnny Hofsten og Tor Magne 
Kåsene.
Grunnlagt: 9. oktober 1969 
Medlemstal: 17 medlemmer
Finansiering: Ulike aktivitetar som tulipanak-
sjon, distribusjonsoppdrag, pakking og sal av 
sandsekkar, dugnad, sponsing og kontingent.
Omsetning siste år: Omsetninga det siste året 
har vore kr 237.380,-
Sponsorar: Den største sponsoren er Bø Sen-
terbingo. Tildelte midlar formidlast uavkorta 
vidare til lag og foreiningar med humanitær 
aktivitet.
Medlemskontingent (pris): Medlemskonti-
genten er kr 1.500,-. 
Møtetid og -stad: Lions Club Bø har jamnlege 
møte andre tysdagen i mnd. kl 19 på Bø Hotel, 
eller annan avtalt møteplass i bygda.
Førmål: Føremålet er å vere ein humanitær 
service organisasjon, yte frivillig innsats og ha 
sosialt samvær.
Faste aktivitetar gjennom året: - Tulipanak-
sjon- innsamla midler støttar bl.a. Mitt Valg 
ved Bø Skule,  
- Lions Røde Fjær, stønad til bygging av fa-
milie- og kompetansehus på Beitostølen Hel-
sesportsenter
-Samarbeid med Bø Sommarland om Ønske-
brønn til inntekt for Barnekreftforeininga
- Samarbeid med Bø Frivilligsentral, driftsstø-
nad for aktivitet til barn og unge, Påskeharen, 
Stolpejakten m.m.
- Samarbeid med Bø Skule, Mitt Valg – pro-
gram for haldningsskapande arbeid for barn og 
unge
- Samarbeid med Prestegarden – kjøp av nye 
hagemøblar
- Samarbeid med Napastaa Heimen i Nairobi 
– økonomisk bidrag til barneheimen i Kiambu
 - Samarbeid med MTK – stønad til «kontin-

gentkassa» med hjelp til deltaking i organisera 
fritidsaktivitet for barn og unge
- Lokal fl yktningehjelp – Skidag på Lifjell og 
besøk i Bø Sommerland for familiar
- I tillegg har vi aktiviteter som bevilgast etter 
søknad, blant anna stønad til NMK Bø Ralleba-
nen og Bø og Sauherad Røde Kors.
Annan møteaktivitet er bedriftsbesøk til næ-
ringslivet, eller føredrag på klubbmøte frå per-
sonar som deler av sitt fagområde. Klubben 
ønskjer god og tett dialog med lokalmiljøet, då 
dei igjen er gode støttespelarar for klubben.
Kven kan bli medlem? Alle kan bli medlem i 
Lions BØ. Ideelt er kvinner og menn med alder  
55 +, med bittelitt ekstra fritid som ønskast bru-
ka i hyggeleg sosialt lag.
Lions BØ ønskjer hjerteleg velkommen til fl ei-
re medlemmer.
Kor kan ein melde seg viss ein vil bli medlem?
For å melde seg inn, kan dei som er interessert 
kontakte leiar eller styremedlem, eller via nett 
www.lions.no
Lagets største suksess og fi asko? Den største 
suksessen med lokallaget har vært Ønskebrøn-
nen i Bø Sommarland som har tent inn kr 304 
000,- gjennom åras løp. Pengane er uavkorta 
sendt til Barnekreftforeningen.
Suksessen er utfordra med mindre kontantar i 
omløp, men vi har nå etablert Vipps i tillegg.  
Mangel på mynt kan bli ei utfordring – om 
ikkje ein fi asko.
Største utfordring for laget? Den største ut-
fordringa er å rekruttere nye medlemmer. 
Satsingsområde framover? 
Me satsar vidare med å samle inn midlar for 
å kunne gje til lokal, nasjonal og internasjonal 
stønad. 
Kva blir laget hugsa for om 30 år?
Bø Lions Club ønskjer å bli hugsa for å vere 
ein lokal støttespelar og bidragsytar gjennom 
mange år. 

Nå kan frivillige 
organisasjonar 
søke straumstøt-
te hos Lotteri- og 
stiftelsestilsynet. 
Fristen er 7. sep-
tember og mange 
har alt søkt.
Gro Birgitte Røiland
gro@boblad.no - tlf. 930 22 398

Så langt har det kome inn 511 
søknadar om støtte til straum-
utgifter i andre kvartal, og det 
er søkt om til saman 8.820.969 
kroner. Idrettslag, trussamfunn 
og samfunnshus er å fi nne på 
søkarlista, som er lagt ut på Lot-
teri- og stiftelsestilsynet sine 
nettsider.

Foreløig er det ikkje regis-
trert så mange søknadar frå 
Midt-Telemark. Blant dei ein 
fi nn på lista er Bø museum som 
har søkt om 4890 kroner, Jeho-
vas Vitner Bø har søkt om 4277 
kroner og Bø og Sauherad Røde 
Kors har søkt om 5601 kroner.

Støtte for våren
Ordninga gjeld i perioden april 
2022 til mars 2023, og det blir 
lagt opp til søknadsrunde kvart 
kvartal. Nå er det støtte for an-
dre kvartal. Målet med straum-
støtteordninga er å motvirke 
negative konsekvensar av dei 
høge straumprisane.

Tidlegare var det kommuna-
ne som forvalta straumordnin-
ga, men nå er det Lotteri- og 
stiftelsestilsynet.

– Straumstøtteordninga gjeld 
for organisasjonar med straum-
forbruk med ein månadleg 
gjennomsnittspris på over 70 
øre per kWt i søknadsperioden. 
Mottakarar får dekka 80 prosent 
av prisforskjellen mellom 70 
øre per kWt og den månadle-
ge gjennomsnittsprisen, seier 
Marianne Skjeldestad Hove, 
avdelingsdirektør for frivillig-
heitsstøtte.

Organisasjonsnummer
Ein må ha organisasjonsnum-
mer for å kunne søke. Følgan-
de organisasjonar har rett til å 
søke:

Verksemder som er registrert 
i Frivillighetsregisteret. Orga-
nisasjonar som oppfyller krite-

ria blir oppfordra til å registrere 
seg.

Verksemder som ikkje er 
registrert i Frivillighetsregis-
teret kan søke dersom eigarar/
medlemmer med bestemmande 
påverknad er registrert i Frivil-
lighetsregisteret. Dette gjeld til 
dømes idrettslag som har skilt 
ut drifta i eit eige selskap som 
ikkje er registrert i Frivillighets-
registeret, men der idrettslaget 
har bestemmande påverknad.

Andre frivillige verksem-
der som ikkje er registrert 

i Frivillighetsregisteret kan 
motta støtte dersom verksem-
da hovudsakeleg blir drive av 
frivillig arbeidsinnsats og det 
ikkje er anledning for privat-
personar eller kommersielle 
føretak å oppnå økonomiske 
fordelar frå verksemda. Med 
frivillig arbeidsinnsats meiner 
ein menneske som bidrar utan 
lønn eller annen form for øko-
nomisk motyting, verken nå 
eller i fremtiden. For eksempel 
kan frittståande menigheits- og 
forsamlingshus under Den nor-

ske kirke, grendehus og lokale 
forsamlingshus søke viss dei i 
hovudsak blir drive av frivillig 
arbeidsinnsats.

Ikkje alt blir kompensert
Støtta blir rekna ut etter do-
kumentert straumforbruk. 
Gjennomsnittleg månadleg 
straumpris blir berekna av Regu-
leringsmyndigheten for energi 
siste dag i den aktuelle månaden.

Ikkje alt blir kompensert i 
ordninga. Til dømes straum-
forbruk knytt til utføring av 

offentlege lovpålagte oppgaver 
på oppdrag frå stat, fylkeskom-
mune eller kommune.  Døme 
på dette er ideelle organisasjo-
ner som driv barnehagar, barne-
vern, skular, omsorgsbustadar 
og anna helsetilbud.

Det gjeld heller ikkje 
straumutgifter som allereie er 
kompensert gjennom dei stat-
lege straumstøtteordningane for 
hushaldningar eller landbruket, 
straumutgifter til verksemder 
under konkursbehandling og 
gassutgifter.

BØ MUSEUM HAR SØKT: Bergit Li, frivillig eldsjel på Bø Museum, har søkt straumstøtte til museet hos Lotteri- og stiftel-
sestilsynet. Her serverer ho graut i samband med skulebesøk på museet i 2019.          FOTO: Marta Kjøllesdal

Bare ein tredjedel tilbake i fritidsaktivitet
Mange barn og unge slutta med 
fritidsaktivitetar under koro-
napandemien. Tal frå Frivillig-
hetsbarometeret 2022 viser at 
bare 33 prosent har starta opp 
igjen etter at smittevernstiltaka 

blei oppheva. Saman med re-
gjeringa, KS og fl eire andre, har 
Frivillighet Norge signert Fri-
tidserklæringen, som slår fast 
at alle barn skal kunne delta på 
minst ein aktivitet med andre.

Mange søkjer straum

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

mstøtte

Frivilligheita har høgast tillit i befolkninga
Tillitsbarometeret 2022 viser at 
dei ideelle organisasjonane nyter 
høgast tillit i befolkninga. Heile 88 
prosent av dei spurte gir høg ka-
rakter til organiasjonar. Det er ein 
auke frå i fjor. Tilliten til Stortin-
get, regjeringa, kommunestyre og 

partia går ned. Frivillighet Norge 
meiner eit sterkt sivilsamfunn er 
avgjerande for eit sterkt demokra-
ti. Frivillige organisasjonar er òg 
verktøy for å følgje med på politi-
karane, fortelje frå samfunnet vårt 
og foreslå endringar.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Bø Normisjon

KORSONG: Korskulen i Bø er aktiv på Bø bedehus.        Foto: Privat

Leiar: Kristin Digranes Bøen

Styremedlemmer: Martin Ytreland, Audun 
Østtveit, Karen Josefi ne Ask, Solveig Lia. Va-
rarepr: Inger Åse Sønstebø, Håvard Hogstad- 
Erikstein og Ingebjørg Vik Åbø

Grunnlagt: 1937

Medlemstal: 70 betalande, mange er med på 
aktivitetane på huset utan å vere medlem.

Finansiering: Gjeldfritt hus etter oppussing 
for 13 år sidan. Finansiering er privat gjevarte-
neste, utleige og noko frifondmidlar. 

Omsetning siste år/ sponsorar: Frivillige pri-
vate som gir kollekt på møte, testamentariske 
gåver, medlemsavgift, andre gåver, utleige til 
private festar, cupar osv.

Medlemskontingent (pris): 250 pr. person, 
600 pr. familie.

Møtetid og -stad: Normisjon har mange møte-
punkt i løpet av veka. Det er tilbod til ungar, 
ungdom, vaksne og eldre kvar veke. Huset lei-
gast også ut til private samankomstar som fei-
ringar, minnesamvær og andre samvær i løpet 
av året. Kyrkja i kommunen er ein stor brukar 
av huset.

Formål: Fellesskap på tvers av generasjonar 
som set spor inn i himmelen.

Aktivitetar: Ei veke kan sjå slik ut: Måndag: 
Barnekora i kyrkja øver - Tysdag: Akantus-
koret øver - Onsdag: Barneklubb 4-9 år kl 
17.00-19 og Strikkekafé kl 19 - Torsdag: Baby-
sang og Musikkleik (kyrkja), torsdagskveld 
med sang, andakt og kveldsmat - Fredag: Give 
me fi ve etter skuletid for 5. klassingar kl 13.15-
16. (kyrkja), Fredagspizza (taco før pandemi-
en) for barn og vaksne kl. 17.00, Tweensklubb 
for barn 8-13 år kl 18-20 - Laurdag: Klubb for 
ungdom 13-17 år - Sundag: Kyrkjekaffe/ suppe 
etter gudsteneste i kyrkja. 

Kven kan bli medlem? Alle som vil

Kor kan ein melde seg viss ein vil bli med-
lem? Ta kontakt med leiar, ein i styret eller gå 
inn på heimesida på nettet (Normisjon Bø og 
Midt-Telemark.no)

Lagets største suksess og fi asko? 
Ingen konkrete fi askoar, men ein stor suksess 
har vore å pusse opp huset for 13 år sidan. Den 
første veka med Nye bedehuset blei Jubeldøgn 
arrangert i samarbeid med Soar og kyrkja. 80 
barn i 1.-7. klasse og 20 leiarar hadde aktivi-
tetar og sov på huset. Dette har blitt tradisjon. 
Det har blitt arrangert kvart år sidan, og det har 
vore så mange påmeldte at ein måtte dele ar-
rangementet i to. 1.-4. klasse på Jubeldøgn kvar 
haust med ca. 50 barn og 20 lokale leiarar. 5.-
7. klasse på Gullbring i samarbeid med nabo-
kommunane - 24H festival. 350 barn har deltatt 
i idrettshallen med lokale leiarar og team frå 
Skjærgårds, med fullt program gjennom døgnet 
og litt søvn.

Største utfordring for laget? Å nå ut til nye 
innbyggjarar i kommunen, studentar og andre. 
Me jobbar med å få betre digitale løysingar til 
å informere om tilboda våre kvar veke. Me har 
plass til fl eire, alle er velkomne.

Satsingsområde framover? Å nå ut til endå 
fl eire i vår nye kommune. Me har grensespren-
gjande fellesskap som gjev kunnskap om tru 
og venner for livet. Me trur me er Normisjon 
Midt-Telemark i nær framtid. Det er samarbeid 
på Gvarv og i Bø allereie. Ein kommune har 
gjort dette lettare.

Kva blir laget hugsa for om 30 år?
Leirliv på Oksøya utanfor Brevik og Trovassli 
i Øyfjell. Det har vore ungar på leir på Oksøya 
sidan 1950 – dette er fortsatt øya med dei gode 
feriefølelsane kvar sommar. Me gir kvart barn 
50 prosent økonomisk støtte for å melde seg på 
leir. I år har det vore 55 barn og unge på leir og 
20 barnebarn og besteforeldre – i tillegg til fem 
unge leiarar og to vaktmeistrar.

Frivilligåret

Arrangementoversikt Frivillighetens år 2022 
- september måned 

DATO Kl. ARRANGEMENT Sted Arrangør  

02.09.2022 15:30 Semesterstart svømmekurs og -trening Gullbring kulturhus Skarphedin Svømming

02.09.2022 17:00 Fredagspizza Bø bedehus Bø Normisjon

02.09.2022 18:00 Tweens, 8-12 år Bø bedehus Bø Normisjon

03.09.2022 09:30 Semesterstart babysvømming Gullbring kulturhus Skarphedin Svømming

03.09.2022 11:00 Baklukesalg Gvarv torg Gvarv vel

04.09.2022 10:00 Tur til Rognelifjell Avr. Bø torg Bø Turlag

05.09.2022 11:00 Tur til Bordstul Avr. Gvarv stasjon Gvarv Turlag

06.09.2022 17:30 Tur til Husefjell Avr. Bø torg Bø Turlag

07.09.2022 18:30 Strikkekafé Bø bedehus Bø Normisjon

08.09.2022 19:00 Torsdagskveld Bø bedehus Bø Normisjon

13.09.2022 17:30 Sport 1 Karusellen 7.løp Bergansrunden Gvarv skole Skarphedin Friidrettsgruppa

13.09.2022 19:00 Åpent medlemsmøte Bø fiskelags klubbhus Oterholt helselag

13.09.2022 19:30 Kulturhistorisk rusletur. Avr. Frivilligsentralen i Bø Seniorlæring i Midt-Telemark

14.09.2022 17:30 Barneklubb, 4-12 år Bø bedehus Bø Normisjon

14.09.2022 19:00 Dans, gangar og springar Pizza Fjoset Bø Dansarring

15.09.2022 19:00 Torsdagskveld Bø bedehus Bø Normisjon

16.09.2022 11:00 Offisiell åpning av Kirkus Bø kyrkje Kirkelig kultursenter sør - Kirkus

16.-18.09.2022  Åpning av Kirkelig kultursenter sør - KIRKUS Bø kyrkje / Granvin kulturhus Korskulen

16.09.2022 20:00 Åpning av 50 års jublieum Kroa - DumDum Boys Kroa i Bø Kroa i Bø

17.09.2022 11:00 Sykkelmekkedag Bø torg IL Skarphedin Sykkel

17.09.2022 12:00 Orgelkidsfest for barn og voksne Bø kyrkje Kirkelig kultursenter sør - Kirkus

17.09.2022 15:00 Familiekonsert med orgel og kor Bø kyrkje Kirkelig kultursenter sør - Kirkus

18.09.2022 11:00 Festgudsteneste i åpningen av Kirkus Bø kyrkje Kirkelig kultursenter sør - Kirkus

18.09.2022  Bømarsjen Oppmøte Folkestadåsane Bø Turlag

19.09.2022 18:00 WIP: Spillkribbs Kroa i Bø Kroa i Bø

20.09.2022 20:00 Konsert Audun Rørmark Kroa i Bø Bø Jazzklubb

21.09.2022 17:30 Tur til Sudnuten Avr. Gvarv stasjon Gvarv Turlag

21.09.2022 19:00 Dans, gangar og springar Pizza Fjoset Bø Dansarring

22.09.2022 19:00 Torsdagskveld m/Ulf Børje Rahm Bø bedehus Bø Normisjon

22.09.2022 22:00 TBA Konsert Kroa i Bø Kroa i Bø

23.09.2022 20:00 Konsert Ellen Andrea Wang Trio Gullbring kulturhus Bø Jazzklubb

24.09.2022 12:00 Loppemarked Klevar skole Klevar bygdelag

24.09.2022 12:00 Glekse opp Lifjellstua Skarphedin Friidrettsgruppa/Sport1Glexe

24.09.2022 21:00 Klovner i kamp Kroa i Bø Kroa i Bø

25.09.2022 09:00 Tur til Røysdalsnuten Avr. Bø torg Bø Turlag

25.09.2022 12:00 Loppemarked Klevar skole Klevar bygdelag

26.09.2022 11:00 Foredrag og lunsj Gullbring Seniorlæring i Midt-Telemark

27.09.2022 17:30 Sport 1 Karusellen 8.løp Kirkerunden Gullbringbanen Skarphedin Friidrettsgruppa

28.09.2022 19:00 Dans, gangar og springar Pizza Fjoset Bø Dansarring

30.09.2022 11:00 Markering av Eldredagen (påmelding) Bø Frivilligsentral Arbeidsgruppe Eldredagen

30.09.2022 17:00 Fredagspizza Bø bedehus Bø Normisjon

30.09.2022 18:00 Tweens, 8-12 år Bø bedehus Bø Normisjon

UKENTLIGE ARRANGEMENT

TIDSPUNKT ARRANGEMENTSNAVN OPPMØTE/ARRANGØR

Tirsdager  Rusletur  11:00 Gullbring

Tirsdager  Trilletur   11:00 Spar Bø

Onsdager  Rusletur   10:00 Gvarv

Onsdager Quiz 19:00 Kroa i Bø

Onsdager  Fellespadling medlemmer 18:00 Patmos

Søndager  Gudsteneste i ei av kyrkjene  11:00 bokyrkjene.no

Merk at noen arrangement krever påmelding eller 
billettsalg. Informasjon om dette finner du hos 
arrangørene. Ved organisert samkjøring er tidspunkt for 
avreise (avr.) satt som arrangementstart.

SPAREBANKSTIFTINGA

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Suppa er god og 
vafl ane store, men 
det aller viktig aste 
på Velferden er 
kanskje praten.
Marta Kjøllesdal
marta@boblad.no - tlf. 976 88 692

Torstein Steinarsrud, Sveinung 
Lindtveit, Hans Snippen, Odd-
var Fjellheim, Halvor Øygar-
den, Harry Skogli, Arvid Lang-
kaas og Oddvar Slåttun er faste 
rundt bordet på Kjernehuset når 
Velferden har suppe- og vaffel-
servering. 

Oddvar Slåttun har reist heilt 
frå Skien for å vere med, det 
gjer han ein gong i månaden, 
kanskje så ofte som kvar tredje 
veke, men han har rett nok røter 
på Gvarv. 

Praten mest viktig
– Suppe, vaffel og ein god prat, 
svarar Slåttun, når me spør kvi-
for dei møtest her kvar veke. 

– Det aller viktigaste er å tref-
fe folk, meiner Lindtveit. 

Det blir elles muntert påpeika 
av fl eire at det er viktig å løyse 
verdsproblem. 

– Er det nokre tema de ikkje 
tør å ta opp? 

– Eg har ikkje opplevd det, 
blir det svart. 

Det er ingen som etterlyser 
endring i menyen. 

– Suppa er god, blir det un-
derstreka. 

– Korleis er vafl ane? 
– Dei er gode òg, og så er dei 

store. Det er seks hjarte, seier 
Slåttun. 

Innimellom kjem det også 
folk frå Notodden til treff, det er 
folk utan røter i Sauherad. 

– Kan ein seie at gode møte-
plassar er viktig for helsa? 

– Ja, svarar fl eire av dei som 
sit rundt bordet. 

– Det krydrar kvardagen å 
treffe kjentfolk, påpeikar ein. 

Fast rituale
Liv og Hans Norendal er også 
blant gjestene på Velferden den-
ne dagen. 

– Me lever eit stille liv, og me 
er temmeleg gamle og rolege, 
smiler Hans Norendal. 

Han fortel at dei gjerne tek 
ein tur og pratar. 

– Me er naboar, så dette er ein 

passeleg tur, seier Liv. 
– Dette er den utskeielsen me 

har, legg Hans til. 
Dei to har fast ritual. Dei tek 

med vafl ane heim. Der kviler dei 
middag. 

– Så vaknar me, kokar kaffi , 
smør på vafl ane og kosar oss, 
seier Hans. 

– Det blir kos to gonger, på-
peikar Liv. 

Mat frå grunnen av
Astrid Hørte (64), Liv Sørum 
(86) og Anne Ruth (75) er sup-
pekokkar på Velferden. 

Og det er skikkeleg suppe laga 
frå grunnen av dei serverer. 

– Eg kokar ikkje knokar, men 
brukar strimla svinekjøtt, seier 
Sørum. 

Ho legg også erter i blaut 
dagen før. Vaffelrøra lagar dei 
også frå grunnen. 

– Det er ikkje noko tull. Liv 
skal ha fl øyte, rømme og egg frå 
eigne høner, fortel Anne Ruth. 

Ruth og Sørum har vore med 
som suppekokkar i ti år, Hørte 
litt kortare. Dersom det er nokre 
nye som har lyst til å vere med er 
det berre å melde seg. 

VIKTIG FOR HELSA: Dei meiner gode møtestader er viktig for helsa. F.v. Torstein Steinarsrud, Sveinung Lindtveit, Hans 
Snippen, Oddvar Fjellheim, Halvor Øygarden, Harry Skogli, Arvid Langkaas og Oddvar Slåttun.          FOTO: Marta Kjøllesdal

Vil ha fl eire eldre frivillige 
Frivillighet Norge (FN) har 
inngått partnarskapsavtale med 
Senter for et aldersvennlig Nor-
ge. – Det er både viktig og 
verdifullt å få med fleire 
eldre, skriv laga i ei presse-

melding. Generalsekretær i 
FN, Stian Slotterøy Johan-
sen og Wenche Halsen, lei-
ar i Senteret, har som mål å 
rekruttere fleire eldre til fri-
villige organisasjonar. 

Suppe og prat på Ve

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

KOKKANE: Anne Ruth (75), Liv Sørum (86) og Astrid Hørte 
(64) lagar maten på Velferden frå grunnen av.

elferden

Alle skal kunne delta i ein fritidsaktivitet
Fritidserklæringa er eit samar-
beid mellom regjering, kommu-
nar og frivillige organisasjonar. 
Dei har signert ei avtale der ein 
pliktar seg til å jobbe for at alle 
barn og unge skal kunne delta 
på minst ein organisert fritids-

aktivitet saman med andre. Den-
ne erklæringa har ein no signert 
på nytt. Frivillighet Norge, som 
har jobba med erklæringa, har 
også lansert ein nettstad der 
orga nisasjonar kan legge inn 
sine aktivitetar. 

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

JUBILEUMSUKE

KROAIBO.NO

       VELKOMMEN TIL 

 ET AV NORGES 

BESTE FLYSHOW!

    Søndag 4 September kl. 10 

   på Notodden Lufthavn 

 Barn under 16 år GRATIS! Voksne over 16 år Kr 100,- 

Besøk vår Facebookside: 

 https://www.facebook.com/telemarkairshow 

For Kristin, Tor-
mod, Randi og 
Thorstein er Bø 
ungdomslag ein 
viktig del av livet 
og Sandvin deira 
andre heim. Til 
saman har dei nær-
mare 170 år med 
dugnad for laget.
Gro Birgitte Røiland
gro@boblad.no - tlf. 930 22 398

Frivillige lag og foreiningar ek-
sisterer takka vere innsats frå 
enkeltpersonar. Bø ungdomslag 
er eit godt døme på det. Bø blad 
har møtt fi re personar som til sa-
man har vore drivkrefter i ung-
domslaget i mange mannsaldrar. 

Tormod
Nestoren i gjengen er Tormod 
Myrjord (81). Nyleg blei han ut-
nemnd til æresmedlem i Bø ung-
domslag for sitt arbeid i teater-
gruppa, i styret og på Sandvin. 
«Bø ungdomslag og Sandvin 
hadde ikkje vore det same utan 
deg!» står det på diplomet.

Tormod kom inn i styret i Bø 
ungdomslag i 1962. Sidan har 
han hatt ulike verv, vore sentral i 
teater og revy og jobba for ung-
domslaget kontinuerleg. Nå er 
han kasserar i laget.

Allereie som 15-åring, i 1956, 
melde han seg inn i ungdomsla-
get og byrja å delta på lagsmøte. 
Ungdomslaget har betydd mykje 
både for han og kona Bergit.

– Det er noko med kamerat-
skapet og samhaldet. Det har 
vore mykje artig og koselege 
folk, seier Tormod.

Kristin
Kristin Ødegård Vestgarden (62)  
ligg ikkje så altfor langt bak Tor-
mod i år i ungdomslaget. Som 
8-9-åring blei ho med i barne-
laget, og som 14-15-åring fekk 
ho sitt fyrste verv i barnelags-
nemnda. Sidan har ho blitt i 
ungdomslaget. Nå sit ho i styret 
saman med Tormod Myrjord, In-
grid Askildt, Anne Grete Rinde, 
Stina Jahanne Nyhus og Gunnar 
Li.

– For meg har ungdomslaget 
vore alt i forhold til aktivitet, 
tilhøyrigheit og ein stad å vera, 

seier Kristin.

Thorstein
Også for Thorstein Pleym Hoel 
(75) har Bø ungdomslag vore ein 
viktig del av livet. Vadsø-karen 
kom til Midt-Telemark i 1980, 
som lærar og seinare undervis-
ningsinspektør på Gvarv. Da 
dottera hans Solveig byrja i bar-
neleikarringen i 1990, blei pappa 
Thorstein med inn på Sandvin. 
I 1993 blei han valt inn i styret, 
headhunta av Gunnar Li. Sidan 
har han hatt verv i laget, fram til 
han trakk seg ut på siste årsmø-

tet.
– Sjølv om dotter mi slutta, så 

slutta ikkje eg. For meg har ung-
domslaget vore ein sosial møte-
plass. Dei eg kjenner i Bø har eg 
treft gjennom ungdomslaget og 
korpsfestivalen, seier Thorstein, 
som har vore ungdomslagets re-
presentant i styret for Sommar-
landfestivalen i mange år.

Randi
Randi Stokland (56) blei lokka 
inn i styret i 1993 av venninna 
Kristin Ødegård Vestgarden. 
Der har ho site fram til i år.

– Eg er innfl yttar til Bø frå Lun-
de. Der var eg ein organisasjons-
person i samband med korps, 
fortel Randi.

I Bø har ungdomslaget fått 
nyte godt av organisasjonsmen-
nesket frå Lunde i nesten 30 år. 
Da Bø ungdomslag starta opp 
barne- og ungdomsteatret i 2008 
i samarbeid med kulturskulen, 
var Randi ungdomslagets kon-
takt inn i teatergruppa.

I starten hadde ho eigne ungar 
med. Ungane gjekk ut, men mor 
heldt fram som frivillig i teater-
gruppa heilt fram til oppsettinga 

i 2021. Nå er teatergruppa ute av 
ungdomslaget og overtatt av kul-
turskolen.

Positivt og negativt
For Bø ungdomslag, lik man-
ge andre ungdomslag lokalt og 
sentralt, er aktiviteten nede i ein 
bølgedal. I pandemien har Sand-
vin vore vaksinestasjon i kom-
munen, noko som har vore både 
positivt og negativt. 

– Det har vore bra for huset 
og laget økonomisk, men det har 
avgrensa aktiviteten. Nå må me 
bygge oss opp att, seier Kristin.

BØ UNGDOMSLAG: Kristin Ødegård Vestgarden (f.v.), Tormod Myrjord, Randi Stokland og Thorstein Pleym Hoel har lagt 
ned tallause dugnadstimar for Bø ungdomslag og Sandvin.  FOTO: Gro B. Røiland

Sandvin i 1939 og 1970 
Bø ungdomslag har eit hus 
med tradisjonar. Sandvin blei 
bygd i 1939, men blei etter 
kvart umoderne og lite funk-
sjonelt. I 1969 var det tid for 
utbygging. Jørund Lie laga 

teikningar og sat i byggeko-
miteen saman med leiar i ung-
domslaget Bergit Askildt Myr-
jord, Jørgen Sønstebø, Halvor 
Aagetveit og Lars Jysereid. I 
1970 var ombygginga ferdig.

Nærmare 170 år med

d dugnad

To kvinner i styret alt i 1893
Bø ungdomslag, fyrst kalla Bø 
ungdomsforeining, blei skipa i ok-
tober 1893, skriv Stian Henneseid 
i boka laga til 100-årsjubileet. I 
vedtektene blei det bestemt at sty-
ret skulle bestå av fem personar, 

to kvinner og tre menn. I det fyr-
ste styret sat Halvor H. Sønstebø, 
Gunnar I. Grivi, Halvor G. Sisjord, 
Mari Askildt og Anne M. Hauge-
rud. I 1905 blei namnet Bø frilyn-
de ungdomslag fyrst nytta.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Norsjø Padleklubb

FINT PÅ VATNET: Padleklubben skryter av naturopplevinga ein har på vatnet. 
Foto: Privat

LAGET
mitt!

Leiar: Mads Dybro

Styremedlemmer: Shea Sundstøl, Hege Heis-
holt, Bjørnar Deila, Lut van Cauter, Siv Anita 
Folkestad, Paul McKenna.

Grunnlagt: 2010.

Medlemstal: 75 blide padlarar.

Finansiering: Me er fi nansiert gjennom med-
lemskontingent, støttemidlar og inntekt frå 
kurs me arrangerer. 

Sponsorar: Me har ingen sponsorar.

Medlemskontingent (pris): Kr. 250,- i året. 
Som medlem får ein delta på turar som passar 
for eins nivå, og låne utstyr til turar i regi av 
klubben.

Møtetid og -stad: Me har fellespadling ons-
dagar i mai, juni, august og september, da møt-
ast me kl. 18.00 på Patmos, Akkerhaugen.

Førmål: Å spreie padleglede, meistring og sik-
kerheit.

Aktivitetar: Kajakkpadling i nærområdet, dags- 
og overnattingsturar til ulike stader ved kysten. 
Dette da både i regi av klubben og som priva-
te pop up-turar. Me har samarbeid med andre 
padleklubbar, og deltar også på padlefestivalar. 
I tillegg arrangerer me ulike kurs på NPF (Nor-
ges padleforbund) kursstige, som for eksempel 
intro- og grunnkurs for nybyrjarar.

Kven kan bli medlem? 
Alle, men først og fremst vaksne. Barn må vere 
i lag med ein vaksen.

Kor kan ein melde seg viss ein vil bli medlem?
Ta kontakt med norsjopadleklubb@gmail.com 
eller send eit innlegg på Facebooksida vår - 
Norsjø Padleklubb.

Lagets største suksess og fi asko? 
Me har fått til eit inkluderande, mangfaldig 
og sosialt miljø der det er plass til alle uansett 
nivå, alder og andre forskjellar. Me har ikke 
umiddelbart opplevd nokon desiderte fi askoar.

Kva er det merkelegaste laget har vore med på?
Opptak til 17. mai-video ved Vrangfoss sluser 
i 2020.

Største utfordring for laget? 
Rekruttering av ungdommar.

Satsingsområde framover? 
Vidareføre godt miljø, rekruttering av nye pad-
larar og å spreie informasjon om padling.

Kva blir laget hugsa for om 30 år?
Ein hyggeleg stad der ein får utvikle seg saman 
med andre likesinna som delar den samme in-
teressa. 

FRIVILLIGÅRET 2022: 

Bø blad presenterer 
ulike lag og organisasjonar 
i Midt-Telemark

Frivilligåret

Når friidrettsgrup-
pa kan gje gratis 
tilbod til barn og 
vaksne, er det tak-
ka vere gode støtte-
spelarar som Øy-
stein og Lene.  

Unni Buverud
redaksjon@boblad.no 

Leiar i friidrettsgruppa til Skarp-
hedin IL, Rune Romnes, fortel 
at dei driv gruppa utan å krevje 
treningsavgift for å vere med på 
aktivitetar. Det er meininga at 
friidrett skal vere eit lågterskel-
tilbod, og at det skal vere heilt 
gratis. Det einaste som krevst er 
at ein er medlem i Skarphedin.

Nye kjem kvar veke
Friidrettsgruppa har omlag 80 
utøvarar frå fem år til 50 pluss 
frå heile Midt-Telemark og 
Nome. Mellom anna er ein del 
frå Syria med. Det er difor viktig 
for styret å ha eit tilbod som alle 
kan vere med på.

Romnes fortel at etter som-
marferien har det kome nye del-
takarar kvar veke. På siste tre-
ning kom det 14 nye deltakarar. 
Ikkje alle held fram, men det er 
lov å prøve seg for å sjå om dette 
er noko dei likar.

– Med så stor interesse må 
me hyre inn fl eire trenarar. I al-
derstrinnet fem til ni år, som eg 
er trenar for, er det 35 ungar. Det 
gjer det vanskeleg å følgje opp 
alle åleine. Dessutan hugsar eg 
ikkje alle namna, seier Romnes.

Aktivitet med inntekt
Han peikar på at for ungar er det 
viktig å bli sett, og ikkje bare 
bli éin i mengda. Det skal vere 
moro å tilhøyre eit lag, bli godt 
motteke og samstundes få vere 
med på aktivitet.

Men for å kunne drive slikt 
gratistilbod som det friidretts-
gruppa legg opp til, er det 
naudsynt med arrangement som 
gjev gode inntekter til gruppa. Då 
er det viktig med gode støttespel-
arar, som til dømes Sport1 Glexe, 
Sparebanken Sør og Kiwi Bø.

– Sport1-karusellen har me 
hatt i nokre år. Det har blitt ein 
suksess og genererer gode inn-
tekter til gruppa. I fjor lanserte 
Øystein Slettemeås i sportsb-

tikken idéen om motbakkeløpet 
Glexe Opp, og me tende på den. 
Me skal arrangere Glexe Opp 
også i år. Det blir laurdag 24. 
september, fortel Rune.

Kult å bidra til aktivitet
Sport1 Glexe sponsar premiar, 
og bidrog med merking av løy-
pa i fjor. Butikken ordna óg med 
speaker, musikkanlegg, kontakt 
med grunneigarar med meir. Slet-
temeås fortel at dei som medar-
rangør har tatt høgde for at dette 
skal vere eit lågterskeltilbod der 
også barnefamiliar kan delta.

– Kvifor har Sport1 Glexe inn-
gått slikt samarbeid med frii-
drettsgruppa?

– Eg har tidlegare drive med 
langrenn, men sakna etter kvart 
aktivitet også på seinsommaren 
og hausten. Så eg lufta idéen om 
eit motbakkeløp med søskenbar-
net mitt, som jobbar på Visit Bø. 
Ho hadde trua på dette, fortel 
Slettemeås.

Då han fl ytte heim til Bø for 
å drive butikken, fann han dess-
utan ut at det var ein god idé å 
knytte løpet til Sport1-butikken, 
som har namnet Glexe.

– Eg kontakta Rune, som var 
svært positiv til eit slikt arran-
gement, seier Slettemeås, som 
synest det er kult å kunne bidra 
til aktivitet i bygda.

– Heilt avgjerande
Også Lene Svalbjørg Tangen i 
Sparebanken Sør synest det er 
heilt topp at dei kan bidra til ak-
tivitet i lokalsamfunnet.

– Spesielt gratistilbod til barn 
og ungdom er bra. Det blir lagt 
ned mykje god innsats på det 
området. Me sponsar mange 
gode føremål. Å ha ulike aktivi-

tetstilbod i bygda er veldig posi-
tivt, seier Tangen.

Romnes legg til at pengane 
frå banken også har bidratt til 
sosiale tiltak, slik som ein tur 
til Bislet Games i Oslo. Der var 
kring 30 medlemmar med og 
fekk ei fantastisk oppleving.

Han peikar på at utan dei 
gode støttespelarane hadde det 
vore vanskeleg å drive friidretts-
gruppa etter lågterskelprinsip-
pet. For ein må jo ha pengar til 
drift. I eit lite lokalsamfunn som 
Bø er økonomiske samarbeids-
partnarar heilt avgjerande.

GOD STØTTE: Løparen Matias Sunde og leiar Rune Romnes (bak) i friidrettsgruppa får god støtte av samarbeidspartnarane 
Lene Svalbjørg Tangen (Sparebanken Sør), og Øystein Slettemeås (Sport1 Glexe).

– Helsefrivilligheit viktig i pandemien
– Analysane me har gjort viser 
at helsefrivilligheit har vore særs 
viktig for den norske helsebe-
redskapen gjennom pandemien, 
seier generalsekretær i Stiftelsen 
Dam, Hans Christian Lillehagen. 

Det viser to rapportar, Stimu-
leringsprogrammet og Aktivi-
tetsprogrammet, overlevert til 
statssekretær Ellen Moen Røn-
ning-Arnesen i Helse- og om-
sorgsdepartementet.

– Sponsorar er avgj

jerande

Fokus på mobbing
I ei undersøking gjennomført av 
Telenor Norge og Røde Kors sva-
rar så mange som 6 av 10 leiarar 
og trenarar i frivilligheita at dei 
har observert mobbing eller ute-
stenging i barns fritidsaktivitetar. 

Telenor og Røde Kors driv saman 
Bruk Hue, som sidan 2009 har 
laga anti-mobbeverktøy til skulen. 
Med bakgrunn i undersøkinga vil 
Bruk Hue engasjere frivilligheita 
i kampen for å utrydde mobbing. 

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar 
i Midt-Telemark

Frivilligåret

Bø KFUK/KFUM speidergruppe

SPEIDARLEIAR: Morten Kleiv starta som speidarleiar i 2006 fordi han hadde eigne barn 
i Bø speidergruppe. Ungane har for lengst slutta, men det har ikkje han. Dette er frivillig 
arbeid han trivst med.  Foto: Gro B. Røiland

Leiar: Martin Stærk.

Styremedlemmer: Morten Kleiv, Arne Hegna-
stykket, Brita Rønning Iversen, Tor Olav Kjøk.

Grunnlagt: Ca. 1925.

Medlemstal: 65

Finansiering: Dugnadar, frifond.

Omsetning siste år: 512.000 (har bygd garasje).

Sponsorar: Ingen faste, men har fått rause 
gåver frå Bø Lions.

Medlemskontingent (pris): 500,-

Møtetid og -stad: Onsdagar 18.30-19.30

Føremål: Norges KFUK-KFUM-speidarar sitt  
mål er å fremje og drive eit speidararbeid for å 
hjelpe barn og unge til å utvikle ei kristen tru og 
oppdra dei til ansvarsbevisstheit, sjølvstende, 
samfunnsmessig engasjement, mellom folkeleg 
forståing og respekt for naturens verdi.

Aktivitetar: Friluftsliv, speidarkunnskap, leiar-
trening, samfunnsengasjement, turar og leirar.

Kven kan bli medlem? Alle frå 5. klasse og 
oppover.

Kor kan ein melde seg viss ein vil bli medlem?
Ta kontakt med ein av leiarane. Kontaktinfo på 
bo.kmspeider.no

Lagets største suksess og fi asko? 
Ingen ting som kan defi nerast som fi asko. Det 
opplevast ofte som suksess å reise på leirar og 
turar med gjengen.

Kva er det merkelegaste laget har vore med på? 
Me gjer mykje rart. Å sluse gjennom Tele-
markskanalen med fi re store, heimelaga fl åtar 
og ein følgjebåt kanskje?

Største utfordring for laget? 
Leiarkapasitet.

Satsingsområde framover? 
Den same som alltid: Å skape ein god arena for 
barn og unge, med fokus på personleg utvikling 
gjennom samarbeid og speidar aktivitetar.

Kva blir laget hugsa for om 30 år?
Eit stabilt, trygt og godt tilbod for barn og unge 
i Midt-Telemark kommune.

– Bø Rotaryklubb 
har vore for ano-
nym, seier Aslak 
Gunnheim, som 
saman med Hel-
ge Aarnes og Jan 
Lepperød er ve-
teran. Dei ønsker 
seg fl eire og yngre 
medlemmer.
Unni Buverud
redaksjon@boblad.no

Den 5. september 2020 var det 
50 år sidan Bø Rotaryklubb blei 
stifta. Klubbens første president 
var Svein Jarl Sagafoss. Grun-
na koronapandemien har ikkje 
medlemmane fått feira jubileet 
før nå. Markeringa skjer på Bø 
hotell 1. oktober.

Rotary er ein verdsfemnande 
serviceorganisasjon. Dei som 
blir bedne til medlemskap er 
ressurssterke menn og kvinner 
med brei yrkesbakgrunn, og som 
er gode representantar for yrket 
sitt. Føremålet er å fremje og 
styrke vilje til å gangne andre. 
I tillegg til å gjere noko godt i 
verda, er Rotary også eit forum 
for utveksling av yrkeserfaring 
og informasjon om samfunns-
spørsmål.

Famnar breitt
I dag heiter presidenten i Bø 
Rotary Stanley Jacobsen. Den 
lokale klubben har omlag 35 
medlemmar over heile Midt-Te-
lemark, men vil gjerne ha med 
fl eire, særleg unge folk, ettersom 
snittalderen er 60 pluss.

– Ja, me treng litt ungt blod. 
Og me vil gjerne ha med fl eire 
damer i klubben også. I dag er det 
berre fem, seier Helge Aarnes.

Han og Jan Lepperød har vore 
med i Rotary sidan 1977, medan 
Aslak kom med i 1989.

Bjørn Koslung og Arve Søg-
nen, som òg er med på praten, 
har «berre» vore med sidan 2016 
og 2015. Alle fem legg vekt på at 
Rotary ønsker å famne breitt, og 
at anten du er rørleggar eller ad-
vokat, er du velkomen i klubben.

Mindre formelt nå
Veteranane fortel at ting var vel-
dig formelt i Rotary tidlegare. Nå 
prøver dei å vere litt meir libe-

rale, mellom anna treng du ikkje 
vere med på møte kvar veke. 
Tidlegare var det heller ikkje lov 
for damer å bli medlemmar.

– Eg høyrde om ein som ut-
talte at «viss det kjem kvinnfolk 
i klubben, sluttar eg». Men han 
blei verande, sjølv om det kom 
inn damer, humrar Aslak.

Han og dei andre Rotary-folka 
er opptekne av at klubben må bli 
meir synleg i lokalsamfunnet. Og 
for å rekruttere fl eire medlemmar 
vel dei å fortelje om kva dei jobbar 
med lokalt og internasjonalt.

– Me har mellom anna vore 
engasjert i Apple Aid, som blei 
starta av fruktbonden Eilev-
stjønn på Akkerhaugen. Apple 
Aid køyrde hjelpesendingar til 
Romania. Me var med og sorte-
ra klede som skulle sendast med 
trailer, fortel Søgnen.

Lepperød fortel at Rotary har 
utvekslingsprogram, der elevar på 
vidargåande skule kan kome til eit 
anna land som student, og så kjem 
ein utanlandsk student hit. Studen-
tane bur da hjå private familiar.
– Ja, og så har me ei fadderord-

ning med USN. Då får me tildelt 
studentar som studerer til eit 
yrke som ein eller fl eire av våre 
medlemmar har. Ved å dele av 
vår erfaring kan me vere spar-
ringspartnarar og rettleiarar for 
studentane inn i arbeidslivet, 
seier Koslung.

Ikkje kakelotteri
Ellers nemner dei at Rotary kvar 
vår har dugnad på Bø prestegard, 
og dei stiller sjåførar til TV-aksjo-
nen lokalt kvart år. På verdsbasis 
samlar dei inn pengar til kampen 

mot polio, og dei har bidratt med 
støtte til Ukraina. Klubben fi nan-
sierer all drift via kontingenten. 
Her er det ikkje kakelotteri.

Klubben har òg mange in-
teressante tema og foredrag på 
møta, og dei er på bedriftsbesøk.

– Det gjev oss mulegheit til å 
bli godt kjend i kommunen, og 
knyte kontaktar, seier karane.

Bø Rotaryklubb har møte ein 
kveld kvart veke på Bø hotell, 
som i si tid blei bygd opp av Las-
se Solbakken for at dei skulle ha 
ein samlingsplass.

VIL HA MED FLEIRE: Bjørn Koslung og Arve Søgnen (bak) synest det er greitt å ha veteranar som Helge Aarnes (framme 
f.v.), Jan Lepperød og Aslak Gunnheim å støtte seg på. Alle vil ha fl eire, gjerne yngre, med i klubben.    FOTO: Unni Buverud

Fekk benk av Rotary
I høve 50-årsjubileet til Bø Rotary-
klubb, blei det bestemt å gje ei gåve 
til lokalsamfunnet. Det vil seie to 
gåver, for klubben har plassert ut 
to benkar ved sjukeheimane i Bø 
og på Gvarv (bilete). Bebuarane 

Thora Johnsmyr, Kari Landsverk 
og Kittil Lindheim, med avde-
lingsleiar Ingjerd Helgen, gler seg 
over gåva som blei levert av Arve 
Søgnen, Olav Førstøyl, Hans Aa-
raas og Bjørn Koslung frå Rotary.

50-åring som ser ette

lokalavisa fokus på

50-åring som ser etter yngre

Seks studentar ut, fem inn
Bø Rotaryklubb har via utveks-
lingsprogrammet sendt totalt seks 
studentar frå Midt-Telemark til 
eit års studium i land som Aust-
ralia, Argentina, Brasil Mexico og 
USA. Og dei har teke imot fem 
utanlandske studentar. Elisabet 

Indrevoll var først ut, og drog til 
Australia. Nora Staurheim, ut-
vekslingsstudent til Argentina, 
fekk i 2018 ein unik mulegheit til 
å studere ved eit universitet i sta-
ten Georgia, USA, og stipend til å 
fortsette studia på same stad.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!T I L B U D  H E L E  U K A

H Ø ST DAG E R

felleskjopet.no
Tlf: 72 50 50 50

Kun 
torsdag - lørdag

15%
på lagerførte 

Gaupen modeller

Besøk din lokale 
Felleskjøpet butikk 

for noen ekstra 
gode kupp!

Gaupen 
hengere

Stihl vernklær 
og støvler

Kun 
torsdag - lørdag

20%

Kärcher høytrykksvaskere
og tilbehør

Kun 
torsdag - lørdag

20%
kun lagerførte

produkter

1 890,- 

Spar 400,-

1 490,-
Espegard 
bålpanne, 60 cm

Utvalgt tilbehør 
til bålpanne

40%

Ever Clean 
kattesand, 10 liter

259,-

Nå kun

189,-

Vakker
høstplante

Pr. stk. 49,-

4 for

100,-

Skann og sjekk 
ut alle tilbudene 
i kundeavisen

NB! Beholdningen av tilbudsproduktene kan variere fra butikk til butikk

NR. 39 – TORSDAG 29. SEPTEMBER 2022 | LAUSSAL KR. 35,- 

Populær møteplass

MØTEPLASS: Kvar månad inviterer frivillige eldsjeler i Sunds bygdelag til suppedag på grendehuset. Det er populært. Hans Arne Tveiten er ein av mange 
faste gjester som kjem til Sunds for god suppe og god prat.  FOTO: Gro B. Røiland

Nyheiter side 16-17 

Lurt tiltak
Helge Solberg ved Bø hotell 
gjorde ei millioninvestering 
i fjor. Han sparar no tusenvis 
av kroner på å hente energi 
frå brønnar i fjellgrunnen 
under hotellparkeringa. 

Eplefesten
Over 2000 besøkte marknads-
dagen på årets Eplefest på 
Gvarv. Handelen gjekk livleg, 
og lokale produsentar var godt 
nøgde med dagen. Lars Einar 
Næs baud på smaksprøver.

Nyheiter side 8-9 Nyheiter side 20-21 

0
9

0
0

3
4

4
9

0
0

1
7

7

Tlf: 35 06 03 30
www.murmesterespedalen.no

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Hans Arne Tvei-
ten er ein av man-
ge stamgjester når 
Sunds bygdelag 
innbyr til suppe-
dag på grendehu-
set. Sosialt sam-
ver og god suppe 
er dét som dreg.

Gro Birgitte Røiland
gro@boblad.no

Ein gong i månaden opnar byg-
delaget dørene på Sunds gren-
dehus på Holtsås og inviterer til 
gratis suppe.

Kor mange år dei har hatt fast 
suppedag på Sunds, er dugnads-
damene i bygdelaget usikre på, 
men det starta mange år før pan-
demien.

Menyen er den same kvar 
gong; god, gamaldags kjøtsup-
pe. Det betyr ikkje at suppa 
smakar heilt likt frå suppedag til 
suppedag.

Kokar 30 liter suppe
– Den er aldri lik. Eg kokar kraft 
av elgbein og har oppi litt gris 
og litt sau, seier Anne Tveiten, 
Sunds bygdelags faste suppe-
kokk.

Til kvar suppedag kokar ho to 
store kjelar kjøtsuppe, til saman 
rundt 30 liter. Da blir det som re-
gel litt til overs.
– Du blir ikkje lei av å koke sup-
pe?

– Nei, så lenge eg er oppegå-
ande, er det greitt å ha noko ved 
sida av det vanlege, seier Tvei-
ten.

Sosial møteplass
Som oftast er det rundt 30 suppe-
gjester til bords. Denne dagen er 
det litt over 20 personar som har 
benka seg på grendehuset.

Suppedagen på Sunds er open 
for alle, uansett adresse eller 
alder. Som oftast er det pensjo-
nistar som kjem, og dei fl este er 
frå Sauarsida og Nordagutu.

For dei fl este er suppedagen 
langt meir enn suppe. Å ha ein 
møtestad i krinsen, ein stad å 
treffe naboar og andre, er gull 
verdt.

– Eg er her stort sett kvar 
gong. Eg kjem for det sosiale 
samveret og god suppe. Det har 

mykje å seie at det er eit sam-
hald, seier Hans Arne Tveiten.

Han er ein av åtte karar rundt 
mannebordet denne suppedagen. 
Her går praten lett.

– Å kome saman og få prate 
litt, er ikkje daglegdags i dag. 
Unntatt på kjøpesenter, og der 
går ikkje me, seier Hans Sunds-
valen og ler.

Skule frå 1864
Mange av dei som er på suppe-
dagen har gått på skule på Sunds. 
Den eldste delen av huset blei 

sett opp som skule i 1864 og her 
var det grendeskule heilt fram til 
1994. Nå er det eit mykje bruka 
grendehus for Sunds krins.

Huset blir leigd ut til dåp, 
konfi rmasjonar, bryllaup og 
møte, her er suppedag, strikke-
klubb og loppemarknad, fortel 
Anne Tveiten.

Nytt kjøken
Sunds grendehus er nyleg opp-
gradert. I 2021 fekk Sunds byg-
delag 255.000 kroner av Spa-
rebankstiftelsen DNB til nytt 

kjøkken. Det nye kjøkkenet blei 
minst dobbelt så stort som det 
gamle. Det var eit stort løft.

– Eg hadde ønskt meg det 
lenge. Det var så trongt på det 
gamle kjøkkenet at ein måtte ut 
for å skifte meining, seier Inge-
bjørg Dale og ler.

Overskot av loddsal
Grendehuset på Sunds blir som 
mange andre forsamlingshus 
halde i gang ved hjelp av stor 
frivillig innsats.

— Folk er fl inke til dugnads-

arbeid, seier Hans Arne Tveiten.
– Alle må vera med når det er 

dugnad, det er ikkje noko spørs-
mål, seier Hans Sundsvalen.

Også suppedagen er basert 
på frivilligheit i alle ledd. Sup-
pe, kake og kaffi  er gratis, men 
det blir selt lodd. Gevinstane har 
suppegjestene med seg. Folk er 
fl inke til å kjøpe mykje lodd, 
fortel Anne Tveiten.

– Suppedagen går i gjennom-
snitt med 1500 og 2000 kroner i 
overskot kvar gong. Det går til 
drift av huset, seier Tveiten.

MANNEBORD: Det er god stemning rundt mannebordet på Sunds. F.v. Hans Sundsvalen, Hans Løkka, Trond Berg, Johannes 
Ryen, Olav Hagen, Hjalmar Johnsen, Halvor Sunde og Hans Arne Tveiten. Sjå fl eire bilde på boblad.no. FOTO: Gro B. Røiland

Bygd som skule i 1864
Før Sunds skule blei opna i 1864, 
var det omgangsskule på gardane i 
krinsen. Det er skriftleg dokumen-
tasjon på at 34 bønder tok imot 
omgangsskule rundt om på gar-
dane. Det går fram av jubileums-

skriftet for Sunds skule frå 1989. 
Ny skulelov i 1860 la grunnlag 
for fast skule. I Sauherad blei det i 
1864 vedteke bygging av 11 skule-
bygg på tre år. Sunds skule blei tatt 
i bruk allereie 1. desember same år.

Suppe og god prat p

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Suppe og god prat på Sunds

Ein av 26 velforeiningar
Sunds bygdelag er ein av 26 vel-
foreiningar i Midt-Telemark kom-
mune. Det opplyser kultur- og 
idrettskonsulent Sindre Flø. Ikkje 
alle velforeiningane er like aktive, 
men ifølgje Flø er Sunds ein av dei 
med mest aktivitet. Det er elleve 

velforeiningar i Sauherad-delen 
av kommunen. I Bø er det heile 
fem velforeiningar bare i Breisås. 
Det er Borgjalia vel, Breisås syd, 
Breisås vel, Oppheimjordet vel og 
Kåsinjordet velforening. Den siste 
er ikkje aktiv.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Bø Rotary

INTERNASJONAL UNGDOMSUTVEKSLING. Rotary driv også med Internasjonal ung-
domsutveksling, der dei sender og mottar ungdom i forskjellige program. Her ser me 
ei gruppe som var i Midt-Telemark på eit fire vekers sommarferieopphald, saman med  
Mathias Bergan og Mariann Aune frå Bø Rotary.

Leiar: Stanley Jacobsen (president)

Styremedlemmer: Torstein Lindheim, Bjørn 
Koslung, Helge Kaasin, Jan Lepperød, Frode 
Lieungh, Kjell Arne Lunde. 

Grunnlagt: Stifta 15. juni 1970. Klubben blei 
5. september 1970 autorisert medlem av Rot-
ary International. Den første Rotaryklubben 
blei stifta i 1905 i Chicago. Hovudkontoret er i 
Chicago. Rotary er en verdsfemjande organisa-
sjon med «ressurspersonar» innanfor nærings- 
og samfunnsliv som medlemmer. I Noreg er 
det rundt 300 klubbar og ca 10.000 medlemer. 
Som Rotarymedlem har ein moglegheit til å 
utvikle seg som samfunnsborgar, bidra både i 
nærområdet og internasjonalt i form av øko-
nomisk støtte eller med eigne kunnskapar og 
ferdigheiter. I klubben får ein nye vener, og eit 
godt nettverk.

Medlemstal: Klubben har for tida 35 medle-
mer. 

Medlemskontingent (pris): Medlemskontin-
genten er for tida kr. 2200 pr år. Dette dekkjer 
kaffi på klubbmøta, lokalleige, avgifter til Ro-
tary International og avgifter til Rotarydistrik-
tet. I tillegg kan klubben få tilskot frå Rota-
rydistriktet eller frå Rotary sitt internasjonale 
fond til ulike prosjekt.

Finansiering: Inntektene til klubben er i 
hovudsak kontingentar frå medlemene.
 
Møtetid og -stad: Klubben har møte kvar 
måndag kl. 19.30 til 20.30 på Bø Hotell, der-
som me ikkje er på bedriftsbesøk eller har an-
dre program ute. Programkomiteen sett opp eit 
variert program med ulikt innhald og dyktige 
kåsørar.

Føremål: Rotary sitt føremål er å fremje og 
styrke viljen til å gagne andre som grunnlag for 
all verksemd.

Aktivitetar: Medlemsmøte med interessante 
foredrag om tema frå yrkeslivet og samfunnet 
omkring oss. Årleg dugnad på Bø Prestegard. 
Medlemene og klubben deltok aktivt i Apple 
Aid-prosjektet. Har i fleire år deltatt i USN, 
Campus Bø sitt fadderprosjekt. Det siste var å 
gi kvilebenkar til sjukeheimane i Gvarv og Bø.  
Gjennom bidrag til Rotary International støt-
tar me prosjektet med å utrydde polio i verda i 
tillegg til mange andre internasjonale prosjekt. 
Nå sist var det støtte til folk i Ukraina i samar-
beid med ein Rotaryklubb i Kyiv.

Andre prosjekt: Bø rotaryklubb har vore ak-
tiv i studentutveksling der klubben får lov til å 
senda ein student/ungdom til eit anna land mot 
at klubben tar imot ein ungdom frå utlandet.

Kven kan bli medlem? Alle vaksne menn og 
kvinner.

Lagets største suksess og fiasko? 
Ein student frå Bø fekk Georgia-stipend og 
kunne studere eitt år på universitetet i Georgia, 
USA med alle kostnader dekka. Fiaskoane er 
gløymde.

Største utfordring for laget? 
Å auke medlemstalet og få yngre medlemer.

Satsingsområde framover? 
Finne lokale samfunnsnyttige prosjekt der me 
kan hjelpe til.

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Frivilligåret

Arrangementoversikt Frivillighetens år 2022 
- oktober måned 

DATO Kl. ARRANGEMENT Sted Arrangør  

01.10.2022 11:00 Klubbløp for Bø MX Klubb Rallebanen Bø MX Klubb 

01.10.2022 12:00 Open dag på Bø museum Bø museum Bø museum 

02.10.2022 07:45 Trekkfugler i Midt-Telemark Avr. Bø torg Bø turlag  

02.10.2022 17:00 Fellesmøte Bø bedehus Kyrkja, Soar og Normisjon 

03.10.2022 11:00 Kjærlighetsstien Gvarv stasjon Gvarv Turlag 

05.10.2022 17:30 Barneklubb, 4-10 år Bø bedehus Bø Normisjon 

05.10.2022 18:00 Innendørstrening bueskyting starter Idunshall Akkerhaugen Bueskytterklubb 

05.10.2022 18:30 Strikkekafé Bø bedehus Bø Normisjon 

05.10.2022 19.00 Fotokveld med gamle foto frå Sauherad og Nesherad Evju Bygdetun Nes og Saude Bygdetunlag  

05.10.2022 19:00 Linedance - Sesongstart Dansekveldar fram til jul Sandvin Swinggruppa i Bø Ungdomslag

06.10.2022 17:00 Swing - Sesongstart Dansekveldar fram til jul Sandvin Swinggruppa i Bø Ungdomslag

07.10.2022 18:00 Sangkveld Sunds bedehus Sunds normisjon og Evangelievennene 

11.10.2022 10:30 Kulturhistorisk rusletur. Avr. Frivilligsentralen i Bø Seniorlæring i Midt-Telemark 

11.10.2022 19:00 Åpent medlemsmøte Bø fiskelags klubbhus Nasjonalforeningen Oterhholt helselag 

11.10.2022 11.00 Formiddagstreff, Knut Inge Solbu Nes Menighetshus Sauherad og Nes sokn 

12.10.2022 19:00 Åsmund Fregdegjeva - ei folkemusikalsk forteljarkonsert Bø museum Bø museum 

13.10.2022 19:00 Bø Misjonsforening, torsdagsmøte Bø bedehus Bø Normisjon 

18.10.2022 19:00 Bach i ord og toner. Bruno Hageman Bø prestegard Bø Prestegard 

19.10.2022 13:00 Suppedag Sunds skole Sunds Bygdelag 

19.10.2022 18:30 Lindance, nybyrjarkurs 4 onsdagar Sandvin Swinggruppa i Bø ungdomslag

20.10.2022 18:30 Årsmøte med foredrag om hagedammer og biologisk  Bø Frivilligsentral Bø og Sauherad hagelag 

 mangfold v/ Ronald Bruinvis

20.10.2022 19:00 Torsdagskveld på bedehuset, med Terje Hærås Bø bedehus Bø Normisjon 

20.10.2022 19:00 Orgelbrus og messingklang Bø kyrkje Telemark messingensemble 

21.10.2022 18:00 Lauvdetten Idunshall Akkerhaugen vel og Nordagutu vel 

23.10.2022 17.00 Tru -og lys-gudsteneste Tomaskapellet Bø sokn 

24.10.2022 11:00 Foredrag og lunsj Gullbring Seniorlæring i Midt-Telemark 

25.10.2022 11.00 Formiddagstreff, Brita Rønningen Iversen Nes Menighetshus Sauherad og Nes sokn 

26.10.2022 17:30 Barneklubb, 4-10 år Bø bedehus Bø Normisjon 

27.-28.10.2022  Jubeldøgn, 6-10 år Jønnbu Bø Normisjon, KRIK, ACTA 

27.10.2022 18:30 Kulturskolekonsert Amfiet Gvarv skole Midt-Telemark kulturskole 

27.10.2022 19:00 Bø Misjonsforening, torsdagsmøte Bø bedehus Bø Normisjon 

28.10.2022 11:00 Prof. Em. Tore Linné Eriksen: Afrika. En reise gjennom historien Gullbring Seniorlæring i Midt-Telemark

29.10.2022 17.00 Konsert - Slektens lovsang, Bø kyrkjekor og Seljord songlag Bø kyrkje Bø kyrkjekor 

30.10.2022 11:00 Familiegudsteneste med barnekor Bø kyrkje Korskulen i Bø 

30.10.2022 11:00  Journalist m.m. Per Edgar Kokkvold:   Gullbring  Seniorlæring i Midt-Telemark

 Falske nyheter – Putin, Trump, krigen og løgnen

30.10.2022 15:00 Høsttreff for korps Storsalen Gullbring kulturhus Bø skulemusikk og Bø janitsjar 

30.10.2022 18:00 Tweens, 8-12 år Bø bedehus Bø Normisjon 

UKENTLIGE ARRANGEMENT

TIDSPUNKT ARRANGEMENTSNAVN OPPMØTE/ARRANGØR

Tirsdager  Rusletur  11:00 Gullbring

Tirsdager  Trilletur   11:00 Spar Bø

Onsdager  Rusletur   10:00 Gvarv

Søndager  Gudsteneste i ei av kyrkjene  11:00/17 bokyrkjene.no

Merk at noen arrangement krever påmelding eller 
billettsalg. Informasjon om dette finner du hos 
arrangørene. Ved organisert samkjøring er tidspunkt for 
avreise (avr.) satt som arrangementstart.

SPAREBANKSTIFTINGA

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

– Jorid er ein 
magnet til å samle 
folk og sette dei i 
arbeid, seier Rune 
Nilsen. Han er ein 
av over hundre 
frivillige som blir 
invitert når Jorid 
Vale lagar til dug-
nadsfest.
Gro Birgitte Røiland
gro@boblad.no - tlf. 930 22 398

Ein gong i året inviterer muse-
umsstyraren på Evju Bygdetun 
til dugnadsfest. Da er både nye 
og gamle frivillige, aktive og 
ikkje lenger aktive, invitert.

– Eg er opptatt av å ta vare på 
også dei som har vore i miljøet 
før, seier Jorid.

Over halvparten av dei hundre 
stiller opp når «sjava» på Evju 
treng folk. Det er ganske ofte, for 
aktiviteten på tunet er stor.

Internasjonalt miljø
På Evju Bygdetun møtest folk frå 
mange land og mange miljø. Her 
fi nn ein akademikarar, bønder og 
handverkarar, pensjonistar, yr-
kesaktive og ungdom, studentar, 
innfl yttarar og «urinnvånarar». 
På Evju er alle del av dugnads-
gjengen som bidrar til å halde 
bygdetunet levande og i drift.

Her har Ana Julie Verbelen 
frå Belgia funne ein norsk heim. 
Under eit noregsbesøk i 2019 
kom ho innom bygdetunet og 
traff Jorid. Sidan har ho blitt  
der, som frivillig og deltidstil-
sett. Fyrst for stiftinga, nå for 
Universitetet i Søraust-Noreg.

 – Jorid har ein utruleg evne 
til å inkludere folk fl est. Sjølv 
om Evju er ein stad for norsk 
tradisjon, er det også veldig in-
ternasjonalt, seier Ana.

– Brennande sjel
Ingunn Bjorland fl ytta til Bø og 
sambuar Kjell Stundal som pen-
sjonist i 2016. Musikk er hennar 
fag, men på Evju bidreg ho med 
matauk. Som bondejente frå Jæ-
ren har ho kunnskap som kjem 
til nytte på bygdetunet.

Igjen var det museumsstyra-
ren som tende dugnadslysta.

– Jorid er ei brennande, ihuga 
sjel og ein blir smitta av entusi-

asmen hennar, seier Ingunn.
For Evju betyr frivilligheit alt. 
– Me kunne ikkje eksistert utan 

dugnad. Evju Bygdetun har ingen 
tilsette. Det er heilt vilt mange 
dugnadstimar som blir lagt ned 
her, seier Jorid.

Sjølv er ho nå 80 prosent til-
sett, ikkje på Evju Bygdetun, 
men i oppvekst- og kulturs-
ektoren i kommunen. Fyrst i 
Sauherad, og med samanslåinga 
i Midt-Telemark. Allereie i 2004 
blei 50 prosent av lærarstillinga 
hennar knytt til formidling til 

barn og unge på Evju Bygdetun.
– Dei andre 100 prosenta er 

eg frivillig, seier Jorid og ler.

Arven etter Nils
Ho har sjølv vore del av frivil-
ligmiljøet på Evju frå ho var 
ungdom, og ho sit i styret for 
stiftinga som eig bygdetunet. 
Museumsstyrarvervet overtok 
ho etter Nils Flatland, som var 
pådrivar og eldsjel på Evju frå 
starten i 1975. Fleire dugnads-
folk har vore med sidan Nils si 
tid, blant dei Grete Prestholt Ro-

ligheten i Nes Nasjonale Dans-
arring. Å vera frivillig på Evju 
byrja med Nils og dansarringen 
rundt 1990, fortel Grete.

I 2012 fl ytta ekteparet Anne 
Ruth og Rune Nilsen til Gun-
heim, og dei kom fort med som 
frivillige på Evju. Anne er mel-
lom anna primus motor for bro-
derikafe kvar veke, i samarbeid 
med Liv Berit Kaasa, mens Rune 
har ansvar for snikkarverkstaden.

God helse i dugnad
Rune, som er professor emeritus 

i internasjonal helse, har eit råd å 
kome med, spesielt til yngre.

– 40-50-åringar får eit nytt liv 
viss dei byrjar med dugnad her. 
Mykje skal gjerast på ein gard. 
Likar du å snikre og skruve, så 
fi nn du ikkje maken til Evju, seier 
Rune.

Gjengen rundt bordet meiner 
det er mykje god helse og hygge 
i dugnad. Torstein Sannes minner 
om tidlegare skulesjef Hans Olav 
Sauar sitt råd til nye pensjonistar: 
«Meld dekkan på Evju hos Jorid. 
Da lever dekkan lenge».

FRIVILLIGE: Litt av dugnadsgjengen på Evju: F.v. Aasta Kravik med Vebjørn på fanget, Jorid Vale, Ana Julie Verbelen, Anne 
Ruth, Grete Prestholt Roligheten, Torstein Fosstveit, Rune Nilsen, Torstein Sannes, Harald Omnes og Kjell Stundal. 

Etterlyser perspektiv og eigarskap
Rune Nilsen er ein av dei som stil-
ler opp når Jorid Vale treng frivil-
lige på Evju Bygdetun. I snikkar-
verkstaden lærer Nilsen, professor 
emeritus frå Universitetet i Bergen 
og tidlegare styreleiar for HSN, 

barn å spikke. Han etterlyser stør-
re politisk bevisstheit i den nye 
kommunen for frivilligheit knytt til 
kultur som Evju representerer. – Eg 
saknar perspektiv og eigarskap for 
dette området, seier Rune Nilsen.

Stiller opp for sjava 

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Stiller opp for sjava på Evju

Evju og Sauherad Samtun
Statuttane til Stiftinga Evju Byg-
detun seier at garden skal vera 
samfunnsnyttig. Da Telemark fyl-
keskommune og kommunane eta-
blerte Stiftelsen Sauherad Samtun 
i 1984, var det på Evju Bygdetuns 

grunn. Samtun brukar Evju til ak-
tivitetar og tilrettelagt arbeidstre-
ning. Aasta Kravik og Terje Wold, 
som bygde opp Samtun saman 
med Randi Gjerdrum, har vore fri-
villige på Evju sidan 1980-talet.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Vi er med på feiringa av 
Noregs viktigaste lagarbeid

Klatregruppa i Bø

HØGT OG FRITT: Her ser me medlemer av klatregruppa i aksjon i fjellveggen. 
                  Foto: Klatregruppa i Bø

Leiar: Rasmus Väinö Thomsen.
Styremedlemmer: Anders Belling (barne-
klatring), Dalphy Heartfield (nestleiar), Fre-
derike Schökel (sosiale medium/arrangement), 
Kasper Sørensen (økonomi), Jonas Brevik (an-
leggsansvarleg). 
Grunnlagt: Litt usikker på når laget blei 
grunnlagt, men det har vore klatring i Bø sidan 
80-talet, i starten ved Uvdal og Gygrestolen. 
Eit aktivt styre har eksistert sidan 90-talet. 
Medlemstal: 150 medlemmer. 
Finansiering: Medlemskapsfinansiering. Det 
blir søkt om støttemidlar, men grunnkostnader 
blir dekt gjennom medlemskontingent og tre-
ningsavgift. 
Omsetning siste år: 50.000-70.000 kroner.
Sponsorar: Ingen aktive sponsorar, men me 
fekk i fjor støtte frå Gjensidige og Sparebanken 
DIN til større prosjekt. 
Medlemskontingent (pris): 100 kr i medlems-
kontingent. 375 kr for halvårs medlemskap og 
750 kr for heile året. Dette kallast treningsav-
gift. 
Møtetid og -stad: Me har ikkje faste møtesta-
der, men me har eit aktivt klatrerom ved Fitness 
1 på Grivimoen. Her er det mogleg å trene på 
alle tidspunkt av døgnet. Møtestad til utandørs 
klatring vil variere frå gong til gong. Alle ar-
rangementa våre finn du på facebook-gruppa 
vår. Der blir all informasjon lagt ut undervegs 
gjennom dei ulike sesongane.
https://www.facebook.com/klatregruppaiboe
Føremål: Vårt mål er å utvide horisonten om-
kring klatring for interesserte nye medlemmer, 
og gjere det lett tilgjengeleg å kunne kome ut 
og klatre. Vårt mål at alle skal kunne føle seg 
velkomne, jente eller gut, ung eller gammal. 
Plan for 2024: 1. Skape eit aktivt, trygt og breitt 
klatremiljø 2. Stor aktivitetet i alle klubbens 
ledd i form av arrangement, kurs og samlingar, 
samt aktivt bruk av sosiale medium 3. Arran-
gere aktivitetar i tråd med ein kvalitetssikker 
HMS-plan der gode rutinar gir trygge rammer. 
4. Inkludere og nå ei brei målgruppe med tan-
ke på region, alder, etnisitet, språk, økonomisk 
bakgrunn osv.
Aktivitetar: Me har utandørs klatring onsdag 

kvar andre veke i perioden frå august til slutten 
av oktober. Frå april til juni startar uteklatring 
opp igjen med same klatring annankvar onsdag. 
Innandørs har me ein klatrevegg i Gullbring 
som vil vere ledig kvar fredag frå slutten av 
oktober til april. I klatrerommet vårt på Fitness 
1 vil det vere buldring med konkurransar, med 
premiar og sosiale arrangement. 
Kven kan bli medlem?
Alle kan bli medlem. Ein krev ingen erfaring 
frå før, så alle er velkomne. Me har mest akti-
vitet retta mot vaksne og unge vaksne, men har 
eit barneklatretilbod der barn frå 3. klasse og 
opp til ungdomsalder, 13-15 år er øvre grense. 
Kor kan ein melde seg viss ein vil bli medlem? 
Me er medlem av NIF (Norges Idrettsforbund), 
så innmelding foregår gjennom portalen deira 
https://klatregruppa.com/membership/
Lagets største suksess og fiasko? Den største 
suksessen gjennom åra er fortsatt utvikling av 
klatrefelt utandørs og få gjort klatring meire 
tilgjengeleg for alle som er interesserte. Må-
let vårt er at klatring skal famne alle typar og 
aldrar, samt fjerne det økonomiske skillet som 
kan oppstå ved start av ny hobby eller interesse. 
Største utfordring for laget? Den største ut-
fordringa er fortsatt å få lokalbefolkninga meir 
inkludert og bli ein del av gruppa. Dette har la-
get forsøkt i mange år nå, men me er framleis 
størst innanfor studentmiljøet på universitetet.  
Satsingsområde framover?
Fortsatt fokus på inkludering av fleire nye med-
lemmer, fleire utandørs klatremogleheiter og 
det å fortsatt jobbe fram mot eit større innan-
dørs klatre-anlegg. Me vil starte eit større pro-
sjekt omkring det komande år. 
Kva blir laget hugsa for om 30 år?
Eit stort og varmt klatremiljø, der alle har følt 
seg velkomne og at me har bidratt til større kla-
treglede. Kanskje har me det beste klatreområ-
det i heile Noreg.

Realiserte draumen

MED PIL OG BOGE: Sandra Søgnen frå Hørte har alltid hatt lyst til å skyte med pil og boge. I Akkerhaugen bueskytterklubb er ho blitt godt mottatt av Si-
men Andre Lia Deilrind (bak) og dei andre skyttarane.  FOTO: Gro B. Røiland 

Nyheiter side 16-17  

Dyr straum
Straumprisane får reiselivet i 
Midt-Telemark ned i knestå-
ande. – Grunnen rasar ut 
under oss, sa Vebjørn Hagen 
ved Norsjø Ferieland i eit 
fellesmøte for bransjen. 

Stipend
Bjørn Thores Minnefond 
deler ut stipend til seks unge 
talent og musikarar frå Midt- 
og Øvre Telemark. Thea 
Ellingsen Grant frå Gvarv 
fekk eit av to hovudstipend.

Nyheiter side 8-9 Nyheiter side 14 

– Eg har alltid hatt 
lyst til å skyte med 
pil og boge, seier 
Sandra Søgnen 
(38). Nå har drau-
men blitt verke-
leg i Akkerhaugen 
bueskytterklubb.
Gro Birgitte Røiland
gro@boblad.no - tlf. 930 22 398

Pandemien har sett aktiviteten i 
den 66 år gamle klubben på so-
lid pause, men nå er aktiviteten i 
gang. Kvar onsdag er bogeskyt-
tarar samla til trening i Iduns-
hall. Før pandemien var Akker-
haugen bueskytterklubb oppe i 
50-60 medlemmer. Nå håper dei 
å få gamle medlemmer tilbake 
og rekruttere nye.

Sandras nye hobby
Sandra Søgnen frå Hørte spenner 
bogen og siktar mot blinken. Ho 
har sin aller fyrste kveld i bue-
skyttarklubben.

– Eg byrjar altfor seint, men 
fekk så lyst til å prøve. Eg har 
alltid hatt lyst til å skyte med pil 
og boge. Det er noko med det – 
fokuset, konsentrasjonen og det 
å gå heilt inn i det ein skal gje-
ra. Her må ein kombinere både 
kropp og hovud, seier Sandra.

Eit Facebook-innlegg frå Jo-
hannes Akkerhaugen, klubbens 
grand old man, gjorde henne 
merksam på at klubben var i 
gang att. Dermed tok ho turen til 
Idunshall.

– Eg blei veldig godt mottatt. 
Eg satsar på at dette blir min nye 
hobby, seier Sandra.

Får låne utstyr
Når nye folk fi nn vegen til Ak-
kerhaugen bueskytterklubb, får 
dei låne boge og verneutstyr. Slik 
kan dei teste ut sporten før dei 
eventuelt kjøper utstyr sjølve.

Johannes Akkerhaugen fortel 
at det fi nst to ulike typar boger; 
compound og recurve. Compo-
und er eit svært presist våpen, 
med sikte som liknar på ge-
værsikte. Det blir brukt både til 
konkurranse og jakt.

Recurve liknar meir på dei 
gamle bogane, og er konkur-
ransebogen som blir brukt i 
Olympiske Leikar. Den er meir 
krevjande å skyte med.

– Me som skyt med recurve, kallar 
compound å skyte med støttehjul, 
seier Akkerhaugen og smiler.

OL, VM, EM og NM
Sjølv har han solid erfaring med 
konkurranseskyting, både nasjo-
nalt og internasjonalt, og har ei 
rekke sigrar og rekordar.

Johannes har konkurrert i OL, 
VM, EM og NM. I 1972 deltok 
han i OL i München og kom på 
30. plass av 65 deltakarar.
Han har vunne ti noregsmeister-
skap, sett 37 norske rekordar, to 

nordiske rekordar og ein verds-
rekord, og han har to kongepo-
kalar. I 2015 fekk han Norges 
Bueskytterforbunds heidersteikn 
for «Særlig fortjenestefull inn-
sats for bueskytingen».

Byrja som 17-åring
Det heile byrja på Akkerhaugen 
i 1956. Johannes var tenåring da 
han fekk interesse for bogesky-
ting, og 17 år gamal reiste han til 
London for å kjøpe utstyr. Hei-
me på Akkerhaugen var han med 
og starta bogeskyttarklubb.

Den fyrste ordentlege utan-
dørsbanen blei anlagt der Norsjø 
ferieland ligg i dag, mens innan-
dørsskytinga var på skulen. I dag 
har klubben skytebane på Rolig-
hetsmoen ved Sauherad kirke og 
innebane i Idunshall.

Idunshall
På Rolighetsmoen har Akker-
haugen bueskytterklubb ar-
rangert NM, årlege stemne og 
seminar, med besøk av mange 
verdsmeistarar.
– Det er sett mange rekordar på 

banen vår, seier Johannes.
At sambruksanlegget Idunshall 
blei bygd, er Akkerhaugen bu-
eskytterklubb sin forteneste. I 
2006 sto det ferdig.

– Eg fekk arkitekt til å teikne 
hallen etter internasjonale mål 
for innandørsbane, klubben fekk 
tippemidlar og garanterte for 
topplån på 600.000 kroner, seier 
Johannes.

Nå blir Idunshall driven av ein 
huskommite med Akkerhaugen 
bueskytterklubb, Akkerhaugen 
vel og Akkerhaugen ballklubb.

HOBBY FOR ALLE: Å skyte med pil og boge er ein hobby for alle aldrar. F.v. Runar Deilrind (47), Åge Ernst Øvrebø (74), 
Johannes Akkerhaugen (83), Simen Andre Lia Deilrind (19) og Sandra Søgnen (38).  FOTO: Gro B. Røiland

Stort aldersspenn på bogeskyttarar
Aldersspennet er stort i Akkerhau-
gen bueskytterklubb. Klubben har 
sett nedre aldersgrense for å sky-
te med boge til 12 år. Da må ein 
forelder vera med som ansvarleg. 
Vaksne bogeskyttarar kan ta med 

barn ned til 10 år på treningskvel-
dane. – Bogen er eit skytevåpen, 
og me har strenge reglar for kor-
leis ein opptrer på trening, seier 
Johannes Akkerhaugen (bildet) i 
Akkerhaugen bueskytterklubb.

Vil ha fleire med i k

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Vil ha fleire med i klubben

Ein av 113 klubbar
Akkerhaugen bueskytterklubb 
er ein av 113 klubbar i landet. 
Telemark har også Grenland bu-
eskytterklubb. Paraplyorganisa-
sjonen er Norges bueskytterfor-
bund, som er medlem av Norges 

idrettsforbund og olympiske og 
paralympiske komité, World Ar-
chery Federation og Den euro-
peiske bueskytterunion. Noregs 
fyrste bogeskyttarklubb var Oslo 
Bueskyttere, stifta i 1930.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø blad presenterer 
ulike lag og organisasjonar i 
Midt-Telemark

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivilligåret

Bø og Sauherad   
Revmatikarlag

ÆRESMEDLEM: Under lagets 30-årsmarkering i desember 2020 blei Ragnhild Lahus 
utnemnt til æresmedlem i Bø og Sauherad Revamtikerlag for lang og tru teneste og stor 
innsats gjennom 30 år. Her saman med leiar Aslak Gunnheim.    FOTO: Privat

Leiar: Aslak Gunnheim.

Styremedlemmer: 
Ragnhild Lahus, Inger Kaasin, Hans Hegna, 
Karin Ree. Vara medlemmer: Ragnar Tveitan, 
Synnøve Slåttedalen, Ingrid Jørgedal.

Grunnlagt: 1990

Medlemstal: 85

Finansiering: Medlemskontingent, støtte frå 
Bingo, legat, bank (Sparebank 1) og loddsal.

Omsetning siste år: 93.200 kroner.

Sponsorar: Ingen faste (sjå finansiering).

Medlemskontingent (pris): 
490,-/200,- hovud-/ husstandsmedlem per år. 
 
Møtetid og -stad: Ca. seks møte i året, på Bø 
Prestegard og Årnes Kafeteria.

Føremål: Revmatikarlaget er tilknytta Tele-
mark- og Norsk Revmartikerforbund og har 
til føremål å hjelpe dei som har muskel- og 
skjelett problemer eller revmatiske diagnoser 
m.m. Norsk Revmatikerforbund eig Reuma- 
Sol i Spania som er ein rehabiliterings-og ferie-
plass som medlemmer i Revmatikerlaget kan 
leige opphald på.

Aktivitetar: Bassengtrening i varmtvatn m/ 
fysioterapeut, rusletur ute i Evjudalen kvar tys-
dag, medlemsmøte med fagleg innhald, som-
martur, julemøte m.m. 

Kven kan bli medlem?
Alle som har ein diagnose som nemnt over, 
men også alle som har interesse av lærdom om 
faget og å delta i sosiale aktivitetar.

Kor kan ein melde seg viss ein vil bli medlem? 
Revmatiker.no/medlemskap/bli-medlem/, eller 
kontakte leiar eller sekretær.

Lagets største suksess og fiasko? 
Kan ikkje hugse nokon stor fiasko. Det opp-
levast som suksess når ein reiser ei gruppe til 
Reuma-Sol, og ellers sommartur, julemøte og 
andre interessante og lærerike og sosiale møte. 

Kva er det merkelegaste laget har vore med på?
Kan ikkje koma på noko i farten, men det har 
sikkert skjedd noko spesielt gjennom dei 30 åra 
som laget har eksistert.

Største utfordring for laget? 
Leiarkapasitet. 

Satsingsområde framover?
Støtte «Gullbring» så bra som mogleg for at 
handikappa, og dei med revmatiske plager, kan 
ha ein god plass for fysisk trening, og som so-
sial møteplass for medlemmer og andre til dag-
leg. Og elles ha møte og arrangement som er 
til hygge og nytte for medlemmene. Det viktig-
aste for laget: «Saman for eit friskare liv».

Kva blir laget hugsa for om 30 år?
At dei som styrte laget gjennom alle desse åra 
var framsynte og tok vare på medlemmene, slik 
at laget er friskt og oppegåande fortsatt. 



130 131

16 TORSDAG 20. OKTOBER 2022

A k k e r h a u g e n 
rocksamfunn har 
betydd mykje for 
mange og gjer det 
ennå. I november 
blir det feiring av 
40 år med rocka 
frivilligheit. 
Gro Birgitte Røiland
gro@boblad.no - tlf. 930 22 398

Det starta i eit lite mørkt bank-
kvelv i 1982, bak tjukke mur-
veggar og gitter i Gamlebanken, 
fortel Jon Jarle Haugen.

Musikklæraren var sentral i 
oppstarten av øvingsfellesska-
pet Akkerhaugen Rocksamfunn, 
som i år kan feire 40 år som fri-
villig arena for musikk og kultur.

Hit kom barn og unge som 
ville spele musikk eller bare 
henge. Her kunne dei øve, laga 
musikk og gjera lydopptak. Ak-
kerhaugen Rocksamfunn var fri-
dom under ansvar og for mange 
starten på eit liv med musikk.

Smoke on the water
– Eg var ein av dei som hang der 
i starten, seier Lars Stian Hav-
rås, bassist i Humbucker i meir 
enn 20 år.

– Eg trur det var Thomas 
Haugen som spurde om eg had-
de lyst til å prøve å spela. Låta 
«Smoke om the water» introdu-
serte meg for å spela bass, og 
dermed var det gjort, fortel Lars 
Stian.

For Haugen var Akkerhau-
gen Rocksamfunn starten på 
svartmetalbandet Emperor, som 
framleis turnerer verda.

Bjørn «Lemmy» Jensen kom 
frå Bø til Akkerhaugen for å øve. 
Han vanka der frå 1985 til 1990.

– Akkerhaugen Rocksamfunn 
betydde mykje for meg. Det var 
eit bra musikkmiljø i Bø, men i 
1985 brann huset der me øvde. 
Det var stor stas å kome hit og ha 
ein stad å vera, seier Bjørn.

Han spela i Lena & The Boys. 
Eit resultat av det er Mathias, so-
nen til Bjørn og Lena, som for 
tida studerer musikk.

Ingen raud løpar
Akkerhaugen Rocksamfunn har 
vore ein god konsertarrangør- 
og bandskule, men medlemme-
ne lærte også å forhalde seg til 

kommune og media.
– Det blei ikkje rulla ut ein 

raud løpar når ein blei med i Ak-
kerhaugen Rocksamfunn. Det 
var ein kamp. I dag trur eg man-
ge i nærmiljøet er stolte av rock-
samfunnet, men det var ikkje 
slik for 30 år sidan, seier Bård 
Inge Pettersen.

– Kommunen har vore både 
medspelar og motspelar, seier 
Bjørn Arve Skjeslien.

I 1999, etter 17 år i Gamle-
banken, opplevde ungdomane 
å kome til låst dør. Sauherad 

kommune hadde selt bygningen 
utan å varsle rocksamfunnet, og 
i fi re-fem månadar var dei utan 
øvingslokale.

– Det gjorde noko med sjølv-
bildet vårt, me følte oss ikkje så 
mykje verdt da, seier Bjørn Arve.

Wenche Akkerhaugen i Ak-
kerhaugen Vel tok tak i saka.

– Wenche sytte for at me fekk 
eit par rom på Akkerhaugen sta-
sjon, fortel Bjørn Arve.

To rom blei fort til meir. Frå 
2006 leigde rocksamfunnet hei-
le huset, og for ti år sidan blei 

dei huseigarar. Titusentals dug-
nadstimar er lagt ned i Akker-
haugen Rocksamfunn, og eit 
tresifra tal band har blitt skapt 
i øvingsfellesskapet. I dag øver 
sju-åtte band fast på huset. Til 
neste år skal det vera workshops 
for å rekruttere nye ungdomar.

Alle generasjonar
Dagens Akkerhaugen Rocksam-
funn er ein stad der alle genera-
sjonar jobbar saman. Her spelar  
ungdom og pensjonistar i same 
band. Det skjer mykje i stasjone-

bygningen frå 1922.
– Eg trur at folk har fl ytta til-

bake på grunn av Akkerhaugen 
Rocksamfunn, seier Bård Inge.

– Og folk blir verande! Rock-
samfunnet skaper identitet, og 
det skjer noko her gjennom året, 
seier Bjørn Arve.

Andre Søgnen var med i rock-
samfunnet som ungdom og har 
som vaksen engasjert seg igjen.

– Viss eg ikkje var ein del av 
dette, kva var eg da? Akkerhaugen 
Rocksamfunn er kjempeviktig for 
identiteten min, seier Andre.

FAMNAR VIDT: Akkerhaugen Rocksamfunn famnar vidt og har stor støtte i lokalmiljøet. Da Bjørn Arve Skjeslien, krumtapp i 
rocksamfunnet, bad folk stille opp for Bø blad ein søndag ettermiddag, dukka det opp 31 personar.  FOTO: Gro B. Røiland

135.000 til jubileumsfeiring
Akkerhaugen Rocksamfunn har 
fått til saman 135.000 kroner i 
støtte til å markere 40-årsjubi-
leet. Den største potten kjem 
frå Kunstnerhusets Fond, som 
i sommar gav 100.000 kroner i 

prosjektstøtte til Akkerhaugen 
Rocksamfunn og aktivitetar som 
skal skje i samband med jubileet 
(bildet). Det er også løyvd pen-
gar frå Midt-Telemark kommu-
ne og frå Sparebanken Din.

40 rocka år med friv

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Spennande samarbeid på Kjernehuset
To musikarar og komponistar, 
begge med tilknytning til Akker-
haugen Rocksamfunn, opptrer 
på Kjernehuset fredag 25. no-
vember. Dei to er Anne Fager-
mo (bildet) og Henrik Ødegaard. 

Musikalsk opererer dei i to ulike 
sjangrar, men her framfører dei 
låtar frå ei stor felles interesse; 
musikk frå 1960- og 1970-tallet. 
Dette er den andre konserten i regi 
av Sauherad frivilligsentral.

villigheit

Hundre år gamalt hus
I ti år har Akkerhaugen Rock-
samfunn eigd stasjonsbygnin-
gen, som sto ny til opninga av 
Akkerhaugen stasjon i 1922. Det 
nå hundre år gamle huset har 
hatt stort behov for oppussing. 

Mykje er gjort, det aller meste på 
dugnad. Det er mellom anna byt-
ta tak og vindauge, bygd toalett i 
kjellaren, kjøkkenet er pussa opp 
og utviding av huset med ny sce-
ne er under arbeid.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Jubileet skal feirast

KOMITEEN: Jubileumskomiteen med Andre Søgnen (f.v.), Bård Inge Pettersen, Jan Birger 
Akerhaugen, Jon Jarle Haugen, Gøran Flåtin, Bjørn Arve Skjeslien og Lars Stian Havrås. 

Jubileumskomiteen har planane klare for ei so-
lid jubileumsfeiring laurdag 12. november. Her 
blir det musikk frå dei fi re siste tiår.

Gro Birgitte Røiland
gro@boblad.no - tlf. 930 22 398

Når Akkerhaugen Rocksamfunn 
skal markere 40-årsjubileum, er 
musikk ein sjølvsagt del av pro-
grammet. Men det blir også foto-
utstilling og lytteboksar med gam-
le musikkopptak.

I jubileumskomiteen sit An-
dre Søgnen, Bård Inge Pettersen, 
Jon Jarle Haugen, Gøran Flåtin, 
Bjørn Arve Skjeslien, Jan Birger 
Akerhaugen, Lars Stian Havrås 
og Geir Arne Dale. Alle har dei 
eit langt og nært forhold til Ak-
kerhaugen Rocksamfunn.

Lytteboksar
Jubileumsdagen blir delt i to av-
delingar. På ettermiddagen opnar 
fotoutstillinga, som dokumenterer  
organisasjonens 40-årige historie 
visuelt. Da opnar også lytteboksa-
ne, som presenterer den musikal-
ske historia.

Andre Søgnen som er digita-
liseringsansvarleg, fortel at det 
har vore ein stor jobb å samle 
inn og digitalisere lydopptak. I 
lytteboksane kan ein høyre opp-
tak av minst 40 band som har 

øvd på rocksamfunnet frå 1982 
og fram til i dag.

– Me er opptatt av å doku-
mentere kor mange personar 
som har vore innom Akkerhau-
gen Rocksamfunn. Det er veldig 
mange ulike folk, seier Andre.

Band frå fi re tiår
Ein del av dei blir å høyre på kon-
serten, som skal spegle rocksam-
funnets fi re tiår. På scenen denne 
kvelden står Mattis Kleppen, som 
representerer 1980 og 2000-talet, 
Mental Garroter frå 1990-talet, 

Spex frå 1990- og 2000-talet, Kim 
Lia frå 2000-talet og framover, 
Curse frå 1990-talet, Off Axis 
frå 2010-talet, Marjit Vinjerui frå 
2000-, 2010- og 2020-talet, And 
her name was Frank/Sonic Family 
frå 2000- og 2010-talet, Anne Fa-
germo frå 2020-talet og Line Kåsa  
frå 2000-, 2010- og 2020-talet.

Opent i to veker
Utstillinga med lytteboksar og 
foto vil vera open tre dagar i veka i 
to veker etter jubileumsdagen. Ar-
beidet med å dokumentere rock-
samfunnet er ikkje over.

– Er det nokon som sit på 
gamle fi lm- og lydopptak, så ta 
kontakt med digitaliseringsgjen-
gen, seier Bjørn Arve Skjeslien.

FAR OG SON: Bjørn Jensen spela i Lena & The Boys, som øvde 
på rocksamfunnet. Eit resultat av det er sonen Mathias.

– For meg har det 
blitt ein livsstil, 
seier Frode Tvin-
de. Han og nokre 
få andre frivillige 
sørgjer for å hal-
de liv i volleyball-
gruppa til Skarp-
hedin. Dei skulle 
gjerne vore fl eire.
Unni Buverud
vikar1@boblad.no

Bø volleyballklubb blei starta 
i 2006. Tolv år seinare, i 2018, 
blei klubben ein del av Skarp-
hedin IL, og døypt om til Skarp-
hedin IL volleyball.

I dag er volleyballklubben i 
medvind, med 80 aktive medlem-
mar. Klubben har ein stor gjeng 
aktive ungdomar i alderen 12 til 
19 år, eit herrelag i 3. divisjon og 
veteranar i årsklassa pluss/minus 
40 til 60 pluss. I tillegg kjem op-
timistane, ein fl ott gjeng spelarar 
mellom 67 og 80 år.

Ungdom motiverer
– Det er veldig kjekt med så 
mange klasser, men det som 
motiverer oss mest, er ungdoms-
gruppa, seier Tvinde, og snakkar 
på vegner av dei frivillige.

– Me som klubb prøvar å 
byggje opp ei gruppe med spel-
arar som har gode haldningar og 
verdiar. Difor er det fi nt å opple-
ve at andre lagleiarar kjem bort 
til oss og seier at det synest som 
om laget er veldig samspelte og 
har god kjemi, seier Tvinde, som 
både er hovudtrenar og trenar.

Han har òg med kona Mari, 
som er leiar av volleyballklub-
ben. Saman brukar dei mykje 
av fritida til volleyballen. Sonen 
Endre har blitt ein framifrå ut-
øvar som no spelar på høgt nivå.

Tvinde trekkjer også fram dei 
andre frivillige som gjer ein vik-
tig og god jobb for klubben.

Hall-leige er ein drepar
Dei frivillige er ikkje i tvil om 
kva som er den største utfordrin-
ga med å vere frivillig i volley-
ballklubben.

– Den høge leigeprisen på 
hallen er ein av «dreparane». Ja, 
me er heldige som har ein hall å 
spele i, men det kostar skjorta. 

Og me har ikkje store inntektene, 
slik som fotballen og handballen, 
som tener mykje på sommar-
landcupane sine, seier Tvinde.

– Våre inntekter kjem frå 
kontingenten, og me prøvar å 
halde den låg slik at alle skal 
ha mulegheit til å bli med. Me 
fryktar likevel at den vil stige. 
Difor er godt å ha ein i frivil-
ligkorpset som er flink til å 
skaffe sponsorar. Sidan klub-
ben har eit stort medlemstal, 
får me også ein del midlar. 
Men hall-leiga et godt av bud-

sjettet, seier han.

Må brenne for dette
Dei frivillige oppmodar også 
unge spelarar til å bli trenarar, og 
nye frivillige er alltid velkomne. 
Samstundes må dei passe inn i 
klubben sitt verdisett og hald-
ningar.

– Dei må brenne for dette. 
Nokon av dei mest rutinerte 
spelarane har vore på trenarkurs, 
men likevel er det ikkje kven 
som helst som passar inn, seier 
Tvinde.

Han peikar òg på at fordelen med 
volleyballklubben, er at dei har ein 
miks av gutar og jenter på ung-
domsgruppa. Det er veldig posi-
tivt, for dei lærer av kvarandre.

– Gutar og jenter har godt av 
å trene saman. Den sosiale biten, 
på tvers av kjønn og alderstrinn, 
er veldig bra, også med tanke på 
haldningar, meiner Tvinde.

Den beste løna
– Som frivillige får me ikkje løn 
i pengar, men løna me får er når 
spelarane lykkast på volleyball-

banen. Det er difor me er med 
på dette heile tida, seier Tvinde, 
noko dei andre er heilt samde i.

I volleyballgruppa er det å lyk-
kast i lag den beste løna, samt det å 
få hyggelege tilbakemeldingar frå 
foreldra som føler at volleyball-
klubben er ein trygg og god plass.

Leiar for volleyballgruppa, 
Mari Tvinde, legg til at tidlegare 
hadde dei òg tilbod for unge un-
der tolv år, men det har dei ikkje 
kapasitet til lenger. Håpet er å 
kunne få det til att, dersom det 
kjem fl eire frivillige trenarar.

IKKJE MANGE: Dei frivillige i volleyballklubben er ikkje mange, men dei står godt saman. F.v. Bjørnar Sanda, Bjørnar Henriks-
veen, Mari Tvinde, Weston Kirchman, Frode Tvinde, Rune Digranes Bøen og Elisabeth Bratland Solberg.             FOTO: Privat

– Nobelpris til sivilsamfunnet
Nobels fredspris går i år til den 
russiske organisasjonen Memorial 
og den ukrainske organisasjonen 
Senteret for sivile rettigheiter, sa-
man med den belarussiske akti-
visten Ales Bjaljatski og kampen 
for demokrati, menneskerettighei-

tar og retten til å kritisere makt i 
Russland, Ukraina og Belarus. – 
Me er glad for at Nobelkomiteen 
anerkjenner betydninga av sivil-
samfunnet, seier Frivillighet Nor-
ges generalsekretær Stian Slotter-
øy Johnsen (bildet).

Står på, saknar friv

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Står på, saknar frivillige

– Lys ut stilling på OD-dagen 
Næringsminister Jan Christi-
an Vestre har lyst ut sin jobb 
på Operasjon dagsverk (OD) 3. 
november. Prosjektleiar i Frivil-
lighetens år, Birgitte Brekke, og 
fleire med henne gjer det same. 
Brekke seier målet i Frivillighe-

tens år er at enda fleire arbeids-
plassar skal opne dørene for 
skuleelevane. Stillingar blir lyst 
ut på od.no/ansett. OD er ungdo-
mens eigen nasjonale dugnads-
dag, og inntektene går til Mental 
Helse sine prosjekt i Uganda.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Bø Ungdomslag

ARKIVARBEID. Her er Ingrid Aslikdt, Bergit Askildt Myrjord og Kristin Ødegård Vest­
garden i gang med ein stor arkivjobb for ungdomslaget i 2020.   Foto: Bø blad

Leiar/ kontaktperson: 
Kristin Ødegård Vestgarden

Styremedlemmer: 
Kristin Ødegård Vest garden, Stina Jahanne 
Nyhus, Anne Grete Rinde, Gunnar Li, Ingrid 
Askildt

Grunnlagt: 
1893

Medlemstal: 
40

Finansiering: 
Hovudsak Sommarlandfestivalen

Sponsorar: 
Ingen

Medlemskontingent (pris): 
Kr. 300.-

Føremål: 
Laget har som føremål og samle alle, uansett 
alder, til aktivitet som dans, teater og anna i eit 
godt og triveleg miljø. 

Aktivitetar: 
All aktivitet foregår på ungdomshuset Sandvin

• Sving: Dansekveld kvar torsdag
(facebook: Bø Svingklubb)

• Linedanse: Dansekveld kvar onsdag 
(facebook: Bø Linedans)
Kurs i begge danseformene i haust.

• Danseoppvisning.

Kven kan bli medlem?
Alle

Kor kan ein melde seg viss ein vil bli medlem? 
E-post: bungdomslag@gmail.com
Kontaktperson: Kristin Ødegård Vestgarden
Sving: Stina Jahanne Nyhus
Linedans: Lill Oseid Kleivi

Største utfordring for laget? 
Rekruttering

Satsingsområde framover?
Å auke interessa for noverande og framtidige 
aktivitetar, samt ein stad ein kan møtast i eit 
godt og triveleg miljø. Lågterskeltilbod. Er 
opne for andre aktivitetar.

Frivilligåret

Arrangementoversikt Frivillighetens år 2022 
- november måned 

DATO Kl. ARRANGEMENT Sted Arrangør  

02.11.2022 18.30  Strikkekafé på bedehuset Bø bedehus Normisjon

04.11.2022 17.00  Fredagspizza med påfølgende basar kl. 17.30  Bø bedehus Normisjon

04.11.2022 18:00 Sangkveld Sunds bedehus Sunds normisjon og Evangelievennene 

04.11.2022 21:00 Needlepoint Gullbring Kulturhus, Framstugo Bø Jazzklubb 

05.11.2022 11:00 Fagdag om Gårahaug Evju Bygdetun - Gårahaug - Bø museum MT Museum, MT kommune, VTFK 

05.11.2022 16:00 Minnegudsteneste Bø kyrkje Bø sokn 

05.11.2022 16:00 Minnegudsteneste Sauherad kirke Sauherad og Nes sokn 

07.11.2022 11:00 Seniolæring, datakafé  Kjernehuset Sauherad Frivilligsentral

08.11.2022 18.45 Minikonsert m/allsang på Furumoen for  Furumoen omsorgsboliger, Gvarv Akantus 

beboere og pårørende

08.11.2022 19:00 Åpent medlemsmøte Bø fiskelags klubbhus Nasjonalforeningen Oterhholt helselag 

09.11.2022 17.30-19.00  Barneklubb på bedehuset Bø bedehus Normisjon

10.11.2022 11:00 Åpent barseltreff Kjernehuset Sauherad Frivilligsentral

10.11.2022 19:00 Torsdagsmøte Bø bedehus Normisjon

11.11.2022 18:00 Bygdekveld med underholdning og quiz Sunds skole Sunds Bygdelag

11.11.2022 19:00 Minikonsert m/allsang  for beboere og pårørende I kantina på Bø sjukeheim Akantus 

11-12.11.2022  Jubeldøgn 1.-4,klasse i år på Jønnbu Jønnbu fjellkyrkje Normisjon

13.11.2022 19:00 Filmmusikk og musikal Storsalen i Gullbring kulturhus Bø janitsjar 

14.11.2022 11:00 Seniolæring, datakafé  Kjernehuset Sauherad Frivilligsentral

15.11.2022 11:00 Formiddagstreff, Runar Gundersen Nes Menighetshus Sauherad og Nes sokn

15.11.2022 19:00 Ein skog av trådar. Borghild Telnes og Kristine Søgnen. Bø prestegard Bø Prestegard 

16.11.2022 13:00 Suppedag Sunds skole Sunds Bygdelag

17.11.2022 19:00 Toscana ved Tellef Lund Bø Frivilligsentral Bø og Sauherad hagelag 

17.11.2022 19:00 Torsdagsmøte Bø bedehus Normisjon

19.-20.11.2022 16:00-12:00 MER-festival på Porsgrunn Arena Bø bedehus (avreise) Normisjon

19.11.2022 18:30 Lindance, nybyrjarkurs 4 onsdagar Sandvin Swinggruppa i Bø ungdomslag 

19.11.2022 19:00-22:00 Sett ungdom Bø bedehus Normisjon

21.11.2022 11:00 Seniolæring, datakafé  Kjernehuset Sauherad Frivilligsentral

22.11.2022 19:30 Forestilling "Samliv, unger og sånt…" v/Lars-Ole Gjermundbo Adventskirken Sauherad, Nordagutu Adventskirken Sauherad 

23.11.2022 17:30-19:00 Juleverkstad Barneklubben Bø bedehus Normisjon

24.11.2022 11:00 Åpent barseltreff Kjernehuset Sauherad Frivilligsentral

24.11.2022 19:00 Bertine Zetlitz & Bugge Wesseltoft Gullbring Kulturhus, Storsalen Bø Jazzklubb 

24.11.2022 19:00 Torsdagsmøte Bø bedehus Normisjon

25.11.2022 19:00 Kjernekveld med Anne Fagermo & Henrik Ødegaard Kjernehuset Sauherad Frivilligsentral

26.-27.11.2022 12:00 Julemesse Bø Museum Bø Museum, Oterholtvegen 148, BØ Bø Museum 

27.11.2022 11:00 Julegrøt Dyrud Damtjønn Dyrud Damtjønn Gvarv Turlag 

27.11.2022 14:00 Julegrantenning og -marked Kjernehuset Sauherad Frivilligsentral

27.11.2022 17:00 Julegrantenning Bø torg Bø skulemusikk og speidaren deltek 

27.11.2022 17:00 Tru og lys-gudsteneste Tomaskapellet Bø sokn 

28.11.2022 11:00 Afrikas historie v/prof. Emerit. Tore Linné Eriksen. Lunsj. Gullbring Seniorlæring i Midt-Telemark 

29.11.2022 11:00 Formiddagstreff med Dag Matzow Nes Menighetshus Sauherad og Nes sokn

30.11.2022 18:30 Strikkekafé Bø bedehus Normisjon 

UKENTLIGE ARRANGEMENT

TIDSPUNKT ARRANGEMENTSNAVN OPPMØTE/ARRANGØR

Tirsdager  Rusletur  11:00 Gullbring

Tirsdager  Trilletur   11:00 Spar Bø

Onsdager  Rusletur   10:00 Gvarv

Søndager  Gudsteneste i ei av kyrkjene  11:00/17 bokyrkjene.no

Merk at noen arrangement krever påmelding eller 
billettsalg. Informasjon om dette finner du hos 
arrangørene. Ved organisert samkjøring er tidspunkt for 
avreise (avr.) satt som arrangementstart.

SPAREBANKSTIFTINGA

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Få kjenner lokalt 
musikkliv betre 
enn Trude Lind-
gren, trufast dug-
nadsarbeidar i Bø 
skulemusikk og 
Sommarlandfes-
tivalen. Sjølv fekk 
ho ikkje vera med 
i korps som barn. 
Gro Birgitte Røiland
gro@boblad.no - tlf. 930 22 398

– Eg har aldri spela i korps sjølv. 
Eg kom ikkje inn fordi eg ikkje 
kunne teikne g-nøkkel, seier 
Trude og ler.

Det har ikkje hindra henne i 
å legge ned 15 år med frivillig 
arbeid i Bø skulemusikk og 30 år 
med dugnad i alt frå barnehage 
og skule til idrett og kultur. 

Til Bø i 1989
I 1989 fl ytta oslojenta til Bø og 
Breisås saman med mannen Per 
frå Ulefoss og veslejenta Camil-
la. Dugnadsjobbinga starta som 
foreldre i Maurtuva barnehage 
og barnekoret. Med etter kvart 
tre barn i Bø skulemusikk, blei 
det 15 år med dugnad og frivil-
ligverv i korpset, blant anna ti år 
som styreleiar.

– Det var mange typer dug-
nadsjobbing for korpset, som bin-
go, Sommarlandfestivalen og tur-
ar. Me var i Sør-Afrika, England, 
Italia og Danmark, minnest Trude.

Med åra har ho også vore fri-
villig i handball og svømming, 
ho har site i styret for Bø preste-
gard, i FAU og Bø bygdekvin-
nelag, ho er nå styremedlem i 
forbundsstyret for Norges fi -
bromyalgiforbund og i lokal-
laget for Øvre Telemark, samt 
nestleiar i styret for Sparebankstif-
tinga Bø.

Frå hobby til yrke
Interessa og arbeidsinnsatsen for 
musikk og kultur var i mange år 
ein hobby. Da Trude kom til Bø, 
jobba ho dei fyrste par åra i Sto-
rebrand forsikring. Så blei ho til-
sett i bedriften Niras, der ho i 25 
år jobba med administrasjon og 
rekneskap. I februar 2021 gjekk 
ho frå Niras til ny jobb som råd-
gjevar og konsulent i Vestfold og 
Telemark kulturnettverk. Der-

med har musikk og kultur også 
blitt yrke.

Vestfold og Telemark kultur-
nettverk ligg under Norsk mu-
sikkråd og er eit kompetanse-, 
samarbeids- og serviceorgan for 
kulturlivet i fylket. Kulturnett-
verket har 40 medlemslag i Vest-
fold og Telemark og tilsette i 2,4 
årsverk. Trude jobbar i 80 pro-
sent og blant oppgåvene er rek-
neskap for små og store lokallag.

Skriv dugnadstimar
Å få pengar til å drift og akti-

vitet er ei utfordring for mange 
lag. Hos kulturnettverket kan 
det vera gode råd å få. Å notere 
dugnadstimar for å synleggjera 
eigeninnsatsen i laget er eit nyt-
tig tips. Verdien av dugnadsjob-
binga kan laget legge inn som 
eigeninnsats i budsjettet når det 
søker støtte til ulike prosjekt.

Norsjø kammermusikkfest, 
som Trude er rekneskapsførar 
for, er eit døme. I år blei det job-
ba 7-800 timar dugnad med og 
under festivalen, ein eigeninn-
sats tilsvarande 130.000 kroner. 

Dette blir lagt inn i rekneskapet.
– Når ein rapporterer til Kul-

turrådet og sponsorar, ser dei at 
nokon brukar av tida si for å job-
be dugnad. Eigeninnsatsen betyr 
også noko når ein søker Lotteri- 
og stiftelsestilsynet om moms-
kompensasjon, seier Trude.

Sommarlandfestivalen
For mange lag og foreiningar 
i Bø er Sommarlandfestivalen 
ei god inntektskjelde. Bø kul-
turnettverk er hovudarrangør, i 
samarbeid med Bø skulemusikk 

og mange andre frivillige lag. 
Igjen gjeld det å telje timar. I år 
var åtte lag med og jobba dug-
nad. Dei delte 1.040.000 kroner 
etter kor mange dugnadstimar 
dei jobba. Til saman blei det job-
ba 1192 dugnadstimar på årets 
Sommarlandfestival.

Mange slit med å rekruttere 
frivillige. Når det gjeld Som-
marlandsfestivalen er mange 
unge vaksne med på dugnaden.

– Dei yngre i Bø janitasjar er 
gjerne med. Det er gøy å sjå, sei-
er Trude Lindgren.

TEL DUGNADSTIMAR: Trude Lindgren, rådgjevar hos Vestfold og Telemark kulturnettverk og sjølv frivillig gjennom mange 
tiår, oppfordrar laga til å telje dugnadstimar og ta det med i budsjett og rekneskap. 

Dugnad for over ein million kroner
Alle lag som er medlem i Bø kul-
turnettverk kan jobbe dugnad på 
Sommarlandfestivalen og få be-
talt etter kor mange timar dei legg 
ned. I år deltok åtte lag, som til 
saman jobba 1192 dugnadstimar. 
Overskotet frå årets Sommar-

landfestival som gjekk til forde-
ling blei 1.040.000 kroner. Dette 
blei delt mellom Bø skulemusikk, 
Bø janitsjar, Midt-Telemark kul-
turskule, Bø kulturnettverk, Bø 
ungdomslag, Korskulen i Bø, 
Akantus og Bø prestegard.

Musikklivets gode h

hjelpar

38 medlemmer i nettverket
Vestfold og Telemark kulturnett-
verk har 38 medlemmer fordelt på  
kategoriane fylkesledd av organi-
sasjonar, fylkesaktivitetar, institu-
sjonar, musikk- og kulturskular og 
lokale musikkråd/kulturnettverk. 
Dei som held til i Midt-Telemark 

er Bø kulturnettverk, Midt-Tele-
mark kulturskule, Universitetet i 
Søraust-Noreg, Telemarkfestiva-
len, Norsjø kammermusikkfest, 
Sørnorsk folkemusikksenter og 
delar av Telemark messingensem-
ble/Telemark messingkvintett.

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret

Nes Nasjonale Dansarring

PÅ LANDSKAPPLEIK: Ei gruppe frå Nes Nasjonale Dansarring fotografert under 
Lands kappleiken på Vågå i 2019.              Foto: Landskappleiken

Leiar/ kontaktperson:
Grete Prestholt Roligheten

Styremedlemmer:
Tor Olav Kjøk, Harald Omnes, Tor Røland,  
Edgar Jonsen..

Grunnlagt: 1951

Medlemstal: 66

Finansiering:
Tilskot, dugnad og medlemskontingent.

Omsetning siste år:
1,4 mill. På grunn av fl ytting av Sjodar er den 
unormalt stort.

Sponsorar: Ingen.

Medlemskontingent (pris):
75 kr + medlem i Folk org.

Møtetid og stad:
Kvar torsdag kl. 19-21.30 på Evju bygdetun.

Føremål:
Fremje folkedans, bruk av bunadar og å ta vare 
på den tradisjonelle bygdekulturen.

Aktivitetar: 
Bygdedans, turdansar, kappleik, turar og andre 
kultur- og sosiale arrangement.

Kven kan bli medlem?
Alle aldersgrupper.

Kor kan ein melde seg viss ein vil bli medlem?
Til leiar av laget eller nettsida til Folk org.

Laget største suksess og fi asko?
Fleire vinnarar av Landskappleiken, utanlands-
turar, historiske spelstykke. Ingen fi asko.

Kva er det merkelegaste laget har vore med på:
Flytting av Sjodar.

Største utfordring for laget? 
Flytting av lagshuset Sjodar til Evju. 
Rekruttering.

Satsingsområde framover?
Rekruttering.

Kva blir laget hugsa for om 30 år?
Forhåpentleg at ein har vore med på å ivareta 
norsk tradisjonsdans og bruk av bunad.

Bilcross-arran-
gørane på Ralle-
banen, NMK Bø, 
har eit stort appa-
rat frivillige i sving 
når det er løp. No 
vil dei søkje om å 
få landsfi nalen til 
Bø i 2025.

Øystein Akselberg
oystein@boblad.no – tlf. 906 38 453

Norsk Motorklubb Bø (NMK 
Bø) er medlem av Norsk Motor 
Klubb. Klubben blei stifta i 1989 
og har i dag 89 betalande med-
lemmar. Bilcross-miljøet sam-
lar fl est folk frå Midt-Telemark, 
men på grunn av godt miljø trek-
kjer det medlemmer langvegsfrå 
også.

Hovudbasen er Rallebanen, 
som ligg plassert mellom Hørte-
elva og Rallevegen, rett på nedsi-
da av Systemblokk.

Inviterer rånemiljøet
I starten var det både bilcross og 
motorsykkel, men i dag går det 
mest i bilcross på Rallebanen, 
men også crosskart.

– Det er i grunnen litt rart at 
me ikkje har fått eit betre fotfeste 
i rånarmiljøet i Bø. Til neste se-
song skal me arrangere open dag, 
og då håpar me å få med oss fl eire 
interesserte, både som førarar og 
frivillige i klubben, seier dagens 
leiar i NMK Bø, Christian Jen-
sen.

Han varslar sjarmoffensiv til 
neste år. Klubben siktar høgt og 
jobbar med nytt klubbhus. Dei vil 
også ha landsfi nale til Bø, helst 
allereie i 2025.

Ralle og bilcross
Christian Jensen tok over leiar-
stolen i NMK Bø etter Vidar Drø-
ivold som hadde vervet i heile 17 
år. Han var på mange måtar Mr. 
Bilcross i Bø.

Starten med bilcross og eigen 
klubb på Rallebanen skjedde i 
1989, og sjølvsagt var det famili-
en Ralle som stod bak. Nils Tor-
fi nn Ralle og foreldra hans var 
sentrale.

Seinare har mange vore aktive 
og lagt ned mykje arbeid i klub-
ben i samband med trening og 
løp. Første bilcrossløp blei køyrd 

i 1991.
Aktiviteten i løpet av ein se-

song består normalt av fem løp; 
tre bilcrossløp som del av Bø-cu-
pen, eitt crosskart-løp og eit klub-
bløp som avslutning.

Medlemmane er frå fem år og 
oppover i godt vaksen alder. Dei 
aller yngste driv med crosskart.

– Me har ein god gjeng fri-
villige som er med, men største 
utfordring er å skaffe nok folk 
til løp og arrangement. Me har 
ikkje råd til å leige inn folk, og 
det meste må skje på dugnad, 
seier Jensen, som legg til at 
klubben har eit svært godt re-
nommé i motormiljøet både for 
ei god bane, hyggeleg miljø og 

fl inke arrangørar.

Mange eldsjeler
Det blir lagt ned svært mykje 
arbeid ved sesongstart, samt før 
kvart løp og undervegs i løpet av 
løpshelga.

– Me har mange eldsjeler. For 
å gjennomføre eit løp treng me 
rundt 60 personar til ulike opp-
gåver, seier Jensen, og listar opp 
oppgåvene; Løpsleiing, domma-
rar, løpssekretær, banemannskap 
med fl aggvakter, brannvakt, taue-
bil, traktor, preparering av bane, 
sikkerheitssjef, folk i kiosk og på 
reinhald av sanitæranlegg, am-
bulanse, Røde Kors og også ein 
lege.

–Løpa til NMK Bø har i år samla 
rundt 80 førarar. Det er me godt 
nøgd med, særleg med tanke på 
at mange andre arrangørar opp-
lever ein nedgang, seier han.

Det er fl eire namn som går 
igjen som legg ned eit stort arbeid 
for klubben; Abrahamsen-folka, 
Linda Liestøl og Karl Inge Storli, 
Anders og Henning Rulnes, med 
fl eire. Stian Fossheim er ny på 
dugnadssida i år.

Godt miljø
– Miljøet i NMK Bø er svært 
godt. Her er alle velkomne uan-
sett utgangspunkt, og her tek 
folk vare på kvarandre. Dette er 
ein viktig grunn for at me trek-

kjer til oss medlemmar frå både 
Notodden, Grenland, Tønsberg 
og Sørlandet. Hovudvekta på 
medlemmer er likevel i Bø, seier 
han.

Når det er løp andre stadar 
samlar gjengen frå NMK Bø ein 
god fl okk på 30 stykk og held sa-
man også på løp.

I 2018 arrangerte NMK Bø 
landsfi nale i bilcross for damer, 
ein slags NM-fi nale.

– Det er noko av det største 
ein kan arrangere. Me trudde ei 
stund at me hadde teke oss vatn 
over hovudet, men me fekk det 
til, seier Jensen.

I 2021 arrangerte NMK Bø 
sitt sjette NM i crosskart.

FUNKSJONÆRAR PÅ BILCROSSLØP: På sesongens siste bilcrossløp på Rallebanen hadde NMK Bø mange funksjonær-
ar og frivillige i sving. Her er ein god gjeng samla. Bak f.v. Roger Abrahamsen, Cathrine Thommessen, Anders Rulnes, Ole 
Kristian Ralle, Oddbjørn Abrahamsen, Christian Jensen, Tonje Stenstad, Halvor Vreim, Morten Febakke og Even Lien Solaas. 
Framme f.v. Roar Abrahamsen, Emilie Skretting, Hilde Mari Skaret og Stine Mari Dyrud.      FOTO: Øystein Akselberg

Treng frivillige til ungdomstilbod
Ung Arena og Bø Frivilligsentral 
søker på nettportalen frivillig.no 
etter vaksne som vil vera med å 
skape ein hyggeleg og trygg mø-
teplass for ungdom i aldersgrup-
pa 8. til 10. klasse. Tilbodet er på 
Bø Frivilligsentral på torsdagar, 

og det er behov for frivillige til 
kafèen og aktivitetslokalet. Bø 
Frivilligsentral og Ung Arena 
Midt-Telemark har hovudan-
svaret for ungdomstilbodet på 
Skoghaugen og gir opplæring av 
nye frivillige.

Ønskjer rånarane ve

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Bur i campingvogn 
ved bilcrossbanen

LEIAREN I KLUBBEN: Christian Jensen har plass i dommartårnet under løp. Her gjev han 
advarsel med fl agg til ein førar som ikkje har halde seg til reglane. Bildet er frå klubbløpet på 
Rallebanen 8. oktober.           FOTO: Øystein Akselberg

Christian Jensen bur i campingvogn på Ralleba-
nen 20 netter i året. Han tek vervet som leiar av 
NMK Bø på alvor.

Øystein Akselberg
oystein@boblad.no – tlf. 906 38 453

Dagens styreleiar i NMK Bø, 
Christian Jensen, er frå Odda, 
men bur i Skien. Han kom inn i 
klubben på ein open dag i 2017, 
der folk blei invitert til å prø-
vekøyre bil på Rallebanen.

– Etter å ha prøvd bilcross 
blei eg hekta og kjøpte min ei-
gen bil. Eg kom inn i miljøet i 
Bø og blei raskt med i styret. No 
har eg vore i styret i fem år, og 
som leiar dei to siste åra. Det har 
vore ein bratt læringskurve, sei-
er han.

Campar på Rallebanen
– Eg seier at NMK Bø ikkje er 
nokon hobby, men meir ein livs-
stil for meg. I dei mest hektiske 
periodane i sommarsesongen 
fl yttar eg til Bø og bur i ei cam-
pingvogn på Rallebanen, seier 

han med eit smil.
Han reknar med at han i alle 

fall er bøbuande campinggjest 
nær 20 netter i året.

– Eg er elles nærmast født og 

oppvaksen på bilcross-banen, 
seier han.

Årsaka til det er ein far med 
stor interesse for bilsporten. 
Som sjuåring starta Christian å 
køyre Go-cart.

– Eg brenn for motorsporten 
og det fantastiske miljøet rundt 
bilcross-sporten i Bø, seier han, 
og legg til at det er ein fl ott og 
samansveisa gjeng som er med 
i miljøet.

Starta i 1916 som Norsk Motorcyckle-Club
Norsk Motor Klubb (NMK) 
blei etablert i 1916, fyrst som 
Norsk Motorcyckle-Club, sei-
nare som Norsk Motor Klubb. 
NMK er ein interesseorgani-
sasjon for utøvarar, arrangør-
ar og andre med interesse for 

motorsport. Klubbens formål 
er å fremje motorsport gjen-
nom samarbeid med myndig-
heiter og andre motororgani-
sasjonar, vera framtidsretta og 
oppnå best muleg vilkår for 
norsk motorsport. NMK har 

stort fokus på ungdomsarbeid 
og ønskjer å bidra til betre tra-
fikkultur og trafikksikkerheit. 
Det er i dag nærmare hundre 
lokale NMK-klubbar i Noreg. 
Ifølgje nmk.no er organisasjo-
nen paraply for 17 ulike mot-

orsportgreiner; bilcross, cross-
kart, rally, rallycross, racing, 
formel-K, offroad, drifting, 
shortcar, enduro, morocross, 
quad, radiostyrt motorsport, 
roadracing, snowcross, trackra-
cing og trial.

FIN GJENG: Her er det samla ein gjeng av førarar, funks-
jonærar og arrangørar under klubbløpet på Rallebanen 8. 
oktober i år.         FOTO: Øystein Akselberg

– Det byrjar ofte 
med ein fl eip og 
litt galskap, seier 
Kjetil Hynne. Nå 
blir den kreative 
galskapen i Eikja-
bygda til kunstut-
stilling på grende-
huset med elleve 
utstillarar.
Øystein Akselberg
oystein@boblad.no – tlf. 906 38 453

Fredag 18. november opnar ut-
stillinga Kortreist Kunst i grende-
huset i Eikjabygda. Dette er den 
fyrste av tre dagar på rad fylt med 
kunst og sosialt samvær.

Elleve utstillarar, både profe-
sjonelle kunstnarar og amatørar, 
stiller ut. Felles for alle er tilhøy-
righeit til Eikjabygda, anten dei 
bur her nå, har budd her før eller 
soknar til krinsen.

– Me har spurt ti-tolv stykke 
om dei ville vera med, og ingen 
har sagt nei, seier Kjetil Hynne.

Bilde, skulptur og tre
Utstillarane er Kristin Staurheim, 
Oslo, Kari Fehn, Børte, Vera 
Lindgren, Eikjabygda, Håkon 
Anton Fagerås, Oslo, Gunnar 
Kleiva, Eikjabygda, Espen Ner-
hus, Børte, Bjørn Wiik, Eikja-
bygda, Hege Tveit, Børte, Dag 
Magne Staurheim, Aust-Torpa, 
Asbjørn Strømme, Skien, og Kje-
til Hynne, Eikjabygda.

Dei stiller med bildekunst, 
både måleri, grafi kk og teikning, 
trearbeid og skulptur. Det er opp 
til seks arbeid frå kvar.

Nokre verk har reist langt, 
sjølv om tittel på utstillinga er 
Kortreist Kunst. Ein skulptur 
laga av Håkon Anton Fagerås er 
køyrt frå verkstaden hans i Italia 
til grendehuset i heimbygda Ei-
kjabygda.

Kunstnarisk bygd
Eikjabygda Vel, med Kjetil Hyn-
ne, Vera Lindgren, Rune Zeylon 
og Hege Tveit i arrangørkomite-
en, står bak kunstutstillinga, som 
starta som ein vill ide frå Kjetil 
Hynne.

– Han er eit oppkome av 
idear, seier Vera Lindgren aner-
kjennande.
Komiteen har slått ein ring rundt 

grendehuset og funne mange 
med kunstnarisk talent.  Kravet 
for å bli invitert til å delta på ut-
stillinga er at dei må ha ein til-
knytning til Eikjabygda.

– Me strekker oss bort til 
Børtetjønna, seier Vera og ler.

– Det er veldig moro at så 
mange i Eikjabygda driv med 
kunst. Det er ei veldig aktiv 
bygd, seier ho.

– Bruke grendehuset
Sjølv har ho teikna og måla heile 
livet, og heime i Uvdalsvegen har 
ho atelier. I 2016 hadde ho stor 
separatutstilling på grendehuset.
Det viktigaste er likevel å skape 
liv i grendehuset og at folk kan 

kome saman.
– Me må bruke huset, og 

ikkje bare til basarar og juletre-
festar. Målet er det sosiale, det å 
kome saman, seier Kjetil, som 
også deltar på utstillinga, ikkje 
bare sosialt, men med bilde.

Utstilling med vri
Folk i Eikjabygda har ofte sin 
eigen vri på arrangement, og det 
same er tilfellet med kunstutstil-
linga. Her kan nemleg folk by på 
bilda.

Kunstnarane set ein minste-
pris på verket, men folk kan by 
meir. Etter kvart som folk byr, 
blir prisen justert opp.

Blir verket selt for meir enn 

minsteprisen, blir «overskotet» 
delt på kunstnaren og Eikjaby-
gda vel.

Kunstutstillinga byr også på  
loddsal. Kvar dag blir eitt bilde 
frå utstillinga lodda ut. Når det 
er selt lodd for det bildet kostar, 
blir vinnaren trekt ut blant dei 
som har kjøpt lodd.

Ung, klassisk målar
Utstillarane er i alderen 23 til 83 
år. Espen Nerhus er yngst.

Den talentfulle 23-åringen 
har dei siste tre åra jobba se-
riøst som kunstmålar og gått i 
lære hos Elisabeth de Lunde på 
Villa Lunde. Han satsar for fullt 
på målarkunsten og har skaffa 

seg atelier i kunstnarfellesska-
pet Lifjell kunstsenter på gamle 
Lifjell hotell.

– Eg håper å kunne leve av 
kunsten om ikkje altfor lenge, 
seier Espen.

Han er opptatt av den klas-
sisk, fi gurative målarkunsten, 
med Rembrandt (1606–1669) og 
Caravaggio (1571–1610) som 
store ideal. Av samtidskunstna-
rar er Odd Nerdrum eit stort fø-
rebilde.

Nå er Espen Nerhus spent på 
utstillinga i Eikjabygda grende-
hus.

– Det er moro å få vera med, 
seier den unge kunstmålaren frå 
Børte.

TRE AV ELLEVE: Tre av elleve utstillarar på Kortreist Kunst; Vera Lindgren, Espen Nerhus og Kjetil Hynne. Vera står med eit 
eige måleri (t.v.) og eit av Hege Tveit, Espen har to av sine eigne måleri og Kjetil har bilde måla av Kari Fehn og Bjørn Wiik. 
 FOTO: Gro B. Røiland

Starta med fi skekonkurranse
Fiskekonkurransen i Uvdalstjøn-
na i august 1984 var den fyrste ak-
tiviteten i regi av Eikjabygda Vel. 
Startkontingenten var 10 kroner 
og det var klasser for fi skarar både 
over og under 14 år. Det var bare 
lov å bruke makkstong. «Dersom 

det er dårleg med fi skeutstyr hei-
me,  er det nok å ta med makk. 
Krok, sen og ei enkel stong vil det 
vera høve til å få kjøpe, eventuelt 
låne», stod det i skrivet som gjekk 
ut til alle i Eikjabygda skulekrins. 
Illustrasjonsfoto: Gro B. Røiland

Kunst og litt kreativ 

v galskap

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

– Folk her likar at 
det skjer noko

STYRET: Styret i Eikjabygda Vel. F.v. Halvor Eika, leiar, Rebecka Solbakken, kasserar, Marte Bjør-
bæk, styremedlem, Kristian Eika, nestleiar, og Mats Harsem, sekretær.  FOTO: Gro B. Røiland

Mange velforeiningar har juletrefest og basar. 
Eikjabygda Vel har langt meir enn dei fl este.

Gro Birgitte Røiland
gro@boblad.no – tlf. 930 22 398

– Folk her likar at det skjer noko, 
seier Halvor Eika, styreleiar i Ei-
kjabygda Vel.

I Eikjabygda krins har dei ak-
tivitetshungrige mykje å velje i.

Året i Eikjabygda
Årshjulet i velforeininga byr på 
julegrantenning fyrste søndag 
i advent, ribbemarsj 1. juledag 
med kort og lang runde, juletre-
fest 3. juledag, ludoturnering i 
februar med kåring av Eikjaby-
gdameister i Ludo, vårdugnad i 
mai med rydding av badeplass, 
storvask av grendehus og ryd-
ding på tomta, 17. mai med 
lapskaus, tale for dagen og ak-
tivitetar, sankthansfeiring ved 
Uvdalstjønna, i august er det 
Eikjabygdastemne med fami-
lieaktivitetar på dagen og fest 
på kvelden og i november basar 

med «stinn brakke» av folk i alle 
aldrar. Når det er vintrar med 
nok snø, er det gjerne skirenn 
eller fl askebakkeløp.

I tillegg til faste arrangement 
er det fl eire enkeltarrangement. 
Kunstutstillinga fyrstkomande 
helg er eit døme på det.

– Me har mange i krinsen 
som er fl inke til å dra i gang ak-
tivitetar, seier Halvor.

For skulekrinsen
I styret har Halvor med seg 
Kristian Eika, nestleiar, Mats 
Harsem, sekretær, Rebecka Sol-
bakken, kasserar, og Marte Bjør-
bæk, styremedlem. Det er også 
tre undergrupper med ansvar for 
ulike arrangement.

Velet er for innbyggarar i 
gamle Eikjabygda skulekrins. 
Det vil seie alle som bur mellom 
universitetetsområdet og grensa 
til Nome kommune. Velet har 41 

husstandsmedlemmer og 15 en-
keltmedlemmer. Nokon har fl yt-
ta ut, men er framleis med.

 – Me har mange medlemmer 
som ikkje bur her. Mange som 
har vakse opp her kjem tilbake 
på arrangement, seier Halvor.

Huset er viktig
Eikjabygda Vel blei stifta i 1984. 
Augon Eika var formann, Bøl-
la Hynne nesteformann, Kari 
Hegna Tengesdal kasserar, Ottar 
Kleppe sekretær og Gerda Rø-
land Forberg styremedlem.

Formålet var tiltak og aktivi-
tetar av felles interesse for folk i 
krinsen. Det formålet er framleis 
gjeldande.

Styreleiar Halvor Eika mei-
ner grendehuset i Tjønnåskrys-
set er ein viktig suksessfaktor. I 
2002 kjøpte velforeininga huset 
av Indremisjonen. I tillegg til 
arrangement i velets regi, er det 
mykje utleige.

– Utan huset ville me ikkje 
hatt så stor aktivitet, seier leiaren 
for Eikjabygda Vel.

Ikkje vanskeleg å få folk til å jobbe dugnad i Eikjabygda 
Styret i Eikjabygda Vel rosar 
dugnadsviljen i krinsen. Folk 
er fl inke til å stille opp, både på 
arrangement og når noko skal 
gjerast. Det nybygde handikap-
toalettet i gangen på grende-
huset er eit døme på det. – Det 

er mange fl inke handverkarar 
i Eikjabygda og me har ikkje 
problem med dugnadsinnsatsen. 
Snikkarar har me fl ust av, seier 
Halvor Eika. Eikjabygda Vel 
klarar å få med seg både gam-
le tråvarar og dei nyinnfl ytta i 

grenda. – Det er godt samhald 
her, det merkar eg som er inn-
fl yttar. Folk seier sjeldan nei til 
å jobbe dugnad og stiller opp når 
det skjer ting, seier styremedlem 
Marte Bjørbæk, opphavleg frå 
Skien. Sekretæren i velet, Mats 

Harsem frå Farsund, har budd 
i Eikjabygda i fem år nå. – Det 
er veldig koseleg her og kjekt at 
det skjer noko. Da blir ein lettare 
kjent med folk og føler seg meir 
heime, seier Harsem.
 Bildet er frå basaren i 2021

Treninga som skal 
gjere deg både 
frisk og sveitt blir 
drive på dugnad 
av ein gjeng akti-
ve damer. Dei le-
ver for å skape ein 
møteplass for folk 
som likar å halde 
seg i aktivitet.
Øystein Akselberg
oystein@boblad.no – tlf. 906 38 453

Treningstilbodet som heiter  
Friskis&Svettis blei etablert i 
Sverige i 1978. Tanken var å 
få folk til å halde seg i aktivi-
tet, ikkje berre ein gong, men 
resten av livet. Grunnleggjaren 
Johan Holmsäter skapte tre-
ningsforma «jympa», som den 
gongen var ny og banebrytan-
de ved at heile kroppen skulle 
bli trent i løpet av ein time. 

Ein møteplass
– Det handlar om å skape ein mø-
teplass, og å vere inkluderande. 
Me vil få fram gleda ved å halde 
seg i form. Treninga skal vere lett 
tilgjengeleg og vere nært på folk, 
seier Ruth Haugo Sageie, som var 
den som starta den lokale foreinin-
ga i Bø i 2003.

Friskis&Svettis er ein ide-
ell idrettsorganisasjon med 43 
foreiningar i Noreg. I Sverige er 
organisasjonen stor og er landets 
største idrettsbevegelse, med 
over 150 foreiningar.

– Me driv foreininga på dug-
nadsbasis utan løn. Medlemsav-
gifta går til å dekkje husleige, 
marknadsføring og kursing av 
instruktørane våre, seier Sageie.

Då ho starta opp i 2003, var 
det med bistand i foreininga på 
Notodden.

– I starten var det ei trening 
i veka. Etter kvart då me blei to 
instruktørar, blei det to treningar 
i veka, seier ho.

Dei seinare åra har foreinin-
ga i Bø hatt fem treningar i veka 
som standard.

– Organisasjonen tilbyr forei-
ningane utruleg gode kurs og 
utdanning av instruktørane. Det 
ligg alltid ein trygg treningsfi lo-
sofi  i grunnen med basis i kva-
litet, gode metodar og fokus på 
skadeførebygging, seier Sageie, 

og legg til at det derfor ikkje 
berre er å hive seg på å starte ei 
foreining for dei som har lyst.

Gratis for ungdom
I Bø har dei stort sett rundt 20-
30 på kvar trening, og ofte opp 
i 40. Medlemmene kan velje 
mellom å betale halvårsavgift 
eller berre betale for drop-in.

– Me har treningar som pass-
ar for alle, og for alle aldrar. 
Treningane gjennom veka er 
svært varierte, seier Sageie, og 
reknar opp sirkeltrening, dans, 
vektstang, kondisjon/styrke/ 
smidigheit og ein med ein miks 
av øvingar. Bruk av musikk til 
treninga er vanleg.

– Me har fl est damer med oss, 
men det er veldig stas når me får 
med oss fl eire mannfolk, seier 
ho, og legg til at dei tilbyr gratis-
trening for ungdom i aldersgrup-
pa 13 til 18 år.

– Det er veldig hyggeleg å 
kunne gje eit tilbod og vere ein 
møteplass for ungdommane 
også, seier Sageie.

Gjengen bak den lokale forei-
ninga er alt i alt svært imponert 
over treningsiveren hjå medlem-
mane sine.

– Det er utruleg artig å opp-
leve så mange spreke folk. Me 
kan slå fast at det hjelper å halde 
seg i form når ein likar å gå på 
trening, seier ho.

Foreininga legg vekt på å skape 
nettopp glede ved trening og ak-
tivitet og vil ikkje ha noko kon-
kurransepreg på treningane.

Sageie kan glede medlemma-
ne med at den populære vekt-
stang-treninga kjem tilbake etter 
jul.

– Ein god gjeng
Styret i Friskis&Svettis Bø 
har i fl eire år hatt fl at struktur. 
Akkurat no er det Mette-Lise 
Mikalsen, Ruth Haugo Sageie, 
Linda Stangeland, Kari Anne 
Kolstad, Eva-Lill Johannessen, 
Jorunn Kolstad og Bodil Dahl 
som dreg i trådane.

– Me blei fort ein fi n gjeng 

som har jobba saman for å få til 
noko. Det er mange som bidreg 
og den sosiale gevinsten er bety-
deleg, seier Sageie.

I tillegg til det sitjande sty-
ret har dei fl eire i miljøet rundt 
som er med og hjelper med ulike 
oppgåver og roller. Det pleier å 
vere ein eller to instruktørar og 
ein til som tek jobben i døra og 
anna undervegs.

– Me er stolte over det me 
har fått til og treningstilbodet 
vårt. Treningane gjev oss noko 
ekstra i livet som gjer at me 
trivast, seier ho, og sidan det 
er tysdag må ho førebu seg til 
kveldens økt som er sirkeltre-
ning. 

FAST PÅ TYSDAGAR: På Friskis&Svettis Bø var det sirkeltrening på tysdag med Linda Stangeland og Stina Gilje som ansvar-
lege for treninga. På bildet ser ein f.v. Linda Stangeland, Stina Gilje, Ruth Sageie og medlemmene Samuel, Ingunn, Jorunn, 
Olav og Anny Iren.                Foto: Øystein Akselberg

Frivillighetens museum
I dag, torsdag 24. november, 
opnar kultur- og likestillings-
minister Anette Trettebergstuen 
Frivillighetens museum med ein 
fysisk utstilling utanfor hovud-
inngangen til Oslo City. Museet 
fi nst digitalt og omhandlar frivil-

ligåret 2022. Her kan ein sjå dei 
lokale eldsjelene, laga og forei-
ningane som utgjer frivilligheita 
i Noreg. Kultur- og likestillings-
minister Trettebergstuen peikar 
på at det er desse laga og folka 
som held samfunnet i gang.

– Det er mange spre

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

FrivilligåretSøkjer etter aktivitetsven
Nasjonalforeningen for fol-
kehelsen ønskjer å kome i 
kontakt med personar som 
kan tenkje seg å vere akti-
vitetsvenn for personar med 
demens. Den frivillige kan 
ta med den som har demens 

på ein aktivitet, gå ein tur, el-
ler berre møtast for ein kopp 
kaffi og ein prat. Foreininga 
koplar saman folk med same 
interesse. Du kan vere akti-
vitetsven kvar veke eller ein 
gong i månaden.

Aktive eldre i Midt-Telemark

LIVSLYST OG GLEDE: Elisabeth Haugen, Anne Løhaugen, Anne Grete Berge og Tore 
Bjørn Pettersen var aktive i etableringa av laget.

Leiar/ kontaktperson: Helge Støren.

Styremedlemmer: Henny Langåsdalen, Anne 
Grete Berge, Marianne Lillebø, Anne Lø-
haugen, Svein Myhre, Svein Aastvedt.

Grunnlagt: 2018.

Medlemstal: Aktive eldre med ti medlemslag 
er å rekne som ein paraplyorganisasjon.

Finansiering: Medlemspengar. Årskontingen-
ten er kr 200 per medlemslag. Dessutan kan me 
ha tilskot for avgrensa prosjekt.

Omsetning siste år: Kr 13.608 i 2021.

Sponsorar: Sparbankstiftinga i Bø har gitt oss 
kr 30.000. Dei første åra hadde Aktive eldre 
også kommunalt tilskot til å dekke husleige for 
trimaktivitetane i Bø frivilligsentral.

Medlemskontingent (pris): 200 kroner per or-
ganisasjon per år.

Møtetid og stad: Styremøta er i Sauherad fri-
villigsentral (Kjernehuset på Gvarv).

Føremål: Foreininga er eit samarbeid mellom 
frivillige organisasjonar som har aktivitetar for 
eldre. Formålet er å samarbeide om felles tiltak 
for eldre og å styrke medlemsorganisasjonane.

Aktivitetar: Aktive eldre har samarbeidd om å 
få sentrale dokument på plass i dei for skjellige 
organisasjonane. Me tenker da på budsjett, 
handlingsplan og årshjul. Ein sentral del i ar-
beidet vil vere marknadsføring og rekruttering 

av medlemmer.
Aktive eldre har i dag seks samarbeidsprosjekt:
• Lyst på livet er grupper i Bø og Sauherad 
som arbeider etter eit opplegg frå mellom anna 
Helse direktoratet.
• Rusleturar i Evjudalen kvar tysdag.
• Trim på Bø frivilligsentral onsdagar (med 
kafé annankvar gong).
• Styret i aktive eldre har også kontakt med re-
gionale og nasjonale prosjekt på eldreområdet.
• Markere eldredagen.
• Generasjonssamarbeid som å vere lyttevenn 
i barneskulane og å besøke sjukeheimane med 
barneskuleelevar.

Kven kan bli medlem?
Frivillige organisasjonar som har aktivitetar for 
eldre kan melde seg inn.

Kor kan ein melde seg viss ein vil bli medlem?
Kontakt styreleiar eller eit styremedlem.

Laget største suksess og fi asko?
Lagets største suksess er nok etableringa av ein 
paraplyorganisasjon som hjelper laga i å sam-
arbeide.

Satsingsområdet framover:
Satsingsområde framover er å forenkle arbei-
det for medlemsorganisasjonane når det gjeld 
regnskap, sekretærarbeid og digital kommuni-
kasjon.

Kva blir laget hugsa for om 30 år?
At me fekk til eit samarbeid mellom dei fri-
villige organisasjonane som har eldre som mål-
gruppe.

Frivilligåret

Arrangementoversikt Frivillighetens år 2022 
- desember måned 

DATO Kl. ARRANGEMENT Sted Arrangør  

02.12.2022 18:00 Sangkveld Sunds bedehus Sunds normisjon og Evangelievennene 

02.12.2022 18:30 Jul i rommet Gullbring kulturhus Midt-Telemark kulturskole 

03.12.2022 15:00 Jul i rommet Gullbring kulturhus Midt-Telemark kulturskole 

04.12.2022 12:00 Jul på Evju Evju Bygdetun Evju Bygdetun 

04.12.2022 19:00 Filmmusikk og julestemning (korkonsert m/gjesteartister) Bø Frivilligsentral Akantus 

11.12.2022 19:00 Me syng og spelar jula inn Bø kyrkje Bø kulturnettverk og Bø sokn 

12.12.2022 12:00 Per Husby spiller og forteller Bø hotell Seniorlæring i Midt-Telemark 

13.12.2022 07:00 Luciamorgon Bø kyrkje Korskulen 

14.12.2022 13:00 Grautdag Sunds skole Sunds Bygdelag 

14.12.2022 19:30 Sing-along Julekonsert Bø kyrkje Bø kyrkjekor

UKENTLIGE ARRANGEMENT

TIDSPUNKT ARRANGEMENTSNAVN OPPMØTE/ARRANGØR

Tirsdager  Rusletur  11:00 Gullbring

Tirsdager  Trilletur   11:00 Spar Bø

Onsdager  Rusletur   10:00 Gvarv

Søndager  Gudsteneste i ei av kyrkjene  11:00/17 bokyrkjene.no

Merk at noen arrangement krever påmelding eller 
billettsalg. Informasjon om dette finner du hos 
arrangørene. Ved organisert samkjøring er tidspunkt for 
avreise (avr.) satt som arrangementstart.

SPAREBANKSTIFTINGA

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Juletreet i Gull-
bring blir nå eit 
ønsketre. Røde 
Kors håpar at folk 
plukkar med seg 
ein lapp frå treet 
og kjem attende 
med gåve til fami-
liar som har dår-
leg råd.
Unni Buverud
redaksjon@boblad.no

Dette er fyrste året Bø og 
Sauherad Røde Kors prøver 
seg med ønsketre. Laget har 
fått til eit samarbeid med dag-
leg leiar Trine Brox i Gull-
bring, som stiller juletreet der 
til disposisjon.

– Målet er å kunne gje noko 
ekstra i samband med jula til 
folk som har det vanskeleg no, 
seier Bente Drtina, som sit i 
styret for Røde Kors Omsorg.

Nav og helsestasjonen
Bente tok initiativet til eit ønske-
tre etter at ho høyrde om ordnin-
ga i fjor.

– Eg tok kontakt med Røde 
Kors i Seljord og Porsgunn, 
som har hatt ordninga i fleire 
år, for å høyre korleis dei legg 
til rette for dette. Deretter set-
te me ned ei arbeidsgruppe der 
eg fekk med meg Inger-Lise 
Eriksen Bergan frå lokallaget 
i Røde Kors og Bergit Grivi, 
som er frivillig i Røde Kors 
og knytt til Frivilligsentralen i 
Bø, fortel Bente.

Dei tre kontakta Nav og hel-
sestasjonen i Midt-Telemark 
kommune og fortalde om ord-
ninga. Derfrå blei papira sendt 
vidare til aktuelle familiar, 
som så fyller ut lister med kva 
dei har behov for. Det kan vere 
vinterklede, sko, leiker, bøker 
og anna. Det er også Nav og 
Helsestasjonen som skal leve-
re ut gåvene.

Fekk omlag 60 ønske
Inger Lise fortel at dei nå har 
fått listene frå Nav og Helses-
tasjonen, med omlag 60 ønske.

– På bakgrunn av desse 
listene fyller me ut ønskelap-
pane som skal på treet i Gull-
bring. Alt er anonymt, så på 

lappen kan det til dømes stå: 
Gut, 10 år, boblebukse. Gåve-
ne folk gjev går altså til eit helt 
konkret føremål, og til det som 
familien som har kome med 
ønsket treng.

Dei tre Røde Kors-damene 
legg vekt på at gåva du gjev 
skal vere noko du ville ha gjeve 
til ein i eigen familie. Det skal 
ikkje vere slikt ein vanlegvis 
sender på loppemarknad. Og 
det skal ikkje leggast nokon 
personleg helsing i pakka.

– Gåvene kan ein levere i 
kiosken her i Gullbring. Me er 
svært takksame for dette sam-

arbeidet, seier Bente.

Støtte til lokalsamfunnet
Dagleg leiar i Gullbring kultur-
hus, Trine Brox, er glad for å 
kunne bidra til å få på plass eit 
ønsketre.

– Ja, eg synest det var veldig 
hyggeleg å bli spurt. Dette er eit 
hus for alle, og dei fl este i lo-
kalbefolkninga har eit høve til å 
koma innom Gullbring. Døra er 
alltid open, og då er det fi nt å 
kunne legge tilrette for eit slikt 
ønsketre her, seier ho.

Treet har foreløpig berre fått 
på ljos. Pynten blir ønskelap-

pane som Røde Kors-damene 
heng opp.

Gullbring-sjefen synest det 
er fl ott at gåvene går til nokon i 
lokalsamfunnet.

– Ein veit ikkje kven dei er, 
men kanskje er det naboen som 
treng litt ekstra til jul i år.

Har oppretta spleis
Bente legg til at i samband 
med ønsketreet, har dei også 
starta ein spleis slik at dei som 
ikkje kjem seg til Gullbring for 
å hente ønskelappar og levere 
inn gåver, kan få bidra likevel 
– med pengar.

– Pengane vil me bruke til dei 
ønskelappane som eventuelt 
ikkje blir henta. For me kan 
ikkje risikere at nokon av dei 
som har kome med ønske ikkje 
får julegåve. Me kan òg bruke 
desse pengane til å supplere 
med andre ting dei har behov 
for. Og skulle nokon av lappa-
ne bli borte, fiksar me det som 
manglar, seier ho.

Damene legg til at bedrifter 
og næringsliv gjerne må bli 
med på denne spleisen. Alle 
som vil, kan sende pengar til 
Spleis.no/295053.

ØNSKETRE: Bente Drtina (t.v), Bergit Grivi og Inger-Lise Eriksen Bergan håpar folk plukkar med seg ønskelappar frå juletre-
et, og kjem tilbake med gåver.                    FOTO: Unni Buverud

Frivilligheita får full momskompensasjon
Regjeringa aukar potten for mom-
skompensasjon til frivillige or-
ganisasjonar med 132 millionar 
kroner for 2022, heiter det i ei 
pressemelding frå Frivillig Norge. 
– Mange folk slit nå, og frivillig-
heita er der for folk. Difor gjev 

me meir pengar for å få full mom-
skompensasjon, seier kultur- og 
likestillingsminister Anette Tret-
tebergstuen. – Dette er ein stor 
siger for norsk frivilligheit, seier 
generalsekretær i Frivillighet Nor-
ge, Stian Slotterøy Johnsen.

Organiserer ønsketr

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

re til jul

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret
Ber avisene lage frivilligsaker
Frivillighet Norge oppmodar 
alle lokale, regionale og nasjona-
le medier til å lage ei sak om fri-
villigheit på Frivillighetens dag 
5. desember. Dette er FN´s inter-
nasjonale dag for frivilligheit. I 
2022 er det også Frivillighetens 

år og då er denne dagen ekstra 
aktuell. Bø blad - Lokalavis i 
Midt-Telemark treng ikkje den 
oppfordringa. Avisa har skrive 
om frivilligheit med ulike vin-
klingar gjennom heile året, og i 
kvar einaste papiravis.

TORGGLEDE: Bø skulemusikk spelar på vårmarknad på Bø torg i mai.

Leiar/ kontaktperson: Guda Renssen, diri-
gent Guri Røsok

Styremedlemmer: Leiar Guda Renssen, nest-
leiar Dag Einar Hvitsand, kasserar Per Eivind 
Vestgarden, sekretær Marte Vreim, styremed-
lem Ingvild Tobro

Grunnlagt: 1967.

Medlemstal: Omlag 80 medlemmar

Finansiering: Kontingent, kommunale midlar 
til Kulturskulen, Sommarlandfestivalen, ofte 
midlar frå bankstiftingar, loppemarknad kvar 
haust og stønad frå forskjellige fond via søk-
nad.

Omsetning siste år: Kr 1.225.578 2021

Sponsorar: Ingen faste sponsorar

Medlemskontingent (pris): 700 pr. semester, 
søskenmoderasjon. Det er også moglegheit for 
å kunne søke kontingentstønad via kommunens 
kontingentkasse.

Møtetid og stad: Øving kvar torsdag gjennom 
skuleåret i Gullbring. Det blir også øva andre 
dagar fram mot oppdrag, festivalar og show.

Føremål: Å gje barn og unge instrumentopp-
læring. Når ein har vore nybyrjar eitt år, blir 
ein aspirant og spelar i aspirantkorpset eitt år, 
deretter blir ein fullverdig medlem av hovud-
korpset. Det året ein fyller 19 er ein ferdig i 
Bø skulemusikk. Bonusen i dette løpet er at dei 
har det morosamt undervegs og dei sit att med 

kunnskap om å kunne spele eit instrument og 
lese noter. Denne bonusen varar livet ut om ein 
held litt liv i den!

Aktivitetar: 
Fast øving kvar torsdag gjennom skuleåret, 
juleshow i Gullbring, speling på 17-mai, delta-
king på Hjertnesfestivalen i Sandefjord, Som-
marlandfestivalen, øvehelg i Rauland, diverse 
konsertar på Bø torg, utanlandsturar og elles 
oppdrag på førespurnad

Kven kan bli medlem?
Ein kan vere med i Bø skulemusikk frå fjerde-
klasse, først eitt år som nybyrjar, deretter eitt år 
som aspirant og så blir ein fullverdig medlem 
av korpset.

Kor kan ein melde seg viss ein vil bli medlem?
Kulturskulen,  ved rektor Guri Røsok

Laget største suksess og fi asko?
Ingen store fi askoar, men mange suksessar med 
konsertar og utanlandsturar. USA-tur i 2017 
var spesielt populær og blei svært vellykka.

Satsingsområdet framover:
Vi vil halde på med dei faste oppdraga, dra på 
turar, vere ein sosial arena og utdanne barn og 
ungdom innanfor eit vidt spekter av musikkin-
strument

Kva blir laget hugsa for om 30 år?
Sjå for deg 17-mai utan Bø skulemusikk med 
strålande glade og dyktige barn og ungdom! 
Dette blir nok skulemusikken hugsa for.

Svømmer for livet

IKKJE KONKURRANSESVØMMING: Skarphedin svømming har ikkje VM og OL som mål. Dei frivillige der har eit mål som er endå viktigare. F.v. Wilfred Ver-
schuure, Samira Jafari, Renate Øien, Elin Omholt og Lars Magnus Kvan Haugen.              FOTO: Marta Kjøllesdal

Nyheit side 16-17 

raum

Nissemøte
Jul på Evju trakk folk i alle 
aldrar til førjulshygge og 
handel på bygdetunet. Per-
nille Lykke (4) fekk helse på 
gardsnissen.

Kultur side 24 

Solceller
Lindheim Frukt og Ølkompa-
ni har eit høgt årleg straum-
forbruk. Nå har drivarane 
søkt om å få sette opp solcel-
leanlegg i hagen.

Nyheit side 12 

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Symje grupp a 
driv ikkje pri-
mært med 
konkurranse-
trening. Dei er 
meir opptatt av 
at folk skal hal-
de hovudet over 
vatn. 

Marta Kjøllesdal
marta@boblad.no – tlf. 976 88 692

Då Samira Jafari starta i Skarp-
hedin svømming for nokre få år 
sidan, kunne ho ikkje svømme.

– Eg var veldig redd vatn og 
ville utfordre meg sjølv, fortel 
ho.  

Jafari ville også lære norsk, 
og begge deler har ho oppnådd 
gjennom å vere med i Skarphed-
in svømming. No er ho med i 
Skarphedin svømming som in-
struktør. 

Med smil om munnen
Lars Magnus Kvan Haugen er 
ein annan av dei unge som er 
med som frivillig i svømme-
gruppa, også han hjelper til som 
instruktør og har vore med i fl ei-
re år.

– Eg har blitt betre og betre 
til å svømme, og har blitt inter-
essert i å hjelpe barn med ulike 
ting, vere engasjert og vere del 
av eit fellesskap, seier Haugen. 

Han tykkjer det er fi nt å både 
kunne lære å svømme og få gode 
venner på same tid. 

– Det er veldig fi nt å sjå at 
foreldra kjem med barna og at 
dei dreg igjen med eit smil rundt 
munnen, seier den unge instruk-
tøren. 

Mange aktivitetar
– Målet med det me driv med 
er sjølvberging, forklarar leiar 
Renate Øien og Wilfred Ver-
schuure, instruktør og trenaran-
svarleg. 

– Fredagsaktivitetane er den 
«gamle» svømmegruppa. Det er 
ein stor aktivitet, forklarar Øien, 

Då har dei 75 barn og unge 
innom på ein og ein halv time 
i Gullbringbadet. Det er både 
opplæring og trening. 

Svømmegruppa til Skarphed-
in omfattar Midt-Telemark og 
Nome, men dei som er med på 

aktivitetar kjem frå fl eire kom-
munar. Til fredagsaktivitetane 
kjem det for eksempel folk frå 
Notodden, Seljord og Vinje for 
å vere med.

Svømmegruppa har også 
sommaraktivitetar. Då er dei på 
Farstadsletta i Gvarv og på Gjes-
tebrygga på Ulefoss og ikkje i 
badebasseng. Respekt og livred-
ning er målet med aktiviteten. 

For dei aller minste
Annan kvar laurdag er det baby-
symjing. Øien forklarar at den er 
lagt til laurdagar, for då kan beg-
ge foreldra vere med. Tidlegare 

når det var ein vekedag opplev-
de dei at berre ein av foreldra 
vart med. Etter at permisjonen 
var over etter ni månader var det 
veldig få som heldt fram. 

– No ønskjer den første laur-
dagsgruppa som starta når barna 
var tre-fi re månader at me arran-
gerer kurs nummer fem, fortel 
Øien fornøgd. 

Kurs på oppdrag
Svømmegruppa har også kurs 
for ei rekkje andre grupper. På 
Nome asylmottak på Dagsrud 
har dei opplæring for elevar i 
grunnskulealder og vidaregåan-

de. Det er på oppdrag og fi nan-
siering av UDI. 

I Gullbring har dei svømme-
opplæring for fl yktningar og inn-
vandrarar. Den er for både kvin-
ner og men, og er før bassenget 
opnar slik at dei får vere for seg 
sjølve. Det er Hanne Skretteberg 
i Midt-Telemark kommune som 
er ansvarleg for dette. 

Statsforvaltaren gir støtte til 
at barnehagane kan drive med 
svømmeopplæring. Barnehagen 
på Gvarv har henta inn svømme-
gruppa til denne jobben. 

I januar startar svømmegrup-
pa med kurs for 25 elevar ved 

Bø vidaregåande skule. Mål: 
elevane skal lære å svømme. 

– Målet er å lære dei å berge 
seg sjølv og lære kva dei ikkje 
skal gjere. Klarar me å lære dei 
å ikkje få panikk er mykje gjort, 
seier Verschuure. 

Målet til svømmelærarane er 
at folk skal kunne ferdast trygt 
ved vatn, at foreldre kan ta med 
barna på stranda og bade med.  
Verschuure peikar på at mang-
lande svømmekunnskap fører til 
at ungdom blir utestengde. 

– Det er vanskeleg å seie at 
ein ikkje kan svømme, påpeikar 
han.

VIKTIG BASSENG:  – Det er viktig at det er vatn i dette bassenget, fordi det er eit fi nt opplæringsbasseng, seier Renate 
Øien (t.v.) om bassenget på Gvarv. Samira Jafari, Elin Omholt, Wilfred Verschuure og Lars Magnus Kvan Haugen er blant dei 
frivillige i Skarphedin svømmegruppe. 

Fekk frivilligheitspris
Den nasjonale frivilligheitsprisen 
deles i år ut til Hasnain Asghar, 
som i ein alder av 19 år allereie 
har blitt eit førebilde i lokalsam-
funnet på Stovner i Oslo, heiter 
det i ei pressemelding frå Frivil-
lig Norge. Hasnain Asghar bidrar 

mykje som frivillig i bydelen og 
har gjort dette i fi re år. Han har 
mellom anna vore med i Lif Laga, 
eit prosjekt der ungdom plantar 
tre, hauster eple, beskjærer eple-
tre, produserer og sel eplemosten. 
(Foto-CF-Salicath)

Livreddande frivillig

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

LAGET
mitt!

FRIVILLIGÅRET 2022: 

Bø Blad presenterer 
ulike lag og organisasjonar i 
Midt-Telemark

Frivilligåret
Frivilligheitens år – også på frimerkene
2022 har vore frivilligheitens år 
og nå er det Posten som ønskjer 
å trekkje fram dei frivillige som 
kvar einaste dag sørgjer for å 
halde aktiviteten i Noreg i gang, 
i form av ein hyllest gjennom 
eit eige frimerke. I Noreg er det 

kring 100.000 lag og foreiningar 
som bidreg med alt frå idrett, 
kultur og humanitært arbeid til 
hjelp når ein hamnar i krise. Des-
se får nå sin velfortente hyllest 
av Posten. Frimerka blei lansert 
11. november i år.

Bø dansarring 75 år i 2022

DANSAR FOR KONGEPARET. Her spelar og dansar Bø dansarring for Kongen og 
Dronninga under besøket deira i Bø i 2019.             Foto: Øystein Akselberg

Leiar/ kontaktperson: Svanaug Grini

Styremedlemmer: Gro Tjønnås, Gunbjørg 
Miland, Hallgeir Fossheim og Anne Lise Holte. 
Varamedlemmer er Anne Strand og Ingebjørg 
Hynne.

Grunnlagt: 1947

Medlemstal: ca.30

Finansiering: Medlemskontingentar og dug-
nadsarbeid på til dømes Dansebandfestivalen 
i Seljord.

Omsetning siste år: 
Ingen omsetning på grunnn av pandemien.

Sponsorar: Pizza Fjoset.

Medlemskontingent (pris): Kr. 150,-

Møtetid og stad:
Pizza Fjoset, kvar onsdag kl.19.00. Fylgjer ca. 
skuleåret i forhold til feriar.

Føremål: Ta vare på folkedanstradisjonen.

Aktivitetar: 
Danseøvingar, medarrangør på kappleikar, Te-
lemarkfestivlen, dans 17. mai på talarstemnet 
og har medlemmer som deltek på Landskapp-
leiken. 

Kven kan bli medlem?
Alle som ynskjer det og likar folkedans og godt 
dansespel.

Kor kan ein melde seg viss ein vil bli medlem?
For å bli medlem, kom innom ein onsdags-
kveld, eller kontakt ein i styret, så hjelper me 
deg.

Laget største suksess og fi asko?
Har arrangert fl eire lokale kappleikar, Fylkes-
kappleikar og Landskappleikar. Alle med god 
deltaking og eit fl ott publikum. Har hatt fl eire 
medlemmer opp gjennom åra som har vunne 
Landskappleiken.

Største utfordring for laget? 
Å verve nye medlemmer. Gjerne unge.

Satsingsområdet framover: Fremje folke-
dansen og satse på at ungdommen greier å 
vidare føre den.

Kva blir laget hugsa for om 30 år?
Da har me passera 105 år, og kan sjå tilbake på 
eit godt og berekraftig lag, med mange fl ittige 
og dyktige personar som har vore i sving i styr 
og stell. Mange fl otte arrangement med dans og 
eit unikum av gode spelemenn/-kvinner.

Tlf: 35 06 03 30
www.murmesterespedalen.no

Jul på Kjernehuset

ALTERNATIV JULEFEIRING: Even Skårberg Aarnes, Lisa Dawn Aarnes og gutane Vemund og Erland skal i år feire jul på Kjernehuset, der Lisa er dagleg leiar 
for Sauherad frivilligsentral. Her skal familien feire saman med mange andre, som av ulike årsakar ønskjer nokon å feire saman med.         FOTO: Gro B. Røiland

Nyheiter side 16-17 

raum

100 år i år
Det er 100 år sidan den 
staselege jernbanebrua på 
Akkerhaugen blei opna. Bjørn 
Arve Skjeslien har dykka ned 
i bruhistoria og inviterer til 
jubileumskveld på stasjonen.

-9 

Kultur side  18-19 

– Stødig
Martin Torstveit blir kalla ein 
stødig nynorskbrukar, men 
også han har fl ørta med bok-
målet. No har han fått pris på 
heimebane.

Nyheiter side 10 

NR. 50 – TORSDAG 15. DESEMBER 2022 | LAUSSAL KR. 35,- 

2 TORSDAG 15. DESEMBER 2022

 

37. årgang. Skipa 1986.

Godkjent opplag i 2021 : 2698
Medlem i Landslaget for lokalaviser 
(LLA)

Adresse:
Postboks 104, 3833 Bø i Telemark
Besøksadresse: Bøgata 69
Tlf. 35 95 19 45
Mob. 406 24 528
Faks: 35 95 40 28

Opningstider: Kl 9-15.

www.boblad.no
pdf-versjon: buyandread.com

Redaktør/dagleg leiar:
Hilde Eika Nesje
947 89 450
redaksjon@boblad.no

Journalist: 
Øystein Akselberg
906 38 453
oystein@boblad.no

Journalist: 
Marta Kjøllesdal
976 88 692
marta@boblad.no

Journalist: 
Gro B. Røiland
930 22 398
gro@boblad.no

Salsansvarleg: 
Rune Digranes Bøen
950 85 949
marked@boblad.no

Marknadskonsulent
José Bakker
468 84 460
jose@boblad.no

Grafi kar
Dag Einar Hvitsand
911 52 320
grafi sk@boblad.no

Annonse/abonnement:
Synnøve Sudbø Kleppe
35 95 19 45
annonse@boblad.no

Avfotografering eller gjenbruk av 
stoff, bilete og annonsar utan avtale 
er ikkje tillatt. Innsendt stoff blir til 
vanleg ikkje honorert med mindre 
anna er avtalt. Bø blad forbeheld 
seg retten til å publisere innsendt 
stoff også i vår nettutgåve.

Abonnementsprisar:
Halvår kr 850,- heilår kr 1.350,- 
Studentab. kr 850,-
Bedriftsabonnement kr. 1990,-
Tillegg utlandet.
Bestill på sms: 406 24 528
eller epost: abonnement@boblad.no

Annonsefrist: 
Måndag kl. 14
Større annonsar: 
Fredag kl. 10.00 veka før innrykk. 
Utgjeve av Bø blad AS

Org nr.: 842 831 032
Bankgiro: 2630 05 04360
Trykk: Nr1 Trykk AS, Larvik 

 Bø blad arbeider etter 
«Vær Varsom-plaka-
ten» sine reglar for god 
presse skikk. Om nokon 

kjenner seg råka av urettvis 
presse omtale, oppmodar me om at 
ein først tek kontakt med redaktø-
ren. Ein kan også ta kontakt med 
Pressens Faglige Utval, (PFU), som 
er eit klage organ oppnemnd av 
Norsk Presse- forbund. PFU hand-
samar klager mot pressa i presse-
etiske spørsmål. 
Adresse: Rådhusgata 17, 
Postboks 46 - Sentrum, 0101 Oslo. 
E-post: pfu@presse.no
Tlf: 22 40 50 40

FausNye stor-huseigarar i Midt-Tekjøpt toeld også i sentrum. Hilde Eika NesjeAnsvarleg redaktør

Det vesle ekstra
Kor mange av oss har tenkt tanken på at det kunne ha vore fi nt å 
invitere nokon ekstra inn til julekvelden, eller på ein middag eller 
to i romjula? Har me vore innom idéen om å inkludere nokon me 
veit sit aleine på nyttårsaftan, tru? Det hadde vore fi nt å gjere noko 
ekstra, men gjer me det? Det blir kanskje med tanken. Det kan vere 
det at me er blyge som er hindringa, at me ikkje heilt veit kven me 
skal be, og at det kjennest påtrengande. Eller at det rett og slett er 
mest behageleg å ha det slik som me alltid har hatt det – med fei-
ring med dei nærmaste, eller på anna vis slik tradisjonen er.

I Midt-Telemark er det eit ungt par som tenkjer annleis. Dei tek 
med seg gutungane sine og inviterer dei som vil til felles julaftan 
på Kjernehuset på Gvarv. Dei opnar dørene, har ikkje gjesteliste og 
vil vise dei minste i kjernefamilien sin at det er mange måtar å feire 
jul på. Til dømes at ein kan invitere inn til storfamiliefeiring på fri-
villigsentralen, der dei som vil kan vere med. Responsen frå lokal-
samfunnet er enorm. Dei får utruleg mange fi ne tilbakemeldingar 
frå folk som er imponert av det hjartevarme tiltaket. Det rører ved 
mange, den inkluderande gesten frå det unge paret.

Å vere gjestfri og inkluderande kan redde liv. Det fi nst det man-
ge eksempel på. Einsemd og mørke tankar kan fl y sin veg med 
ei hyggeleg tekstmelding eller ein varm invitasjon. Å bli sett er 
avgjerande – me treng det alle saman. Å bli invitert ein stad når ein 
sjølv slit med økonomien og kanskje ikkje har evne eller økonomi 
til å tilby dei rammene ein ønskjer, kan bety alt - både i kvardagen 
og i høgtida. Kanskje aller mest når det er fest.

Me er inne i ei tid der fl eire har fått det tøffare i samfunnet vårt, 
både nasjonalt og lokalt. Verda har endra seg, og det er dyrare å 
leve. Å streve økonomisk i det norske samfunnet, der overfl oden er 
så tydeleg, kan vere tøft for mange, også i Midt-Telemark. Derfor 
trengst det menneske som Lisa og Even på Gvarv som opnar dø-
rene i julehøgtida, men me andre trengst òg. Kanskje skal fl eire av 
oss ta utfordringa i år, viss me vil og kan, og gjere lokalsamfunnet 
vårt betre. Det er me som bur her som skapar eit varmt og inklude-
rande Midt-Telemark.

Hilde Eika Nesje
Ansvarleg redaktør

Julefeiringa er ei gamal feiring 
av vintersolkverv som kristen-
domen har «hengt seg på». Jesu 
fødsel var vel eigentleg fyrst på 
nyåret, men det skal ikkje stå på 
14 dagar! For dei fl este av oss er 
den kristne feiringa det sentrale 
og det tradisjonelle. 

Det er mykje knytt til julefei-
ringa. I vår tid er den dominert 
av handel! Korleis skal me få ned 
forbruket og berge planeten utan 
å redusere julehandelen? Det er 
mektige motpartar her. 

Så er det julebaksten og alle 
andre kulinariske førebuingar. 
Julekakene varer i alle fall til pås-
ke, og det meste av den held seg 
godt. Den andre julematen gjer 
me vel i stor grad unna frå julef-
tan til 1. nyttårsdag. Da har eg 
med vilje heldt juleborda unna.

Både av omsyn til helse og 
klima er det ikkje så farleg om 
me skeiar ut litt mellom jul og 
nyttår om me berre held kånn i 
skinnet mellom nyttår og jul!

Jula er elles familiehøgtida. Å 
koma heim til jul var årets høgde-
punkt og er det nok framleis skal 
ein døme etter køen på buss, fl y 
og tog. Ein velsigna tradisjon.

Det pyntast til jul, altfor tidleg 
spør du meg, vent no i det minste 
til advent! Nokre tek han heilt ut 
når det gjeld lyssetting – berre ein 
tek det ned rett over jul og nyttar 
ledlys, så ikkje me får problem 
med straumtilførselen til steiken 
av juleribba! Hjå mine sviger-
foreldre gjekk straumen kvar 

juleftans ettermiddag på grunn av 
overforbruk. Ein slags tradisjon 
det au! 

Musikken har oppblom-
stringstid før og i jula. Pussig det, 
men det kjem vel av at me alle 
vert «emosjonelle», som det hei-
ter i dag, av julesongar og jule-
melodiar. Eg er så klart ein som 
har det slik. Kyrkjene vert fylte 
opp, ikkje for å høyra gudsordet, 
men for å høyra juletonar til ein 
høveleg pris. Somme tider har eg 
den formastelege tanken at dette 
hadde Jesus ikkje lika, han rein-
ska jo tempelet for kremmarar, 
men så kjem eg til at det er ein 
god og høveleg bruk av gudshu-
set som elles ikkje vert overfylt 
så ofte utanom det reint seremo-
nielle som dåp, konfi rmasjon, 
giftemål og gravferd. Seremoniar 
som alle har sine «borgarlege» 
konkurrentar, men som likevel 

synest halda stand. 
Eg kan ikkje klare meg utan 

«Deilig er jorden», og må ha 
den på bokmål. Eg ber om til-
gjeving, målfolk! Eg likar heller 
ikkje ordet «Deilig», det vert nyt-
ta i hytt og pine, men her passar 
det: Jorda er god, eller «deilig», 
om me berre stoppar opp og ser 
det og nyter det. I hage, skog og 
mark, på fjellet og på sjøen. To-
nen er visstnok ein gamal folke-
song/korsfararsong. Den danske 
diktaren Ingemann vart oppfor-
dra til å skrive ei tekst til denne 
«skønne melodi». Han var rysta 
over den brutale treårskrigen 
mellom Danmark og Prøyssen 
og skreiv teksten på bakgrunn av 
slaget ved Isted Hede. Eit van-
vittig paradoks! Denne så vakre 
melodi og tekst var til minne om 
eit krigsslag, kanskje som ei på-
minning? 

Deilig er jorden
Vekas spaltist: Halvor Langåsdalen

Halvor Langåsdalen er pensjonert ektefødt og evigverande Hjartdøl. Utvikla seg via realskule og gymnas 
i Bø, studie i Oslo. Kom til Gvarv som lege i 1976. Vore allmennpraktikar, distriktslegevikar, tilsynslege 
for helsestasjon, skule, sjukeheim og rekonvalesentheim, rådgjevande lege for Trygdeetaten/NAV i «halve 
Telemark», utvikla Landbrukets HMS-teneste, for heile landet, som fagsjef helse i fl eire år, siste 25 åra 
bedriftslege/dagleg leiar i bedriftshelsetenesta SAMT i Midt-Telemark. Nyt no tilværet som pensjonist, gjer 
ikkje meir enn eg må og kosar meg med familien som bestefar! For å halde meg mentalt vaken, er eg, med 
stor glede, medlem og leiar av av Eldrerådet i kommunen.

Fleire stemmer skal inn i Bø blad. Fire gjesteskribentar ser derfor på lokalsamfunnet.

Spaltistar: Otto Christian Dahl, Guro Kleppe Høibo, Oddmund Søgnen, Berit Bjørnerud og 
Halvor Langåsdalen.

"Fri, villig og heit" 
står det på diplo-
met som Bø blad 
fekk overrekt 
sist torsdag. Det 
handlar om noko 
av det avisa har 
drive med i år.

Marta Kjøllesdal
marta@boblad.no – tlf. 976 88 692

– Bø blad har fått prisen «Fri, 
villig og heit» for dekninga av 
frivilligheita i Frivilligåret 2022.

Det seier Birgitte Brekke, 
prosjektleiar i Frivillighetens år.

Prosjektet Frivilligåret (Fri-
villighetens år) har kåra Bø blad 
til best i klassen når det gjeld å 
dekke den store innsatsen som 
frivillige gjer.

Lokalavisa i Midt-Telemark 
har skrive om frivillig arbeid i 
kvar einaste papiravis og på nett 
gjennom heile året, publisert lei-
arartiklar og presentert ulike lag 
og organisasjonar.

Sett i gang av regeringa
Det var Solberg-regjeringa som 
dedikerte 2022 til å vere Frivil-
ligåret. Bø blad har alltid skrive 
mykje om frivillig arbeid, men 
bestemte seg allereie i fjor haust 
for å lage eit prosjekt og følgje 
frivilligheita ekstra godt i dette 
året. I leiaren i årets første avis 
skriv redaktør Hilde Eika Nesje: 
«I 2022 skal me likevel gjere ein 
ekstra innsats på dette området 
ved å sjå nærmare på kva fri-
villig arbeid eigentleg betyr for 
lokalsamfunnet, og me skal vise 
fram mange av dei lokale laga 
som fi nst her.»

Bø blad si første framsida 
på papir i 2022 var også via fri-
villig arbeid i lokalsamfunnet. 
Gjennom året har det blitt skrive 
74 planlagte artiklar om frivil-
ligheit i tillegg til løpande stoff 
om temaet, og i ei eiga spalte 
har lokalavisa presentert 35 lag 
og foreiningar. Det er også skri-
ve fl eire leiarar om frivilligheit. 
Den innsatsen har no blitt lønna 
med ein pris.

– Det er ingen andre lokala-
viser som kan måle seg med ei 
slik dekning, seier Brekke, og 
understrekar at lokalavisene i 
Noreg er uvurderlege for å vise 

fram det frivillige arbeidet.

Eit land av frivillige
Brekke seier at me i frivilligåret 
feirar all den frivillige innsat-
sen som blir gjort her i landet.

– Me er eit land av frivilli-
ge. Det er 100.000 lag og forei-
ningar rundt om i Noreg. Over 
halvparten av innbyggjarane er 
med og gjer ein form for fri-
villig innsats. Det må me feire 
og bli bevisst på for å kunne ta 
vare på det, seier Brekke.

Ho legg til at dersom ein 

legg saman alle dei timane 
som det blir jobba frivillig her 
i landet, summerer det seg opp 
til 142.000 årsverk.

– I grunnskulen blir det 
utført 115.000 årsverk. Då 
skjønnar ein kanskje kva fri-
villig arbeid betyr for Noreg. 
Når eg seier at utan frivillig 
arbeid så stoppar Noreg, så 
er det faktisk heilt sant, seier 
Brekke.

Ho meiner det er mange 
oppgåver som rett og slett 
ikkje ville blitt løyst utan fri-

villig innsats, og andre ville 
blitt dyrare.

Har vist fram mangfaldet
– Eg synest Bø blad har vist alle 
som bur i Midt-Telemark kom-
mune mangfaldet i det frivillige 
arbeidet. Det er kjempeviktig 
at folk blir klar over kor mykje 
som faktisk fi nst og kor mange 
som deltek, seier Brekke.

Ho tykkjer det er spesielt spenn-
ande at avisa har vist korleis frivil-
ligheita spelar ei rolle i arbeidet 
med å inkludere folk, i oppveksten 

til barn og unge, i kulturminnevern 
og i idrett.

– Ein har hatt ulike innfallsvin-
klar som har bidrege til å skape 
auka forståing for frivillig sektor i 
lokalsamfunnet, seier Brekke.

Stolt redaktør
– Me er både stolte av og glade 
for å få prisen. Det er alltid fi nt å 
bli sett pris på, og så er det gøy å 
få ein pris når me har jobba med 
eit prosjekt som me har klart å 
gjennomføre, seier redaktør Hil-
de Eika Nesje, som synest det er 

Best i å skrive om friv

Prosjektmidlar til Evju bygdetun
Hovudutval for kultur i fylkes-
kommunen har løyvd 1,6 milli-
onar kroner til aktørar frå heile 
fylket til formidling av kultur-
arv i 2023. Stiftelsen Evju byg-
detun har søkt om og fått tildelt 
100.000 kroner til eit prosjekt 

om formidling av vikingtid og 
mellomalder i Midt-Telemark. 
Prosjektet heiter «Eg fant!» og 
handlar formidling «der men-
neske møtast». – Prosjektet støt-
tar opp om fl eire mål i Vestfold 
og Telemark, har regional vik-

tigheit og overføringsverdi for 
andre prosjekt særleg gjennom 
ein god samarbeidsmodell, sei-
er fylkeskommunen i ei presse-
melding. Fylkeskommunen har 
vurdert 41 innkomne søknadar. 
Det blei i år søkt om totalt 5,6 

millionar kroner, og søknada-
ne viser at det er stort engasje-
ment for formidling av fylket 
sin kulturarv. Frivilligheita er 
også godt representert blant 
prosjekta. Heile tilskotspotten 
på 1.625.000 kroner er fordelt. 

VINNAR-GLEDE: Glade prisvinnarar og -utdelarar. F.v. José Bakker, Synnøve Sudbø Kleppe, Unni Buverud, Birgitte Brekke 
frå Frivilligåret, redaktør Hilde Eika Nesje, Hanne Lin Prestgård, Frivilligåret, Gro B. Røiland og Rune Digranes Bøen.

Byr på musikalsk 
stressbehandling

JULESTEMNING: Dei lovar julestemning og ein nyskriven julesong. F.v. Jostein Rørmark, 
Aurora L. Lund Hult, Knut Eirik Hult, Mona Julianah Skruverud og Rolf Axelsen Lie på fl ygel.  
                         FOTO: Marta Kjøllesdal

Fem musikarar inviterer til konsert ganske nær 
julehelga. Dei vil gje publikum ei pause i julestri-
da.

Marta Kjøllesdal
marta@boblad.no – tlf. 976 88 692

– I den strie førjulstida er det 
mykje stress. Me skal handle, 
vaske, stryke og ordne. Der-
for tenkjer me at det er viktig å 
stresse ned litt og tenkje på kva 
jula eigentleg handlar om.

Slik skriv Mona Julianah 
Skruverud og Knut Eirik Hult 
om førjulskonserten dei invite-
rer til. Den er ganske tett oppun-
der jula, den 18. desember.

– Det er ikkje ufl aks, under-
strekar Skruverud og Hult.

Det er planlagt slik, nettopp 
for å vere der når stresset nær-
mar seg toppen.

– Det er då me treng det mest, 
trur Skruverud

Tanken er å gje folk eit puste-
rom. Det er derfor konserten heiter 
nettopp det, seier Skruverd.

– Ein fl ott gjeng
Skruverud har med seg Jos-
tein Rørmark på trommer, Rolf 
Axelsen Lie på fl ygel og Aurora 
L. Lund Hult på fl øyte og Knut 
Eirik Hult på bass.

 – Den fl otte gjengen, kallar 
Skruverud det.

Det er første gongen dei arran-
gerer ein slik julekonsert. Det er 
fl eire konsertar i Bø kyrkje før jul, 
og denne er siste søndag før jul.

– Då er det søndagsope, så 
ein kan gå rett frå butikken og på 
konsert, smiler Skruverud.

Julebodskapen
Det er ho som har plukka ut 
mange av songane. For henne 
har det vore viktig å fi nne slike 
som handlar om julebodskapen.

– Det er alt frå gamle tradisjons-
songar til nyskriven musikk, sei-
er Hult.

Han har for eksempel skrive 
ein ny julesong, på nynorsk, som 
blir urframført på konserten.

«No er det jol» er tittelen. 
Skruverud likte best den nynor-
ske varianten og den skal fram-
førast delvis på dialekt.

Dei fl este musikarane er godt 
kjende i lokalmiljøet frå ulike 
konstellasjonar og band. Den 
yngste og kanskje minst kjende 
er Aurora L. Lund Hult, men ho 
har fartstid frå eit par korps og 
julekonsertar.

Nesten akustisk
– Me pratar innimellom og det 
kjem kanskje ei og anna god 
historie, seier Skruverud om 
konserten.

Dei lovar ein nesten akustisk 
konsert. Bassen er elektrisk, 
men låtmessig blir det akustisk, 
meiner Rolf Axelsen Lie.

Skruverud lovar også allsong 
av kjende songar.

villigheit

Radioprogrammet med nyttig og unyttig kunnskap sendt frå Bø
Programmet Abels tårn, også 
kalla kjelda til nyttig og unyt-
tig kunnskap, hentar førre veka 
kunnskapen sin frå USN. – 
Abels tårn er kjelda di til nyt-
tig og unyttig kunnskap du kan 
briljere med i selskapslivet, 

seier programleiar Torkild Jem-
terud. Han samlar kvar veke tre 
forskarar for svare på spørsmål 
som lyttarane sender inn, og som 
dei får svar på i programmet på 
NRK-kanalen P2. I vekas pro-
gram sender han frå Universi-

tetet i Søraust-Noreg (USN). I 
programmet som blei tatt opp i 
Midt-Telemark har dei bede om 
spørsmål knytt til bever, økolo-
gi, fi skegenetikk, jordhelse og 
idrettsfysiologi. Radioprogram-
ma til NRK kan ein høyre i et-

tertid, når ein vil, på nettsida til 
NRK radio.

INNSPELING: Jørn-Henrik 
Sønstebø, Eva Marie Støa og Hanna 
Lodberg-Holm og programleiar Torkild 
Jemterud (t.h.).

gøy at arbeidet avisa har gjort 
har blitt lagt merke til .

– Det er alltid moro å skrive 
om det frivillige arbeidet. Det 
gjer me ofte og det kjem me til 
å fortsetje med, men i år har me 
gjort det litt meir planmessig, 
seier ho, og roser journalsitane 
som har stått på for å gjennom-
føre prosjektet.

Stolt av lokalsamfunnet
– Det har vore kjempegøy, seier 
journalist Gro B. Røiland, som er 
den som har skrive fl est saker.

– Eg har møtt mange hygge-
lege, fl inke, fi ne folk i alle al-
drar som driv med mykje for-
skjelleg og morosamt. Ein kan 
kanskje seie at eg har blitt endå 
meir stolt av Midt-Telemark 
etter å ha snakka med alle fol-
ka, seier ho og meiner det er 
viktig å dekke frivillig arbeid 
fordi det er ein kjemperessurs 
for lokalsamfunnet.

– Utan frivilligheit hadde 
veldig mykje kollapsa. Dei fri-
villige fortener å bli løfta fram, 
seier Røiland.

Even og gutane 
var ikkje vonde å 
be, da Lisa fore-
slo å feire juleftan 
saman med an-
dre på Kjernehu-
set. Mange er alt 
påmelde til jule-
kveldsfeiringa, og 
dei håper på enda 
fl eire.

Gro Birgitte Røiland
gro@boblad.no -tlf. 930 22 398

Ikkje alle har nokon å feire 
juleftan saman med. Andre øn-
skjer kanskje å feire saman med 
fl eire enn dei er sjølve i fami-
lien.

Uansett grunn; i år er det mu-
leg å ha juleftan samen med ny 
«storfamilie» på Kjernehuset 
på Gvarv. Her blir det julemat, 
julesong og kanskje kjem nis-
sen på besøk.

Familiejul
Dagleg leiar på Sauherad fri-
villigsentral, Lisa Dawn Aar-
nes, fekk ideen om å lage jul på 
Kjernehuset for alle som vil vera 
med. Ho lufta det for mannen 
Even Skårberg Aarnes og barna 
Vemund (2) og Erland (4), og 
alle var med. Dermed blir det 
storfeiring for familien frå År-
nes.

– Me har ikkje faste tradis-
jonar til jul og tenker at det er 
hyggeleg å feire med fl eire. Ofte 
har me vore i skogen på juleftan. 
Det er fi nt å vise gutane at ein 
kan feire jul på ulike måtar, seier 
Lisa.

Både Even og gutane gler seg 
til alternativ julefeiring på frivil-
ligsentralen.

– Det blir sabla triveleg. Det 
er koseleg å vera saman med 
fl eire og bli kjent med nye folk, 
seier Even.

– Det fi nst nesten ikkje betre 
tidspunkt å bli kjent med folk på 
enn i jula, seier Lisa.

Skal få plass til 30
Aarnes kafeteria spanderer jule-
maten, og Lisa sjølv skal lage 
kalkunmiddag.

Blomsterstemning i Bø stiller 
med blomsterpynt, og juletre tek 

vertsfamilien med frå eigen skog 
på Årnes. Lisa fortel at mor henn-
ar, Anita Dawn Paulsen frå Lun-
de, kjem og hjelper til.
Så langt er det 15 påmelde til 
julefeiringa på Kjernehuset, men 
Lisa håper på ti til.

– Blir me 30, så er det plass til 
det og, seier ho.

– Kven blir med?
– Det er påmeldt barnefami-

liar, eldre og studentar, det er ei 
god blanding. Her kan alle vera 
med, seier Lisa.

Deler ut matkasser
Eit anna initiativ til jul frå dagleg 

leiar på frivilligsentralen i Sauhe-
rad, er utdeling av matkasser. 
Lisa har fått 37.000 kroner i støtte 
frå Sparebankstiftelsen Telemark 
og Sparebank1 Sørøst-Norge og 
ordninga Julegiver. Det har blitt 
til 40 kasser med julemat, pålegg 
og anna mat til familiar og einsle-
ge.

Så langt er halvparten av mat-
kassene delt ut. Inntrykket er at 
ekstra mange har behov for hjelp 
i år, med auka prisar og høge 
straumutgifter.

Får røynda i fl eisen
Frå Lisa la ut informasjon om 

matkassene på Facebook til ho 
fekk fyrste førespurnad, tok det 
eitt minutt.

– Ein får røynda midt i fl eisen. 
Mange slit, langt fl eire enn ein 
trur. Dei som hadde lite frå før, 
eller er aleine som vaksen i ein 
hushaldning, slit mest, seier Lisa.

Ho understrekar at alle som 
føler at dei har behov for litt hjelp 
til jul, kan ta kontakt med henne 
og be om ei matkasse.

– Det er inga skam å spør-
je, det er berre fl ott. Me deler ut 
matkasser så lenge me har, seier 
Lisa Dawn Aarnes, dagleg leiar 
på Sauherad frivilligsentral.

JUL: Even Skårberg Aarnes og Lisa Dawn Aarnes med gutane Erland (4) og Vemund (2) ser fram til julefeiring saman med 
mange andre, kjente og ukjente. – Det er fi nt å vise gutane at ein kan feire jul på ulike måtar, seier Lisa.

ARS presenterer Fleetwood Mac
Lene Kristine Langåsdalen (bildet) 
er ein av vokalistane når Akkerhau-
gen Rocksamfunn (ARS) laurdag 
inviterer til konsert med Fleetwood 
Mac som tema. I løpet av kvelden 
vil det vera om lag 30 personar på 
scenen. Dei presenterer musikk av 

bandet, som blei danna i 1967 og 
har vore store i fl eire periodar opp 
gjennom rockhistoria. Bandet skal 
ifølgje Wikipedia ha selt meir enn 
100 millionar plater. Konserten byr 
på låtar henta frå heile diskografi en 
til Fleetwood Mac.

Inviterer til felles ju

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

JULEHUS: Kjernehuset på 
Gvarv blir julehus på sjølvas-
te julekvelden 24. desember.

– Berebjelke for kulturarven
Ifølgje Riksantikvaren gjorde 17 
prosent av befolkninga frivillig inn-
sats for kulturminne og kulturmiljø 
i 2022. Størst aktivitet var det i sam-
band med bevaring av kulturminne 
i nærmiljøet. – Frivillig innsats er 
ein berebjelke for kulturarven vår. 

Innsatsen dei frivillige legg ned 
for kulturmiljøvernet er uvurderleg 
og bidreg til at viktige verdiar for 
fellesskapet blir tekne vare på. Det 
kjem oss alle til gode, seier riksan-
tikvar Hanna Geiran. Bildet viser 
dugnadsfolk på Bø museum.

uleftan

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding.
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  

analoge flater og i fysiske og digitale arrangement.
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Meir musikk på Kjernehuset
Sauherad frivilligsentral held 
fram med Kjernekveld på Kjer-
nehuset. Fredag 16. desember er 
det intimkonsert med det lokale 
bandet The Lone Pine. Her blir 
det melodiøs musikk med refe-
ransar til amerikansk musikk-

tradisjon og akustiske utgåvar 
av gamle og nye låtar, songar i 
singer/songwriter-tradisjon og 
riffbasert rock. Tidlegare har 
Jan Birger Akerhaugen, Anne 
Fagermo og Henrik Ødegaard 
spela på Kjernekveldane.

Lagar julefest for 
150 barn og unge

JULEFEST: Ein fl ott gjeng med 5.-klassingar er meir enn klare for julefest. Midt i fl okken står 
ei julepynta Elisabeth Haugen, dagleg leiar for Bø frivilligsentral.  FOTO: Gro B. Røiland

Det sitrar av spent forventning i kafeen på Bø 
frivilligsentral. 48 barn er samla til julefest, den 
første av tre på frivilligsentralen denne veka.

Gro Birgitte Røiland
gro@boblad.no – tlf. 930 22 398

– Me håper på godteri, graut og 
julenisse, seier Leah og Eva Lill.

Dei to jentene går i 5. klasse 
på Folkestad skule og er faste 
gjester på frivilligsentralens til-
bod Etter skuletid kvar tysdag.

Denne tysdagen har Elisabeth 
Haugen, dagleg leiar på frivil-
ligsentralen, og medhjelparane 
hennar laga til julefest for elevar 
på 5. klassesteg. Skoghaugen er 
julepynta i to etasjar og jule-
grauten klar til servering. Rundt 
om i huset er det gøymt små 
rampenissar som barna skal fi n-
ne og veksle inn i julestrømpe 
hos den ordentlege nissen, som 
dei også må fi nne. Han sit klar 
ein stad i huset og ventar med 
sekken full av godsaker.

Onsdag er det 6. og 7. klasse 
sin tur, og torsdag er ungdoms-

skuleelevar inviterte. Arrange-
mentet er eit samarbeid med 
Ung Arena.

Felles oppleving
Pengar frå Sparebank 1 Sør-
øst-Norge og ordninga Julegi-
ver gjer det mogleg for frivillig-
sentralen å invitere til julefest. 
Haugen søkte der 30.000 kroner 
og fekk alt ho søkte om. Det går 
til julegraut til 150 barn og unge, 
mandlar i grauten og tilhøyran-
de marsipangrisar, julestrømpe 
med godteri til alle  barna og 
loddtrekning med premiar.

Det er fyrste gong Bø frivil-
ligsentral har eit så stort opplegg 
for barn og unge før jul.

– Verdien me håper dette gir, 
er den felles opplevinga. Me er 
ein leikearena og det å ha det 

moro saman er ein verdi, seier 
Haugen.

For å få til arrangementa har 
ho i løpet av veka med seg 16 
frivillige medhjelparar.

– Og det er alltid rom for fl ei-
re frivillige, seier Haugen.

Minnefond
Pengane ho har fått strekk til litt 
meir enn julefestane.

– Det er også nok til 15 mat-
kurver á 500 kroner, seier Hau-
gen.

Matkurvene blir delt ut til 
folk som frivilligsentralen veit 
at treng litt ekstra hjelp.

Haugen har også mulegheit 
til å bruke pengar frå Anders 
Jonassens minnefond, viss det 
er behov. Minnefondet, som er 
oppretta til minne om Anders Jo-
nassen, skal hjelpe barn og unge 
i Bø og støtte positive arrange-
ment for målgruppa.

– Viss nokon føler dei har be-
hov for hjelp og at det er vanske-
leg å ha råd til julegåver til bar-
na, så ta kontakt, seier Haugen. 

Alt i bilglass
Utleige av stillashengar

35 95 10 61 • Grivitorget

Årets heidersmann

NÆRTURANE ER VIKTIGE: Arne Hjeltnes i Bø turlag får Bø blad sin heiderspris 2022. Hjeltnes tykkjer det er moro å jobbe dugnad for turlaget. Styret i Bø 
blad tykkjer på si side at det er moro å gi prisen til ein slik dugnadsarbeidar.             FOTO: Marta Kjøllesdal

Nyheiter side 12-13 

Feirar 40
Firmaet Holtskog Nyhuus 
Design kan feire 40 år. Kari 
og Halvor har halde saman 
lenger, både privat og i arbeid. 
Det starta med Stranna Note-
stik & Forlag.

Ny rekord
Systemblokk, med Lars Kåre 
Haugen i spissen, slår alle 
rekordar i eit svært turbulent 
år. Bedrifta ved Rallevegen 
rundar heile 250 millionar 
kroner i omsetning i år.

Vi er med på feiringa av 
Noregs viktigaste lagarbeid

Vi er med på feiringa av 
Noregs viktigaste lagarbeid

Frivillig-året

Frivilligåret

Frivilligåret

Dømd for grovt trygdebedrag
Ein mann frå Midt-Telemark 
oppgav at han hadde jobba 28 
timar, men det var feil.  Man-
nen kravde nesten 300.000 for 
mykje frå Nav.  Mannen had-
de i den perioden han oppgav 
å ha arbeidd i 28 timar fått ut-

betalt løn for 1.463 timar. Der-
med kravda han 272.736 kro-
ner i dagpengar som han ikkje 
hadde krav på. Mannen tilstod 
alt i retten og saka vart avgjort 
ved tilståingsdom. Retten skriv 
i rettsboka at trygdesystemet er 

basert på tillit, derfor må ein re-
agere strengt når nokon utnyttar 
systemet og får pengar dei ikkje 
har rett på. Høgsterett har sagt at 
grunn beløpet i folketrygdaer, kr 
104.000 på dette tidspunktet, er 
passe mål for om det skal vere 

samfunnstraff eller fengsel. Ret-
ten kom til at fengsel i 120 dag-
ar er rett straff. Det er det same 
som aktor meiner straffa bør 
vere. Den tiltalte ville bruke tid 
til å tenkje seg om før han be-
stemmer seg for å anke. 

– Natur, fotogra-
fering og kart har 
alltid følgd meg, 
seier Arne Hjelt-
nes, styreleiar og 
dugnadsarbeidar i 
Bø turlag. Han får 
Årets heiderspris 
av Bø blad.
Marta Kjøllesdal
marta@boblad.no - tlf. 976 88 692

– Det er så moro å jobbe for tur-
laget. 

Det seier Arne Hjeltnes etter 
å ha forklart kor lett det gjekk å 
få til parkeringsplass ved turstien 
til Gygrestolen. Der brukte dei 
omtrent ei veke på mobilisering 
og planlegging og ein månad på 
gjennomføring. Det var etter at 
tv-programmet «71 grader nord» 
hadde ført til parkeringskollaps 
ved Uvdal i Eikjabygda 

Etter at parkeringsplassen var 
klar, førte den enorme pågangen  
av turglade til at stien opp måtte 
reparerast ved hjelp av helikop-
ter. Det tok berre ein telefon å 
skaffe pengane. 

Lang karriere
Hjeltnes har vore med i Bø tur-
lag sidan han fl ytte til Bø i 1989. 

– Me hadde så vidt fått plas-
sert fl yttelasset då det banka på 
døra, fortel han smilande. 

Fram til 2008 var han inn og 
ut av styret, men sidan 2009 har 
han vore styreleiar. 

– Du engasjerer deg i arbeid 
som å skrive høyringsuttaler til 
politiske saker. Det tek tid. Kvi-
for tek du av fritida di til slikt? 

– Eg har ein posisjon. Eg kan 
ikkje berre sitte i styret og sjå at 
utviklinga går i feil retning. Eg 
har også fått med meg gode folk 
i styret, så eg dreg ikkje lasset 
åleine. Engasjementet er ikkje 
gjennomtenkt, det har berre blitt 
slik, seier han. 

– Eg har blitt veldig gla i na-
turen i Midt-Telemark, den er 
fantastisk, legg Hjeltnes til. 

Turområde for alle
– Det er kamp om areal til nær-
turområde. Når det gjeld Evjuda-
len var det kvikkleira som bikka 
det over til å bli park og at områ-
det ikkje vart lagt ut til bustader 
på 1990-talet. Det har vore ein 

vekkjar for meg. Me kan ikkje 
tenkje slik. Det er ikkje berre me 
i turlaget som tykkjer det er sje-
lebot i å kome seg ut og nyte den 
fantastiske naturen. Då må me 
ha slike små grøne lommar der 
folk bur, seier Hjeltnes. 

– Nærturområdet, områda 
nær huset ditt eller nær parke-
ringsplassen, det er det som er 
viktig for det store fl eirtalet. Me 
i turlaget tilhøyrer «motbakke-
folket» som likar lange bakkar 
med utsikt som belønning, men 
me må også tenkje annleis, seier 
Hjeltnes. 

– Det er utruleg korte av-

standar det er snakk om. Fem til 
femten minutt frå trappa di må 
du kunne oppsøke slike område 
som har kvalitet, seier Hjeltnes. 

Blir upopulær
– Det er ikkje populært å stille 
spørsmål ved utbygging i Bø, 
Oterholtfossen og Lifjell? 

– Nei. Det er nokre grunnei-
garar som ikkje likar at me er 
kritisk til utbyggingsplanane 
deira, seier Hjeltnes. 

Han har ikkje opplevd hets 
eller noko ubehag. 

Pensjonisten jobbar framleis 
med kart. Det å halde fram med 

faget gir han glede personleg og 
er bra for hobbyen. 

– Då må eg lære meg nye me-
todar, ein blir aldri utlærd, seier 
Hjeltnes. 

No kartlegg han traktorvegar, 
merka og umerka stiar i heile 
kommunen. Etter kvart blir karta 
tilgjengelege i nasjonale kart-
basar og data tilgjengelege for 
dei som lagar kart.

– Ein utruleg jobb
– Du gjer ein utruleg jobb for tur-
laget. Kanskje meir enn det som 
følgjer med å vere leiar. Det er 
moro å dele ut pris til folk som er 

så dedikert til jobben. Eg vil ber-
re seie gratulerer, seier styreleiar 
i Bø blad, Eivind Eckbo, når han 
delte ut årets Heiderspris. 

Det er styret i Bø blad som 
deler ut prisen, etter forslag frå 
lesarane. I grunngjevinga står 
det blant anna at Arne Hjeltnes 
er ei eldsjel som har løfta turla-
get til ein sentral folkehelseaktør 
i bygda, og arbeidet hans har fått 
ringverknader for svært mange 
sambygdingar.

Styret trekkjer også fram at 
han legg ned eit stort frivillig 
arbeid i stikartlegging og kart-
plotting.

Arne får Bø blads hei

EVJUDALEN VART VEKKJAREN: At det berre var så vidt det ikkje vart bustader i Evjudalen vart ein vekkjar for Arne Hjelt-
nes. Han er vinnaren av Heidersprisen til Bø blad i år, og får eit fat med inngravert namn, laga av keramikar Martha Bjelland 
Bø. Styreleiar i Bø blad, Eivind Eckbo (t.h.) er glad for å kunne overrekkje prisen. 

USN har fått viktig kvalitetsstempel
Studiet økonomi og leiing som 
Universitetet i Søraust-Noreg 
(USN) Handelshøgskolen tilbyr 
har blitt akkreditert av EFMD, 
det europeiske akkrediterings-
organet for handelshøgskular. 
Det skriv USN på nett. Dette 

studiet kan ein blant anna ta i 
Bø. Ifølgje nettsida er det berre 
Universitetet i Stavanger som 
tidlegare har fått akkreditert 
eit studieprogram av EFMD. I 
tillegg har NHH og Handels-
høyskolen BI akkreditering på 

institusjonsnivå. – Ein stor dag, 
seier dekan Hans Anton Stubbe-
rud og visedekan for utdanning, 
Birger Optad om kvalitetsstem-
pelet. Ifølgje dei to har ikkje eit 
studietilbod ved ein institusjon 
med fl eire campus blitt akkredi-

tert før. – Denne akkreditterin-
ga vil også bidra til å realisere 
fl eire av USNs strategiske mål. 
Eg gratulerer fakultetet med eit 
strålande resultat som har kravd 
stor arbeidsinnsats, seier rektor 
Petter Aasen (bildet).

Vil rette opp i mis-
forståing om fest 

MANGEL PÅ KUNNSKAP: Politistasjonssjef Sigrid Dahl trur det kan vere mangel på kunn-
skap om reglane for alkoholservering.              FOTO: Bø blad, arkiv

Politiet opplever at det er mangel i kunnskapen 
om kvar ein kan servere alkohol utan skjen-
keløyve, ikkje minst blant unge og foreldra deira.

Marta Kjøllesdal
marta@boblad.no – tlf. 976 88 692

No har politistasjonssjef Sigrid 
Dahl skrive brev til kommunane 
i Midt- og Vest-Telemark for å 
klare opp i det ein trur er misfor-
ståing eller mangel på kunnskap.

Dahl seier at politiet også 
ofte får spørsmål om kva reglar 
som gjeld for å melde eller søkje 
om løyve til eit arrangement. Å 
bryte reglane for skjenkeløyve, 
med eller utan vilje, er straffbart 
og politiet ønskjer å førebyggje 
lovbrot.

Ikkje fritak for alle
Dahl peikar i brevet på at det i 
utgangspunktet er servering av 
alkohol mot betaling som krev 
løyve, men når ein er på eit for-
samlingslokale eller liknande er 
det berre spesielle arrangement 
det er fritak for. Det er for ek

sempel bryllaup eller 40- og 
50-årslag, når dei som er der har 
ei spesiell tilknyting.

Det vil dessutan seie at det 
skal vere gratis servering, og 
lokale skal disponerast av ei-
gar eller privatpersonar. Det 
må vere eit privat selskap eller 
slutta lag.

Dahl forklarar at med-
lemsmøte, studentfestar og 
arrangement med avgrensa til-
gang ikkje er privat eller slutta 
selskap. Ved slike arrangement 
er det ikkje lov til å nyte alko-
hol ein har med.

Krev vakthald
I Midt- og Vest-Telemark skal 
arrangement på offentleg plass 
meldast til politiet. Politiet 
kan stille krav om for eksem-

pel vakthald ved slike arrange-
ment.
Krava er skjønsmessige frå 
politiet si side, ut frå arran-
gementet. I denne regionen 
er det krav om to godkjende 
ordensvakter per 100 gjester, 
og ei vakt per 100 gjester over 
det, ifølgje Dahl. Politiet kan 
krevje politioppsyn som arran-
gøren betalar.

– Politiet kan ikkje gi løy-
ve til arrangement der det blir 
lagt til rette for inntak av alko-
hol av barn under 18 år, under-
strekar Dahl.

Ho opplyser at dersom ar-
rangementet skal haldast i 
eit lokale som ikkje er god-
kjent av brannvesenet, må det 
søkjast om løyve. Arrangørane 
må rette seg etter kva brannve-
senet seier om kor mange gjes-
ter det er lov til å ha i lokala.

Dahl bed om hjelp til å gjere 
informasjonen kjend blant dei 
den kan vere aktuell for, som 
grendelag og andre med for-
samlingslokale.

iderspris

FOTO: Marta Kjøllesdal 

FAKTA

• 1999 Gunhild Kinck
• 2000 Natteravnene 
• 2001 Ragnhild Moen 
• 2002 Dagmar Bergkvist 
• 2003 Eivind Ralle 
• 2004 Bjørg Andersen 
• 2005 Tormod Myrjord
• 2006 Olav Sæther
• 2007 Trude Lindgren
• 2008 Randi Staurheim
• 2009 Guri Røsok og Jon    
            Rørmark
• 2010 Leif Krosshaug

• 2011 Magne Sanden
• 2012 Bjarne Alvestad
• 2013 Lars Håkonsen
• 2014 Anne Moe
• 2015 Gunhild Torstveit
• 2016 Nina Merete Hegg   
            Bakkåker
• 2017 Anne Grete Berge
• 2018 Gunhild Haugestøl
• 2019 Nils Arne Folkestad
• 2020 Frode Tvinde
• 2021 Tor Arne Hegna

Tidlegare prisvinnarar

I ein klubb med 
berre fi re unge 
kuskar fell det 
meste av arbeidet 
på Randi Eilef-
sen og Hilde Bø. 
Dei håpar difor 
på auka rekrutte-
ring, både av barn 
og vaksne.
Unni Buverud
redaksjon@boblad.no

I Bø er det lange tradisjonar 
for tråv. Allereie i 1901 blei 
Bø tråvlag stifta, og dei seina-
re åra har det også vore spede 
forsøk på å få i gang ein pon-
niklubb. Fyrst i 2017 starta det 
seriøse arbeidet med dette.

I dag er dei unge bøheringa-
ne Line Charlotte Bø Hansen 
og Ida Bø Bakka, samt Gunnar 
Eilefsen Wibstad og Ola Skår-
dal frå Lunde aktive kuskar.

– Moro når me lukkast
Randi Eilefsen og Hilde Bø 
driv i dag ponniklubben, og 
har sjølv barn som er aktive. 
Dei seier det blir mykje køy-
ring på løp, difor bytter dei 
ofte på køyrejobben.

– Ja, det er mykje arbeid og 
oppfølging, men veldig moro 
når me lukkast. Denne seson-
gen har vore fantastisk for 
både kuskar og ponniar, fortel 
Hilde.

Ho legg til at dei får litt 
hjelp frå Bø tråvlag, som prep-
par banen når ponniklubben 
skal ha trening, og stiller opp 
med grill og anna.

– Det er ei god støtte, men 
me må «huge» når det er noko, 
seier Hilde.

Håpar på rekruttering
– Kva med rekruttering?

– Klart det er viktig. Me 
hadde ein rekrutteringsdag 
på tråvbanen i Nordbøåsen i 
haust. Då kom mange barnefa-
miliar, og ungane fekk klappe 
ponniane og prøve seg på stell. 
I tillegg fekk dei ein køyretur, 
fortel Randi.

Hilde legg til at dei vil prøve 
å ha ein slik rekrutteringsdag 
til våren også, men då skal dei 

planleggje betre på førehand. I 
haust tok dei det litt på sparket 
i samband med ein treningsdag 
på tråvbanen.

Ponniklubben arrangerer 
også lokalkøyring ein gong i 
året på tråvbanen. Då kjem det 
familiar og ungar. Dessutan 
har Bø tråvlag mange aktive 
medlemmar og trenarar, som 
har ungar. Randi og Hilde hå-
par og trur nokre av desse kan 
kome inn i klubben etter kvart.

– Rekruttering til ponni-
klubben er vanskeleg. Det er 
ikkje som i fotball der du berre 
treng ein ball, og me ser at ting 

har endra seg. Før hang man-
ge ungar rundt stallen, i dag er 
det berre dei aktive som er her, 
seier Hilde.

Stort, men lite miljø
– Kva er så fint med ponni-
klubben?

– Mange ting, det er eit bra 
miljø og ein får gode vener frå 
heile landet, seier Randi.

Hilde peikar også på kon-
takten med dyra. Det gjev ei 
kjensle av meistring, og ein må 
lære seg å vere fokusert.

– Når kuskane set seg i sul-
kyen, er dei på «jobb». Det er 

ramme alvor på banen, men før 
og etter løpet er dei gode ka-
meratar.

– Me er del av eit stort, men 
samstundes lite miljø. Skal ein 
halde på som aktiv, må ein ha 
eigen ponni. Dessutan treng 
ein plass til ponnien, og gjerne 
foreldre eller kjente som kan 
hjelpe til, seier Hilde.

– Det er ekstremsport
Ho legg til at ponniar er le-
vande, sterke individ med my-
kje motor og krefter. Ein kan 
nesten kalle det ekstremsport å 
sleppe ungane til på tråvbanen.

– Ja, me har hatt mykje vondt 
i magen når me ser dei i fullt 
tråv, men bank i bordet, me har 
vore heldige og slept uhell så 
langt. Ponniane er stort sett snil-
le, men ein veit jo aldri kva som 
kan skje, seier Randi.

Både ho og Hilde er i styret 
i Telemark ponniutval, Randi 
er òg med i Bø tråvlag. Sjølv 
om det fortsatt er dei to som 
driv ponniklubben, er dei klare 
på at det er plass til fleire.

PLASS TIL FLEIRE I KLUBBEN: Randi Eilefsen og Hilde Bø med ponniane Emmeros Cibell og Emmeros Gloria. Kaldblods-
hingsten Ludvik følgjer med.                    FOTO: Unni Buverud

2,8 millionar i momskompensasjon
– Det er nå klart at 52 frivillige lag 
og foreiningar i Midt-Telemark 
mottek til saman nesten 2,8 mil-
lionar kroner i full momskompen-
sasjon før jul, seier stortingsrepre-
sentant for Telemark Sp, Åslaug 
Sem-Jacobsen frå Notodden i ei 

pressemelding. Ho synest det er 
stas at ein såpass god sum går til 
ein kommune som Midt-Tele-
mark, som har mykje viktig og 
engasjert frivilligheit, slik at de får 
meir pengar å rutte med, samt kan 
bruke enda meir tid på aktivitet.

Randi og Hilde er el

Frivilligåret I heile 2022 set 
lokalavisa fokus på
 frivillig arbeid 
- Noregs største 
lagarbeid

Randi og Hilde er eldsjeler

Frivilligåret 2022

•  Etter forslag frå Frivillighet Norge har regjeringa  
   vedteke at 2022 skal bli markert som Frivilligåret.
•  Frivilligåret blei opna på den offisielle Frivillig-
 dagen, den 5. desember 2021.
•  I heile 2022 blir Noregs største lagarbeid feira.  
 Kommunar, organisasjonar og næringslivet kan  
 delta på spleisefesten.
•  Alle lag, foreiningar, frivilligsentralar, kommunar  
 og andre samarbeidspartnarar blir invitert til å  
 synleggjere og aktualisere frivillig arbeid, auke  
 kjennskap og anerkjenning til frivillig arbeid og  
 få fleire med.
•  Året er forankra i regjeringas Frivillighetsmelding. 
•  Det er Frivillighet Norge som har fått ansvaret for  
 å planleggje og koordinere innsatsen rundt året.  
 Det blir markert frå nord til sør, på digitale og  
 analoge flater og i fysiske og digitale arrangement. 
•  Frivilligåret skal bidra til auka deltaking og   
 mangfald, og synleggjering av meirverdien   
 frivillig sektor bidrar med i samfunnet. 
•  Kulturdepartementet støtter Frivillighetens år. 

Populært nyttårsforsett
Nyttårsforsett med meining: 
Dobbelt så mange melder seg 
frivillig i januar enn resten av 
året. Dei første vekene i januar 
er det minst dobbelt så mange 
som melder seg som frivillig til 
ein organisasjon enn ellers i året. 

Dette viser statistikk frå rekrut­
teringssida Frivillig.no over dei 
siste fem åra heilt tydeleg. Og 
sjølv dei siste åra der rekrutterin­
ga har vore redusert grunna pan­
demien, så er januar fortsatt høg­
tid for å bli med i frivilligheita.

Øvre Bø Ungdomslag

FEIL STEMNE. Helvor (Håkon Holtar) og Gonnar (Gudmund Gravjord) hamnar på lands­
kappleik i staden for landsskyttarstemne, og treffer på andre øvrebøheringar. Ragnhild 
Soterud og Sjur Øvsthus dansar til spel av Ottar Kåsa.     Foto: Gro B. Røiland

Dette er eit glimt frå revyen som Øvre Bø Ungdomslag hadde i Gullbring i 2015.

Leiar/ kontaktperson: Amund Johnsrud

Styremedlemmer: Anine Stenstad, Nina 
Christina Pedersen, Are Fostervoll, Susanne 
Espedalen, Kari Anita Forberg

Grunnlagt: 1877

Medlemstal: 50

Finansiering: Dugnad/basar og medlems­
kontingent. Utleige av Friheim. Litt tilskot

Omsetning siste år: 85.000 kr. Noko redusert 
samanlikna med åra før pandemien.

Sponsorar: Ingen.

Medlemskontingent (pris): 150 for einskild­
personar. 350 for husstandsmedlemsskap.

Møtetid og stad: Varierande

Føremål: Samle folk i Øvre Bø til sosialt sam­
ver og aktivitetar. Ta vare på ungdomshuset 
Friheim

Aktivitetar: Basar, quizkveldar og med li­
ve­musikk, dugnad på Friheim, turar i nær­
miljøet, utleige av Friheim

Kven kan bli medlem?
Alle aldersgrupper.

Kor kan ein melde seg viss ein vil bli medlem? 
Til leiar av laget, ein av dei andre i styret eller 
på facebook.
Laget største suksess og fiasko?
Suksess må seiast å vere dei grenderevyane me 
har hatt. Fiasko var vel da me baud inn til jons­
okfeiring for nokre år sidan men ingen møtte.

Kva er det merkelegaste laget har vore med på:
Allmøte i bygda der ein utbyggjar lova at store 
ting skulle skje med bygging av hus og leileg­
heitar på mogane bak Friheim.

Største utfordring for laget?
Rekruttering.

Satsingsområdet framover:
Det har vore eigarskifte på ein god del hus og 
gardar, me vil gjerne ha dei nye i bygda med i 
laget.

Kva blir laget hugsa for om 30 år?
Som eit sosialt samlingspunkt for alle i Øvre 
Bø.

LAGET
mitt!

